
ОС ИРЕККӘ, БАШҠОРТОСТАН!

ИРТӘНСӘК
Район үҙәге минең тыуған ауылымдан егерме

саҡ рым тирәһе алыҫлыҡта ята. Иртән тороп юлға
сыҡ ҡанда, көн яҡтырып, нурға сорналған ине.
Ауы лдан сығып етмәҫ борон уҡ Асҡарға китеп
ба рыусы ауылдаш апа* ултыртып алды. Ауыл ке -
ше ләренең эскерһеҙлеге һәм ихласлығы! Ун биш
ми нут эсендә барлыҡ яңылыҡтар билдәле булды. 

09:06
Бына ул бина. Барлыҡ район халҡы, йылына

бер генә тапҡыр булһа ла, ошонда инеп сығалыр
ул. Нисә ҡарама, бина алдында ла, эсендә лә ха -
лыҡ мыжғып тора. Дүртенсе ҡатҡа күтәреләм...
Ир тә бу лыуға ҡарамаҫтан, оҙон коридор буйы-
нан-буйына сиратта тороусылар менән шығырым
тул ған. Ара-тирә әрепләшеп киткәндәре лә ише -
те лә. Һәр кемдең үҙ ҡайғыһы, үҙ хәсрәте... 

- Миңзәлә! Килеп тә еттеңме?
Әллә ҡайҙан, халыҡты йырып, бөгөнгө көнөм-

дөң геройы килеп сыҡты. Өҫтөндәге ҡара водо -
лаз каһы менән итәге килешеп тора үҙенә. Кү пер -
теп өҫкә йыйып ҡуйған бөҙрә сәстәре лә йәшле-
ген, матурлығын тағы ла сағыуыраҡ күрһәтә. Ул –
Ха лыҡты социаль хеҙмәтләндереү үҙәге хеҙмәт -
 кә ре. Һәр ваҡыттағыса, мөләйемлеге менән ар -
бап ҡаршы алды:

- Әйҙә, түрҙән уҙ... Тик беҙҙең ултырған бүлмә
һал ҡын инде, бәлки, өҫ кейемеңде һалмаҫһың? 

«ТОРМОШ ИРКӘ ҠЫҘҘЫ ЛА
ДОНЪЯ КӨТӨРГӘ ӨЙРӘТТЕ»

ЫҒА ТИКЛЕМ РУБРИКАНЫҢ ГЕРОЙҘАРЫ ХАЛҠЫМДЫҢ ӨФӨЛӘ ЙӘШӘГӘН КҮРЕ -
НЕК ЛЕ УЛДАРЫ ИНЕ – РӘСӘЙҘЕҢ ҺӘМ БАШҠОРТОСТАНДЫҢ ХАЛЫҠ АРТИСЫ
ХӨР МӘТУЛЛА ҮТӘШЕВ, БӨТӘ ДОНЪЯ БАШҠОРТТАРЫ ҠОРОЛТАЙЫ БАШҠАРМА

КО МИТЕТЫ РӘЙЕСЕ ИЛГИЗ СОЛТАНМОРАТОВ. ЛӘКИН БАШ МӨХӘРРИРҘЕҢ ТӘҠ ДИМЕ
МЕНӘН АУЫЛ ЕРЕНДӘ ЛӘ ҮРНӘК БУЛЫРҘАЙ ДӘРТЛЕ, ЭШЛЕКЛЕ ЙӘШТӘРҘЕ ЭҘ ЛӘРГӘ
БУЛДЫМ. ШУЛАЙ ИТЕП, АРТАБАНҒЫ СӘХИФӘ ЕМЕРТЕП ДОНЪЯҺЫН ДА КӨТКӘН, ЭШЕН-
ДӘ ЛӘ ӨЛГӨРГӘН, БАЛАЛАРЫН ДА ТӘРБИӘЛӘГӘН АУЫЛ КЕШЕҺЕ ХАҠЫНДА. 

Азалия Рим ҡыҙы ӘҺЕЛОВАҒА 31 ЙӘШ. ӘБЙӘЛИЛ РАЙОНЫ ҮҘӘГЕ – АС ҠАР
АУЫ  ЛЫН ДА ЙӘШӘЙ. ТОРМОШ ИПТӘШЕ РАДМИР АҒАЙ МЕНӘН ИКЕ ҠЫҘ ҮҪТЕ РӘ ЛӘР.
НИ ӨСӨН ТАП УНЫ РУБРИКАНЫҢ КИЛӘҺЕ ГЕРОЙЫ ИТЕП ҺАЙЛАНЫММЫ? МО ҒА ЙЫН,
АЗА  ЛИЯ АПАЙҘЫҢ АЛСАҠЛЫҒЫ, МӨЛӘЙЕМЛЕГЕ ЙӘЛЕП ИТКӘНДЕР. КЕШЕ КҮҢЕ ЛЕ НӘ
ЙЫЛ  МА ЙЫУЫ МЕНӘН АСҠЫС ТАБЫУСЫЛАРҘАН УЛ. ЭШЛЕКЛЕ ХАНЫМ, БУЛ ДЫҠ ЛЫ
 ҠА ТЫН, ИҒТИБАРЛЫ ӘСӘ МЕНӘН БЕР КӨН ТӘҠДИМ ИТӘМ. 

Б

* Апа – диалект һүҙ, атайҙан оло ир заты. 

Ауыр кейем менән йөрөгөм килмәне, сисеп,
шкаф ҡа элеп ҡуйҙым, ә үҙем шунда уҡ өшөй
баш ланым – бүлмәләре ысындан да һалҡын ине.
Унан тыш, бигерәк ҡыҫыҡ, алты кеше ултыралар,
ет мәһә. Өҫтәлдәр араһында иркенләп йөрөрлөк
тә түгел. Азалия Римовна эште хеҙмәттәштәре
ме нән таныштырыуҙан башланы:

- Һинең һул яғыңда – Ҡаландарова Тәғзимә
Ра   фа ил ҡыҙы, уның янында – Нурмөхәмәтова
Таң  һы лыу Миҙәхәт ҡыҙы, ә быныһы Земфира
Мө нир ҡы ҙы Мансурова булыр. Улар халыҡты
өй ҙә хеҙ мәт ләндереү бүлегенең ауылдарҙағы бү -
лек сә мө дирҙәре. Ҡалған ҡыҙҙар – Дилбәр ме -
нән Гү зәл – бөгөн юҡ. Бында өс бүлек урынлаш -
ҡан. Мин ғәриптәр, күп балалы ғаиләләр менән
эш ләйем. Йыш ҡына комиссия составында ауыл-
дар буй лап ауыр ғаиләләрҙең хәлен белергә сы ғып
ки тергә лә тура килә. Беҙҙең бүлек тиҙ социаль яр -
ҙам күрһәтеү менән шөғөлләнә. Бөгөнгө көн дән
шифахана-курорт юлламалары, мөм кин лек  тә ре
сикләнгәндәргә кәрәкле ҡоролмалар би-реү бу -
йынса эште лә алып барам. Дилбәр ауыр йә  шәү -
се ғаиләләр өсөн кейем-һалым кеүек әй-бер  ҙәр
ҡабул итә. Гараж көн-төн тиерлек асыҡ, мох  таж -
дар шунан үҙҙәренә кәрәкле нәмәне ки леп ала.
Гүзәл – психолог.

Үҙе һөйләй, үҙе бер минутҡа ла бушамай – ко -
ри дорҙа торған кешеләр берәм-берәм инеп, йо -
мо шон йомошлап тора. Күбеһенсә шифаханала
ял итер өсөн ҡағыҙҙар йүнләргә оло йәштәгеләр
ки лә. Мин элек бының өсөн әллә күпме ҡағыҙ ар -
ты нан йөрөргә кәрәк икән тип уйлай торғайным.
Ысынбарлыҡ улай уҡ ҡурҡыныс булып сыҡманы.
Әбей-бабайҙар, инвалидтар ауырлыҡһыҙ доку -
мент тарын ҡалдырып, ғаризаларын яҙып сығып
то ра. Уларҙың ҡағыҙҙарының күсермәһен эшлә-
теү өсөн Азалия апай, коридорҙағы сиратты йы -
рып, күрше бүлмәгә йүгерә. Был хәл һәр ун-ун биш
минут һайын ҡабатланғас, үҙе лә арыны, бу ғ ай:

- Таня, әйҙә ксероксты үҙебеҙгә күсереп тора-
йыҡ. Гүзәлдең өҫтәленең бер мөйөшөнә. – Таня
тип башҡортса ауырыраҡ һөйләшкән Тәғзимә
апай ҙы йөрөтәләр.  

- Бәлки коридорҙа торған ирҙәрҙең береһенә
әй терһегеҙ? Ауыр ғына бит!

- Үҙебеҙ ҙә булдырабыҙ беҙ уны!
Күп тә үтмәй, коридорҙа Азалия Римовнаның

“Юлдан китегеҙ!” тигән тауышын ишеттек һәм
ксе  рокс буш өҫтәлгә менеп ҡунаҡланы. Ауыл
ерен  дә шулай инде, ҡатын-ҡыҙ кемдәндер ярҙам
кө  төп ултырырға күнекмәгән.

Азалия Римовна кешеләрҙе хеҙмәтләндергән
ара ла, мин бүлмәне тағы бер ҡат байҡайым. Тәҙ -
рә төбөндә күкрәп гөлдәр үҫә, һыуыҡ булһа ла.
Бе реһенең хатта япраҡтары һелкенеп тора тәҙ -
рә нән иҫкән елгә. Геройымдың ултырған урыны
бү  тәндәрҙекенә ҡарағанда күпкә ҡыҫығыраҡ, өҫ -

тә  ле бәләкәсерәк. Янында бөхтә генә итеп ҡа ғыҙ -
ҙар өйөп ҡуйылған кәштәһе бар. Иң ныҡ күҙгә
таш ланған әйбер бында – ҙур, матур көҙгө. Ҡа -
тын-ҡыҙҙың эш урыны бит! Ҡышҡы иртәнең, ҡо яш -
лы булһа ла, яҡтыһы самалыраҡ. Бүлмәлә дүрт
лам почканың өсөһө яна, ләкин уның да яҡтыһы
һү рән генә. Мине сессияла булыу сәбәпле эшкә
кил мәгән ҡыҙҙарҙың береһенең урынына ултыр-
тып ҡуйҙылар. Тәҙрә төбө булғас, айырыуса һал -
ҡын, ләкин ризаһыҙлыҡ белдереп торор ер түгел,
урын юҡ икәнлеген күреп торам. Хан заманында -
ғы компьютерға ҡарап ҡуйҙым да иғтибарымды
инеп-сығып йөрөүселәргә йүнәлттем. Бына урта
йәш тәрҙәге апай килеп инде. Ҡыҙын шифахана -
ға ебәрергә йыйынып йөрөй.

Килеүселәр инмәй торған арала, ә ундай мәл-
дәр бик һирәк, бүлмәлә ҡағыҙ ҡыштырлауынан
баш ҡа бер ни ҙә ишетелмәй тиерлек. Бөгөн кан -
це лярия тауарҙарын бирә торған көн тип, апай -
ҙар бухгалтерҙан үҙҙәренә тейешлеһен барып
алып килде. Гүзәл менән Дилбәрҙекен дә алды-
лар. Азалия Римовна аңлата: 

- Былар беҙгә бер йылға бирелә инде. Пап ка -
лар, файлдар, юйғыс, ҡәләм, ручка, дәфтәрҙәр... –
Өҫтәлгә өс блокнотты теҙеп һалды ла миңә ҡа -
рай. – Ҡайһыныһын һайлайым? 

Ҡыҙыҡ инде ҡатын-ҡыҙ халҡы. Ир-егеттең
блок нот тышында нимә төшөрөлөүенә ҡарап ул -
ты рырға әллә ни теләге лә булмаҫ ине, ә беҙгә
һәр ваҡ-төйәк мөһим. Ана, Земфира Мө нир ов -
на ның да тауышы сыға:

- Ә мин ҡыҙҙар өсөн махсус тәғәйенләнгән
блок нотты һайланым. Уның эсендә файҙалы кә -
ңәш тәре лә бар... 

- Елемдәре эшкинмәй... – ти Таңһылыу апай
ри за һыҙ тауыш менән. Һәр яңы әйберҙәренә
шунда уҡ тамға итеп үҙ исемдәрен яҙып ҡуйҙы-
лар – бүл мә эсендә күсеп йөрөгәндә юғалыуы ла
ихтимал, бу талһа ла ҡыйын. 

Ишекте туҡылдатып бер йәш кенә егет килеп
ин де. Тартына биреберәк йәшел пакетынан ҡа -
ғыҙ ҙарын сығарҙы:

- Һеңлемде санаторийға ебәрергә ине... –
Аза лия Римовна ихлас уның ҡағыҙҙарын тикше-
рә. Барыһы ла бар, тик шулай ҙа нимәһендер ки -
леш тереп етмәне.

- Әйҙә әле, хужаға инеп сығайыҡ, һеңлеңде
ши фаханаға ебәреп булмаҫ кеүек. Табиптың да -
уа кә рәклеге тураһындағы ҡағыҙы юҡ бит. Өсә ү -
лә  шеп коридорҙан этелә-төртөлә ошо “орга -
низм дың” “мейеһенә” барабыҙ. “Директор Ғай -
син На ил Ғәли улы”. Ишек төбөндәге ошо яҙыу
кү  рен гәс, Азалия Римовна беҙҙе туҡтата ла, үҙе
ишек артында юғала:

- Көтөгөҙ, хәҙер... 
Уны көткән арала егет менән аралашам. Исе -

ме – Рөстәм, Ныяҙғол исемле бәләкәс кенә ауыл-



дан, бер туған һеңлеһенә психо-неврологик да -
уа ланыу үтергә кәрәк. Бер нисә минуттан Рөстәм
ме нән мин дә Наил Ғәлиевич янына үтәбеҙ. Ол -
пат ҡына, урта йәштәрҙәге был ағай егеттең ҡа -
ғыҙ ҙарын ентекләп уҡый. 

- Ҡустым, табиптың ҡағыҙы булмай тороп, беҙ
бер ни ҙә хәл итә алмайбыҙ. Һеңлеңде Өфөгә
алып барып тикшертергә кәрәк тәүҙә. 

Кире бүлмәгә әйләнеп ҡайтабыҙ. Кешеләр ки -
леү ҙән туҡтамай, Азалия Римовна һәр береһе ме -
нән иғтибарлы, яҡшы мөғәмәләлә. Йөрәгенә зар -
ланған ағайҙы хеҙмәтләндергән арала, си ра тын
көтмәйенсә, бер бабай килеп инде. Ке ше бар лы -
ғын күреп, шунда уҡ сығырға уҡталһа ла, ба бай ҙы
Азалия апай үҙенең урынына ултыртып ҡу йҙы.

- Көтөп тороғоҙ, йәме, хәҙер...
Инеүселәр Гүзәлдең буш өҫтәле артына улты-

рып тултыра ғаризаларын, шуға Азалия Ри мов -
на ға ике өҫтәл араһында орсоҡ кеүек әйләнергә
ту ра килә. Әле бына ниндәйҙер ҡағыҙ артынан
ки ре бабай янына әйләнеп килгәс, уныһы йәһәт
ке нә һикереп торҙо. Шулай бер нисә ҡабат.

- Апа, ҡайһылай йәш егеттәр шикелле еңел һө -
йәк  леһегеҙ! Ултырығыҙ, һеҙ миңә ҡамасауламай -
һы  ғыҙ!

- Мишәйтәм тиҙер, – ти быларҙы күҙәтеп ул -
тыр ған Таңһылыу апай.

Тынғыһыҙ бабайҙың да сираты етте. 
- Һеҙгә юллама кәрәкме әле, апа? Беренсегә

йы йындығыҙмы? 
- Эйе, баштап килеп торам. Әле һорашырға

ғы на ине нимәләр кәрәк икәнен. 
Азалия Римовна, онотмаһын өсөн, ҡағыҙ киҫә -

ге нә кәрәкле документтар исемлеген яҙып бирә. 
- Ниндәй көндө килһәгеҙ ҙә, көтәбеҙ...
Яңылышып бүлмәне бутап килеп инеүселәр ҙә

етер лек. Бына әле бер ағай килеп инде:
- Һеҙҙең бүлмәгеҙҙә бирәләрме балалар аҙы -

ғын? – ти. Уны кәрәкле еренә өйрәтеп ебәрҙеләр: 
- Алдында кеше иң күп торған ишеккә инегеҙ,

йә ме. 
Бына тағы ишектән таныш йөҙ күренде. Рөстәм

икән.
- Паспортымдың күсермәһен генә эшләп сыға-

йым әле? – ти ксероксҡа ымлап. Кеше күп булһа
ла, егеттең дә үтенесен кире ҡаҡмайҙар. 

Халыҡ араһында ҡайнап, әллә күпме хәбәр
ише тергә лә тура килә. Ана, Аһылай яҡтарынан
кил гән бер апай ауылының яңылыҡтарын һөйләй:

- Беҙҙең эргәнән итальян байы ер һатып алды.
То тош ауыл шуны һөйләп шаулай... 

Былтыр йыл аҙағында интернет селтәрендә
(http://bashgazet.ru/blog/archives/3429 – бын -

да ла Аһылай халҡының проблемалары күтәрел-
гән) уҡы ған хәбәр иҫемә төшә. Магнитогорск ҡа -
ла һы нан – 50, Асҡарҙан – 90, Белореттан 40 км
алыҫ лыҡта ятҡан был ауыл янындағы ғауға аша
бө тә донъяға билдәле профессор Менегеттиҙың
ре зиденцияһы төҙөлөүе хаҡында ине ул. Имеш-
ми мештәр буйынса, олигархтарҙы консультация -
лау сы был бәндә башҡорт ерендә үҙенең лекци я -
ла рын уҡымаҡсы. Уның уңыш сере хаҡындағы
лек циялары Европа һәм Рәсәй байҙары араһын-
да бик популяр. Рәсәйҙә бындай резиденциялар
та ғы ла ике урында бар – Санкт-Петербург һәм
Ека теринбург янында. Антонио Менегетти –
итальян психологы, фәйләсуф, рәссам, онтопси -
хо логияға* нигеҙ һалыусы. 1998 йылда Италия
хө күмәте онтопсихологияны хәүефле культтар
рә тенә индерә. “Ҡатын-ҡыҙ ялҡаулыҡтан ғына
ба ла таба”, “Балаға көнөнә 15 минут ата-әсәһе
ме нән аралашыу етә, унда ла ата-әсәһе яҡшы кә -
йеф тә булһа ғына”, “Ғаилә өсмөйөшө юҡҡа сы -
ға саҡ” тип өйрәткән “гений” ниндәй йоғонто
яһар башҡорттар күпләп йәшәгән был төйәккә?
Һәр ваҡыттағыса, шау-шыу күп, ә эш күрһәтеүсе
юҡ. Өфөлә лә әллә ниндәй болғаныштар булып
ята, ә халыҡтың проблемалары һаман ситтә ҡа -
ла ки лә.

Берауыҡ ваҡытҡа борсоулы күренгән йөҙҙәр
апай сығып китеү менән кире элекке хәленә ҡай -
та. Эш ҡайнай, донъя хәстәре барыһын баҫа. 

Бына тағы ишек асылды. Был юлы бүлмәгә бә -
лә кәс кенә ҡыҙсыҡ килеп инде. Регина – Азалия
Ри мовнаның өлкән ҡыҙы. Таһир Күсимов исемен -
дә ге Асҡар гимназияһында икенсе синыфта уҡый.
“Төшкә хәтлем буш була, шуға бейеү түңәрәгенә
яҙ ҙырҙым”, – ти әсә, тәтелдәп яңылыҡтарын һөй -
лә гән ҡыҙына ҡыуанып. Регина килгәс, күмәклә-
шеп торт менән сәй эсеп алдыҡ – Земфира апай -
ҙың тыуған көнө булып сыҡты бөгөн. 

- “Чтение”ңды онотма, уҡы, йәме, ҡыҙым, – тип
оҙа тып ҡалды әсәһе. – Гәүһәр апайыңа ин, юл
ың ғайы берәй таксиһына ултыртып ебәрер. 

Кеше булмай торған арала, бүлмәлә хәбәр
йорт-ҡура тирәһендә әйләнә. 

- ...Беҙҙең ауылда бер ҡатын халыҡтан йо -
морт  ҡаһын, һөт-майын һатып ала ла, городҡа
апа рып һата. Ауыл халҡына ыҙалап йөрөйһө лә
тү гел, – тип ишетеп ҡалам Земфира апайҙың
һөй ләгәнен. “Город” тип беҙҙең яҡта Магн и то -
горск ҡалаһын күҙ уңында тоталар. 

- Премия булмаҫ, тиҙәр...
- Алло, Гәүһәр апай, ҡайттымы минең ҡыҙ? ...

Ал  ло, Регина, ҡайттыңмы? Атайың өйҙәме? –
Аза  лия апай борсолоп ҡыҙын белешә. 

* Онтопсихология – итальян авторы Антонио Менегеттиҙың дини-фәйләсуф тәғлимәте. Нигеҙ һалыусының
һүҙ ҙәре буйынса, был тәғлимәт үҙ эсенә психик процестарҙы тикшереү эштәрен ала. Автор раҫлауынса, онто -
пси хология – кешенең тормош, ысынбарлыҡ менән аңлы бәйләнешенең нигеҙҙәрен һалыусы  көнкүреш психо -
ло гияһы. Онтопсихология хәҙерге көндә билдәле фәндәрҙең береһенә лә инмәй. – Википедиянан.

Ә тышта болотһоҙ ҡояшлы көн. Тәҙрәнән юл
аша  һындағы универмаг, почта бүлексәһе күренә.
Йә йәүлеләр күп тә түгел, ә бына банк, универмаг
ҡар  шыһына туҡтаған машиналарҙың һанына иҫ
ки  терлек.

11:11
Рөстәмдең әсәһе килеп инде. “Улым һеҙҙә бер

ҡа  ғыҙҙы онотоп ҡалдырған булһа кәрәк, алһыу
төҫ т ә”, – ти. Күмәкләп ҡағыҙ араһынан ҡағыҙ эҙ -
ләй ҙәр. Азалия Римовна йүгереп хужаға барып
кил де. Унда ла юҡ. Тыңлап ултырһаң ҡыҙыҡ. Бер-
бе реһенә ҡушаматтар менән дә өндәшәләр. 

- Һаумыһығыҙ, таяҡҡа ғаризаны ошонда яҙа -
лар мы?  

- Йөҙөгөҙ таныш, элек килгәнегеҙ бар инеме? 
- Юҡ, мин Кейекбаева Нәбирә булам, Иш ҡол-

дан. Һеҙгә барырға танышым өйрәтте. 
- Дөрөҫ килгәнһегеҙ, әйҙәгеҙ, ошо бланкты

тул  тырығыҙ. 
- Яҙа белерменме икән?
Земфира апай Азалия Римовнаға телефон

труб каһын һуҙа. 
- Яғымлы тауышлы бер егет һине һорай.
Ҡустыһы икән. 

ТӨШ
Ниһайәт, көтөп алған төшкө аш етте. Апайҙар

бер-бер артлы көҙгө алдында биҙәнеп-төҙәнеп
сығып киттеләр. Азалия Римовна менән икәүләп
ҡай тырға йыйындыҡ.

- Ярай, һау тор, – тип бүлмәһен бикләп ҡуйҙы
Азалия апай. 

- Бүлмәнең эйәләре менән һаубуллаштығыҙмы
әл лә? – тип йылмайып ҡуйҙым, эштән ҡайтҡан һа -
йын “Матбуғат йорто”ноң эйәләре менән һау -
бул  лашҡан таныш журналист апайҙы хәтерләп. 

Тышҡа сыҡтыҡ. Көндөң матурлығы! Бөгөнгө
ҡо яш нурҙары бүлмәлә өшөп-туңып ултырған -
дар ҙы рә хәтләндерер өсөн генә яралған, тиер -
һең. Туҡ та лышҡа табан атлаған саҡта юл ыңғайы
“Ал ты най” кафеһына һуғылабыҙ. 

- Кафе ла, уның янындағы таксиҙар ҙа – ике
ту ған Гәүһәр апайымдыҡы. Әле ҡустым уға яр -
ҙам лашыр өсөн килгән. Хәҙер янына инеп кенә
сы ғайым да...

Туҡталышҡа етмәҫ борон тағы бер ергә туҡта-
ныҡ – аҙыҡ-түлек кибетенә. Асҡарҙың Көнсығыш
мик рорайонына йөрөгән берҙән-бер газелде
көт кән арала ла тынғы юҡ. Ҡайҙа эшләгәнен бел-
гән кешеләр әле был, әле теге йомош менән яны -
на киләләр. Азалия Римовна һәр береһенә их -
лас, матур яуап ҡайтара, белгәненсә өйрәтә.

- Мәктәптә эшләгән сағығыҙҙы һағынмай һы -
ғыҙ мы? – тим, беҙҙең ауыл мәктәбендә эшләгән
саҡ тарын хәтерләп. 

- Һағынам әлбиттә, – тип бер аҙ моңһоуланып
ки тә героиням. – Үҙем уҡытҡан балалар хәҙер
танып хәл белешеп китһәләр, бигерәк тә. 

Азалия Римовна – төп белеме буйынса уҡы -
тыу сы. 

- Асҡарға күсеп килгәс, мәктәптә эш булмаған -
ға ғына ошонда урынлашҡайным. Нимәһе рәхәт,
бын да мәктәптәге кеүек өйгә эш ҡайтмай, дәфтәр
тик шерәһе лә түгел. Шулай ҙа тәүҙә бик һағын-
дым. Бына беҙҙең Көнсығыш микрорайонында ла
мәк тәп төҙөп яталар, бер уйлаһаң, балалар уҡы -
тыу ға кире ҡайтырға мөмкинлек тә бар. Тик мин
ҡайт маҫмын ул...

Көтөп алған газелебеҙ ҙә килеп етте. Күҙ асып
йом ғансы, ҙур ағас йорт ҡаршыһында инек инде.
Күҙ гә салынғаны – урамда яңы йорттар ғына.
Аза лия апайҙарҙың әле ҡапҡалары юҡ, һарай-
фә лән дә күренмәй, әммә йорт шәп. Өй эсендә
беҙ ҙе ике ҡыҙ һәм йорт хужаһы – Радмир ағай
ҡар шы алды. Сәй ҡайнағансы, Азалия апай йүге-
реп йөрөп Регинаһын уҡыуға әҙерләне, сәсен үр -
ҙе, әйберҙәрен йыйышты. 

- Әсәй, минең башлығым ҡайҙа ул?
- Ҡыҙым, мин һинең башлығыңды эшкә кейеп

йө рөмәйем бит! Катокка ла барырға булғас, иҫ -
ке курткаңды кей, яңыһын йыртып ҡуйырһың. –
Үҙе шул арала зарланып ала. – Балаларҙың ке -
йем-һалымы хәҙер ололарҙыҡына ҡарағанда ла
ҡый батыраҡ бит... 

Радмир ағай телевизор ҡаршыһына барып ул -
тыр ҙы. Ә беҙ дүрт йәшлек Айлина менән икәүлә-
шеп ғаилә фотоальбомын ҡарайбыҙ. “Бына ми -
нең әсәйем”, “быныһы атайым”, – тип һәр фото-
ға аң латма бирә. Үҙе бигерәк тиктормаҫ, шаян.
Ре  ги на менән сағыштырғанда, кесе ҡыҙҙары ут
бөр  сәһе төҫлө. 

Сәй өҫтәле артында һүҙ студент йылдары,
йәш лек, ғаиләгә үрелеп ялғанды. Өҫтәл – бәлә-
кәй балалары булған өй бит – тәм-томдан һығы-
лып тора. Ҡай аралалыр Азалия апай тәмле итеп
кар туф иҙеп бешерергә лә өлгөргән. 

- Балаларым минең “студент” ҡыҙҙар ул. Ике -
һе лә студент сағымда тыуҙылар. Тәүҙә Сибайҙа
пед колледж тамамланым. Һуңынан юғары уҡыу
йор тон. Әсәйем үҙе уҡытыусы булғанғамы икән,
“пед”ҡа барыуыма бик ныҡ ҡаршы торғайны.
Ме дицина юлынан китергә лә мөмкинлек бар
ине, ҡандан ҡурҡҡас, баш тарттым, – ти әңгәмә-
сем, хәтирәләргә бирелеп. – Сәй эҫе, һыуыҡ һыу
ҡо йоп алайым әле. 

Минең аптырағанды күреп, аңлата:
- Әлеге лә баяғы студент йылдарынан ҡалған

уны һы ла. Эҫе сәй эсә алмайым. 
- Эсегеҙ ауыртмаҫмы?
- Юҡ, өйрәнелгән.
- Малай алып ҡайтырға уйламайһығыҙмы? –

тип ипләп кенә һорашам. 

- Әлбиттә, Радмирға ярҙамсы ул үҫтерергә
ни әт бар, – ти хужабикә. 

- Хужалыҡ тирәһендә ҡайһылай өлгөрәһегеҙ?
- Уныһы барыһы ла Радмирҙың елкәһендә. Ҡу -

ра булмау сәбәпле, әле мал аҫрамайбыҙ. Ләкин
ни әттә бар. Бында килеп йәшәй башлауыбыҙға
ла күп түгел бит. Әммә йәшелсә-емеш, картуф
үҫ терәбеҙ. Бына былтыр ҡыҙыҡ өсөн генә ҡарбуз
сә сеп ҡарағайным. Туғыҙын үҫтереп алдыҡ, шун-
дай ярмалы, һутлы булдылар, әллә үҙебеҙҙеке
бул ғанға инде. Бындағы ерҙәрҙең хужалыҡ өсөн
на сарыраҡ булыуына ҡарамаҫтан, тиреҫ һатып
алып түктереп, ситтән тупрағын ташып эшкәртә-
беҙ. Бушҡа ғына “Ҡоръятмаҫ” тимәгәндәрҙер ин -
де был ерҙәрҙе. Ҡаҙмашта тағы бер өйөбөҙ бар.
Ул әлегә буш тора. Шулай, тормош иркә ҡыҙҙы
ла донъя көтөргә өйрәтте. 

Сәй эсеп бөтөүгә, йөрөп инәбеҙ тип сығып кит-
кән Радмир ағай менән Айлина ла ҡайтып инде.
Ай линаның нимәгәлер эсе ауыртыбыраҡ тора.
Әсә һе ҡыҙын еңелсә генә тиргәп, дарыу ашата:

- Әйттем бит мин һиңә тәм-томдо күп ашама
тип! – Бәләкәй саҡта эс ауыртҡан саҡта әсәйем
эс те ыуалай торғайны. Унан ғына ауыртыу үтмә -
гән дер инде, әммә мин тынысланып йоҡлап китә
инем. Әле Азалия апайҙың шулай һыйпап алы -
уы на Айлина ла диванға рәхәтләнеп һуҙылды. 

- Ятып тор, ҡыҙым, миңә эшкә китергә кәрәк...
Ныҡ ауырта башлаһа, атайыңа әйтерһең. 

Туҡталышҡа барғанда ла һүҙ ҡыҙҙары ти рә -
һен дә урала:

- Айлина тотошлайы менән атаһының ҡыҙы бу -
л ып үҫте. Башҡа балалар берәй нәмә кәрәк бул -
һа, ғәҙәттә, әсәһенән таптыралар. Ә был юҡ,
атай ҙа атай... “Атай, сәй эсәм”, “Атай, тышҡа
сы ғайыҡ” – телендә гел атаһы. 

Ҡыҙҙарының исеме хаҡында һорашам. Ре ги -
на ның мулла ҡуштырған исеме Рәғилә. Айлина –
ай йөҙлө тигәнде аңлата икән. 

Баяғы ултырып ҡайтҡан газелебеҙ менән кире
юл ланабыҙ. 

- Әлдә ошо газель йөрөй башланы әле беҙҙең
мик рорайонға. Әтеү элек йәйәү тәпәйләргә тура
ки лә торғайны. Эшкә генә байтаҡ атлайһы, тағы
ла бәләкәс ҡыҙҙы балалар баҡсаһына ла ил тә -
һе... Коляска этеп ҡышҡы һыуыҡта йөрөгән саҡ-
тар әле булһа иҫтә. 

14:00
Бер минутҡа ла һуңламай эш урынында инек

ин де. Бүтән хеҙмәткәрҙәр ҙә үҙ урындарында.
Та ғы ла кешеләр, кешеләр, кешеләр...

- Мөмкинме? – Бер апа ишектә. – Миңә Аза -
лия кәрәк ине. 

- Мин – Азалия. 
- Санаторийға путевка... 

- Бына ошо ҡағыҙҙарҙы тултырығыҙ... Тәк, һеҙ -
ҙең профиль... Ҡайһы ерегеҙ ауырта? 

- Инфаркт булғайны. 
- Ҡыҙҙарға күп ҡарайһығыҙҙыр, – тип шаярта

өй гә ҡайтып килгәндән һуң күңеле күтәрелеп кит-
кән Азалия Рим ҡыҙы, сал кереүгә ҡарамаҫтан,
бөҙ рәләнеп торған сәсле апаны.

КИС
Эштә ултырһалар ҙа, ҡатын-ҡыҙҙың күңелендә –

ғаи ләһе, балалары. Земфира Мөнир ҡыҙы дауа -
ха нала ятҡан балаһын хәтеренән сығара алмай,
һәр минут һайын, нишләй икән, тип борсола.
Таң һы лыу апай Өфөлә авиация университетын-
да им  тихан биреп ятҡан улының хәлен һорашам
тип шыл тырата алмай этләнә. Азалия
Римовнаның уйында – ауырыҡһып ҡалған ҡыҙы. 

- Алмай ине телефонын, килде SMS – был або-
нент һеҙҙең аҡса һалыуығыҙҙы һорай, ти. Иртәгә
ҡай та инде – военкоматҡа барырға повестка
кил гән үҙенә. Хәҙерге заман балаларына апты -
 ра йым, – тип төпкә төшөп китте Таңһылыу апай.
– Ата-әсәһе өрмәгән ергә ултыртмай. Бына
минең ма лай ҙа ҡайтһа, атаһы нишләргә белмәй
китә ин де – уныһын бешер, быныһын бешер тип
апты ра та башлай. Шул малайҙы ыҙалатҡансы,
үҙем ге нә уҡыр инем инде, тип ебәрә. Ҡайтһа,
йүгереп йө рөп мунсаһын яға башлай, әйтерһең,
ҡолғалай малайы үҙе яғып инә алмай! 

- Уҡырға ингән саҡтарында арттарынан йөрөү
бер ҡайғы инде, – тип күтәреп ала бүтәндәр. –
Ҡай ҙа ул беҙҙең заманда! Атай менән әсәй
уҡыр  ға ингәнде белмәй ҙә ҡала торғайнылар. Бай -
рамға ҡайтҡанда ун тәңкә бирһәләр шәп әле ул. 

- Ә мин иркә ҡыҙ булдым. Колледжға ингәндә
лә, аҙаҡ Өфөлә уҡығанда ла, әсәйем гел янымда
йө рөнө. Шулай баҙнатһыҙ булғанмындыр инде, –
тип хәтерләй Азалия апай. 

Кәкрегә* Земфира апай табын әҙерләп ебәр -
ҙе тыу ған көнө уңайынан. Духовкала бешерел-
гән та уыҡ, эҫе сәй, һут, тәм-том менән күңелле
итеп та маҡ ялғайбыҙ, ҡырҡ йәше менән ихлас
ҡотлайбыҙ. 

Ишек тағы асылды. Был юлы тупһала туҡһан
йәш лек әбей. Хеҙмәткәрҙәр эй аптырайҙар үҙе -
нә. Иҫ китерлек тә: туҡһан йәшеңә етеп, ҡыбыр-
лап йөрөү генә түгел, дүртенсе ҡатҡа менеп, һыу
бу йы сиратты үтеп, үҙеңә кәрәклене йүнләп йөрө
әле! Ҡағыҙҙарын йүнәтеп, рәтләп биргәс, әбей
ҡы уанып, минең кеүек туҡһанға етегеҙ, тип теләк
те ләп, шатланып сығып китте. 

- Ә һеҙҙең эш көнө нисәгә тиклем? 
-17:20.
- Ни өсөн? 

* Кәкре – төшкө һәм киске аш араһындағы сәй.

- Сөнки ауыл ере! Ә былай, ысынында бишкә
тик лем генә эшләргә тейешбеҙ. 

Артабан килеүселәр булманы тиерлек. Кү бе -
рә ген бөткөһөҙ ҡағыҙ эше менән булыштылар.
Йыл ғыр Тәғзимә-Таня апай мине лә эшкә егергә
уңа йын тапты. Уның ҡағыҙҙарын тултырышырға
ярҙ ам иттем аҙ ғына булһа ла. Нисек ялҡмайҙар
икән көнө-төнө шулай ниҙер яҙып, урындарынан
ҡуҙ ғалмай ҙа ултырып? Хәйер, ялҡһалар ҙа ни
эш ләһендәр. Ауылда әле эш һайлау һирәктәр өлө -
шө. Күптәр булғанына йәбешеп ятырға тырыша. 

Бына эш көнө тамам. Бүлмәләштәре күптән
ин де ҡайтырға сыҡты, ә Азалия Римовна һаман
уры  нынан тора алмай. Бөгөнгө көндөң эшен рәт -
кә килтерәйем, ти. Етмәһә, бер-ике көндән ошо -
лар  ҙы тотоп Өфөгә китергә үҙенә. 

Эш көнөнөң иң аҙағында, инде барыһы ла сы -
ғып киткәс, янына хужаһы һуғылып китте.

- Бөгөнгө көндән йөкмәтелгән яңы бурысың ни -
сек, башҡарып буламы?

- Эйе, әгәр ҙә барыһы ла дөрөҫ эшләнһә, әллә
ни ауыр ҙа түгел. 

- Кесаҙна Өфөгә ҡуҙғалабыҙ, уныһын хәтер -
ләй һеңдер?

- Әлбиттә. 
Эшен тәки аҙағына еткерә алманы. Ярай,

өйҙә бө төрөп ҡуйырмын инде, тип һалып алды. –
Бая ғына мәктәптән айырмалы рәүештә бын да
өйгә эш ҡайтмай, ти инегеҙ... – тип ша яртам.
Ары   уына ҡарамаҫтан, ихлас көлә. 

Дүртенсе ҡаттан төшкән саҡта баяғы туҡһан
йәш лек инәйебеҙ тап булды. Азалия Римовна
уны кү реп ҡалыу менән, ихласлығына килеп, баҫ -
ҡы с  тар ҙан төшөргә ярҙам итте. Әбейҙең рәхмә -
те нең сиге юҡ. 

- Беҙгә ғәриптәр, оло йәштәгеләр күп килә. Бү -
лек те беренсе ҡатҡа күсерһәләр бик яҡшы булыр
ине лә...  

Шул уҡ газель менән кире Көнсығыш микро -
ра йонына юл тотабыҙ. Беҙҙе был юлы Радмир
ағай Айлина менән генә ҡаршыланы, Регина әле
мәк тәптән ҡайтып етмәгән. Күмәкләп ултырып
сәй эсәбеҙ. Азалия апай, бик арыһа ла, яҡында -
ры  на бөгөнгө көндөң яңылыҡтарын һөйләй. 

20:00 

ҠУНАҠСЫЛ ҒАИЛӘ МЕНӘН ХУШЛА-
ШЫП, ҠАЙТЫРҒА СЫҠ ТЫМ. ТИМӘК, БӘ -
ХЕТ ӨСӨН ЫСЫНЛАП ТА КҮП КӘРӘКМӘЙ.
ЭШЛӘГӘН ЭШЕҢДӘН ТӘМ ТАБА БЕЛ ҺӘҢ,
ҒАИЛӘҢ ТҮ ҢӘРӘК БУЛҺА, КҮҢЕЛЕҢ ДӘ
БӨТӨН ИКӘН. АЗАЛИЯ АПАЙ ҮҘ МИ ҪА -
ЛЫНДА РАҪЛАНЫ БЫЛАРҘЫҢ БАР Ы ҺЫН
БӨ ГӨН. 

Миңзәлә АСҠАРОВА, m.askarova2011@yandex.ru

Даһиҙары хөкөм ителеп тә,
Килер быуын уны аҡлаған.

Бөгөн нимә?
Аҡлау, яҡлау түгел,
Нәфрәт хисе хатта ҡалмаған.
Әйтерһең дә, илде иргәйелдәр,
Битарафтар, ҡолдар яулаған.

Башҡортостан! тиеп башым эйәм,
Мин терәйем уға иңемде.
Ҙур Ватанда берәҙәклек шомо –
Тоймайым мин артта илемде…

РӘШИТ АҒАЙ СОЛТАНГӘ-
РӘЕВ ИҪТӘЛЕГЕНӘ

Әллә ниндәй заманалар килде,
Әллә булған ул гел шулай.
Салауаттар ҡылыстары ҡында,
Әпкәләйҙәр тәхет, таж даулай.

Кемдәр күңеленә һүҙем һыйыр?
Өмөт менән кемгә бағайым?
Һөрлөгөүҙәр, төңөлөүҙәр баҫһа,
Ҡалырмынмы мин дә һағайып!

Дөрөҫлөктәр әллә кәрәкмәйме?
Баһаланмаймы ни ғәҙеллек?
Уйланылған хәйлә-мәкерҙәргә
Бармы беҙҙең көрлөк, әҙерлек?

Кемде саҡырһам да, шуныһы – юҡ,
Намыҫ һатыу түгел яңылыҡ.
Зиһендәре аяҙ милләттәштең
Һәр береһен баҫҡан яңғыҙлыҡ.

Ҡоштар ҙа бит күмәкләшеп ҡайта:
Яҙ иртәһе ҡанат осонда.
Миҙгел менән дәртем ташырмы икән. 
Ҡыҫыр өмөт юҡҡа осонһа.

/ ÈËЋÀÌ

Лариса АБДУЛЛИНА

АҪАЛЫ БАЛАҪ

Нәнәйемдең туй күлдәге бит ул –
Фатир түрҙәрендә балаҫы.
Ете төҫтә балҡып ята ана,
Хәҙер уны ҡайҙан алаһың?..

Һәр төҫөнә мәғәнәләр биреп,
Һуҡтырғандыр әле нәнәйем.
Мин бит уның балаһынан былай
Үҙ янында үҫкән тәнәйе.

Үҙе көткән һарыҡтарҙың йөнөн
Сағыу төҫкә манған саҡтарҙа
Изге теләктәрен теләгәндер,
Мин булһам да алыҫ яҡтарҙа.

Аҫалы ла балаҫ алған ҡыҙҙың
Аҫыл була, имеш, яҙмышы.
Рәхмәттәрең, нәнәй, – балаҫыңда,
Яҙмышымда һинең алғышың.

Өфө түрҙәренә элерлек ул,
Мең алғышлы булыр был ҡала.
Үҙ ҡыйығын табып төпләнерҙәр
Ауылдарҙан сыҡҡан һәр бала.

Борондан уҡ нәнәйҙәре шулай
Ҡәҙер иткән бала балаһын.
…Үҙең күрмәһәң дә төҫөң булып,
Фатирымды биҙәй балаҫың.

ИЛЕМ ҠАЙҘА?

Мин илһөйәр милләт ҡыҙы булам,
Ҡанда йәшәй ерем хәтере.
Ошо тойғо беҙҙе халыҡ итә,
Бөгөн бармы асыл ҡәҙере?

Есенинлы Рәсәй ҡайҙа һуң ул?
Ахматова унда яҡланған.

Айырылған күстәй был халыҡтың
Юғалырмы икән үҙ төҫө?
Һүрелгәндә күңел усаҡтары
Баһалаусы бармы һүҙ көсөн?

Айырылған күстәй ул-ҡыҙҙары
Һибелгәндәр донъя йөҙөнә.
Кем ҡулына илең-ерең ҡала –
Тура ҡара балаң күҙенә.

Ымһындырыр Мәскәү, Питерҙары…
Беҙҙең зиһен кәрәк был ергә.
Ҡаның тамған илдә намыҫ менән
Яҙһа ине ғүмер итергә.

Беҙҙең хистәр кәрәк ошо илгә –
Булһам икән унда мин дә үҙ.
Тағы болғауырҙар аңды бутай –
Рәшит ағай, кәрәк һинең һүҙ!

* * *
Үләһеләр килә, тинем,
Сәбәләнеп һис юҡҡа.
Үҙемде үҙем яндырҙым
Яһалма ялҡын утта.

Күтәрә алмаһаң бәхетте,
Һынау ҙур өлөш бүлә.
Үлем тындары һиҙелде –
Минең йәшәгем килә.

ДУҪЛЫҠ ҠӘҘЕРЕ

Күптәр менән хәҙер мин дуҫ түгел,
Мин күптәргә түгел әхирәт.
Шаҡымайым дуҫлыҡ ҡапҡаларын,
Вәғәҙәләр биреү – әкиәт.
Юҡ, кәрәкмәй эштә әшнә булыу, 
Башты башҡа терәп сер бүлеү,
Абынғанды ғына көттө берәү,
Был көн булды – үлеп терелеү.
Бисә төҫлө ҡай бер ирҙәре лә,
Ир холоҡло бәғзе ҡатындар.
Мин белгәйнем дуҫлыҡ ҡәҙерҙәрен,
Дәғүәгә шуға хаҡым бар.
Хәйер, хәҙер ниндәй дәғүә ти,
Шаҡымайым дуҫлыҡ ҡапҡаһын.
Тойғо ҡәҙерҙәрен белмәгәндәр
Минең ишекте лә ҡаҡмаһын.

БИШЕНСЕ ТАРАФ

Онотолоу даръяларын беләм –
Ул хыялға инеп юғалыу,
Төҫһөҙләнгән мәлдә төҫтәр эҙләү,
Булмышыңдан үҙең уҡ алыу.

Онотолған мәлдәр яуап көтә
Бушап ҡалған саҡта дүрт тараф.
Ә бишенсе тараф арбай, әйҙәй,
Намыҫыңа тура төҙ ҡарап.

Әйтерһең дә терегөмөш кеүек
Таралаһың…
Йәнә һин бөтөн.
Тик һүҙ менән яҙып булыр кеүек
Шул бишенсе тараф һүрәтен.

БАБИЧҠА

Шиғырҙарың “кейеп” ҡараным мин,
Шиғриәтең йәнем яуланы.
Ғәййәр рухың бик килешеп китте,
Мөхәббәтле моңоң яраны.

Көлә-көлә шиғыр ятланым мин,
Илай-илай шиғыр һөйләнем.
Йән ҡылдарын мандолина итеп,
Шул дәүерҙең көйөн көйләнем…

Ни ғәләмәт!
Мең ғазапҡа сумып,
Мең бәхеткә шул саҡ төрөндөм.
Һинең йырың уртаҡ бер юл булып,
Айың яҡтыһында күренде.

Нур сәсерлек усаҡ ҡабынғанда,
Ҡабул ҡыла шағир яҙмышын.
Быуындарға быуындарҙы бәйләп,
Быуаттарға быуаттарҙы бәйләп,
Милләт үҙе йырҙар яҙышыр.

Бөтәһе лә үтә икән, беләм,
Тик йыр ҡала!
Ҡала мөхәббәт!
Шиғырҙарың “кейеп” ҡарағайным, 
Йөрәгемдә ҡалды йәрәхәт…
Бер йәнемдә мең-мең йәрәхәт!..

ДЕКАБРИСТКА

Рамай ҠАҺИР

Хикәйә

йылдың ҡояшлы матур йәйе ине. Өйҙә гәзит-журнал-
дар ҡа раштырып ултырһам, сәйер генә бер иғлан күҙ -
гә са лын ды: “Миңә 28 йәш. Геолог-разведка экс пе ди -

ци я   һында эшләйем. 25-35 йәштәрҙәге ҡатын-ҡыҙ менән танышып, ауыл
ерен дә матур итеп донъя көткөм килә. Иренән айырылған, ба лалы ҡа -
тын дар яҙһа ла була. Ир кутск ҡалаһы, Писарев урамы, 13, Ка широв
Ра дик”.

Ниңә был егет үҙенә тиң ҡыҙҙар таба алмай икән, тип уйлап ҡуйҙым.
Үҙем шул уҡ көндө фоторәсемем менән ҡыҫҡа ғына йөкмәткеле хат
яҙып һал дым.

“Һаумыһығыҙ, Радик! Миңә 31 йәш. Кейәүҙә булманым. Ека те-
ринбург ҡа лаһында атай-әсәйем менән бергә йәшәйем. Аяҡ кейемдә-
ре тегеү фаб ри   каһында эшләйем. Буйым – 151 см. Музыка тыңларға,
һү рәт төшөрөргә яра там. Әгәр теләгегеҙ булһа, яуап яҙығыҙ. Ро за”.

1990

Яуап килеренә өмөтләнмәһәм дә, бер аҙна
үтеү гә Иркутскиҙан фоторәсем менән  хат килеп
төш тө. Фотола – сик буйы ғәскәрҙәре кейемендә
төш кән мыҡты кәүҙәле, аҡ йөҙлө, зәңгәр күҙле
бы намын тигән шәп егет!

Шатлығымдың иге-сиге юҡ, күңелем ҡанатла-
нып китте. Эй, Аллаҡайым, ҡөҙрәтең киң шул!
Ҡы уаныстан шаян күбәләктәй осоп-ҡунып ҡына
йө рөйөм. Өйҙә – әсәйем, эштә әхирәттәрем ап -
ты рай.

- Һиңә, Роза, нимә булған? – тиҙәр. Күҙ ҙә рем -
дән сихри нур урғыла, йөҙөмдә ҡояш балҡый. Ә
Радиктың хаты һуң, яҙған хаты ниндәй йылы, нин -
дәй мауыҡтырғыс!

“Һаумы, Роза! Исемең есемеңә тура килеп то -
ра икән! Рауза гөлөндәй, матурһың. Буйыңдың
бә ләкәй булыуына һис тә ҡайғырма, мин һине
ҡул дарымда ғына күтәреп йөрөтөрмөн! Әгәр
мөмкин булһа, бөгөндән үк эргәңә осоп барыр,
хуш еҫле ҡара сәстәреңдән, нурлы күҙҙәреңдән
үбер инем. Тик әлегә юлым төшмәй тора. Ләкин
һи нең менән танышыуым – минең өсөн ҙур ҡы уа-
ныс, бөтмәҫ шатлыҡ! Һине бик ныҡ оҡшаттым, ҡо я -
шым минең! Зинһар, хаттар яҙып тор йәме, хат
эсе нә буш конверт та һал, сөнки беҙҙең тайгала
кон верт табыуы ҡыйын. Һинең биттәреңдән үбеп,
их лас күңелдән, Радик”.

Тайга ҡыҙырып алтын-көмөш эҙләгән танышы-
ма аҙна һайын хаттар яҙам. Фоторәсеме ҡулда -
рым дан төшмәй. Үҙемдең хыялым – тиҙерәк уның
ме нән осрашыу. Мин, һантый, донъя матурлығын
тик сәскә-гөлдәрҙә күргән күбәләктәй, тормош-
тоң мәғәнәһен уның яҙған тылсымлы, иҫерткес
хат тарында күрәм. Их, тиҙерәк осрашһаҡ ине…
Ошо матур уй-хыялдарҙан ғына бөтә тәнем буй-
лап ниндәйҙер рәхәтлек тулҡындары йүгерә. Бит
ал маларым ҡыҙарып, алһыуланып китә, тын алы-
шым йышая. Үҙ-үҙемдән оялып та ҡуям…

Сентябрь башында отпуск алдым да: “Әллә
эр гәңә киләйемме?” тип хат яҙҙым. Яуап хатын
илай-илай, ҡалтырай-ҡалтырай уҡыйым: “Роза!
Йө рәккәйем минең! Әгәр хәлеңдән килһә, тәүге
көн дәрҙә үк яныңа барып еткән булыр инем. Бы -
на, бөгөн һиңә, ҡәҙерлем, ҡыйын булһа ла, дө рө -
ҫөн яҙам. Зинһар, үҙеңде ҡулға ал, тыныслан.
Мин геолог булып эшләмәйем, ә холоҡ төҙәтеү
ко лонияһында яфа сигәм. Егерме дүрт йәшемдә
йәш лек хатаһы менән енәйәт ҡылып ошонда ки -
леп эләктем. Тәүҙә үк дөрөҫөн яҙмағаным өсөн,
зин һар, кисерә күр мине, ғәфү ит. Сөнки һине
мәң гелеккә юғалтырмын тип ҡурҡтым. Роза, ә
һин һеҙ мин бары тере мәйет кенә. Сөнки ошо
кес кәй генә арауыҡта һине шундай ныҡ яратырға
өл гөрҙөм. Һин минең күңел түремдә мәңгелеккә
урын алдың. Һинһеҙ бер көн дә, бер сәғәт тә йә -

шәй алмаясаҡмын. Роза, әгәр аҙ ғына сабыр, тү -
ҙем ле була алһаң, был ҡурҡыныс ваҡиға беҙҙең
һө йөүебеҙгә кәртә була алмаҫ ине. Миңә иреккә
сы ғырға күп ҡалманы – бары дүрт йыл ғына.
Әгәр, һылыу, теләгең булһа, беҙ бында ЗАГС-та
яҙы лышып, никахҡа инеп, ярты йылға бер тапҡыр
өс тәүлек “свиданка”ла осраша, бергә була ала-
быҙ. Бәлки, бөтәһе лә һәйбәт барһа, мине алда -
ны раҡ иреккә сығарып та ҡуйырҙар… Баш ҡор -
тос тандың Аҡкүл районындағы бер төпкөл ауыл-
да әсәйем йәшәй. Унда барып әсәйем менән та -
нышып, бер-ике көн ҡунаҡ булып, беҙҙең бергә-
бер гә һөйөнөшөп-һөйөлөшөп йәшәр ауылыбыҙ -
ҙы, йортобоҙҙо күреп йөрөп ҡайта алаһың. Ә
әле гә иҫән-һау бул, һиңә түҙемлек теләп, һине
яра тып ҡалыусы Радик”.

Их, Радик, ниндәй йәш, аҡыллы егетһең, ә үҙең
тө р мәгә ултырырға ла өлгөргәнһең… Күҙҙә рем -
дән сөбөрләп әсе йәштәр тама. Йөрәгемә ялҡын
һал ғас, ниңә уға боҙло һыу һибәһең инде?! Ниңә
төр мәлә булыуыңды баштан уҡ яҙманың, ниңә?!
Илай торғас, күҙ ҡабаҡтарым шешенеп бөттө.
Үҙем де тағы ла нығыраҡ бәләкәсәйеп ҡалғандай
то ям. Ярай әле әсәйем сабыр, ул тынысландыр ҙы.

- Ҡыҙым, улай үҙ-үҙеңде бөтөрөп, өҙгөләнмә.
Яҙ мыштан уҙмыш юҡтыр. Бәлки, өлөшөңә төшкән
көмөшөң шулдыр, балам. Теләйһең икән, эр гә һе -
нә барып йөрө. Кеше булһа, ҡәҙереңде бе лер.
Ҡай саҡтарҙа дүрт аяҡлы мал да һөрөнә бит.
Уның да бар өмөтө, бәлки, һиндәлер. Улай тө -
шөн көлөккә бирелмә, ҡыҙым, – ти.

…Тыуған сағымда уҡ Хоҙай Тәғәлә миңә күп нә -
мә не йәлләп биргән, шикелле. Яҡты донъяға кил гә -
немдә ни бары 1800 грамм тартҡанмын. Шуға-лыр
ҙа буйға бәләкәс, сибек кенә ҡыҙ бу лып үҫ тем. Ба -
ла лар баҡсаһына, аҙаҡ мәктәпкә йөрөй баш лағас,
үҙебеҙҙең Шарташ биҫтәһендә йәшәү се тиҫтерҙә-
рем ошо сәбәп арҡаһында мине “Ор соҡ-борсаҡ,
бә ләкәй ҡурсаҡ!” тип үсекләй тор ғайны. Мине тик
әсәйем генә аңлай, йәлләй ине.

- Ҡайғырма, ҡыҙым, алтын ҙур булмай ул. Иң
мө һиме күңелең киң, саф килеш ҡалһын! – тип
йә шәйешемә дәрт-сәм өҫтәй ине.

Шулай ҙа бәләкәстән үҙ-үҙемә йомолоп үҫ -
тем. Күберәк ваҡытымды өйҙә, үҙемдән дүрт йәш -
кә бәләкәйерәк Рита исемле туғаным менән уй -
нап үткәрҙем. Аҙаҡ, ҙурая төшкәс, һүрәт төшө -
рөр гә әүәҫләндем.

Инде буй еткергән ҡыҙ булһам да, миңә иғти-
бар итеүсе, күҙ һалыусы егеттәр осраманы. Апа -
йым дар йәшәгән Һандуғаслы районына ҡунаҡҡа
бар ған саҡтарымда ул мине ауылда йәшәгән
буйҙаҡ егеттәр менән таныштырырға маташты.
Бе рәйһе менән дуҫлашып өлгөрәмме-юҡмы,
ауыл да был хаҡта хәбәр сығып, егеттең яҡындары

беҙҙең дуҫлыҡҡа ҡаршы сығалар ҙа ҡуялар ине.
Сәбәбе – минең артыҡ бәләкәс буйлы, төҫ-баш -
ҡа сибәр булмауым…

Әле лә үҙемә йомолоп йәшәйем. Ир-аттың ми -
ңә күҙ һалмауына, иғтибар итмәүенә өйрәнеп
бөт кәнмен. Көҙгө алдына баҫһам, үҙемде мәк-
тәп тә уҡыған бала төҫлө тоям. Сөнки ошо бәлә-
кәс буйым арҡаһында күптәр мине ҡыҙ балаға
тиң ләй. Дөрөҫөн әйткәндә, бөгөнгө көндә кейәү-
гә лә сығырға ҡурҡам мин, сөнки ошо үҫешеп ет -
мә гән буй-һыным менән ауырға ҡалып та, ты уа -
саҡ сабыйымды йөрәгем аҫтында йөрөтөп, имен-
аман ғына табыуым бик икеле.

…Уйланым, уйланым да, ни булһа ла булыр
тип, Радиктың әсәһе йәшәгән Аҡкүл районына
сы ғып киттем. Үҙемсә тәүәккәлләнем инде. Шун -
дай гүзәл ер икән Ҡарағаслы ауылы! Ауыл ҡар -
шы һында ҙур зәңгәр күл. Күл ситендә матур ғына
ут рау. Кәмәһеҙ утрауға инермен тимә, күл тәрән.
Ә шундай серле, ылыҡтырғыс: бейек таш-ҡаяла-
ры йыраҡтан күренеп, тартып тора. Ошо ҡаялар -
ҙа тамырҙары менән ташҡа берегеп дәү ҡара -
ғас тар үҫә – хас та күлдең тыныслығын һаҡлаусы
яу гирҙар.

Күл өҫтөндә аҡсарлаҡтар оса. Ҡарағаслы кү -
ле нең аҡбаш, ярһыу тулҡындары утрау ярында
ят ҡан көрән-йәшкелт таштарҙы йыуып, йоморай-
тып бөтөргән. Таштар туп ҡорһаҡлы, әйтерһең,
ауыр ға ҡалған ҡатындар. Шул таштарға ҡарап,
уй ланып, уфтанып ҡуям.

Их, Ҡарағаслы ауылы, ниндәй матур һин, йәм -
дә реңә иҫең китерлек! Ауыл артында ҡарағас,
ҡа рағай урманы менән ҡапланған бейек тау һырт -
тары, йыраҡта Ирәмәл тауының күккә аш ҡан,
болоттарға уралған ҡарлы күк түбәһе күренә.

Ауылда ике көн йәшәп, Радиктың әсәһе менән
та нышып, аҙ-маҙ күңелемде тынысландырып
ҡайт тым. Мәрйәм апай оло йәштәрҙәге, аҙ һүҙ -
ле, йомоҡ кеше, улы тураһында артыҡ һүҙ ысҡын -
ды рып бармай. Үҙе барын да һөйләр әле, тиеү -
ҙән уҙмай.

…Өс тәүлек юл үтеп, ауыр-ауыр сумкалар кү -
тә реп Радик саҡырған көнгә Иркутск ҡалаһынд а -
ғы тимер юл вокзалына килеп еттем. Радик хатҡа
яҙып аңлатҡанса, колония ҡаршыһында йәшәгән
бер яңғыҙ әбейгә фатирға туҡтаным. Унда төн ҡу -
нып, иртән ғариза тотоп, лагерь начальнигына
ин дем.

- Ҡыҙым, һиңә нисә йәш һуң? – тип аптырап
ҡар шы алды мине сәстәренә сал төшкән оло ғы -
на йәштәге офицер.

- Утыҙ ике, – тим. Теге ышаныр-ышанмаҫ ҡына
пас портымды асып ҡарай, үҙе башын сайҡай.

Беҙҙе, тотҡондар менән никахҡа инергә кил-
гән бер төркөм ҡатын-ҡыҙҙы, уҫал ғына бер кон -

тро лер ҡатын эске кейемдәргә тиклем ҡапшап,
тик шерә. Сумкаларҙағы аҙыҡ-түлекте, ит-колба -
са ларҙы, икмәк-бәлештәрҙе бысаҡ менән турап-
киҫ келәп бөтөрҙө.

- Нимә эҙләйһегеҙ? – тиһәм:
- Ҡай берәүҙәр тотҡондарға наркотик, аҡса

ин дерергә самалай, шуға бөтәһен дә ентекләп
тикшерергә тура килә, – ти.

- Эй, Аллам, ундайҙар ҙа була икән, – тим.
Үҙем эстән генә контролер ҡатындың Радик йә -
ше реп индерергә ҡушҡан аҡсаларҙы таба алма -
уы на ҡыуанам.

Ниһайәт, беҙҙе, төрлө юлдар менән берен-бе -
ре табышҡан ете парҙы, район ЗАГС-ынан бер
ҡатын килеп, рәсми рәүештә никахҡа теркәгәс,
айырым бүлмәләргә урынлаштырҙылар. Бын да
аш бешереү бүлмәһе, бәҙрәф, душ ҡына ур таҡ
икән. Оҙон коридорҙың осона телевизор ул тырт -
ҡандар.

Бына ул, минең яҙмышыма яҙған ирем! Таҙа,
мө һабәт кәүҙәле, алсаҡ йөҙлө, инде ут-һыу аша
үтеп, өрөп ҡабырға өйрәнгән ир-егет.

- Килдеңме? – тип ҡосаҡлап алды. Күҙҙәрем -
дән, биттәремдән иркәләп үбә. Мин ләззәтлек
тул ҡындарына сумып, уға тағы ла нығыраҡ һыйы-
нам. Минең өсөн мәңге онота алмаҫлыҡ тәүге
ләз зәтле төнөбөҙ. Ошо йәшемә етеп, һаман ҡыҙ
бу лып йөрөүемә иҫе китә Радиктың. Өс тәүлек
бу йына һөйөп-һөйөшөүҙән туҡтаманыҡ. Мө хәб -
бәт хистәренән бушай алманыҡ. Төн менән көн,
ер менән күк буталды.

Минең менән осрашыу өсөн ниндәй генә ал -
да шыу алдына бармаған ул! Етмәһә, иреккә сы -
ғыр ға дүрт йыл ғына ҡалды, тип алдашҡан. Дө рө -
ҫөн дә уны ун биш йылға хөкөм иткәндәр, әле
сро гының алты йылын ғына тултырған! Башҡа
һый маҫлыҡ хәл! Кемдәндер көнләшеп, аҡылын
юйып, үҙенең йәш, һылыу кәләшенең ғүмерен
ҡый ған. Ниндәй ҡырағайлыҡ, ниндәй вәхшилек!
Әл лә геологтарҙа быраусы булып эшләгән осор -
ҙа, урман-тауҙар араһында йөрөп, ҡырағайла-
нып-иҫәрләнеп бөткәнме икән был, тип уйлап ҡу ям.

Бына мин кеше үлтереүсенең наҙлы ҡосағында
ятам, уның менән бер өҫтәл артына ултырып
аша йым, уның менән ихлас  күңелдән аралашам.
Мин дә ике кеше көрәшә. Береһе уның ҡанға
буялған ҡулдарынан, уның зәғиф, зәхмәтле күңе-
ленән ерәнә, уны күрә алмай. Икенсеһе уны үлеп
яра та. Үҙен төрмәлә тәртипле генә тотһон инде,
уның менән колония-поселениеға ғына түгел,
хат та ер сигенә барырға ла ризамын! Тик яҙмыш
ҡы на айырмаһын беҙҙе. Мин уның шундай ихлас
яра та-һөйә белеүенән үҙемдең күпме йылдар бу -
йы на мөхәббәт ғишығын, һөйөү-һөйөлөү тәмен
та тымаған күңелемә ниндәйҙер бөтмәҫ серле

ҡөҙ рәт алам. Тәнемдәге һәр бер күҙәнәк ниндәй -
ҙер сихри рәхәтлек кисерә. Аҙналар буйына
уның татлы ирендәренең тәме ирендәремдән
юғал май.

Эшкә барһам, бергә эшләгән әхирәтем:
- Роза, һинән ниндәйҙер нурлы энергия урғы-

ла, – ти. 
- Йылдар буйына тотҡон иреңде нисек түҙеп

кө төргә уйлайһың һуң? – тип ғәжәпләнгәндәр ҙә
бар. Етмәһә, миңә “декабристка” тип исем тағып та
ҡуйҙылар. Йәнәһе, декабрист ҡатындары ке үек
ирем артынан Себергә тиклем барып йөрөйөм.

Осрашыу минуттарын көтөп көндәр, айҙар
үтә. Етмәһә, мин эшләгән фабриканы ябып ҡуй -
ҙы лар. Ә Радиктан аҙна һайын бер үк йөкмәтке-
ле хаттар килә.

“Роза, тәртип боҙған өсөн мине ун биш тәү-
лек кә изоляторға яптылар. Бында ашау яғы хөрт,
тә мәке, сәй бирмәйҙәр, һин, зинһар, миңә ашы -
ғыс рәүештә ошо адрес буйынса шунса-шунса
аҡ са ебәр. Был беҙҙә эшләгән контролерҙың ад -
ре сы, ул аҡсаны миңә тапшырыр”.

Ярай әле, бәхетемә күрә, күңелемә ятҡан, ми -
нең йәшәйешемә еңеллек биргән бер шөғөлөм
бар: таныш-белештәрҙең портреттарын төшө-
рөп, аҙ-маҙ аҡса эшләйем. Шул аҡсаға донъя кө -
тәм, Радик эргәһенә йөрөйөм, уға посылкалар
ебә рәм. 

Оҫталығымды тиҙ һиҙҙеләр. Төрлө абруйлы,
дәү ләт органдарында эшләгән кешеләрҙән за -
каз дар ала башланым. Ҙур вазифа биләгәндәр -
ҙең гонорары ла ҙурыраҡ. Төн йоҡламаһам йоҡ -
ла майым, ләкин портреттарын килештереп, ҡо -
йоп тигәндәй эшләп, ваҡытында тапшырам.

Дүрт йыл тигәнең “һә” тигәнсе үтеп тә китте.
Ра дик:

- Минең начальствоның портретын эшләп ҡа -
ра, бәлки, берәй ярҙамы тейер, – тигәс, бер ай -
ҙан ашыу ваҡытымды лагерҙа үткәрҙем. Көндөҙ
порт реттар төшөрәм, ә кисен Радик эргәһенә ин -
де рәләр. Шулай тырыша торғас, үҙенең мин-
мин леге арҡаһында төрмә администрацияһына
буй һонорға теләмәгән, лагерҙа тәртип боҙоп,
ба шы изоляторҙан сыҡмаған, тыңлауһыҙ үҙһүҙле
ирем де – барыбер поселениеға – яртылаш ирек-
кә сығарырға өлгәштем бит! Рәхмәт инде сал сәс -
ле майорға, һүҙендә торҙо, ярҙам итте.

- Рәхмәт һиңә, ҡыҙым, иреңде ныҡ ҡаты тот.
Әгәр уның яҙмышында һин осрамаһаң, ул ғүме -
ре нең күп өлөшөн төрмәлә ултырыр ине... – тип
ҡал ды хушлашҡанда.

Йәй башында Радикты һаҡ аҫтында Иркутск
өл кәһенең Усть-Кут районына алып киттеләр.
Эш те оҙаҡҡа һуҙмай ғына булған аҡсамды йый-
нап, атай-әсәйемдең ризалығын алып, алыҫ юлға

сыҡ тым. Бер нисә көндән Усть-Кут ҡалаһынан 25
км алыҫлыҡта тайга эсендә ятҡан Минган исемле
по селенецтар ҡасабаһына килеп төштөм.

Тәү ге көндә үк начальниктарына инеп, ирем
ме нән бергә йәшәргә рөхсәт алдым. Үҙем менән
алып килгән барлы-юҡлы һуңғы аҡсама кескәй
ге нә йорт һатып алдыҡ. Белһәгеҙ икән Радиктың
ни сек ҡыуаныуын! Ул бит ирек тәмен шундай һа -
ғын ғайны. Хатта ағастарҙы, үләндәрҙе ҡосаҡлап,
ер гә ятып тәгәрәп илап алды. Ошондай бәхетле
көн дәрҙе бүләк иткәнем өсөн миңә рәхмәттәр
уҡы ны, мәңге ҡулдарында күтәреп йөрөтөргә вә -
ғә ҙәләр бирҙе.

Ул саҡта беҙҙән дә бәхетле кеше булмаған-
дыр. Тайганың әкиәттәгеләй матур тәбиғәте мине
лә ғашиҡ итте. Өй артына ғына сыҡ: мүк өҫтө туп-
ту лы ҡыҙыл, күк көртмәле, урыны менән ҡурай
елә ге. Ул бәшмәктәрҙең иҫәбе-һаны юҡ! Радик
пи ларамда таҡта быса. Уның да кире төрмәгә
ҡайт ҡыһы килмәгәндер инде, тәртип боҙмай ғына
ты рышып эшләп йөрөнө.

Иш янына ҡуш булһын тип, үҙем дә ашханаға
һа уыт-һаба йыуыусы булып эшкә урынлаштым.
Аҡ са йыйнап, иҫкерәк булһа ла телевизор, һы -
уыт ҡыс алып ебәрҙек. Бик тыныс, бәхетле  йәшә-
нек беҙ ошо осорҙа. Бары тик сабыйыбыҙҙың һа -
ман донъяға яралмауы ғына ҡамасауланы. Шу ны
күңеле менән һиҙенгәндер инде Рита туғаным.
Көт мәгәндә унан:

“Әллә балнистан берәй бәпәй алаһығыҙмы,
беҙ  ҙә бер йәш ҡыҙыҡай яңы ғына тыуған ба ла -
һы нан баш тартты” тигән йөкмәткеле хат килеп
төш тө. 

Радикка ошо турала әйткәс:
- Миңә кеше балаһы кәрәкмәй, күберәк Хо -

ҙай ға ялбар, теләгең бойомға ашыр! – тиеүҙән
уҙ маны. Ысынлап әйткәндерме, әллә юрамал,
ми не тынысландырыр өсөнмө, нисек кенә булма-
һын, мин үҙемдең ауырға ҡалыуымды һорап, Хо -
ҙай  ға ялбарыуҙан туҡтаманым. Көндәр, айҙар
үтә торҙо.

Ниһайәт, ноябрь айында беҙгә бер юлы ике
бә хет йылмайҙы. Мин утыҙ алты йәшемдә балаға
уҙ ҙым. Мәскәүҙән Радикты өс йыл алдан шартлы
рә үештә иреккә сығарыу – ярлыҡау ҡағыҙы кил -
де. Ярты йыл алда ғына йүгерекләп йөрөп, коло-
ния-поселение администрацияһы аша уға яр лы -
ҡау һорап яҙҙырғайным, тәртип боҙмай ғына ты -
ры шып эшләп йөрөгәс, улар ҙа ҡаршы булманы:
һәй бәт кенә ҡылыҡһырлама һәм үтенесте ҡәнә -
ғәт ләндереү ҡығыҙы ебәрҙеләр.

Эстән генә, был донъяла беҙҙән дә бәхетлерәк
ке шеләр юҡтыр, тип уйлайым. Ләкин күңелем ни -
ҙер һиҙенә: иремдең хәүефле, борсоулы йөҙөн
то йомлайым.

- Ниндәй ҡайғың бар һуң? – тип иремә һыйынам.
- Юҡ, былай ғына… – тиеүҙән уҙмай Радик.
Мин ауырыйым, күңелем болғана. Был ауырға

ҡа лыуымдың тәүге билдәләре. Йә, Хоҙайым, мең
рәх мәттәр яуһын үҙеңә! Ҡөҙрәтең киң һинең: ял -
 ба рыуҙарымды ишетеп, ризалығыңды бирҙең,
шө көр! Сабыйымды ғына иҫән-һау табырға яҙ -
һын инде, тип төндәр буйы Хоҙайыма ялбарам.

Радикка нимә? Үҙенең ирлек теләктәрен ҡә нә -
ғәт ләндерә лә, миңә арҡаһын терәп, рәхәтләнеп
йоҡ лай. Ә мин үҙемсә белгән доғаларымды уҡып,
шат лыҡ-ҡыуаныстарымдан бөтмәҫ рәхәтлек той -
ғо лары кисерәм.

Тик илар, һағышланыр көндәрем алда булған
икән.

Бер аҙнанан ҡулыбыҙға кәрәкле документтар -
ҙы тотоп, йомарт Себер ере менән хушлашып,
по езда Екатеринбург ҡалаһына юлландыҡ. Радик
уй лағанса, тәүҙә мин уны атай-әсәйемдәр менән
та ныштырам, шунан ул үҙҙәренең Аҡкүл районы-
на ҡайтып, милицияға учетҡа тороп, эшкә урын -
лаш ҡас, Яңы йыл алдынан мине килеп ала, йә нә һе.

Атай-әсәйемдең пенсияһына Радигымды энә -
һе нән ебенә тиклем өр-яңынан кейендереп, ав -
то  бусҡа ултыртып: “Тиҙерәк кил!” – тип оҙатып
ҡал дым.

…Эй, Хоҙайым, ҡатын-ҡыҙҙың бер ҡатлылығы!
Ра дикты һуңғы тапҡыр күреүем булды был. Яҡын -
да ры, дуҫтары эргәһенә минең кеүек бәләкәй ге -
нә буйлы, сибек ҡатынды эйәртеп ҡайтҡыһы кил -
мә гәндер инде! Ул бит үҙен шундай ныҡ яратҡан
ке ше! Ундайҙарҙың эргәһендә мотлаҡ һөйкөмлө,
баш ҡаларҙы үҙенең зифа буйы, гүзәллеге менән
көн ләштерерлек йәш, сибәр ҡатын-ҡыҙ булырға
те йештер бит!

Их, аңғыра һарыҡ бәрәсе, тип үҙ-үҙемде әрлә-
йем, һулҡылдап илайым. Ҡайғы-һағыштан һарға-
йып, бәләкәсәйеп ҡалдым хатта.

Көтөп алған Яңы йыл да үтеп китте. Радиктан
ис  маһам берәй генә хат-хәбәр булһасы. Төн дә -
рем көндәр менән, шатлыҡтарым һағыш менән
бу талды. Яҙған хаттарыма яуап килмәгәс, түҙмә-
нем, ауырға ҡалыуыма дүртенсе ай тигәндә Аҡ -
күл районына сығып киттем. Килһәм, күреп то -
рам, ҡәйнәм килеремде көтмәгән, ҡырыҫ ҡар -
шы ал ды. “Мин Радиктан йөклөмөн“ тигәнде
ишет кәс:

- Ул инде күптән Нуриман районында, Рау ша -
ния исемле ҡатын менән йәшәй, – тине. Көтөл-
мә гән хәбәрҙән ер аҫтына инеп китерҙәй бул-
дым. Күҙ алдарым ҡараңғыланды, саҡ-саҡ ҡолап
кит мәнем. Ярай әле, карауат тотҡаһына йәбе-
шеп ҡалдым.

…Бер нисә йылдан һуң Ҡара диңгеҙ буйында
улым менән ял иткәндә, Нефтекамск ҡалаһынан

кил гән бер ҡатын менән танышырға тура килгәй-
не. Унан мин Радик тураһында күп яңылыҡтар
ишет тем.

Төрмәлә сағында уҡ Радик үҙенең ваҡытын
буш ҡа үткәрмәгән, минән башҡа әллә күпме ҡа -
тын-ҡыҙ менән хат алышҡан. Матур, наҙлы һүҙ-
ҙәр яҙып, ул бахырҙарҙың да баштарын әйлән -
дер гән. Һәр береһенә тик һине генә һөйәм, оҙаҡ -
ла май эргәңә ҡайтам, тип тегеләрҙән йә аҡса, йә
по сылка таптырған. Хатта бер ҡатлыраҡтары
уның эргәһенә ике сәғәтлек ҡыҫҡа “свиданка”ға
ки леп, сумкалап аҙыҡ-түлек ташып йөрөгән. Үҙе
улар ҙың фоторәсемдәрен, адрестарын бер дө -
йөм дәфтәргә туплап барған. Иреккә сыҡҡас,
бер ҡатындан икенсеһенә күсеп, ҡунаҡлап йөрө-
гән. Ленинградтан – Лена, Ҡарағалпаҡстандан –
Ру фия, Архангелдән – Зәйтүнә… Ҡыҫҡаһы, ике
тиҫ тәнән ашыу алданған ҡатын-ҡыҙ…

Улыма йәш ярым булғас, уны Рита туғаныма
ҡал дырып, буяу, ҡылҡәләмдәр алып, Аҡкүл райо -
ны на һүрәт төшөрөргә барҙым. Их, гүзәл яҡтар
ҙа инде. Ошондай хозур тәбиғәттә тыуған кеше -
ләрҙ ең дә күңелдәре шундай матур, һоҡландыр -
ғыс тыр ул! Ә Радиктың миңә булған хыянаты бе -
рәй яңылышлыҡ ҡыналыр. Мин уны инде күптән
ғә фү иткәнмен. Ул булмаһа – мин ошондай гүзәл,
мөғ жизәле тәбиғәт күренештәрен ҡайҙан табыр
инем?! Йә булмаһа, һөйөү-һөйөлөү тәмен, әсә
бу лыу, бала табыу тойғоларын ғүмерҙә лә кисер-
мәҫ инем…

Өс йыл эсендә Аҡкүл районында ун бишләгән
һү рәт төшөрҙөм. Уларҙың ун бере – Мәскәү ҡа -
ла һында галереяла ойошторолған “Тирә-яҡтағы
донъ ям!” күргәҙмәһендә урын алды, ике номина-
ция буйынса еңеүсе булдым. Ә “Ҡарағаслы кү-
ле”, “Ирәмәл түбәһендә”, “Әүәләктәге ҡояш”,
“Ҡу райсы ҡарт” исемле һүрәттәрем Лондонда
үт кән Бөтә донъя рәссамдар конкурсында Гран-
при яуланы.

Тимәк, беҙҙең яҡтың тәбиғәтенең гүзәллеге
төр лө милләт кешеләрен хайран иткән, тип ҡы -
йыу әйтергә була! Бына ҡайҙа ул мөғжизә!

…Шарташтағы дуҫтарым үҙемде һаман да
“де кабристка” тип йөрөтә. Мин ысынлап та “де -
каб ристка” кеүек. Тормош минең юлыма ауыр -
лыҡ тар ташлай, ә мин шикләнмәйенсә шул ауыр -
лыҡ тарҙың иң уртаһына сумам. Уларҙы еңеп сы -
ғам һәм тағы ла алға – тормош киңлегенә атлайым.

Тормош ауырлығынан ҡурҡмайым мин, йәшен -
мә йем, ә уға ҡаршы барам. Үҙемде йәлләмәйем,
яр ҙам һорап ялбармайым. Киреһенсә, хәлемдән
кил гәнсә башҡаларға ярҙам итергә тырышам.
Үҙем бәләкәй генә булһам да, күңелем киң ми -
нең. Әсәйем әйтмешләй: “Алтын ҙур булмай”.

БИЛДӘҺЕҘ ҺУҒЫШТЫҢ

ОНОТОЛҒАН ВЕТЕРАНДАРЫ

Икенсе донъя һуғышынан һуң
беҙ ҙең армия 18 мең дән артыҡ
ке шеһен юғал тып 20-нән ашыу
ил дә һу ғыш та ҡатнаша. Бө гөн Рә -
сәй ҙә 30 миллиондан ашыу төрлө
ка тегориялы хәр би ветеран бар.
Уларҙың күп тәре әле бул һа был
тормошта үҙ уры нын тапма ған.
Дәү ләт һәм йәм ғиәт та ра фы нан
хәрби хәрәкәт ве те ран да ры на
иғтибар етеш мәү, элек ке хәрби -
ҙәр ҙең үҙ хо ҡуҡ тарын бе леп
бөт мәүе сә бәпсе был хәл гә.

Ысынлап та, Бөйөк Ватан һу ғы -
шы ветерандарының социаль
хә лен яҡшыртыу мәсьәләләре
бө гөн дә ауыр хәл ителә. Шу лай
уҡ афған, чечен ғәрәсәтен үт -
кән дәрҙең көнкүреше лә еңел -
дән түгел. Бынан тыш йәм ғиәт тә

нисәмә йылдар инде “ве теран –
ул фәҡәт Бөйөк Ва тан һуғышын-
да ғы на ҡатнашыу сы” тигән ха -
та лы фекер йә шәп килә. Юри -
дик нормалар бу йын са өс ка -
тегория бар: Бөйөк Ватан һуғы-
шы, хәр би хәрәкәт һәм хәрби
хеҙ мәт ветерандары. Ҡайһыһын
алһаҡ та, бер үк күренеш – һу -
ғыш инвалидтары, атай һыҙ ҡал -
ған ғаиләләр… Улар ҙа тор лаҡ
шарттарын яҡ шыр тыуға, һау-
лыҡтарын нығытыуға, ҡур сау ға,
яр ҙамға, иғтибарға мохтаж.
Хәр би бу ры сын үтәп ғү мерен
ҡор бан иткән ге рой ҙа рыбыҙ
ру хына хыянат итергә лә яра-
май, үҫеп килгән быуынды хәр -
би-патриотик рухта тәр биәләү
ҙә ҙур иғтибар талап итә.



Шөкөр, хәрби хәрәкәт ветерандарына
мөм кин тиклем ярҙам күрһәтеү, йәш бы -
уында илһөйәрлек тойғоһон үҫтереү маҡ-
сатында республикабыҙҙа ғына бер нисә
хәр би хәрәкәттәр ветерандары ойошма-
лары эшләй. Әммә улар тураһында күп-
тәргә мәғ лүм түгел. Журнал уҡыусыларҙы
Өфө ҡа лаһында ойошторолған “Хәрби хә -
рә кәт тәр ветерандарының Башҡортостан
сою зы” төбәк йәмәғәт ойошмаһы менән
та ныштырмаҡсыбыҙ. Уны Тимерйән Рәжәп
улы РӘЖӘПОВ етәкләй. Баймаҡ районы
Сың ғыҙ ауылынан хәрби хеҙмәткә саҡыры-
лып, Аф ған һуғышын үтергә мәжбүр булған
ул ва ҡытында. Ойошманың тәүмаҡсаты,
әлбиттә, “ҡыҙыу нөктә”ләрҙән ҡайтҡан -
дар ға, бигерәк тә үҙебеҙҙең башҡорт егет-
тәренә ярҙам күрһәтеү.

“Йәмәғәт ойошмалары, нигеҙҙә, бағым-
сылар, изге күңелле замандаштарының яр -
ҙамы менән йәшәй. Беҙ ҙә тәү сиратта
шәф ҡәтлелек эштәрен атҡара алыуыбыҙ
өсөн эшҡыуар Богданов Хәтип Хәмзә улы -
на рәхмәтлебеҙ. Ойошма 2008 йылда
бар лыҡҡа килһә лә, былтыр ғына ныҡлап
эш ләп китте. Миәкә, Ғафури, Ейәнсура,
Кү гәрсен райондарында, Стәрлетамаҡ,
Са лауат, Баймаҡ ҡалаларында филиалда-
рыбыҙҙы ла булдырҙыҡ. СССР ваҡытында
Аф ған һуғышы ветерандарына дәүләт та -
ра фынан иғтибар булды. Бөгөн иһә ба ры -
һын да үҙ көсөбөҙгә таянып хәл итергә ге -
нә ҡала. Быйыл Афғанстандан ғәскәрҙәрҙе
алып сығыуға 22 йыл тулды, шуны билдә-
ләп үтмәксе инек. Юғарылағы органдарға

ярҙам һорап яҙған хатыбыҙға “22 йыл
юбилей тугел, 25, 50 йыл тулғас мөрәжә -
ғәт итегеҙ” тигән яуап алдыҡ. Бынан тыш,
“Һеҙ ҙе унда беҙ ебәрмәнек” һымағыраҡ
яуап тар ишетергә тура килгән саҡтар бул -
ды. Шулай ҙа юғалып ҡалмайбыҙ, ҡулдан
килгән тиклемен атҡарып сығырға тырыша-
быҙ. Башҡа ойошмалар кеүек төшөнкө-
лөккә бирелеп музейҙарҙа күргәҙмәләр
үткәреү менән генә сикләнмәйбеҙ. Ра йон -
дар ҙан хәрби хәрәкәттәрҙә ҡатнаш ҡан -
дар ға һәйкәл ҡуйҙырыуыбыҙҙы үтенәләр.
Красноусол ҡасабаһында һәйкәл урын-
лаштырҙыҡ, ошо ниәтте тормошҡа ашы -
рыу ҙы тағы бер нисә районда көтәләр.

Шәфҡәтлелек акциялары ла үтеп тора.
Фев раль айында Миәкә районында урын-
лашҡан Балалар һәм үҫмерҙәр өсөн соци-
аль приют тәрбиәләнеүселәренә Өфөгә
иҫ тәлекле экскурсия ойошторҙоҡ. Бала кү -
ңеленә ятырлыҡ итеп бай программа төҙө-
нөк. Төп маҡсат – йәш быуынды ватансы-
лыҡ рухында тәрбиәләү, үҫмерҙәрҙә тыу -
ған төйәгенә ҡарата һөйөү уятыу, баш ҡа -
ла ның иҫтәлекле урындары менән таныш-
тырыу ине. Балалар Салауат Юлаев,
Ҡайғылы әсә һәйкәленә, Хәрби дан музе-

Афғанстанда граждандар һу ғы -
шы башланғас хөкүмәт яҡ лы СССР
Афғанстандың эс ке эш тә ренә ҡо -
раллы ҡыҫылыш булдыра (ин тер -
венция). “1979-1989 йылдарҙағы
Со вет-Афған һуғышы” – киң та -
рал ған хаталы атама. Юридик яҡ тан
Со вет тар Союзы менән Аф ғанс тан
бер ваҡытта ла һу ғыш хә лен дә бул-
май. Со вет яҙ маларында хәрби хә -
рә кәттәр “Аф ғанс тандың туғандаш
хал ҡына” “интернациональ яр ҙам”
тип исем ләнә. Шуға ла Афған һу ғы -
шы ветерандарын йыш ҡына “яу -
гир-интернационалист” тип йө рө -
тәләр.

Ун йыл дауамында барған Аф ған
һуғышында 15 мең са ма һы Совет
һалдаты һәм офицеры һәләк була.
Баш ҡор тос тандан 9 меңдән ашыу
егет ут ҡа инә. 300-ҙән ашыуы тыу -
ған яғы на әйләнеп ҡайтмай.

70-се йылдар. Предприятиела халыҡ-ара хәл
ту раһында лекция бара. Лекторҙың оҙон һәм эс
бо шорғос доклады барыһын ялҡытҡан: кемеһелер
йоҡ лап ултыра, ҡайһыһы минут һайын сәғәтенә
ҡа рай. Бына, ниһайәт, лекция тамамлана. Алып
ба рыусы тороп баҫа:

– Лекторға һорауҙарығыҙ бармы?
Ниндәй һорау ти инде ул! Тиҙерәк өйгә сапты-

рырға кәрәк! Шул саҡ, һис көтмәгәндә, артҡы
рәттә бер йолҡош ҡына ир заты ҡулын күтәрә һәм
ул заман өсөн ғәҙәттән тыш ҡыйыу һорау ырғыта:

– Иптәш лектор, һеҙ бик күп һөйләнегеҙ, әммә
кон крет бер нимә лә әйтмәнегеҙ. Борғаланмай ғы -
на яуап бирегеҙ әле: Өсөнсө Донъя һуғышы була-
саҡмы, юҡмы?

Һуңғы егерме йылда бындай әрһеҙлек менән
ос рашҡанлығы булмағанлыҡтан бер аҙ ҡаушап
ҡал ған лектор, зиһенен йыйғас, яуап бирә:

– Халыҡ-ара хәлдең хәҙерге торошон анализ-
лаусы эксперттар һығымталарынан күренеүенсә,
Өсөнсө Донъя һуғышы башланыу ихтималлығы
ҙур, шуға күрә буласаҡ тип әйтергә ярайҙыр.

Теге ир һаман тынысланмай:
– Иптәш лектор, башлағас-башлағас, әйтеп бө -

тө рөгөҙ инде: һуғыш сыҡһа, ул кем менән кем ара -
һын да буласаҡ?

Лектор:
– Донъя сәйәсәтендәге тенденцияларҙан һәм

ха лыҡ-ара тормош белгестәре һығымталарынан
кү ренеүенсә, һуғыш, моғайын, беҙҙең ил менән
Ҡы тай араһында сығыр. Тағы ла һорауҙар бармы?

Теге ир:
– Тулыраҡ яуап бирһәгеҙ ине, иптәш лектор.

Әгәр Өсөнсө Донъя һуғышы башланһа, унда кем
еңер? Беҙ 250 миллион, ә ҡытайҙар һаны инде
бер миллиард ярым.

Лектор:
– Уҙған һуғыштарҙан айырмалы булараҡ, хә -

ҙер ге ваҡытта һан күрһәткесе хәл иткес роль уй -
на маҫҡа ла мөмкин. Миҫалға Яҡын Көнсығышты
ғы на алайыҡ. 5 миллион йәһүд 50 миллион ғәрәп-
кә ҡаршы һуғыша һәм туҡтауһыҙ еңеп килә. Тағы
ла һорауҙар бармы?

Теге ир:
– Бар! Ә беҙҙә йәһүдтәр етерлекме һуң?

йына, “Ләлә-Тюльпан” мәсетенә һәм пла-
нетарийға сәфәр ҡылды. Бүләктәр тапшы-
рып ҡыуандырҙыҡ. Өфө буйлап сә йәхәт
барышында балалар ҡаланы иғтибар
менән күҙәтте. Урамда халыҡтың мыж ғып
тороуы, автомобилдәрҙең күплеге, төр -
лөлөгө лә ҡыҙыҡ тойолдо уларға”, – тип,
етем балалар өсөн һөйөнөүен бел дер ҙе
Рәжәп ағай.

Афғанстан һуғышын үткәндәр әле булһа
бер-береһенә терәк булырға тырыша.
Яуҙаштарының балаһын уҡырға индерер-
гә, эшкә урынлаштырырға һәм башҡаһы
ме нән дә ярҙам итергә әҙер улар. Шулай
ҙа, хәрби хәрәкәттәр ветерандары ойош-
маларының үҙ көстәре менән генә хәл итә
ал маҫлыҡ проблемалары ла етерлек.
АҠШ, Бөйөк Британия, Германия, Ҡытай,
Япо ния илдәрендә ветерандар менән эш -
ләгән министрлыҡ йәки агентлыҡтар кимә-
лендәге дәүләт структуралары булдырыл -
ған. Уларҙың эштәре күпкә һөҙөмтәле
икәнлегенә шик юҡ.

Г. ӘХМӘТЙӘНОВ.

Ә БАШЛАНҺА?..

Әкрәм Хөрмәт улы АМАНГИЛ ДИН –
Афғанстандың иң ҡаты һу ғыш тарында ҡат-
нашып, иптәштәрен мәңгегә юғалтыуына
әле лә ыша на алмаған яугир. Эшлекле,
аҡыл лы малай 1960 йылда Бай маҡ райо -
ны Темәс ауылында донъя ға килгән. Ал тын -
сы класты та мамлағас, һәр йәйге каникул
мә лендә эшләй. Ат менән мага зин ға аҙыҡ-
тү лек ташый, бесән тыр мата... Мәктәпте
та мамлағас, во дитель һөнәрен үҙләштерә.
1978 йылда Совет Армияһы са фы на алы -
на һәм Ҡазан юғары танк команда учили-
щеһында БТР во дителенә уҡый.

“1979 йылдың декабрендә беҙ ҙе Аф -
ғанс танға оҙаттылар. Шул уҡ  ваҡытта Са -
ланг та тәүге һуғышты кисерҙек. Беҙҙе көс -
лө утҡа тоттолар. Шулай ҙа Ҡабулға ба -
рып еттек. Әммә, дошмандарҙың ябырылы-
уы арҡаһында, аҙыҡ-түлек еткереү ауыр-
лашты. Бер взводҡа бер түтәрәм туңған
икмәк, ике консерва, ярты көрөшкә сәй
һәм ярты котелок клейстер бирә торғайны-

лар. Артабан ашау мәсьәләһе күпкә яҡ -
шыр ҙы. Тәүҙә беҙҙең 9-сы рота Ҡабул ҡа -
ла һындағы 12 күперҙе, Сурубиҙағы 98
метр бейеклектәге платинаны һаҡланы”.

Афғанстанда ҡар һәм һыуыҡтар булмай,
әммә ул йылда совет ғәскәрҙәре килгәс,
ҡыш башлана. Төнөн ҡар яуа, көндөҙ ирей,
әммә кискә тағы һыуытып ебәрә. Урындағы
халыҡ ҡышҡы кейемдәре булмау сәбәпле,
милли кейемдә, аяҡтарына галуш кейеп
йөрөй. Совет һалдаттары уларҙы йәлләп
бушлат, бүрек, итек бүләк итә. Һал дат тар -
ҙы Афғанстан халҡының ярлылығы, әм мә
шул уҡ ваҡытта иҫ киткес ныҡ, һуғышсан
булыуы ғәжәпкә һала. 

Әкрәм Амангилдин хеҙмәт иткән ротаны
күперҙәрҙе һаҡлауҙан алып бар ил буйын-
са барған хәрби рейдтарға йүнәлтә баш-
лайҙар. Улар Джелалабад, Герат, Гар де з,
Баграм, Кундуз һуғыштарында ҡатнаша.
Йәш һалдаттар ошо мәлдә “Альфа” спец -
назсыларының яуҙы нисек оҫта ойоштора

«БЕҘ – ТУҒЫҘЫНСЫ
РОТАНАН...»

«ҺУҒЫШ... УНЫҢ ТУРАҺЫНДА ҺӨЙЛӘ ҮЕ БЕР КЕМГӘ ЛӘ ЕҢЕЛ
ТҮГЕЛДЕР. ҠАН ҠО ЙОШТО ЯБАЙ ҺҮҘҘӘР МЕНӘН ҺҮ РӘТ ЛӘП,
АҢЛАТЫП БУЛМАЙ. БИГЕРӘК ТӘ ЯУ ГИРҘАРҘЫҢ ҮҘҘӘРЕН
ҒӘЙЕПЛЕ ИТЕҮ ҘӘРЕН ИШЕТЕҮЕ АУЫР. Ә ҺАЛДАТ – ВАТА НЫ
ҠУШҠАНДЫ ҮТӘЙ. ШУНЫҢ ӨСӨН ДӘ ӘРМЕ БИТ УЛ...»

белеүен, күренмәй эш итеүҙәрен, буш ҡул
менән тороп ҡалғанда ла, дошмандың
боғаҙына йәбешеп, уларҙы үлтереүен
күреп таң ҡала. 

Әкрәм ағай йөрәгендә мәңгелек эҙ ҡал-
дырған күп яуҙар кисерә. Ҡамауға эләккән
180-се полкты азат иткән көн-төндәре
айы рыуса хәтерендә уйылып ҡалған. 

“1980 йылдың 5 майында Гиндикуш
янын да урынлашҡан часыбыҙға Иосиф
Коб зон үҙенең төркөмө менән концерт
алып килде. Совет һалдаттары алдында сы -
ғыш яһау өсөн популяр йырсы Мәскәүҙәге
концерттарын ҡалдырып киткән икән. Ә 12
майҙа беҙҙең 181-се полк дошмандарҙы
юҡ итеү өсөн рейдҡа сыҡты. Тәүге көндө үк
күп юғалтыуҙар кисерҙек. Бар ерҙә ыңғы-
рашыу, үлемесле яраланған һалдаттарҙың
ауазы яңғырай ине. 38 көн эсендә ярты
пол кыбыҙҙы юғалттыҡ. Беҙҙең БТР экипа-
жында ла 8 кешенән 3 кеше – мин, Ана то -
лий Попов, Евгений Панин тороп ҡалды.
Рейд ваҡытында иптәшебеҙ Ринат хәбәр -
һеҙ юғалды. Уны икенсе көндө йылғала һал
өҫ төндә табып алдыҡ. Иптәшебеҙҙең тән
ағ залары айырым киҫәктәргә бүлгеләнгән
ине. Ринаттан бер аҙна элегерәк юғалған
Дац коны ла шул рәүешле язаланған, тән
ағ заларын усаҡта ҡыҙҙырылған килеш тап-
тыҡ. Уның ҡул суғы ғына имен ине, шунда
эш ләнелгән татуировкаһынан таныныҡ.
Әсиргә эләккәндәрҙе дошмандар йырт -
ҡыс тарса язалап, ғазаплап үлтерә торғай-
ны. Шуға күрә һәр һалдат әсиргә төшөүгә
ҡа рағанда, пулянан, шартлауҙан үлеүҙе
мең артыҡ күрҙе. Әлбиттә, яугирҙар үҙе-
нең тыуған яғына имен-һау әйләнеп ҡайта-
сағына ышанды. Кем 18-20 йәшендә үлем
ту раһында уйлаһын инде? Шулай ҙа ҡаты
һуғыштарҙа бихисап иптәштәребеҙҙе юғалт -

тыҡ. Был йөрәккә уйылып ҡалған мәңгелек
яра, ауыр тойғолар. Ваҡыт барыһын да да -
уалай, тиһәләр ҙә, уңалмаҫ яралар ҙа була
икән...”

Әкрәм Амангилдин ҡаты алыштарҙың
бе реһендә яраланып, контузия ала. Уның
юға ры көстәргә ялбарыуы ишетелеп, йәш
һал дат әсирлеккә түгел, ә госпиталгә эләгә.
Һа уыҡҡас, Әкрәм ағай хеҙмәтен дауам
итә.

Күк рәген миҙалдар биҙәгән яугир тыу -
ған яғына әйләнеп ҡайта һәм водитель бу -
лып эшләй. Белем алыуҙың мөһимлеген аң -
лап, Өфө автотранспорт техникумын та -
мамлай. Сәксәй урман участкаһында, Те -
мәс кирбес заводында, Өфө ҡалаһында
ав тобус водителе булып эшләй. За ма на -
лар үҙгәреп, эшһеҙлек, аҡсаһыҙлыҡ көсәй-
гәс, ғаиләһен лайыҡлы тәьмин итеү өсөн,
Себер яҡтарына барып эшкә урынлаша.
Әкрәм ағай ике улына хәстәрлекле атай
ҙа, үрнәк тә булып тора. Уларҙың береһе
табип, икенсеһе, Рәсәй армияһында хеҙмәт
иткәндән һуң, юрист һөнәрен үҙләштерә.

“Минең йәш быуынға бер генә үтенесем
бар – бала саҡ иле менән хушлашып та өл -
гөрмәй ҡанлы, ҡурҡыныс һуғышҡа барып
элә геп башын һалған малайҙарҙы онотма -
ғыҙ. Улар тураһындағы яҡты иҫтәлек һәр
бы уындың күңелендә һаҡланһын. Тыныс -
лыҡ тың ҡәҙерен белегеҙ, һуғыш сығыуына
юл ҡуймағыҙ”.

Эйе, бар һуғыш ғәрәсәтен күңеленән үт -
кәр гән туғыҙынсы рота яугиры Әкрәм
Аман гилдиндың төштәренә һуғыштың һирә-
герәк инеүен, тормошонда тик бәхет-шат-
лыҡ тойғолары ғына кисереп йәшәүен телә-
гебеҙ килә.

Гүзәл ИҪӘНГИЛДИНА.



Еңеү килде. Ҡылысҡа ял бирҙек.
Усағымда – ут. Икмәк еҫтәре…
…Еңеү үҙе һаман түбәнерәк,
Һәйкәл баҫҡыстары – өҫтәрәк.

Сәйәсәт мәсьәләләренә бигүк тәрән инге
килмәй. Донъяның тотҡаһы хәҙер шул булһа
ла, тормош яралғыһы ул түгел әле. Ана, ярҙа-
рына һыймай, йылғалар таша. Ҡар һыуҙары
ме нән яҙғы йылы ямғырҙар ер өҫтөнә йыйы-
лып өлгөргән күпме әшәкелектәрҙе упҡындар -
ға йыуып алып китте. Улар, әлбиттә, йыуыл ғас
та юҡҡа сыҡмаҫ, бәлки, бүтән даръяларҙы
буръяҡландырыр, башҡа тарафтарҙы бысра-
тыр. Тән яраһы уңалған хәлдә лә, йән йәрәхә-
те йөрәктәрҙе барыбер өйкәп торор. Күҙ йә -
ше менән бит йыумайҙар шул.

Был донъяла күп нәмә осраҡлы. Ошо юл -
дар ҙы яҙа башлауым да туғыҙынсы май алды-
нан тура килде. Ул иртәнге, салт аяҙ һәм оло
бай рам көнө булһа ла, ҡояшлы күңел менән,
ғәм һеҙ кәйеф-сафала ҡаршылау мөмкин тү -
гел. Хәләлем менән сәй эсергә тип кухняға сы -
ғып, ғәҙәтләнгәнсә, телевизор тоҡандырҙыҡ.
«Баш ҡортостан» телевидениеһында әзмәүер -
ҙәй ир-ат, ике ҡулын тултырып балдаҡ кейгән
йәш ханым аш-һыу әҙерләү серҙәренә өйрә-
тә. Икенсе каналда – осһоҙ-ҡырыйһыҙ сәйә-
сәт тураһында бөтмәҫ-төкәнмәҫ сафсата. Йә -
нә ары китһәк, Мәскәү мәҙәксеһе үҙ һүҙенә

ҺУҒЫШ ҠАЛДЫРҒАН
ҺАҒЫШ

ӨЙӨК ВАТАН ҺУҒЫШЫ ҠАҺАРМАНДАРЫ МЕНӘН БЕРГӘЛӘП, БЕҘ ҘӘ, ЕҢЕҮ КӨН ДӘ -
РЕН ДӘ БУЛҺА ЛА, ҮҘЕБЕҘҘЕ ЕҢЕҮ СЕЛӘР ТИП ХИС ИТЕП ҠАЛАБЫҘ. БЫЛ ТОЙ ҒО ЯУ -
ГИР ҘАР ҺӘМ ТЫЛДАН ТОРОП ФРОНТ ТОТҠАН ҠӘҘЕРЛЕ ВЕТЕРАНДАРЫБЫҘ ӨСӨН

АЙЫ РЫУСА МӨҺИМ. СӨНКИ СӘ ЙӘСИ КАМПАНИЯЛАР, ҒӘҘӘТ БУЙЫНСА, НИНДӘЙҘЕР
СА РАЛАР ПЛАНЫН ҮТӘҮ ҺӘМ КЕМ АЛДЫНДАЛЫР ИҪӘП-ХИСАП БИ РЕҮ ӨСӨН ҮТКӘРЕ-
ЛӘ. БАЙРАМДЫҢ ОШО БЕР НИСӘ КӨНӨНДӘ БӨРКӨЛГӘН РӘС МИ ЙЫЛЫЛЫҠ, ИТӘ -
ҒӘТ ЛЕК, ОШО МӘЛ ДӘРҘӘ ҺИБЕЛГӘН НУР, МӨҒЖИЗӘ БУ ЛЫП, ОЛО КЕШЕЛӘРЕБЕҘҘЕ
ҒҮ МЕР БА ҠЫЙ ОҘАТА БАРҺА ИКӘН… ЮҒИҺӘ, БӨ ЙӨК ЕҢЕҮҘЕҢ СИРАТТАҒЫ ЙЫЛЛЫҒЫ-
НА АЯҠ БАҪЫУ БӘХЕТЕНӘ ЭЙӘ БУЛҒАН БА ТЫР ҘАРЫБЫҘҘЫ БӘҒЕРҺЕҘ ЧИНОВНИКТАР ТУ -
ҒЫ ҘЫНСЫ МАЙҘЫҢ ИРТӘГЕҺЕНӘ ҮК БӨ ТӨНЛӘЙ ИКЕНСЕ СЫРАЙ МЕНӘН, АЯҠ АҪ ТЫН -
ДА БУТАЛЫП ЙӨРӨҮСЕ ҠАРТ-ҠОРО ТИП КЕНӘ ҠАБУЛ ИТӘ. БАЙРАМ КӨНДӨ ГЕНӘ ҺЕҘ -
ҘЕҢ АЛДА МӨХӘББӘТЕНӘН СӘ СӘРГӘ ЕТЕШКӘН ДЕПУТАТТАР ӨСӨН ОЛО ЯУ ГИРҘАР
ЙӘНӘ “ЭЛЕКТОРАЛЬ БЕРӘМЕК” КЕ НӘ БУЛЫП ҠАЛА.

Б

үҙе ауыҙ йыра. Бына экрандар урамда аҡы-
рышып йөрөүсе йәш-елкенсәк менән тулды.
Күп тә ре нең ҡулында – шешә, иңбаштарына
дәүләт әләмдәре уралған. Кемдәр һуң улар –
әләмдәргә төрөнөп, һөрән һалып урамға
сыҡҡан әҙәмдәр? Баҡтиһәң, футбол фанатта-
ры икән. Рәсәй футболсылары тап Бразилия
команда һын ҡыйратып һалғандыр.

Туҡтағыҙ, бөгөн ниндәй көн һуң әле? Ҡа ты -
ным менән күрмәгән атайҙарыбыҙҙы хәтер-
ләп ултырабыҙ. Уның атаһының да, минекенең
дә фотоһүрәттәре һаҡланмаған, шуға күрә
ки леш-килбәттәрен үҙебеҙсә, күркәм, мөһа-
бәт рәүештә күҙ алдына килтерәбеҙ. Әсәй ҙә -
ре беҙ улар тураһында һөйләр ине лә, үҙҙәре
күптән үк баҡый илендә. Хәйер, беҙ атайҙа-
рыбыҙҙың үҙ фантазиябыҙ, хыялыбыҙ тыуҙыр -
ған образына күнегеп тә бөткәнбеҙ икән,
улар тиҫтәләрсә йылдар беҙҙең менән йәшә-
гән. Сөнки үҙебеҙҙе белә башлағандан бирле
атай тураһында уйламаған көн булмаған.

Сәйәсәткә ҡағылмаҫҡа ант итеүем ашығыс
ғәмәл булып сыҡты, сөнки һуғыш менән сәйә-
сәттең һәр даим ҡушарлап йөрөүе мәғлүм бит
инде. Гәзит хәбәрҙәренә ышанған хәлдә, Ев -
ропала, Америка Ҡушма Штаттарында икен-
се донъя һуғышы ваҡиғалары йәшерәк быуын
хә терендә бөтөнләй тоноҡланған икән. Бик
те ләгәндә, онотмаҫты – оноттороп, бахырҙы
ба тыр итеп тә була. Фашистик Германияны
Совет халҡы, уның ҡораллы көстәре теҙ сүк-
терҙе, тип ышанып йөрөһәк, Көнбайышта Гит -
лерҙың арт һабағын американ-инглиз-фран-
цуз һалдаттары уҡытты, тип раҫлайҙар. Хә -
йер, сәйәсәт ялғанға – хәҡиҡәт кейемен, ә хә -
ҡи ҡәткә ялғанлыҡ кейемен кейҙерә, тиҙәр бит.
Заман һәм ысынбарлыҡ быны раҫлай килә. Ул
ғына ла түгел, бер яҡтан, Көнбайыштағы даи-
рәләр икенсе донъя һуғышы һөҙөмтәләрен йә
онотторорға, йә бөгөнгө сәйәси конъюнктура
мәнфәғәттәренән сығып баһаларға ынтылһа,
икенсенән, үҙ халҡыбыҙ араһында ла Бөйөк
Ватан һуғышын, изге Еңеүҙе кәмһетергә мата-
шыу күренә. Йәш быуында халыҡтың фа жи ғә -
һе һәм ҡаһарманлығы беҙ аңға һәм ҡанға һең-
дереп үҫкәнсә тетрәнеү уятмай. Бәлки, был
минең генә шәхсән тойомлауымдыр.

Ҡайғы-хәсрәтте йөрәгеңдә тамырландыр-
мау хәйерле. Яугирҙар, тол ҡатындар, етем-
дәр былай ҙа һәр июнь таңындағы шәфәҡте –
янғын шәүләһе, майҙағы ләйсән ямғырын күҙ
йәш тәре менән сағыштырып ғүмер кисерҙе.
Рәс ми сәхифәләрҙә кешелекте тетрәндергән

яу “икенсе донъя һуғышы” тип теркәлһә лә,
беҙ ҙән алдағы һәм беҙҙең быуын йөрәгендә
ул Бөйөк Ватан һуғышы булараҡ һаҡлана.
Эйе, нәҡ Бөйөк һәм Ватан.

Етем үҫеүҙең, матди мохтажлыҡтар менән
бәй ләнгән булыуынан бигерәк, ҡанатһыҙ
икән легеңде тойоу ауырыраҡ. Ғүмереңдең
ҡай һы бер мәлдәрендә “әсәйем!” тип иңрә-
гәндә был өндәшеү-һыҙланыу атайыңа ла тө -
бә лә. Уны һис ҡасан да күрмәһәң дә, ҡулынан
һы ныҡ икмәк алмаһаң да. Һуғыш сыҡҡанда ҡа -
ты нымдың атаһы Ғөзәйер Сәғитовҡа 36 йәш
бул ған. Тәүге көндәрҙә фронтҡа йәшен-ҡар-
тын һепергән мәлдәрҙә лә уға ҡағылмағандар.
Мәсьәлә шунда: ХХ быуат баштарында уҡ әле
Әбйәлил районының Күсем, Айыуһаҙы, Йә -
лембәт, Ниязғол ауылдары тирәһендә ифрат
бай марганец мәғдәне ятҡылыҡтары асылған.
Мәғдәнде бер юлы бер нисә урында сығара
башлағандар. Күсем руднигында, мәҫәлән,
мәғдәндең тәүге партияһы 1916 йылда уҡ
алынған. Бөйөк Ватан һуғышы йылдарында
Күсемдә генә 350 шахтер эшләгән. Магни то -
горск металлургия комбинатына ай һайын 4-
5 мең тонна мәғдән оҙатылып торған. Ә мар -
га нец ҡушмайынса, броня ҡоросон иретеү
мөмкин түгеллеге мәғлүм.

Ғөзәйер Сәғитов әлеге шахтала эшләгән
һәм бер ни ҡәҙәр ваҡыт бронь уны фронтҡа
саҡырыу ҡағыҙынан һаҡлаған. Ябай аҡыл ме -
нән уйлағанда, дәүләт өсөн кем кәрәгерәк:
йүнләп ҡоралланмаған, рәтләп өйрәтелмәгән
һалдатмы, әллә броня өсөн марганец сыға -
рыу сы таусымы? Нисек кенә булмаһын, түрә-
ләрҙең фекерләү логикаһы үҙенсә һәм ҡырҡ
икенсе йылдың башында әлеге бронь юҡҡа
сығарылып, шинель кейгән таусы, 287-се уҡ -
сы дивизия рядовойы Ғөзәйер Сәғит улы Сә ғи -
тов шул уҡ йылдың 8 сентябрендә һәләк бул -
ған. Баҡый илендәге төйәге – Орел өлкәһе
Мценск районының Зеленый Холм ауылында.

Совет историографияһы һәм, уға эйәреп,
нәфис әҙәбиәт, кинематография, минең ҡа -
рашҡа, фактологик һәм әхлаҡи хата ебәрҙе,
ши келле. Хәтерегеҙҙәлер, һуғыштан һуң бай-
таҡ ваҡыт алман хәрби хеҙмәткәрҙәре – аң -
ра, тупаҫ, ҡурҡаҡ итеп, ә Адольф Гитлер үҙе
ене ҡупҡан бер йүләр рәүешендә күрһәтелә
килде. Национал-социалистик идея, әгәр мил-
лиондарса кешене мауыҡтыра алған икән,
ифрат етди идеологияның нигеҙен тәшкил ит -
кән. Меңдәрсә йыллыҡ тарихы, мәҙәниәте бул -
ған алман халҡы, нацистик идея менән тома -

лан ған хәлдә лә үҙенә хас зирәклекте, зыялы-
лыҡты, хәрби сәнғәт оҫталығын, тәртипте һәм
алдына ҡуйған бурысты мотлаҡ үтәргә әҙер
тороу һәләтен юғалтмаған. Бер генә ҡә үем дең
дә генетик тамырҙары яҙын-көҙөн тө шә лә үтә
торған ҡырауҙарға ғына бирешеп бармай.

Етемлек яҙмышы нисек кенә әсе булмаһын,
әсә һе иҫән саҡта бала үкһеҙ ҡалмай. Үҙебеҙ ғү -
мер юлының һуңғы аҙымдарын һанау осоронда
булһаҡ та, ҡатыным менән мин әсәйҙәребеҙҙең
сабырлығына һәм рухи ныҡлығына һаман хай-
ранбыҙ. Улар үҙҙәренең әсә бурысын дәүләт
иңенә күсереп һалыу тураһында уйлап та ҡара-
маған. Дәүләттән ярҙам булһа, рәхмәт, юҡ
икән, тимәк, уның беҙҙән дә былайыраҡ хәстәр -
ҙәре барҙыр. Әсәйҙәребеҙгә, мөғәллимдәре-
беҙгә йәнә бер яҡтан рәхмәтлебеҙ: улар беҙҙә
һуғыш үткән һәр кемгә ҡарата эскерһеҙ ихти-
рам тәрбиәләне. Һәр яугирҙа беҙгә атайҙары-
быҙ рухы күренгәндәй булды һәм, ысындан да,
ғүмер юлыбыҙҙа элекке фронтовиктарҙан иф -
рат күп изгелектәр татыныҡ.

1941 йылдың июнендә матди ике көс кенә
тү гел, бәлки донъяға, йәшәүгә, киләсәккә ике
төр лө ҡараш бер-береһенә ҡаршы сыҡты.
Һәр агрессив ниәттең дә үҙенә күрә аҡлаусы
сә бәптәре була. Гитлерҙың да “Минең кө -
рәш” тигән китабында, табын янындағы әңгә-
мәләрендә, Йозеф Геббельс, Альберт Шпеер
һәм башҡаларҙан ҡалған яҙмаларҙа “алман
хал ҡы алдына Хоҙай үҙе ҡуйған миссия, донъ-
яны үҙгәртеп ҡороу, англо-сакс булмаған ха -
лыҡ тарҙың кешелек ғаиләһендәге урыны” һ.б.
күп төрлө мәсьәләләр хаҡындағы фәлсәфәне
та бырға мөмкин. Нацизм идеологияһының
үҙә ген тәшкил итеүсе был “хеҙмәттәр” күптән
ин де рус телендә баҫылып сыҡты. Уларҙы күр-
мәмешкә һалышыу, уҡымау, ғөмүмән, нацис -
тик идеологияның барлығын инҡар итеү генә
улар юҡ тигәнде аңлатмай. Киреһенсә, әле лә
хәүефле көс булып ҡалыусы был идеология-
ның тамырҙарын һәм уларҙы туйындырыусы
мөхитте нығыраҡ белергә кәрәк. Дошмандың
ниндәй ҡоралға эйә булыуын, тылдағы хәлдә-
рен, сәнәғәт һәм аҙыҡ-түлек базаһын белмә-
йенсә, уны еңеп булмай. Рәсәйҙең Көнбайыш
менән ҡапма-ҡаршы тороуы көсәйә барған
һайын, уға илдең эсендә лә, унан ситтә лә
неофашизм менән яңынан осрашыу ихтимал-
лығы көсәйә бара.

Бер ваҡыт, “Хәтер” серияһының һуңғы то -
мын әҙерләү сираты еткәс, миңә мөхәрри-
риәттең эшсе төркөмө етәксеһе полковник

Ра фиҡ Вәлиев шылтыратты. “Һуңғы томды нин-
дәйҙер йомғаҡлау һүҙе менән ябыу кәрәк. Ға -
лим кеше, хөрмәтле бер һуғыш ветеранына
мө рәжәғәт иткәйнек, Марсель атаһын яуҙа
юғалтҡан егет, һуғыш темаһына ул ихлас мө -
нә сәбәттә, яҙырға тейеш, тип яуап бирҙе. Ри -
заһыңмы?”

Бындай осраҡта ризалыҡты һорап тороу –
ар тыҡ эш. Әҙәм балаһының хәтере ныҡ та,
игелекле лә булырға тейеш. Һуғыштан һуң
байтаҡ ғүмер хәтерҙе юйып йәшәүебеҙгә әле
бул һа үкендерә. Әйтерһең, кемдер ҡасандыр
үткән һуғыш тураһында хәтерләүҙе шик аҫтына
ҡу йырға тырыша. Был, әлбиттә, тиктомалға тү -
гел дер, сөнки Бөйөк Еңеүгә алты тиҫтә ярым-
дан ашыу йыл тулһа ла, күптәр кешелекте һу -
ғыш ҡа дусар иткән ысын сәбәптәрҙе, һу ғышҡа
ҡә ҙәрге, һуғыш осорондағы һәм унан һуң ғы ҙур
сә йәсәттең йәшерен пружиналарын, совет
халҡының юғалтыуҙары ҙурлығын һа ман бел-
мәй. Кешелек үҙ тарихындағы ғәйәт оло фа жи -
ғә тураһында һәр яҡлап хәбәрҙар түгел.

Яҡындары араһындағы сафсаталарының
береһендә Гитлер шундай тезисты алға ҡуя:
“…Рейхтың көнсығыштағы ерҙәрендә үҙебеҙ
буй һондорған халыҡтар өҫтөнән хакимлыҡ ит -
кәндә төп бер принципҡа таянырға кәрәк.
Аныҡлап әйткәндә, шәхсән азатлыҡтар менән
фай ҙаланырға теләүселәргә ирек бирелһен,
ниндәй ҙә булһа дәүләт контроле булмаһын
һәм, шулай итеп, әлеге ҡәүемдәр мәҙәни үҫеш
йәһәтенән мөмкин ҡәҙәр түбән дәрәжәлә ҡал -
һын өсөн, барыһын да эшләргә кәрәк”.

Күренеүенсә, фюрер һуғыштағы йыртҡыс-
лыҡтар, халыҡтарҙы физик юҡ итеү тураһында
асыҡтан-асыҡ фекерҙәр әйтмәй. Әммә был
ғына Гитлер тормошҡа ашырған сәйәсәттең гу -
ман лылығы тураһында һөйләмәй. Мәсьәлә нес -
кәрәк тә, тәрәнерәк тә. Интеллектуаль үҫе ше
тотҡарланған йәки туҡтаған ҡәүем милләт бу -
лып ойошоп йәшәүгә, үҙ дәүләтселеген бул -
дырыуға, цивилизациялы халыҡтар ғаилә һе нә
инеүгә дәғүә итә алмай. Ундай халыҡ, ахыр
килеп, ирекһеҙ ассимиляция ҡорбаны бу ла, те -
лен, ғөрөф-ғәҙәттәрен, традицияларын юғалта,
ҙур милләт эсенә йотолоп юғала.

Ҙур нәмәнең ололоғо алыҫтаныраҡ яҡшы
беленә. Беҙ, әле булһа яугирҙар ҡаһарман-
лығының сығанаҡтарын асырға, йәштәрҙе шул
сығанаҡтарға яҡынлаштырырға тырышабыҙ.
Ҡоласын фекер менән дә, ҡараш менән дә
иңләй алмаҫлыҡ һуғыш хаҡындағы хәтирәләр
кешелек йәшәгән саҡта һәр ваҡыт киләсәк бы -

уын дарҙың хәтерен ҡуҙғытып торасаҡ, тип
ышан ғы килә. Тарихсылар киләсәктә, бәлки,
һу ғыштың сәбәптәренә, уның барышына һәм
һө ҙөмтәләренә икенсерәк күҙ менән ҡарар,
әлегә билдәле булмаған яңы факттар һәм хәл-
дәрҙе асыҡлар, көтмәгән һығымтаға килер.
Әм мә бер нәмә үҙгәрешһеҙ ҡалыр – ҙур нә -
мәнең ололоғо һаҡланыр.

Күренекле француз яҙыусыһы Анатоль
Франс: “Һуғыш – еңеү менән дә аҡлана ал ма -
ған енәйәт”, – тип әйтеп ҡалдырған. Бөйөк Ва -
тан һуғышы тураһында һөйләгәндә беҙ, баш-
лыса, Германия яғынан хәрби агрессияны күҙ
уңын да тотабыҙ. Әммә самолет – осһон, пуш -
ка атһын өсөн улар артында иҡтисад булырға
тейеш.

Яулап алыу һуғыштары, ҡағиҙә булараҡ,
һөжүмгә дусар ителгән ил халҡына азатлыҡ, де -
мократия алып килеү, шул халыҡтың мәнфәғәт-
тәре өсөн көрәш, прогрессив дәүләт ҡо ро лошо
урынлаштырыу кеүек демагогик фразеология
төргәгенә төрөлөп башлана. Ғә мәл дә иһә
агрессив һәр сәйәсәттең төбөндә сеймал, ми -
лек, геосәйәси хакимлыҡ маҡсаттары ята. Шу -
лай, фашистик Германия етәкселеге лә һуғыш-
тың мөһим маҡсаты итеп Советтар Союзының
ғәйәт ҙур милли байлыҡтарын һәм тә биғи ре -
сурс тарын ҡулға төшөрөүҙе, Гер ма ния ның иҡ -
ти сади потенциалын күп мәртәбә арттырыуҙы
һәм, шуға таянып, бөтә донъяла хакимлыҡ итеү -
ҙе ҡуйған. Был маҡсаттар һеҙгә ҡай һы бер дәү-
ләттәрҙең хәҙерге тышҡы сәйәсәтен хәтергә тө -
шөр мәйме? “Беҙҙең маҡсат – үҙе беҙ өсөн айы-
рыуса хәрби-иҡтисади ҡы ҙыҡ һыныу тыуҙырған
бөтә өлкәләрҙе лә яулап алыу”, – тип тәҡрар-
лар булған Гитлер. Был те зис та таныш.

Әсә ҡарынында өс аҙна үтеүгә сабыйҙың
йө рәге хасил була һәм ул тибә лә башлай, ти -
ҙәр. Әгәр сағыштырыуҙарҙы дауам итһәк, яҙ -
ғы айҙар тәбиғәте лә – балаһына көн яҡтыһы
күр һәтергә әҙерләнгән әсә һымаҡ. Тәбиғәттә
лә бихисап йән тереклек итә, иҫәпһеҙ-һанһыҙ
та мырҙар тибә. Беҙгә ошо йәндәрҙең яныбыҙ -
ҙа булыуын күрергә, йөрәк ҡағыштарын һи -
ҙергә өйрәнергә ине. Сәбәләнеүле бөгөнгө
тор мош үткәндәрҙе ашыҡмай хәтергә алырға,
беҙ ҙән алда киткәндәрҙең ғүмеренә яҡты кү -
ңел менән ҡарарға форсат биреп бармай.
Тиҙ ҙән иркен баҫыуҙарыбыҙға сит илдәрҙә
эшләнгән мөғжизә-культиваторҙар, тырмалар,
сәскестәр сығыр, ураҡ еткәс, шулай уҡ мөғ жи -
зә-комбайндар елдереп йөрөр. Ме ха ни затор
хеҙмәтен хәҙер ауыр тип әйтмәҫкә лә ярайҙыр.

Ләкин ошо ерҙәрҙе иң башлап кемдәр һөргән,
Башҡортостан баҫыуҙарын ил өмөтләнеп тор -
ған донъяға кем әүерелдергән?

Онотолоп барған исемдәрҙе һәм факттар -
ҙы яңыртырға теләүемдең сәбәбе ябай: әгәр
Бө йөк Ватан һуғышына беҙ көслө рух менән
ки леп инмәһәк, дошманды теҙ сүктерә алыр
инек ме икән? Хәйер, һуғыш барған йылдарҙа
ла ул рух төшмәгән. Беҙ Дүртөйлө МТС-ы
трак торсыһы Фәүзиә апай Ҡаһарманованың
ошо осорҙа ни ҡәҙәре ҡаһарманлыҡтар күр -
һә теп эшләүенә бер аҙ хәбәрҙарбыҙ. Уңған -
дар ҙы дәүләт тә баһалай белгән. 1944 йылда,
мә ҫәлән, Илеш районының Чеверев исемен-
дәге колхозы рәйесе Андриан Белоусов, Дәү -
ләкән районының “Ҡыҙыл Урал” колхозы рә -
йе се Ниғмәтбай Зарипов, Саҡмағош МТС-
ының трактор бригадаһы бригадиры Исмәғил
Ка шаев, Яңауыл районының “Урал” колхозы
рә йесе Ғәлимә Мөжипова, Баймаҡ районы-
ның “Йы лайыр” совхозы комбайнсыһы Ва си -
лий Со лонин, Ғафури районынан 69 йәшлек
һа уын сы Хәҙисә Рәжәповалар дәүләттең иң
юға ры Ленин ордены менән бүләкләнгән.

…Урамда, йоҡолағы ҡарғаларҙы өркөтөп,
Ҡытай петардаларын шартлаталар. Һәр бер
йәш-елкенсәктең тиерлек ҡулында – төрөктәр
әсеткән һыра. Егеттәр дәүләт әләмен ҡыҙҙар -
ҙың биленә урай. Ҡырҡ биштең майында ми -
нең Йәһүҙә Ибраһимов апам, танкист һәм
офицер, беренселәр рәтендә Берлинға ингән.
Бер нисә көн үтеүгә Мишкә районы егете сер-
жант Ғәзи Заһитов илебеҙҙең ҡыҙыл әләмен
Рейхстаг түбәһенә элгән. Унан күпкә алдараҡ,
1813 йылда, башҡорт һыбайлылары бөйөк
алман шағиры Гетеға уҡ-һаҙаҡ бүләк иткән.
Туп тибеү йәки сәкән һуғыу милли мәртәбәне
күтәрәме-юҡмы, иллә-мәгәр иген игеү һәм ил
һаҡлау шул мәртәбәнең иң юғары күтәрелеүе
булыуына инанғанмын.

Тормошобоҙ ығы-зығы менән үтә. Беҙ изге
хәтерҙе һуғыш батырҙары тураһында яһалма
хәстәрлек алмаштырған ҡәһәрле заманға ту -
ра килдек. Яугирҙарыбыҙ Сталинград янында -
ғы һуғыштарҙа һәм Берлинды алғанда имен
ҡа лып та, үҙҙәре ҡотҡарған илдә һаман мох-
тажлыҡ кисерә, теләнсе рәүешендә йөрөй.
Бәл ки, бер ваҡыт был да үтер. Тик ул ваҡытта
яҡын күргән кешеләребеҙ ҙә, үҙебеҙ ҙә бул-
мабыҙ. Был ерҙә Һеҙҙе ташлап китергә телә-
мәгән йәнебеҙ генә ҡалыр.

Марсель ҠОТЛОҒӘЛЛӘМОВ.



/ÈÌÀÍ ÍÓÐÛ

ИМАН ПСИХОЛОГИЯҺЫ

ИМАНДЫ НЫҒЫТЫУСЫ СИФАТТАР:

- кешеләргә йылы өләшкән ихлас йылмайыу;
- матур мөнәсәбәттәргә күпер һалған йылы һүҙ -

ҙәр;
- мохтаждарҙы ҡыуандырып Аллаһ ризалығын

алыу;
- Ҡөрьән уҡыу. Уның аша тормош, йәшәү мәғәнә -

һе тураһында уйланыу;
- Хоҙайҙы һәр саҡ күңелдә йөрөтөү.  Доға ҡылыу,

го наһтарға ысын күңелдән үкенеү, уларҙың кисере -
ле үен һорау;

- балаларҙы иманлы итеп тәрбиәләү;
- асыҡ, ҡыҫҡа, үтә күренмәле кейемдәр кеймәү;
- юғары ҡиммәттәрҙе хөрмәт иткән, иманлы, бе -

лем ле ҡатын-ҡыҙ менән дуҫлашыу;
- атай-әсәйгә йылы мөнәсәбәт, туғандар менән

ара өҙмәү, күршеләрҙе хөрмәт итеү, етемдәрҙе иғ -
ти барһыҙ ҡалдырмау;

- фәһемле, ҡыҙыҡлы китаптар уҡыу.

ИМАНҺЫҘҘАРҒА ХАС СИФАТТАР:

- буш бәхәстәр, ғәйбәттәр менән ваҡытты әрәмгә
уҙ ғарыу;

- аҡсаға хырызлыҡ, мәғәнәһеҙ рәүештә байлыҡ
йы йыу;

- кешеләрҙең етешһеҙ яҡтарын эҙләү, бер-бе -
рең де яманлау;

- вайымһыҙ, буш ҡыуыҡ әҙәмдәр менән ваҡыт са -
рыф итеү, шулай уҡ күп ваҡытты байрамса үткәреү;

- гигиена талаптарын үтәмәү, өйҙәге тәртипһеҙ-
лек;

- тыйылған харам эсемлектәр, тәмәке, наркотик-
тар ҡулланыу;

- үткәндәрҙә булған хаталарҙы йыш иҫкә төшө-
рөү;

- аҡсаны тыйылған нәмәләргә сарыф итеү;
- намаҙ, ураҙаны ҡалдырыу.

өгөн күптәр психолог ярҙамына мохтаж. Ысын мәғәнәһендә бә -
хет һеҙлеккә тарығандарҙан алып оҙайлы декрет ялында ултырған
йәш әсәй ҙәр  гә хәтлем. Әммә күңелендә иман нығынған кешегә ул

бел гестәрҙең кә рәге бармы икән? Сөнки динебеҙҙең үҙ психологияһы.
Ке ше ауырлыҡтарҙы һы нау итеп ҡабул итә белһә, булғанына шөкөр
ҡыл һа, үҙен хәллерәк йәшәгәндәр менән сағыштырмаһа, тирә-яҡтағы
 яман лыҡтан ғибрәт алһа, көфөр итһә, йән тыныслығы, көс табыр. Са -
быр, тү ҙемле булыр һәм һәр ваҡыт Аллаһ яҡлауын тойор. 

Б

БЫЛ ХАҠТА УЙЛАНЫУ МӨҺИМ

- Аллаһы Тәғәлә һорағандарға ярҙам бирер,
ысын күңелдән үкенеп тәүбәгә килгәндәрҙе ғә -
фү итер. Уға яҡынайыуҙан бер кемгә лә, бер ҡа -
сан да зарар юҡ, тик файҙа ғына;

- көсһөҙҙәргә итәғәтле булығыҙ, аҡсаһыҙҙар -
ға ярҙам итегеҙ, күңелегеҙҙә асыу йөрөтмәгеҙ; 

- һәр ваҡытта ла оптимист булып ҡалығыҙ,
сөн ки Юғары Көс һеҙҙең янда;

- гел хәйерлеһен теләгеҙ. Ни өсөн тигәндә,
ке шегә нимә хәйерле икәнен тик Аллаһ белә;

- йәштәрегеҙҙе һөртөгөҙ, зарҙарығыҙҙы сит -
кә ҡыуығыҙ. Аллаһ тураһында уйлағыҙ, ул һеҙҙе
яр ҙамһыҙ ҡалдырмаҫ; 

- был донъя кемдәргәлер гел бәхет өләшә тип
яңы лышмағыҙ, күңел төшөнкөлөгөнә бирелмә-
геҙ. Бөтә нәмәһе булып та, һис бойоҡмаған, эсе
бош маған бер әҙәм дә юҡ; 

- һәр ваҡыт юғары маҡсаттар ҡуйығыҙ;
- борсолғандың хатаһын төҙәткәнен йә ҡай -

ғыр ғандар юғалтҡанын тапҡанды ишеткәнегеҙ
бар мы? Ауыр һынауҙар, хәсрәттәр көтмәгеҙ,
һау лыҡҡа, тыныслыҡҡа, бәрәкәткә ышанығыҙ;

- йөрәгегеҙҙәге күралмаусанлыҡ утын һүнде -
ре геҙ, һеҙҙе ҡасандыр ҡыйырһытҡан кешеләр -
ҙе ғәфү итегеҙ; 

- ғөсөл ҡойоноу, тәһәрәт алыу теләһә ниндәй
бор солоуҙы дауаларлыҡ ҡиммәтле дарыу – шу -
ны онотмағыҙ. Быларға өйрәнеү өсөн китаптар
етер лек;

- хуш еҫле сәскәләргә генә ҡунған бал ҡорто
һы  маҡ, гел яҡты уйҙар, яҡшы ниәттәр менән йө -
рө гөҙ;

- һеҙ кеше ғәйебен, етешһеҙлеген тикшереү
өсөн ваҡыт әрәм итергә тейеш түгел;

- бер нәмәнән дә ҡурҡмағыҙ, сөнки Аллаһ
һәр кемдең дә янында. Ҡурҡҡандарға тағы ла
кү берәк һынауҙар ебәрермен тигән Ул;

- көнләшеү шәхесте үлтерә, ә ҡыҙғаныу дөр-
ләп янған утҡа тиң;

- бөгөн әҙер түгелһегеҙ икән, иртәгә лә бер нә -
мә лә эшләй алмаясаҡһығыҙ. Иртәгәне көт мә  геҙ;

- буш бәхәстәр, ғәйбәт ҡупҡан урындан ты -
ныс ҡына китегеҙ;

- гел изге эштәр ҡылығыҙ – бәхетле булыр -
һы ғыҙ;

- көнсөлдәрҙе, һеҙгә яуызлыҡ эшләгән дош -
ман  дарығыҙҙы Аллаһ ҡарамағына тапшырып,
оно тоғоҙ; 

- хәләл булмаған рәхәтлектәр, ләззәт аҙағы-
нан оло юғалтыуҙар, үкенеүҙәр, бәхетһеҙлек
ки лә – шуны гел иҫегеҙҙә тотоғоҙ. 

БӘХЕТ БАЙЛЫҠТА ТҮГЕЛ...

Бернард Шоу былай тигән: “Мин ҡасандыр
ысын мәғәнәһендә ярлы булдым тип әйтә алма-
йым. Һәр ваҡыт ҡәләмем менән икмәк таптым,
Бри тан музейының ҙур китапханаһына, Тра -
фаль гар майҙанындағы иң шәп галереяға йө -
рөү мөмкинлегем булды. Тағы нимә өсөн аҡса
туҙ ҙ ыра алыр инем икән? Тәмәкегәме? Тарт ма -
йым. Шампанғамы? Эсмәйем. Һуңғы мода бу -
йын са тегелгән костюмдар алыуғамы? Ул саҡта
бай  ҙар үҙ һарайҙарына кисәләргә саҡыра
баш  лар ине. Был миңә кәрәкме? Юҡ. Аттар һа -
тып алыуғамы? Улар хәүефле. Машиналармы?
Улар ҙы йәнем һөймәй. Хәҙер ошоларҙың ба -
ры һын бер юлы һатып алырлыҡ аҡсам бар,
ләкин их тыяжым шул уҡ. Бәхет байлыҡта түгел
ул. Ми-ңә уҡыр өсөн – китап, уйланыр өсөн –
картина, яҙыр өсөн тема кәрәк“.  

РӘХМӘТ ТОЙҒОҺО

Бәхеттең иң еңел рецебы, нервыларҙы ты -
ныс лан дырыуҙың иң шәп ысулы – Аллаһы Тә ғә -
лә гә рәхмәтле булыу. Уйлап ҡарағыҙ әле: Ул
беҙ гә ишетеү, күреү, уйлау, һөйләшеү, йөрөү
һә ләте, күптәргә талант, далан биргән. Ба ла -
лар, йәшәр урын насип иткән! Ҡайһы берәүҙәр
ошо ниғмәттәрҙе һиҙмәй ҙә. Асарбаҡ, ҡот ос -
ҡос ғәрип, сирлеләрҙе күрһәләр, үҙ хәлдәре
өсөн шөкөр итерҙәр ине. Хатта палаткаларҙа,

КҮҘ ТЕЙЕҮҘӘН ҠУРСАЛАУ ӨСӨН УҠЫЛА ТОРҒАН ДОҒА

Бисмилләһир-рахмәнир-рахим.
Бисмилләһ. Аллаһүммә әҙһиб хәрраһә үә бәрдәһә үә үәсәбәһә. Ҡум би иҙнил-ләһ.
Мәғәнәһе: “Бисмилләһ. Эй, Аллаһ! Был күҙ тейеү сәбәпле миңә килгән тән ҡыҙыу -

лығын, туңып ҡалтыраныу биҙгәген һәм сиремде юҡ итә күр”.

бал сыҡ өйҙәрҙә, сүллектәге ағас аҫтында йә -
шәгәндәр ҙә рәхмәтле булыр ине, валлаһи. Беҙ ҙе
камил итеп яратҡан Аллаһы Тәғәләне дан лау, уға
сикһеҙ рәхмәтле булыу мөһим. Йән, тән ауырыу ҙа -
ры менән ыҙаланғандар, кү реү, йөрөү һәләтен
юғалт ҡандар, балаһыҙ ҡал ған дар менән сағышты -
ры ғыҙ үҙегеҙҙе. Күр ше не кенән шәберәк йорт йы -
һаз дары, машина, дә рәжә тип ҡыумағыҙ!

БӘХЕТЛЕ ҠАТЫН

Орисон Свит былай тип яҙған: “Наполеон Ев ро -
па ны баҫып алырҙан алда уҡ Жозефинаға өйләнеп
шәп иткән. Уның иғтибарлы мөнәсәбәте, арыу хол -
ҡо иренең эшенә ыңғай йоғонто яһай. Был ҡатын
бө тәһен дә үҙенең бәхете менән нурландырған, ял -
сы ларына ла ауыр һүҙ әйтмәгән, бойормаған”.
Ысын лап та, кешенең изгелеге янындағыларҙы бә -
хет ле итә. Күркәм холоҡ иҫ киткес көскә эйә. Ә ҡа -
тын -ҡыҙҙың матурлығын был сифат көсәйтә генә.
Әсә кеше бәхетле икән – балалар ҙа шат, ирең дә
ҡә нәғәт. Мәҫәлән, ошондай ҡатындар ҙа була: ире
ҡы уанып эштән ҡайта, бала-сағаһы ла шау-гөр ки -
леп өҫтәл артына ултыра. Рәхәтләнеп һөйләш, кө -
лөш, әлхәмдүлилләһ, ризыҡ етерлек. Тик ҡатын ошо
мәл де генә көткәнме ни! Балалары алдында хужа-
лыҡ мәсьәләләре, көнкүреш мәшәҡәттәре, эштәге
проб лемалар тураһында хәбәр ҡуйырта, ирен игәй
баш лай. Был саҡта тамаҡҡа аш үтәме икән? Са бый-
ҙар күңелһеҙ генә ашыҡ-бошоҡ ҡапҡылай ҙа тиҙе-
рәк тороп китә һала, ирҙең дә ашағаны таштыр.
Ҡа тын ғаиләһен бәхетһеҙ итә, шулаймы?

РИЗА БУЛЫУ

Дейл Карнеги былай тип яҙа: «Бер осор минең
кө сөм етмәҫтәй мәсьәлә килеп тыуҙы. Ҡайғырҙым,
төн йоҡоларым осто, ҡыҫҡаһы, ни эш ләр гә лә бел -
мә нем. Шулай бер йыл үтте. Мәсьәлә үҙ гәрешһеҙ
ҡал ды һәм мин яҙмышыма күндем. Баш тан уҡ үҙем-
де шағир Уолт Уитмен тәҡдим иткәнсә тот һам яҡшы-
раҡ булғанлығын аңланым. Бына нимә ти ул: “Ҡа -
раң ғылыҡты, стихия бәләләрен, аслыҡ, бә хет һеҙ -
лекте хайуандар һәм ағастар кеүек ҡабул итеү һәй -
бә терәк. Ун ике йыл көтөү көттөм һәм бер һы йыр -
ҙың да көтөүлек янғанға, үлән ҡойто булған ға, үгеҙ -
ҙең икенсе һыйыр янына киткәненә борсол ға нын
күр гәнем булманы. Хайуандар бөтә бәләләр ҙе лә ты-
ныс ҡа бул итә. Шуғалырмы, уларҙа нервы ауы  рыу-
ҙары, ашҡаҙан язваһы сире бик һирәк ос рай”. 

Был донъяла бөтә нәмә Аллаһы Тә ғә лә
ҡушыуы бу йынса хәл ителә. Унан уҙып
бер ни ҡылыу мөмкин тү гел.

АЛТЫНГӨЛ.

“ЭЙ, БЕҘҘЕҢ РАББЫБЫҘ! ҮҘЕМДЕ,
АТА-ӘСӘМДЕ ҺӘМ БАРСА МӨЬМИН -
ДӘР ҘЕ ЯРЛЫҠА. ҠИӘМӘТ КӨНӨНДӘ
ХУР ЛЫҠҠА ТӨШӨРӘ КҮРМӘ”.

“Ибраһим” сүрәһе, 41-се аят.

ке үек бер һәм ике йыллыҡ үҫемлектәргә ҡа -
ғыла.

– Ағас йәки ҡыуаҡ ботаҡтарын һындырмай,
сәс кәләрен генә киҫеп алығыҙ.

– Тамыр һәм тамырһабаҡтарҙы (корневи-
ще) емештәре өлгөрөп, орлоҡтары ҡойолоп
бөткәндән һуң ғына ҡаҙып алырға рөхсәт ите -
лә. Йәш үҫентеләргә бөтөнләй ҡағылмау хә -
йерле. Үҫемлек орлоҡтарын сәсеп китегеҙ.

– Бөрөләрҙе үҫеп ултырған ағастан түгел, ә
ҡырҡылғандарынан ғына йыйырға кәрәк.

– Ағасты ҡоротмау өсөн ҡабыҡты олон тө -
бө нән йәки төп олондан түгел, ә ботаҡтарынан
йәки бысылған ағастан алығыҙ.

– Бер нисә йыл рәттән шул уҡ ерҙән һары
мәтрүшкә, мәтрүшкә, кейәү үләне (чабрец) ке -
үек үҫемлектәрҙе йыйырға тырышмағыҙ. Улар
өс-дүрт йыл көс тупларға тейеш.

* * *
Билдәле булыуынса, үҫемлектең шифалы матдә-

ләре бөрө, ҡабыҡ, япраҡ, сәскә, емеш, орлоҡ, та -
мыр ҙың өлгөргәнлек осоронда ғына туплана. 

Бөрөләрҙе (ҡайын, тирәк, ҡарағай) иртә яҙ менән
март-апрель айҙарында йыйырға кәңәш ителә. Был
ва ҡытҡа улар ҡабарған, әммә япраҡ ярмаған була.

Әремдән әҙерләнгән тө нәт мәне аппетит асыу, аш -
ҡаҙан эшмәкәрлеген әүҙемләштереү һәм тын алыу
органдарын да уалау өсөн эсәләр. Тағы ла ул үт
һыуын ҡыуыу, һей ҙерткес, ауыртыуҙы баҫыу, тыныс -
лан дырыу һәм се ләүсен төшөрөү (глистогонное) си -
фа тына эйә. Бы нан тыш, әремде быуын сыҡҡанда,
һеңер тартылғанда тиҙ уңалтыу сараһы итеп ҡулла-
налар.

ЮЛ ЯПРАҒЫ

Был үләндең таҙа, бөтөн яп -
раҡтарын сәскә атҡан саҡ та уҡ
йыйып алып, ҡояш төшмәгән ер -
ҙә киптерәләр. Ҡара йәшел төҫ -
кә ингәндәре дауалау өсөн
яраҡ лы. Япраҡтан әҙерләнгән
тө нәтмә ашҡаҙан һәм эсәк сей
яра һына (язва), бронхит, колит

ауырыу ҙа ры на ҡаршы ҡулланыла. Шешкән тамаҡты
йом шарта, ҡаҡырыҡ сығарыуға булышлыҡ итә. Шу -
лай уҡ йә шел япраҡ төрлө яраларҙы тиҙ арала
уңал тыуға һә ләтле.

* * *

АШҠОРТОСТАНДА ҮҪКӘН ШИФАЛЫ
АҒАС, ҮҪЕМЛЕК-ҮЛӘНДӘРҘЕҢ ИҪӘБЕ-

ҺА НЫ ЮҠ. БЕҘ УЛАР ҒА ЛАЙЫҠЛЫ ИҒТИБАР
БҮ ЛЕП, ТӘРБИӘЛӘП ҠУЛЛАН ҺАҠ, ҺАУЛЫҒЫ-
БЫҘҒА НИ ТИКЛЕМ ҘУР ФАЙҘА КИЛТЕРЕР
ИНЕК. ҠЫҘҒАНЫСҠА ҠАРШЫ, БЕҘ БАРЫБЫҘ
ҘА ҠАЙҺЫ ҮЛӘН НИНДӘЙ АҒЗАНЫ ДАУА-
ЛАЙ АЛЫУЫ ХАҠЫНДА ХӘБӘРҘАР ТҮГЕЛ.
ШУ ҒА КҮРӘ КИЛӘҺЕ КИТАП-ҠУЛЛАНМАБЫҘ
ШИ ФАЛЫ ҮЛӘН-ҮҪЕМЛЕК ТӘР ҘЕҢ ҮҘЕНСӘ-
ЛЕГЕНӘ, УЛАРҘЫ ДӨРӨҪ ЙЫЙЫУ, ҺАҠЛАУ
ҺӘМ ФАЙҘАЛАНЫУҒА БАҒЫШЛАНА.

Шифалы үлән төрҙәре бихисап, шулай ҙа
улар менән һаҡ эш итергә кәрәк. Кәмендә тү -
бән дәге дарыу үләндәрен йыйыу буйынса дө -
йөм ҡағиҙәләрҙе үтәү мөһим:

– Япраҡтарҙы ағастан өҙмәй, бысаҡ менән
һаҡ ҡына киҫегеҙ. Ҡыуаҡтағы бар япраҡтарҙы
ла алырға ярамай, кәмендә дүрттән өс өлөшө
ҡалырға тейеш.

– Күп йыллыҡ үҫемлектәр икенсе йылға ла
ор лоҡ бирһен өсөн, уның тамырын ҡалды-
рып, өҫтөн һаҡ ҡына киҫеп алығыҙ.

– Дарыу сәскәһен йыйырға ниәтләйһегеҙ
икән, бер аҙын орлоҡҡа ҡалдырығыҙ, бигерәк
тә был аҡ сәскәгә (ромашка) һәм аҡ әнис (тмин)

Б

Бө рөләрҙе ҡул менән йыялар, тик ҡарағайҙыҡын ғы -
на үткер бысаҡ менән киҫеп алыу зарур. Киптереү
уры ны һалҡын булырға тейеш, сөнки йылыла улар -
ҙың шытыуы ихтимал.

Ҡабыҡтарҙы ғәҙәттә яҙ башынан уҡ әҙерләйҙәр.
Яп раҡ ярмаған, ағас һуты күбәйгән мәлгә ҡабыҡ
еңе лерәк айырыла. Дарыу өсөн киҫелгән йәш ағас -
тарҙы һайларға кәрәк. 

Япраҡтарҙы үҫемлек сәскәгә томалған йәки сәскә
ат ҡан сағында аҫҡы япраҡтарын ғына йыялар. Ә өҫ тә -
геләренә тейеү сәскә атыу һәм емеш биреү проце сын
тот ҡарлауы йәки бөтөнләй юҡҡа сығарыуы их тимал.

Сәскәләр бигерәк тә атыу мәлендә шифалы мат-
дәләргә бай була һәм һаҡлағанда ла ҡойолоп бар-
май. Шуға уларҙы тап ошо осорҙа йыйырға кәрәк. 

Үләндәрҙе лә сәскә атҡанда йыялар. Үлән остары
15-30 см оҙонлоғонда бысаҡ менән киҫеп алына.

Емеш-орлоҡтарҙы йыйыу өлгөрөү ваҡытына тап
килергә тейеш. Тик үтә бешкәндәрен йыймағыҙ, улар -
ҙа шифалы матдәләр кәмерәк.

Тамырҙарҙы яҙ башынан йәки йәй аҙағы-көҙ ҡа -
ҙып алалар. Уларҙы тупраҡтан таҙартып, һалҡын
һыу менән йыуырға кәрәк.

* * *

ҺАРЫ МӘТРҮШКӘ 

Һары мәтрүшкә дарыуын
июль-август айҙарында емеш
би рер алдынан әҙерләргә кә -
ңәш ителә. Яп раҡ тары менән
сәскәле өҫкө өлөшөн 25-30 см
оҙон лоғонда киҫеп алалар ҙа
40-60 С°-лы еләҫ ер ҙә киптерә-

ләр. Уны йыш ҡына әйләндереп торорға кә рәк. Кип -
кән үләнде ботаҡтарынан таҙартып ыуа лар ҙа, иләк
аша үткәрәләр.

Һары мәтрүшкә ревматизм, үпкә туберкулезы,
ҡан ағыу, төрлө гинекологик ауырыуҙар, нервы, яз -
ва ауырыуҙарын дауаларға яраҡлы. Уны шулай уҡ
ауыр тыуҙы баҫыусы һәм һейҙерткес сара булараҡ
та ҡулланалар. Хроник гастрит, ашҡаҙан-эсәк ауы -
рыу ҙарынан, ауыҙ тиресәһенең шешеүенә ҡаршы
фай ҙаланалар.

ӘРЕМ

Төрлө сырхауҙы дауалау өсөн
әремдең япрағы ме нән үлә не
файҙалы. Уны йыйыу сәскә атыу
осоро ба шында баш ҡарыла.
Үләнде 25 см оҙонлоғонда ки -
ҫеп алып, күләгәлә киптерәләр.

ТӘБИҒӘТТӘ ҺӘР НӘМӘ КЕШЕ ӨСӨН ЯРАЛ-
ТЫЛҒАН. ХАТТА АЯҠ АҪТЫНДА ҮҪКӘН
ҮЛӘН ДӘРҘЕҢ ДӘ ҺАУЛЫҠ ӨСӨН БАШҠАР -
ҒАН РОЛЕ БАҺАЛАП БӨТКӨҺӨҘ. ШУҒА УЛАР
МЕНӘН АҠЫЛЛЫ ФАЙҘАЛАНА БЕЛЕРГӘ КӘ -
РӘК, ЙӘҒНИ ТИРӘ-ЙҮНГӘ ҺАҠЛЫҠ КҮРҺӘ-
ТЕРГӘ, ТӘБИҒӘТ БАЙЛЫҠТАРЫН ИСРАФ ИТ -
МӘЙ, КИЛӘҺЕ БЫУЫНДАРҒА ҠАЛДЫРЫУ ТУ -
РА ҺЫНДА ЛА ХӘСТӘРЛЕК ҠЫЛЫРҒА ТЕЙЕШ-
БЕҘҘЕР.

алыр ға кәрәк. Үтә эҫелә емештәрҙең ҡу ры шып бө -
төүе бар. Артыш емештәрен шеш ҡайтарыусы, аппе-
тит асыусы, һейҙерткес сара булараҡ ҡул ланалар.
Спиртта төнәткән емештәрҙе ревматизмдан дауа -
лан ғанда һөртәләр.

АРЫҪЛАН ҠОЙРОҒО
(ПУС ТЫРНИК) июнь-июль ай -
ҙа рын да сәскә ата, ә емештәре
июль-авгус та өлгөрә, шуға ла
уны ошо айҙарҙа йыйыу уңыш-
лы. Үләндең өҫкө өлөшөн 30-40
см оҙонлоғонда ҡыр ҡып алығыҙ
ҙа, еләҫ ергә йоҡа ҡат лам ме нән йәйеп сы ғығыҙ. Йы -
йылған үлән де даими бутап то рорға онотмағыҙ.
Кипкән үлән дең еҫе еңелсә, ә тәме әсе бу лырға те -
йеш. Был ши фалы үлән йө рәк тибешенең рит мын яй -
лай, үҙәк нервы системаһын көйләй, артериаль ҡан
ба ҫымын тү бә нәйтә, тын ҡыҫылыуын кәметә, шеште
ҡайтара, йо ҡоно яҡшырта.

БАЛАН

Дауалаусы саралары – ҡы уаҡ
ҡа бығы һәм еме ше. Ҡа быҡ ты ир -
тә яҙҙан апрель-май айҙарында
һы ҙы рып алалар. Ағасты ҡорот-

яраларҙың тиҙ уңалыуына килтерә. Брон хит, эс
китеү, аҙ ҡанлылыҡ (ане мия), үпкә туберкуле зы ауы-
рыуын да дауалай, хат та сәс ҡойолоуын туҡ тата.

ҠАЙЫН

Дауалау сараһы булараҡ ҡа -
йындың бөрөһөн, яп ра ғын, һу -
тын, дегетен һәм бәшмәген фай -
ҙа ланалар. Ҡа йын бөрөләрен
ир тә яҙ менән ағас япраҡҡа тө -
рөл гән мәлдә йыялар. Бәләкәй
бо таҡтарын киҫеп, ҡа раңғы

һал ҡын бүлмәлә киптерәләр. Аҙаҡ ҡул ме нән бөрө -
л рен йыйып, ҡабаттан ҡоро ергә ҡуялар. Һоро йәки
көрән төҫкә ингәс кенә улар әҙер була. 

Ҡайын япрағын май айында йыйыу отошло. Был
ва ҡытта улар йәш, еҫле була һәм бер аҙ йәбешеп
то ра. Киптереү эшен дә үрҙәгесә үтәргә кәрәк.

Ҡайын бөрөһөнән һәм япрағынан әҙерләнгән
ҡай натма һәм төнәтмәләр  һейҙерткес, тирләткес
һәм үт һыуы айырыу сараһы булараҡ эселә. Шулай
уҡ атеросклероз, бронхит, тын алыу юлдарын, аш -
ҡаҙан язваһын дауалау өсөн ҡулланыла. Ә ревма-
тизм, бешкән урындарҙы уңалтыу һәм тире ауыры-
уҙарынан ҡотолоу, аяҡ тирләүен кәметеү өсөн улар -
ҙан ванна, компресс яһайҙар. Ҡайын һуты иһә
витамин лы диетик һутты алыштыра һәм бит тиреһен

Валерьянды йоҡоһоҙлоҡ, стенокардия, истерия
бул ғанда, баш ауыртҡанда (мигрень), ашҡаҙан-эсәк
юлы елһенгәндә, климакс ваҡытында һәм тыныслан-
дыра торған дарыу итеп ҡулланалар.

ЕР ЕЛӘГЕ

Ер еләгенең емеше менән яп -
раҡтары һаулыҡ өсөн файҙалы.
Еләкте иртән, ысыҡ кипкәс йыя-
лар. Аҙаҡ уны япраҡтарынан та -
ҙар тып, йоҡа ғына итеп иләк кә
йә йеп һалалар. Башта уларҙы
бер тәүлек тыш та елләтергә, ә
аҙаҡ 4-5 көн 25-30 С°-та кип -

те реп алырға кәрәк. 
Ер еләге сәскә атҡан саҡта япраҡтарын киҫеп

ала лар ҙа, еләҫ ерҙә киптерәләр. Емеш һәм япраҡ-
тар ашҡаҙандың эшмәкәрлеген яҡшырта, аппетитты
аса, һей ҙерткес, ауырытыуҙы баҫыусы, ҡанды арт-
тырыусы сара.

Төнәтмә бөйөр, талаҡ, үт ҡыуығы, ашҡаҙан-эсәк
юлы, атеросклероз ауырыуҙарынан дауаланыу
өсөн ҡулланыла.

Геморройға ҡаршы төнәтмәнән клизма эшләргә,
ҡан һауған яраларҙы дауалау өсөн тәнгә һөртөргә
кә рәк. Еләктең һуты иһә һипкел, шеш һәм пигмент
тап тарын бөтөрә.

БӘПЕМБӘ

Бәпембәнең шифаһы – тамы-
рында. Уны көҙ көнө, яп раҡ та -
ры һулып бөткәс ҡаҙып алалар.
Та мырҙы баш та елләтәләр,
аҙаҡ уны 40-50 С° ҡыҙыулыҡта -
ғы ме йестә йәки күләгәлә кипте-
рәләр. Ул аппетитты аса, аш ҡа -
ҙан-эсәк юлының эшмәкәрлеген әүҙемләштерә, ба -
уыр ауыртыуы ваҡытында үт ҡыуыусы, ҡа талаған ва -
ҡыт та эс йомшартыусы дарыу булараҡ ҡул ланыла.
Шу лай уҡ бәпембә тамыры йоҡоһоҙлоҡ ме нән яфа-
ланғандар өсөн файҙалы. Ул хатта орга низм ды йы -
лан ағыуынан таҙартыу һәләтенә эйә.

БЕСӘЙ ҮЛӘНЕ (ВАЛЕРЬЯН)

Был дарыу үләненең дә тамыр -
ҙа рын файҙаланалар. Уны көҙ
кө нө, емештәрен ҡойоп бөткәс,
ҡа ҙып ала лар. Таҙартып йыуғас,
та мырҙы буйына киҫеп та ғы ла
бер сайҡаталар. Аҙаҡ уларҙы ике
тәүлеккә еләҫ ер гә та ратып һалып
то ра лар. Тамырҙарҙы киптереү өсөн 35 С°-тан да арт -
ма ған ҡараңғы ҡоро ер талап ителә. Улар ҙы яй лап кип -
тергән саҡта ғына татлы еҫе һаҡлана.

ИМӘН

Дауалау сараһы булараҡ ха -
лыҡ имәндең ҡайырын файҙала-
на. Яҙын ағас ботаҡтарының ҡа -
бы ғын ғы на алалар. Киҫелгән
ҡа быҡты йомарлап, йоҡа ғы на
итеп күләгә ергә йәйеп һала-
лар. Дөрөҫ киптерелгән ҡабыҡ
һығылмаҫҡа, тиҙ һынырға тейеш.

Имән ҡабығының ҡайнатмаһы эс киткән саҡта,
аш ҡаҙан-эсәк һәм тура эсәк (геморрой), бауыр
ауы рыуы, күрем, бәшмәк менән ағыуланыу ва ҡы -
тын да эселә. Шулай уҡ ангина, ауыҙ тиресәһе ше -
шеү (стоматит), фарингитҡа ҡаршы уның менән ауыҙ
ҡыуышлығын саялар.

КЕСЕРТКӘН

Июнь-сентябрь айҙарында
ке серткәндең япраҡтарын йы -
йып алырға һәм киптерергә кә -
рәк. Аҙаҡ ҡа ра йәшел төҫкә ин -
гән япраҡтар араһынан төҫөн
үҙ гәрт кәндәрен айырығыҙ. Ке -
серт кән ҡан ҡуйылатыу, шә кәр -
ҙе кәметеү, гемоглобинды арттырыу өсөн фай ҙа ла -
ны ла. Шулай уҡ матдәләр алышыуын да яй ға һала,

мау өсөн ҡабыҡты бо таҡ тан ғына алырға кәрәк. Уны
10 см оҙонлоғонда ки ҫеп, күләгәлә йәйеп киптереү
мөһим.

Балан ҡайнатмаһы йәш әсәләргә файҙалы, сөнки ул
балаят ҡы һеңерҙәренең тонусын көсәйтә, ауыртыу ҙы
ла баҫа. Шулай уҡ балан төнәтмәһе йү тәлде ба ҫыу,
биҙгәк тотоуҙы, уҡшыуҙы бөтөрөү, тирлә теү маҡ -
сатында һәм гастрит, бронхит ауырыуын дауалау ҙа
ҡулланыла, тимерәүҙе лә юҡ итә.

БЕСӘЙ ТЫРНАҒЫ, ҺИҘӘП
ҮЛӘН (АЛТЕЙ)

Һаулыҡ өсөн бесәй тырна -
ғының тамыры файҙалы. Уны кө -
ҙөн, ер өҫтө ҡорой башла ғас
ҡа ҙып алалар. Та мыр ҙар ҙы
һал ҡын һыу менән йыуып, ҡа бы -
ғын әр сей ҙәр. Аҙаҡ уны 40 С°
ҡы ҙыулыҡтағы мейестә (ду хов -

кала) киптерәләр. Та мыр ҙарҙы тик ҡоро ерҙә ге нә
һаҡларға кәңәш ите лә, юғиһә дымлы урында күгә-
реүе ихтимал.

Алтей тын алыу органдары шешкәндә ҡулланыла.
Ул тамаҡты тиҙ арала йомшартып, ҡаҡырыҡты сыға-
рыуға булышлыҡ итә. Шулай уҡ һейҙек ҡыуығы, аш -
ҡа ҙан ауырыуы ваҡытында ла киң ҡулланыла.

төр лө шеш, һипкел һәм пигмент таптарынан таҙар-
тырға ярҙам итә.

ПӘЙҒӘМБӘР ТЫРНАҒЫ
(КАЛЕНДУЛА)

Календуланың сәскәләрен
йы йып, 40 С°-та кип те рәләр.
Уны ашҡаҙан сей яраһы, үт ҡы -
уығы, гастрит ва ҡытында файҙа-
ланалар. Шулай уҡ элек яман
шеш кә ҡаршы ҡабул иткәндәр. Тәнгә сыҡҡан шеш,
беш кән урындарҙы ла ошо үлән һыуы менән дауа-
ларға мөмкин. Ауыҙ тиресәһе шешкәндә ярҙам итә.

ҮГӘЙ ИНӘ ҮЛӘНЕ

Был үләндең япраҡтарын йәй -
ҙең тәүге яртыһында йыя лар. Яп -
раҡ өҫтөнә һоро таптар ултыр -
ған дарына тей мәгеҙ. Уны 5 сан-
тиметрҙан да артмаған һабағы
ме нән киҫеп алып киптерәләр.
Үгәй инә үләне йүткереүҙе бө төрә, ҡаҡырыҡты сыға-
ра һәм ауырыу кешене тирләтә. Шулай уҡ бауыр,
бөйөр ауырыуын да да уалай. Ке серткән кеүек үк ул
да сәс ҡойолоуынан һәм ҡа уаҡтан ҡотолдора.

АҠ СӘСКӘ

Был үләндең сәскәләрен аш -
ҡа ҙан-эсәк ауырыуын, аш ҡаҙан
ел һенеүен, күрем тотҡарланыуын
да уа лау өсөн һәм һалҡын тейгән-
дә ҡулланалар. Рев ма тизмдан
бы уындарға төнәтмәнән ванна,
ком прес тар яһарға, уның менән

ауыҙ ҡыуышлығын сайҡатып, теш ҡаҙнаһы ше шеүен
ҡай тарып, ангинаны бө төрөп бу ла. Тиҙ уңал тыу йәһә-
тенән ошо уҡ үлән ҡай натма һы менән эрен ле яралар -
ҙы йыуырға мөмкин. Ҡатын-ҡыҙ ҙарҙың ҙур проб ле ма -
һы – сәс ҡойолоуҙы ла ро маш ка хәл итә: баш ты төнәт-
мә менән даими сай ҡатып торорға кәрәк.

АРТЫШ

Артыш үләненең емештәре
ши фалы. Уны август аҙа ғынан
сен тябрь аҙағына тиклем йы -
йыр ға була. Был ваҡытҡа ул ту -
лы һынса өлгөрә. Йыйған саҡта
ботаҡ тарын ҡырҡырға ярамай,
ә ағас тирәләй тауар тү шәп,

беш кән емештәрен һел кетеп кенә алырға кә рәк. Был
саҡ та йәшел, әле өл гөрөп етмәгәндәре то роп ҡала.
Аҙаҡ уны 30 С°-тан да ашмаған ҡоро ер ҙә киптереп

ÁÈÇÌªÍÃª ЋÀËÛÏ \

ТУҒАНДАРҘЫҢ КҮП БУЛЫУЫ
ОТОШЛОМО,

ӘЛЛӘ ЯҢҒЫҘ, АҠСАЛЫ ЕТЕШ ТОРМОШМО?

ер ойошмала ике ҡатындың һөйләшеүе-
нә шаһит булырға тура килде. Уларҙың
бе  реһе икенсеһенән нисә бала үҫтере -

үе, йәштәрен һораша ине. Яуаптан шу лар билдә-
ле булды: йәш ҡатындың бер генә улы бар, быйыл
икен се класҡа уҡырға барған. “Күп тән икенсеһен
та бырға ваҡыт, һин нимә уйлап йө рөйһөң?” – тип
һуҡ ранды тәүгеһе. “Ана бит, ми не хужам ебәрге -
һе килмәй, – тине хеҙмәткәр үҙе нең эргәһендә
ул тырған етәксеһенә ҡарап. – Хә йер, был тарих-
ты әйҙә үҙе һөйләһен”, – тип бү лек етәксеһенә
бә хәсле һөйләшеүгә юл ас ты. 45 йәштәрҙәге ха -
ным шунда уҡ балаларҙы күп табыуға ҡырҡа ҡар -
шы икәнен белдерҙе.

– Бер бала тапҡан икән – еткән, башҡа тапма -
һын. Мин бөтәһенә лә шундай “аҡыл” өйрәтәм, –
ти не ул. – Уларҙың күплеге нимәгә кәрәк ул, әй -
те геҙ әле миңә? Хәйерселекте арттырыуға өлөш
ин дереү генә бит ул. – Шунда һүҙгә был һөй лә -
шеү ҙе башлаған ҡатын ҡушылды:

– Һинең үҙеңдең ике балаң бар түгелме һуң?
Ни өсөн кешегә ундай аҡыл биреп ултыраһың?

Теге ҡатын да ныҡ тора:
– Бына шул үҙемдең шәхси тәжрибәмдән сы -

ғып әйтәм дә инде. Минең бер ҡыҙым, бер улым
бар. Бөтә нәмәне лә уларға тигеҙ итеп бүлергә
ту ра килә. Ә хәҙер заманы заманмы һуң? Фатир
алыр ға аҡса етмәй, уларға хаҡтар ямғырҙан һуң
ҡалҡ ҡан бәшмәк шикелле үҫә генә. Әгәр беҙ
үлеп китһәк, шул йорт өсөн икеһе талаша баш-
лар. Икеһен дә берҙәй яратам, әммә улым ни
өсөн дөр миңә яҡыныраҡ. Мин үҫкән саҡта ғаилә -
беҙ ҙә лә шулай ине. Әсәйем беҙҙе яратты, әммә
аға йымды яҡыныраҡ күрҙе.

Б

– Ә бына беҙ ғаиләлә дүрт бала. Әсәйебеҙ
беҙ гә: “Ҡайһы бармаҡты тешләһәң дә берҙәй
ауыр та”, – ти торғайны. Беҙ ҙә үҫтек, һәр кеме -
беҙ ҙең айырым донъяһы. Хәҙер иң кесебеҙ ата -
йы быҙҙы ҡарай (ул ауырып түшәктә ята), тыуған
йорт та уныҡы буласаҡ, башҡаларыбыҙҙың өйгә
бер ниндәй ҙә дәғүәһе юҡ.

Бармаҡтар тигеҙ түгел шул. Мәҫәлән, сәтәкәй
бар маҡтың әллә ни кәрәге лә юҡ, ә һуҡ бармаҡ
һәр саҡ кәрәк. Йорт-мөлкәт тураһында һүҙ йө -
рөт кәндә элек кеше быға әллә ни әһәмиәт бир мә -
гән. Ә хәҙер йәштәргә бөтә нәмә кәрәк. Хатта
өй, машина өсөн бар туғандар талашып ҡына
ҡал май, бер-береһен үлтергән осраҡтар ҙа бар.
Ба лаларҙы үҫтереү, төрлө кәрәк-яраҡ менән тәь-
мин итеү өсөн хәтһеҙ аҡсаң булыуы зарур. Ә бы -
лай бер балаңа бөтә яратыуыңды, иғтибарыңды
бү ләсәкһең, үлеп-фәлән  китһәң, йорт-фатир ҙа
уға ғына эләгәсәк. Тағы ла кеше араһында ла әл -
лә ни кәм-хур булмай: матур итеп кейендерергә,
баш ҡа нәмәләрен алып бирергә мөмкинлек бар.
Хат та уҡытыу мәсьәләһенә килгәндә лә, Мәскәү,
Санкт-Петербург кеүек ҡалаларға ебәреп була
(улар “Как говорится, деньги есть – Уфа гуляем,
де нег нет – дома сидим” тип тә әйтеп ҡуйҙылар).
Ә аҡсаңды башҡа балаларға бүлергә кәрәк бу л -
һа, белемдәре лә шул ауылсанан артмаясаҡ йә -
ки бәләкәй ҡалала уҡып, артабан яҡшы эшкә
урын лашыу мөмкинлеге булмаясаҡ.

– Юҡ, һинең фекерең барыбер дөрөҫ түгел.
Ни сек инде матур, һау, йәш ғүмереңде әрәм
итеп, бер бала менән генә ҡалмаҡ кәрәк?! Эго -
ист булып үҫәсәк бит ул. Ә бына һинеңсә булып,
ғаи ләлә бала яңғыҙы ғына үҫте, ти. Ҙурайғас, ул
кем дәр менән аралашасаҡ? Кем менәндер
сер  ҙә рен бүлешкеһе, ҡайғыһын да, шатлығын да
ур таҡ лашҡыһы килер. Ябай ғына итеп әйткәндә,
ту  ған дары булыуын теләр, әммә ҡайҙа ғына бар -
һа ла, нисек кенә боролһа ла – яңғыҙ. Бына ми -
нең улым менән киленем шуларҙы уйлап, баштан
уҡ ике бала таптылар. “Үҫтереүе ҡыйынға тура
ки  лер бәлки, уның ҡарауы, яңғыҙ булмаҫтар.
Ис  ма  һам, бер-береһенә таяныр туғандары
булыр”...

– Бала тапҡанға тиклем йәштәрҙең бәләкәй
ге нә булһа ла үҙ “ҡыйыҡтары”, килеме булырға
те йеш. Әлбиттә, уға тиклем улар мотлаҡ уҡыу
йор тон тамамларға, эш табырға бурыслы. Юғи -
һә, хәҙер студент көйө ауырға ҡалалар ҙа, ни
аҡ салары етмәй, ни балаларын үҙҙәре тәрбиә-
ләй алмай мәшәҡәтләнәләр. Аҡса булмағас, йүн -
ле туҡланыу тураһында әйтергә лә түгел. Яңы ғы -
на ауырға ҡалған студент (әллә балаһы тыуасаҡ,
әл лә юҡ, уны белгән юҡ) бала өсөн күпме аҡса
аласағын килеп һорай башлай. Ҡайһы ваҡыт ми -
ңә был ҡыҙҙарҙың тыуып та өлгөрмәгән балала-
ры аҡса сығанағы булып хеҙмәт иткән кеүек то -

йо ла. Баланы табыу менән генә эш бөтмәй бит,
уны лайыҡлы итеп тәрбиәләү кәрәк.

Эйе, был ике ҡатын бер-береһенең фекере
ме нән килешмәй таралышты. Уйлап ҡараһың, бә -
хәс өсөн етди тема шул. Ике ҡатындың да феке-
ре хуплауға лайыҡ һымаҡ. Ысынлап та, әсәлек
(ға илә) капиталын тапшырыу тураһындағы про -
грам ма эшләй башлау менән тыуым да артты.
Бы нан бер нисә йыл элек перспективаһыҙ тип та -
был ған ауылдарҙа күҙгә күренеп балалар үҫә
баш ланы, хатта балалар баҡсаларында урын
юҡ. Ҡайһы бер бәләкәй ауылдарҙа беренсе
клас ҡа бер бала ғына килә йә бөтөнләй булмай
сы ға. Әлбиттә, был әсәлек капиталының “тәүге
ҡар луғастары” эшкингәнсә тағы 4-5 йыл тирәһе
ва ҡыт кәрәк буласаҡ әле. Хәҙер оптималләште-
реү маҡсатында мәктәптәр ябыла, ә уларҙың күп -
тә ре яңы – биналар, төҙөлгәненә әллә ни күп ва -
ҡыт үтмәгән. Эйе, мәктәптәр ябыла, ә балалар
баҡ саларында урын юҡ. Перспективаһыҙ ауыл -
дар ҙа уларҙы ябыр булғас, нимәгә аҡса әрәм
итеп төҙөтөргә кәрәк булды икән? Шул уҡ ваҡыт-
та уны ҡала ерҙәрендәге балалар баҡсаларына
то тонорға мөмкин ине бит. Йәштәрҙе ауылдарға
йә леп итеү тураһында һүҙ барһа ла, был һөҙөм -
тә ле күренеш түгел.

Аҡса “эләктереп” ҡалыу өсөн йәштәр нисә-
шәр бала тапмаған, тәүгеләре күптән ҙурайып
бөт кән, йәштәре 40-ты уҙған ҡатындар ҙа бихи-
сап. Эйе, демографияны күтәрер өсөн уйлап сы -
ға рылған проблемаға өлгөрөп ҡалайыҡ тип ба -
лалар һанын арттырыусылар күбәйҙе. Тик бын-
дай үҙгәреш (ыңғаймы ул, түгелме һәр кемдең үҙ
фе кере) менән бергә проблемалар ҙа үҫеш ал -
ды. Башында эскелек тороп, артабан ул үҙе ар -
ты нан эшһеҙлек, тәртипһеҙлек, төрлө енәйәттәр-
ҙе эйәрткән ғаиләләр үҙ балаларын яҙмыш еленә
ташлай. Ә кейәүгә сыҡмайынса, законһыҙ рә -
үештә бәпес табып, унан бала табыу йортонда
уҡ баш тартыусылар? Йә булмаһа хәҙер ауыл -
дар ҙа IX-XI класта уҡыусы ҡыҙҙарҙың ауырлы йө-
рө үенә ниндәй яуап табырға? Бынан бер нисә
йы л элек ҙур ҡалаларҙа яңы тыуған сабыйҙарын
па кет-сумкаларҙа ташлап китеүҙәре тураһында
мат буғат биттәрендә яҙһалар, бөтә республика
ха лҡы көслө ытырғаныу белдереп, “Алла һаҡла -
һын! Аллаға шөкөр, беҙҙә улай түгел!” – ти тор -
ған дар ине. Ә хәҙер бәләкәй ауылдарҙа ла бын-
дай әҙәпһеҙ хәлдәр күҙәтелә: шулай уҡ уҡыусы
ҡыҙ ҙар ауырлы йөрөй, аборт эшләтә, балаларын
да ташлап китә. Иң мөһиме, уларҙың был ҡы лы -
ғын берәү ҙә белмәй тип уйлайҙарҙыр инде, бер
ни булмаған кеүек халыҡ араһында йөрөйҙәр,
шар ҡылдап көләләр, төнө буйы клуб ҡыҙыралар.
Йәш тәр абортты ҡасан, ҡайҙа һәм нисек эшлә-
тергә кәрәклеге хаҡында тулы мәғлүмәткә эйә
(ауыр ға ҡалыуҙан һәм ауырыуҙар йоҡтороуҙан

һаҡ ланыу саралары тураһында яҡшыраҡ белһә-
ләр, күпкә һәйбәтерәк булыр ине).

Тормоштоң шундай кире яҡтарын уйлап, күп-
тәр бер, уҙа бара ике бала табыуҙы хуп күрә.
Бер-бер артлы биш йә унан күберәген тыуҙырып,
тор мош ауырлыҡтарына бирешмәгән, бөтәһенә
бер тигеҙ тәрбиә биргән ғаиләләр хуплауға ла -
йыҡ та ул. Әммә бишеһе лә бысраҡҡа батып, ас,
йыр тыҡ кейемдәрҙә йөрөгәндәр ҙә бар бит әле.
Тәр биә мәсьәләһенә оло быуын вәкилдәре ныҡлы
һәм даими иғтибар бирһә, ауылдарҙа тәрбиәүи
ки сәләр, лекциялар алып барылһа, фельдшер,
та биптар мәктәптәрҙә балаға уҙыу һәм уның һө -
ҙөм тәләре һәм ошондай темаларға ҡағылышлы
ос рашыуҙар үткәреп, һәр ҡыҙ бала менән инди -
ви дуаль рәүештә аралашһа, беҙ, бәлки, ниндәй -
ҙер ыңғай һөҙөмтәгә ирешербеҙ. Ҡыҙҙарҙың
әҙәп лелеге тураһында, туй көнөндә аҡ күлдәктә
ҙур ҡорһаҡ менән тороп, бөтәһен дә оятҡа ҡал -
дыр маһын өсөн енси мөнәсәбәт өлкәһенә ҡағы-
лышлы темаға йәштән үк һөйләшеүҙәр үткәреү,
кә ңәштәр биреү, өйрәтеү тураһында һәр әсә уй -
ла нырға, белергә тейеш, сөнки быға тиклем бер
әсәй-өләсәйҙәрҙең дә ауырлы сыҡҡан ҡыҙы өсөн
ҡы уанғаны юҡ, шикелле. Киреһенсә, туй үткәреү
ме нән был ҡыҙҙың ҡасан эсе “килеп сығырын”,
нин дәй ваҡытта бала табырын һанай башлай -
ҙар. Йәнәһе, алдан эш боҙоп ҡуймағанмы? Ва -
ҡы тынан алдараҡ тыуһа, баланың 6-7 айлыҡ бу -
лып тыуыуына һылтанырға ғына ҡала. Ә туй үтеп
бер, ике, өс ай ғына үтһә нимә тиергә? Әсәнең –
ҡы ҙы, атаның  улы менән бындай “оятһыҙ” темаға

(улар фекеренсә) һөйләшеүҙән тыйылыуы йәки
ки сектереүе арҡаһында килеп сыға ла инде ошон -
дай бәләләр. Һөйләшеү ҙә аңлы рәүештә бу лыр -
ға тейеш, сөнки уртаҡ тел тапмаған осраҡ тар ҙа
уның аҙағы суицид менән бөткән хәлдәр ҙә ос рай.

Ике ҡатын, ике әсә араһында сыҡҡан бәхәс
бы на шундай уйҙарға һалды. Бер кешенең дә яҙ -
мы шы ҡабатланмай, үткән көндәр кире ҡайтмай,
тер һәк яҡын булһа ла, тешләп булмай. Һәр кем-
дең үҙ башы, үҙ аҡылы, үҙ яҙмышы. Беҙ нисек те -
ләй беҙ, шулай йәшәргә тырышабыҙ. Ниндәйҙер
бер аҡыл эйәһе: “Эргә-тирәңдә кемдәр бар, кем
ме нән аралашҡаныңды әйтеп бир, мин һинең
ниндәй кеше икәнлегеңде әйтермен”, – тигәнерәк
фе  кер әйткән. Ысынлап та, ниндәй генә дуҫ-ту ған
бул маһын, әгәр ул ауыр холоҡло, насар ғә ҙәт ле
икән, һиңә лә уның йоғонтоһо йәки ҡара шәү ләһе
кү  сеп, тормошоңа ҡара тап өҫтәйәсәк. Ә бала -
лар  ҙың тиҙерәк ҙурайғыһы, өлкәндәр тор мо шо -
на аяҡ баҫҡыһы килә. Шуға ла уларҙың янын да
өлгөлө һәм тәрбиәле кешеләрҙең булыуы шарт.

Тормошта төрлө хәлдәр була. Бәлки, йәштән
ба ла табып, уны ҡарай алмаған, ташлап киткән
йә ки быға булышлыҡ иткән хәл-ваҡиғалар, ҡыҙ -
ҙар ға ҡағылышлы әҙәп-әхлаҡ мәсьәләләре ха -
ҡын да үҙ фекерҙәрегеҙҙе белдерегеҙ. Ни өсөн
бын дай кире күренештәр һәм уның насар эҙем-
тәләре беҙҙә кәмемәй, ә арта бара, нисек уй -
лай һығыҙ? Ике ҡатын бәхәсенә һеҙ ҙә ҡушылы -
ғыҙ, “Шоңҡар”ҙы уҡыусылар!

Земфира ТАҺИРОВА.

УЙЫНСЫҠТАРЫН ЙЫЙМАҒАН
БАЛАЛАРҒА ӘКИӘТ

ала уйнап үҫешә. Шуға ла уға ирек би -
реү мөһим. Өйҙөң аҫтын-өҫкә килтерә
тип самаһыҙ тыя башлаһаң, уның үҙ-

үҙе нә йомолоуы, һәләттәре асылмай ҡалыуы
их   тимал. Сабый түшәктәрҙән диван эшләһә лә,
ки  таптарын туҙҙырып, ”магазин” уйнаһа ла, ту -
ға нының кейемдәрен ҡурсаҡтарына кейҙерһә
лә, һа  уыттарын йыуһа ла, ҡамырҙан ни ҙә булһа
әү әләһә лә ихтыяр итергә кәрәктер тип уйлай-
быҙ. Самаһын белеп, әлбиттә. Мәҫәлән, туға -
ны  ның ползункиһын, башлығын, йүргәген ”бү -
ләк” итәһең, иң аҫҡы кәштәгә үҙенең ки тап та -
рын ғына теҙәһең. Шулай уҡ үҙе һайлап ке  йе -
нер гә, үҙе сәсен ”үрергә” теләгәндә лә ҡар  шы -
лыҡ күрһәтергә ярамайҙыр. Уның те  ләгенән
тыш матур итеп кейендереү кемгә кә рәк? Атай-
әсәй гә! Уларға кеше алдында оят бул  маһын
өсөн! Ә балаға гел генә “уны тү  гел, ошоно кей”
тип тылҡып, үҙеңдең феке рең де, ҡарашыңды
ғы на тағып, уның үҙ-үҙенә ыша нысын һынды -
рыр ға мөмкин. Әлбиттә, күп тәр ҙе һоҡланды-
рып, ата-әсәһен ҡыуандырып, тәр тип ле, ипле,
тың лаусан булып китеүе бар. Лә кин үҙ һүҙе, те -
ләге булмаған, ағым ыңғайына ғы на йөрөгән,
һәр сөскөргәнгә “ярхамбикалла” тигән һоро
мас са вәкиле генә булып ҡалыуы ла ихтимал. 

Уйнағандан һуң әйттермәйенсә генә үҙенең
ар   тынан йыйыштырып ҡуйыуҙы бәләкәйҙән
һең   дерергә кәрәк. Сираттағы әкиәтебеҙ ошо
хаҡ  та.

Б

орон заманда Гөлнәзирә исемле ҡыҙ
йә шәгән. Бер ҙә генә тик тормаған, ти
ул. Гел уйнап йөрөгән. Тик ниңәлер

аҙаҡ  тан тәтәйҙәрен йыймаған. 
Иртән торғас, ҡурсағын ҡустыһының йүргәге-

нә төрөп уйынсыҡ коляскаһына һалған да, тыш -
ҡа сыҡҡан булып уйнап алған. Шунан шкафтан
һа уыт-һабаларын сығарып, фасоль менән бор-
саҡтан аш бешереп, әсәһен ҡунаҡҡа саҡырған.
Ар та бан өҫтәлен йыйып та тормай ҡәләмдәре
ме нән күп итеп һүрәт төшөрә башлаған.
Уларын ты рым-тырағай ҡалдыра ла кубикта-
рҙан өй тө ҙөр гә керешә. Пластилинын сығара.
Тора-бара ки таптары менән ҡурсаҡтарын уҡы-
тҡан булып та, уларҙы һатып та уйнарға тотона.
Йөрөй бир гәс, матур күлдәген кейеп йырлап-
бейеп ал ғы һы килә. Шунан уны сисеп ырғытҡан
да әсә һе нән үҙенең сәс йыя торған резинка-
ҡыҫтыр-ғыс тарын һорап алып ҡурсағының сәсен
дә үреп ҡарай. Был шөғөлдән дә ялҡҡас, ат менеп
”ауыл ға ҡунаҡҡа китә”. 

Кис тә еткән. Ҡыҙыҡай бик ныҡ арыған. Әсә -
һе менән атаһы: “Тәтәйҙәреңде йый ҙа, шунан
йоҡ  ларһың”, – тигән. Гөлнәзирә: «Арыным бит
әле, ва ҡытым да юҡ, хәҙер йоҡлап ҡына алайым
да, шунан”, – тип ғәҙәттәгесә яуабын да тапҡан.
Йоҡ  лар ға ғына ятҡан икән, ҡурсағы Лиә: “Апай,
ми  не лә үҙең менән алсы, өшөнөм”, – тигән.
Гөлнә зирә уны ҡосаҡлап ятҡан. Инде генә кү -
ҙем де йомайым тиһә, ҡәләмдәре илаша башла -
ған: “Өйөбөҙгә ҡайтҡыбыҙ килә-ә-ә-ә”. Ҡыҙ тиҙ
ге нә то роп уларҙы пенал эсенә һалған да кире
ят  ҡан. Пластилиндары ла тауыш бирә икән:
“Апай, беҙ аҙаштыҡ”. Гөлнәзирә уларҙы ла һа-
уы  тына һала. Шунан кубиктары, туптары, шар -
ҙа ры ҡыҙҙың карауаты янына килеп һикерешә
баш лай: “Апай, өйөбөҙҙө һағындыҡ, ҡайтар ин -
де”. Гөлнәзирә уларҙы йәшниккә урынлаштыра.
Ки ре ятайым ғына тиһә, һауыт-һабаларының
мыр шылдаған тауышы ишетелә, китаптары ла

ҡай ҙа барырға белмәй күҙҙәрен бер асып, бер
йо моп аптырап ята икән. Ҡыҙ уларҙы ла ма -
турлап кәштәгә теҙә. Бәй, ҡараһа, бөтә уйын -
 сыҡтары ла ҡыуана, Гөлнәзирәгә рәхмәт әй тә,
ти. Бер мө йөштә бөтәрләнеп ятҡан күлдәген дә
ҡәҙерләп элеп ҡуйғас, бүлмәһе матур бу лып
китә. Әсәһе менән атаһы таҙа, йыйнаҡ бүл мә не
кү реп сикһеҙ ҡыуана. Үбеп, яратып алалар
ҡыҙҙы. Әсәһе аҡыллы ҡыҙына кү-ү-үп итеп әки -
әттәр һөй ләп йоҡлатып ебәрә. Уйынсыҡтары ла
әкиәт тың лай-тыңлай әүен баҙарына китә. 

Гөлсинә БАЙҒУЖИНА.

P.S: Был әкиәтте лә баланың уйынсыҡтарына,
ғә ҙәтенә ҡарап үҙгәртеп һөйләп була. Ма лай -
ҙар өсөн машиналарҙы “һөйләштерергә” мөм-
кин.

Б

Рияз ИСХАҠОВ:

«БЕҘҘЕ САҒЫЛЫШТЫҢ
РЕЖИССЕРЫ, ТИҘӘР»

ТОРМОШТА КАМИЛЛЫҠ ЮҠ. «ВА ҠЫТ МАШИНАҺЫ» ЛА УЙЛАП ТА БЫЛ -
МА ҒАН. ӘММӘ БӨГӨНГӨ ГЕРОЙЫБЫҘ БЫЛАРҘЫ ИНҠАР ИТТЕ. БАҠҺАҢ,
ХА ЛЫҠ ЙЫРЫ КАМИЛЛЫҠТЫҢ САҒЫУ ӨЛГӨҺӨ ҺӘМ ШУЛ УҠ ВАҠЫТТА
«ВА ҠЫТ МАШИНАҺЫ» РОЛЕН ДӘ ҮТӘҮСЕ МӨҒЖИЗӘ ИКӘН. ҺӘР НӘМӘГӘ
ИЖАДСЫ КҮҘЛЕГЕНӘН БАҒЫРҒА, ОБРАЗДАР МЕНӘН ФЕКЕРЛӘРГӘ ҒӘҘӘТ-
ЛӘНГӘН, ТӘРӘН ИНТЕЛЛЕКТЛЫ, ТАЛАНТЛЫ КИНООПЕРАТОР РИЯЗ ИС ХА -
ҠОВ ТЫҢ ФЕКЕРЕ БУЛЫР БЫЛ. ҮҘ ЭШЕНӘ МӨКИББӘН БИРЕЛГӘН БИЛДӘЛЕ
ШӘХЕС МЕНӘН ӘҢГӘМӘНӘН СИТТӘ ҠАЛМАҒЫҘ, ДУҪТАР!

– “Шоңҡар” журналын уҡыусылар араһында
һеҙҙең кино сәнғәте өлкәһендәге башлан ғыс та -
рығыҙ, музыкаль клиптарығыҙ, бигерәк тә баш -
ҡорт халыҡ йырҙары легендаларына ни геҙләнеп
төшөрөлгән “Алтын мираҫ” се рия һы ме нән та -
ныш булмағандар һирәктер. Мин дә шу лар, йәғ -
ни күпселек иҫәбендә. Ғөмүмән, та лант лы кино-
оператор Рияз Исхаҡов хаҡында йыш ише тергә
ту ра килгәне булды, әммә үҙе геҙҙе тәү гә кү ре -
үем… 

– (Ихлас йылмайып). Эйе, күптәр шулай ти…
Бы ға һис тә ғәжәпләнәһе түгел. Беҙ бит ка ме ра -
ның алдында түгел, ә артында торабыҙ.

– Һеҙ кино төшөрөү менән мәшғүлһегеҙ. За -
манса тел менән дөйөмләштереп әйткәндә – “ки -
ношник”. Һәр хәлдә минең өсөн шулай. Ә бына
үҙе геҙҙе кем тип атайһығыҙ? Опера тор мы һеҙ,
ре жиссермы, сценарисмы йәиһә клипмейкермы?

– Юҡ, клипмейкер түгел мин. Дөрөҫ билдәлә-
негеҙ – кино менән мауыҡҡан кеше (телевидение
тү гел, ә нәҡ кино). Тә-ә-әк (йылмайып). Эйе, үҙең
хаҡында һөйләүе анһат түгел икән… Рөх сәт итһә-
геҙ, башта  атайым менән әсәйем ту раһында тел -
гә алып үтер инем. Ни тиһәң дә, кино сәнғәтенә
мин улар йоғонтоһонда килдем.

– Рәхим итегеҙ… 
– Салауат ҡалаһында актерҙар ғаиләһендә

тыу ғанмын. Атайым менән әсәйем байтаҡ йылдар
Са лауат башҡорт дәүләт драма театрында хеҙмәт
итте. Өфөгә күсеп килгәс, атайым – Марат Ис ха -
ҡов – “Нур” татар дәүләт театрына, әсәйем – Рива
Исхаҡова Мәжит Ғафури исемендәге Башҡорт
дәүләт академия драма театрына эшкә урынлаш-
ты. Шулай итеп, бала сағым сәхнә артында, де -
ко рациялар араһында, гримеркала үтте. Әммә
атай-әсәйем, үҙ һөнәренә мөкиббән бирелеүҙә-
ренә ҡарамаҫтан, актер булыуымды теләмәне. Ә
бына му зы ка менән шөғөлләнеүемә ҡаршы кил-
мәнеләр. Эйе, скрипка класында дәрестәр ал -
дым, шу лай ҙа үҙемде был өлкәлә күрмәнем.
Фильм дар төшөрөргә хыялландым. Режиссер һө -
нәрен үҙләштергем килде. Хеҙмәт юлым мәк тәп
йылдарында уҡ Башҡорт дәүләт академия драма
театрында башланды. Хә те рем дә, ул саҡта пас-
портым да юҡ ине әле. Ике ту ған ағайымдың до -
ку менттары буйынса эшкә урын лаштым. Театрҙа
ре жиссер ярҙамсыһы, рек визитор, макетчик, де -
ко ратор һымаҡ һө нәр ҙәрҙе үҙләштерҙем. Был,
һө ҙөмтәлә, Рә сәй дәүләт кинематография инсти-
тутының ки нооператорҙар әҙерләү бүлеген һай-
лауға кил терҙе. Уҡыу йорто ошо өлкәлә эшләгән
ке ше ләр менән аралашыу мөмкинлеге бирҙе, ки -
но сәнғәтенә тәрән үтеп инергә ярҙам итте. Шу -
лай ҙа, мине һәм йәнә бер нисә кешене (Даян Ғә -
йет ҡолов, Роберт Булгаков һ.б.) билдәле баш -
ҡорт режиссеры Малик Яҡшымбәтов ысын кине-
матографист итте. Ул осорҙа беҙҙә кинематогра-
фия яңы яралған саҡ. Белгес тәр ҙең күбеһе, шул
иҫәп тән мин дә, телевидение нан сыҡтыҡ. Һәм ки -
но ны телевизион ижадтың дауамы тип ҡабул ит -
тек. Ә Малик Яҡ шым бә тов беҙгә дөрөҫ юл күр һәт -
те. Кинематогра фияны сәнғәт булараҡ аңлар ға
яр ҙам итте. Хә ҙер үҙебеҙҙән “телевизионщи на” -
ны бөтөнләй алып ташланыҡ тип әйтергә була. 

– Ә бына клипмейкер тигән һүҙ һеҙҙе нисектер
түбәнһеткән кеүек тойолдо…

– Оҡшап етмәй миңә был һүҙ. Аңлайһығыҙ мы,
әгәр ҙә клипмейкер булһам, был өлкәлә уңыш ҡа -
ҙа на алмаҫ инем. Үҙемде кинематографист тип
иҫәпләйем. Сөнки музыкаль композицияларҙа
һәр ваҡыт кинематография алымдарын ҡуллана-
быҙ. Билдәле булыуынса, ул һынлы сәнғәткә, әҙә-
биәткә, драматургияға нигеҙләнә. Ә инде телеви-
дениеға хас булған тасуирлау сараларына өҫ -
төнлөк бирһәк, әй тәйек, клипҡа дизайнер була-
раҡ ҡараһаҡ, һө ҙөмтә башҡаса төҫ аласаҡ, бер-
ике клип тө шөрәсәкбеҙ ҙә юҡҡа сығасаҡбыҙ.

– Ысынлап та, һеҙҙең клиптарығыҙҙы но вел -
ла, бә ләкәй генә музыкаль фильм тип атар ға
бу лыр ине. Ошо йүнәлешкә, һәм башлыса ха -
лыҡ йыр ҙарына мөрәжәғәт итеүегеҙҙең төп сә -
бәбе ниҙә?

– Ни өсөн йырҙарға клип төшөрөү менән шө -
ғөл ләнәм? Дөрөҫөн генә әйткәндә, республика-
ла йыл һайын фильм ижад итеү мөмкинле ге бул-
мауы этәргес бирҙе быға. Сөнки биш йыл ға бер
кино төшөрөүҙе эш фронты тип атап булмай. Фе -
кер ҙәштәр менән артабан да бер гә эшләү, үҙең-
де ижади шәхес булараҡ юғалтмау, тулыһынса
биз несҡа ауышмау те лә ге менән бәләкәй генә
фильмдар төшөрөргә тотондоҡ. Реклама ролик-
тары менән артыҡ мауыҡманыҡ. Сөнки уны ат ҡа -
рып сығыу өсөн илһам талап ителмәй. Хатта үҙең -
де көсләп эшкә егергә тура килә. Ә йыр ға ша ғир,
композитор һәм башҡарыусы бө тә кү ңе лен һала.
Улар һәммәһе лә бер телдә һөйләшә икән, хит
барлыҡҡа килә. Клиптың уңышының 99 проценты
иһә башҡарыусыға, му зы каға бәйле. Арыу йырға
һәүетемсә генә клип төшөргән осраҡта ла күркәм
әйбер ки леп сығасаҡ, ә алама йырҙы һәйбәт
съемка, ҡим мәтле кос тюмдар, билдәле актерҙар
ҙа яҡ шы итә ал май. Эйе, эстрада йырҙарына тө -
шө рөлгән клиптар бөгөн ҡыҙыҡ, иртәгә көлкөлө
то йолоуы ла их тимал. Ә халыҡ йырҙары бер ва -
ҡыт та ла иҫкермәй, улар йылдар да уа мын да шы -
мар тыла килгән, тик шерелгән, дө рөҫ ләнгән.
Камиллыҡтың сиге юҡ, тиҙәр. Әм мә халыҡ йыр ҙа -
ры – камиллыҡтың өл гөһөлөр. Шуға ла ошо өл -
кәлә эшләү күңелемә яҡын. Ундағы үҙенсәлекле
образдар, тәрән дра ма ижадты әүҙемләштерә.
Бындай әйбер ҙәр та ма шасыға ла оҡшай. Донъя -
ның ҡайһы ғы на ҡитғ аһында йәшәүенә ҡарамаҫ-
тан. Был ысынлап та шулай. Бөгөнгө унан-бынан
йолҡ ҡо ла нып туплан ған бер төрлө музыканан
ялҡ ҡан тың лаусы ҡапыл бы уаттар төпкөлөнән
кил гән моң ға юлыға. Уйлап ҡа раһаң, халыҡ йы ры
ва ҡыт машинаһы һымаҡ. Бын да башҡаса фекер-
ләү, әҙәм балаһының тә би ғәт менән гармонияһы
сағыла. Кеше шул саҡтағы һу лыш ты тоя ала. Әм -
мә, үкенескә ҡаршы, бө гөн ассимиляция процесы
әүҙемләште. Эйе, үҫеш һәм прогресс та күҙәтелә.
Әммә деградация ла тиҙлеген кәметмәй. Кеше үҙ
тамырҙары ме нән ҡы ҙыҡ һыныуҙан туҡтай. Халыҡ
йырҙарын визуалләштереү генә әлеге мәсьәләгә
ҡаршы тора ал май, әлбиттә. Был хаҡта кинолар,
до ку мен таль фильмдар төшөрөлөргә, уҡытыу
программалары төҙөгәндә ошо проблемалар күҙ
уңын да тотолорға тейеш. 

Шуныһы ла бар: халыҡ йырҙарына фильм дар тө -
шөрөүе еңел. Уға сценарий ҙа кәрәкмәй. Ва ҡи ға -
лар үҙенән-үҙе күҙ алдына килә. Әл бит тә, ба рыһын
да эҙмә-эҙлекле рәүештә һү рәт ләүгә өл гәшеп бул -
май ҙыр. Һәм ҡайһы бер ос раҡта был кә рәкмәй ҙә.
“Һө йәнтөҙ”ҙө ге нә алайыҡ. Ул фа жиғәгә бәйле
реаль ва ҡи ға лар ҙы тергеҙеү, ауыл халҡын, шул
иҫәп тән са бый ба лаларҙы ҡышын ҡар өҫтөндә ян -
дырып үлтереүҙе күрһәтеү ярамаҫ ине. Шуға ла ун -
дағы ҡан һыҙлыҡты йомшартырға тырыштыҡ. Әм мә
бы ныһы ла хиттан ашты. Та ма шасы ул фа жи ғә нең
ни тиклем аяныслы бул ға нын төшөндө.

– Шулай ҙа интернетта әлеге эшегеҙгә ҡа ра та
төрлө ғәйепләүҙәр ҙә осрап ҡуя. Йәнәһе лә был
фильм рус халҡының милли тойғоларын кәмһетә…

– Булғандыр. Ә бит халыҡтың күпселеге был
фильм менән таныш та түгел. Сөнки уны әлегәсә
телеэкрандан күрһәтмәнеләр. Ә милләт мәсьәлә -
һенә килгәндә, бында кем булыуың мө һим түгел
бит. Русмы һин, башҡортмо, тө рөк мө, тигәндәй.
Халыҡтың яманы булмай. Ке ше ләр араһында ғы -
на тәрбиәһеҙҙәр, иман һыҙҙар осрай. Әлеге
фильм дың тарихи факт тарға нигеҙләнгәнен ба -
рыһы ла яҡшы аңлай. Ул фажиғәне тормоштан
һы ҙып ташлап булмай һәм һыҙып ташларға яра-
май ҙа. Килә сәк тә ошондай ҡот осҡос хаталар
ҡабатланма һын өсөн был тарихты белергә, һөй-
ләргә һәм һығымталар яһарға кәрәк. Һүҙ бына
нимә ха ҡын да. Ә кемдер фильм рус халҡының
мил ли той ғоларын кәмһетә, ти икән, мин быға
ышан ма йым. Ундай кешеләр менән бәхәскә
инергә, төрлө миҫалдар килтереп үҙ фекеремде
яҡ ларға әҙермен. Сөнки ошондайыраҡ иҙеү ҙәр -
ҙе рус халҡы ла кисергән. Әйтәйек, төрөктәр та -
ра фынан. Был хаҡта ла фильмдар тө шө рөл гән.
Үҙең дең иҙелеүеңде яҡлап, баш ҡа ларҙыҡын
фаш ларға ярамай, аңлайһығыҙмы?!

– Һеҙ Рәсәй кимәлендә уңышлы эшләгән һө нәр
эйәһе. Ниндәйерәк кешеләр ул кинематографис -
тар? Һеҙҙең арала дуҫлыҡ бармы? Һәм мәс-
кәүҙәрҙән үҙләштергән алымдарҙы беҙ ҙең рес-
публикала ҡуллана алаһығыҙмы?

– Эйе, Мәскәү проекттарында ла ҡатна шыр ға
ту ра килә. “Синие ночи” сериалын тө шөр гәндә

опе ра торҙар командаһын үҙебеҙ ҙе келәрҙән туп -
ла ным. Барыһы ла Баш ҡортос тан дан ине. Яҡ та -
шыбыҙ Даян Ғәйетҡолов ҡу йыу сы оператор була-
раҡ сы ғыш яһаған “Код Апокалипсиса” фильмын
да бергәләп эшләнек. Бынан тыш, сит илдә тө -
шөргән әй бер ҙәр ҙә бар. Американдар беҙгә кил -
гән осраҡтар ҙа булды. Ә бына мәскәүҙәр тие үегеҙ
дөрөҫлөккә тап килмәй. Сөнки кинола мәс -
кәүлеләр ҙе та бы уы ҡыйын. Унда баш ҡалаға кү сеп
ки леп эшләй башлаусылар күберәк. Ғө мү мән, ки -
ношниктар күп түгел. Бер-береһе менән һәр ва ҡыт
бәйләнештә тор ған бик тығыҙ мөхит ул. Эйе, беҙ
дөйөм кинематография тәжрибәһен үҙ ләштерәбеҙ.
Һәм үҙебеҙ ҙең республиканың мөм кинлектәренән
сығып, иң тәүге сиратта, технологияларҙың, етеш-
тереү процестарының, нигеҙҙә, эф фектив һәм
осһоҙло алымдарын күҙ уңынан ыс ҡындырмайбыҙ. 

– Һеҙҙеңсә, ни өсөн беҙҙә киноиндустрия
үҫеш мәгән?

– Кинематографияға нисә йәш? 120 тирә һе.
Башҡортостанда кино эше йәйелдерелеүгә 20
йыл. Уйлап ҡараһаң, был әллә ни ҙур арауыҡ тү -
гел. Әммә ярайһы ғына нығынып өл гө рөргә ваҡыт
һымаҡ. Беҙҙә кинематография үтә насар хәлдә
тип әйтеү дөрөҫлөккә тап килмәй. Хәлдең бөгөн-
гөгә ҡарағанда аламараҡ булыуы, шулай уҡ, ҙу -
рыраҡ уңыштарға өлгәшеүебеҙ ҙә ихтимал ине.
Бөтә ғәйепте етәкселеккә тағыу, аҡса юҡлыҡҡа
һылтаныу килешеп  бөтмәҫ. Төп хата үҙебеҙҙә-
лер, ныҡышмалылыҡ, ойошҡанлыҡ самалы бул -
ған, күрәһең. Эш ләп еткермәгәнбеҙҙер, мөмкин-
лектең 30 про центын ғына файҙаланғанбыҙҙыр.
Йәнә, уңыш лы фильм килтереп сығарыуға өлгәшә
алмау ҙа кәртә булды. Ул иһә ойоштороу һәм
финанс мәсьәләһен урынынан ҡуҙғатыр ине. Эйе,
нисәмә йылдарҙан һуң ғына уңышлы тип атарға
мөмкин булған проект килеп сыҡты. “Елғыуар”
фильмы хаҡында һүҙ йөрөтөүем. Быға ҡуйыусы
ре жиссер Айсыуаҡ Йомағолов тың ныҡышмалы-
лығы һөҙөмтәһендә генә өлгәшеп булды. Тәбиғәте
ме нән шундай кеше ул. Юғиһә, етәкселек, мәҙә-
ниәт ми нистрлығы тарафынан ваҡытында тейеш-
ле ярҙам күрһәтелмәү, урыҡ-һурыҡ финанслау
эште юҡҡа сығарып тик торҙо. Шулай ҙа, оҙаҡҡа

һуҙылыуы на ҡа рамаҫтан, проект ахырына етке-
релде. Әгәр ҙә киностудия эшләй башлауҙың тәүге
йылдарында уҡ ошондай фильм төшөрөлһә, үҫеш
баш ҡа юл буйынса китер ине. Шулай килеп сыҡты
инде. Мин бында ғәйеплеләрҙе эҙләмәйем. Иң
мөһиме, артабан кисәге хаталарҙы ҡабатламаҫҡа
кә рәк тер.

– Һеҙ – ирекле ижадсы, бер ерҙә лә штатта тор -
майһығыҙ. Шәхси студия ғыҙ ҙа бар. Дәүләт ойош -
ма ларынан китеүегеҙгә нимә сә бәпсе булды?

– Ысынлап та, 2001 йылда рәсми рәүештә
шәх си студия астым. Ижади шәхестәр учрежде-
ние штатында торорға тейеш түгелдер тип уйла-
йым мин. Ни өсөн тиһегеҙме? Миҫалға әлеге лә
баяғы шул уҡ телевидение хеҙмәткәр ҙә рен генә
алып ҡарайыҡ. Әгәр ҙә улар гонорарға ғына
йөрөһә, һөҙөмтәлерәк эшләр ине. Сөнки даими
рә үештә түләнеп торған эш хаҡы ил һамды юҡҡа
сығара. Ҡайһы бер коллегалар хат та уйланыу -
ҙан, ижади фекерләүҙән туҡтай. Быны үҙегеҙгә
тәнҡит итеп ҡабул итмәгеҙ. Журналистикаға ҡа -
ғылмай был. Нигеҙҙә, фильм дар һәм башҡа ҙур
кү ләмле әйберҙәр ха ҡында һүҙ йөрөтөүем. Әй тә -
йек, романды  эш хаҡына түгел, ә гонорарға яҙа-
лар. Фильм дар һәм музыкаль клиптар менән дә
шул уҡ хәл. Дәүләт ойошмаларында йыш күҙәтел-
гән һүл пәнлек, бер урында тапаныу кеүек етеш -
һеҙ лектәрҙе мин шәхси ойошма булараҡ хәл
итәм. Беҙ ауыр артиллерия түгел, еңел ҡуҙғала
тор ған атлы ғәскәр. Ни өсөн телевидениеға ҡара-
та ризаһыҙлыҡ белдерә әле был, тип уй лай тор -
ған һығыҙҙыр. Бына бөгөнгө көндә ни өсөн эстра-
дала бер төрлөлөк хөкөм һөрә? Сөнки телевиде-
ниела ижадты конвейер системаһы алмаштыра.
Ә тамашасының бит шәхес те, уның үҙенә генә
хас һыҙаттарын күргеһе ки лә. Земфира Байбул -
ди на үпкәләмәһен, әм мә йырсының индивидуаль
һы ҙаттары күҙ уңында тотолмауы музыкаль мәҙә-
ниәткә, эс тра  даға ниндәйҙер кимәлдә хилафлыҡ
кил тер ҙе. Клиптар хаҡында ғына һүҙ йөрөтмә-
йем. Кон церттарҙы ла күҙ уңында тотам. Һәр кем
үҙ эшен башҡарырға тейеш. Мәскәүҙә, мәҫәлән,
фильмдарҙы, сериалдарҙы, клиптарҙы, реклама-
ны канал студиялары эшләмәй. Сөнки уларҙың
төп бурысы – эфирҙы ҡыҙыҡлы итеү, мәғлүмәт
туп лау. Ә клиптар, сериалдар, фильмд ар менән
сит тән ялланған кешеләр шө ғөл ләнә.

– Тимәк, дәүләт органдарында эшләмәүҙең төп
сә бәбе – сифатһыҙлыҡтан ҡасыу. Ә бына маҡса-
тығыҙға тулыһынса өлгәшкән, эшегеҙҙән ҡәнәғәт
ҡалған саҡтарығыҙ буламы?

– Режиссерҙар, операторҙар бер ваҡытта ла
эш тә ренән ҡәнәғәтлек кисермәйҙер ул. Эйе, идея
ка мил була ала. Әммә шуны тормошҡа ашыра
баш лаһаң, ойоштороу, финанслау өлкәһендә
ауырлыҡтар килеп тыуып тик то ра. Һәм съемкалар
ҡар шылыҡтарҙы еңеп сы ғыуға әйләнә. Эште тамам-
лап, кассетаны ҡул ға алаһың да, ғәҙәттә: “Ҡот ос -
ҡос хәл, бер нә мә лә килеп сыҡманы”, – тип уйлай -
һың. Ысын барлыҡ идеянан байтаҡҡа алыҫлашҡан
ке үек тойола. Ә инде ултырып монтажлай баш ла -
һаң, кимәл күтәрелеп, идеяға яҡынлай тө шә. Әммә
ул бер ваҡытта ла идея бөйөклөгөнә етә алмай.

– Операторҙың эш көнө күпме тора?

– Бәләкәй генә аҡсаға ла ризалашҡан саҡтар
бу ла. Бюджеттар төрлө бит. Мәскәүҙә, мә ҫәлән,
сериалда эшләп тапҡан гонорарҙың бер өлөшө-
нә машина һатып алдым. Унда фи нанслау мәсь-
әләһе башҡа шул. Шулай уҡ Та тарс тан Респуб ли -
каһы һәм Ырымбур өлкәһе өсөн дә музыкаль әй -
берҙәр эшләгәнем булды. Тү ләү мәсьәләһендә
Баш ҡортостан менән Та тарс тан араһында ла
айыр ма бар. Күршеләр ҙә эстрада коммерция ни -
геҙенә ҡуйылған. Бе ре һе икенсеһен уҙып китергә
тырыша. Кем күпме аҡса һала ала. Шуға ла унда
проект тар ҙың ҡиммәтерәк булыуы ихтимал. Ә
беҙ ҙең бюджет Мәскәүҙән ун тапҡырға түбәне-
рәк. Был ҙур бәлә. Сөнки Мәскәү белгестәрҙе
йот ҡандан-йота. Ә беҙ үҙ аҡсабыҙға улар өсөн
яңы нан-яңы һөнәр эйәләре әҙерләйбеҙ. Ки ре -
һен сә булһын ине лә бит… 

– Татарстанда кино сәнғәте ниндәй кимәлдә?
– Был йәһәттән Башҡортостан менән Та тарс -

тан араһында ҙур айырма юҡ тип әйтергә бу ла.
Унда һуңғы йылдарҙа “Алтын минбәр” тип исем-
ләнгән фестиваль хәрәкәте йәйелдерелде. Һәм -
мә һе лә исемдәргә бәйле бит. Та тарс тандан мин
ре жиссер Илдар Йәғәфәров ты ғына беләм. Әм -
мә уның беҙҙең Айсыуаҡ һы маҡ ниндәйҙер ҙур
әйбер төшөрөүе хаҡында ишеткәнем юҡ әлегә.
Ҡыҫҡаһы, ике республикала ла бер төрлө проб -
лемалар күҙәтелә. Тамашасы аудиторияһын туп -
лау ҙа хәл ителмәгән мәсьәлә булып тора. Был ки -
ноға ғына тү гел, музыка сәнғәтенә лә ҡағыла. Ми ңә
ҡал һа, беҙгә (башҡортҡа һәм татарға) та ма ша сы -
лар ҙы һәм тыңлаусылар аудиторияһын бер ләш те -
рергә кәрәктер. Эйе, Башҡортостанда та тар йыр-
сыларына һорау ҙур. Әммә Татар с тан да ла баш -
ҡорт сәнғәт әһелдәрен үҙ итәләр. Имеш тә, унда
баш ҡорт йырсыларын яратмайҙар икән, тигән һүҙ -
ҙәр дөрөҫ түгел. Бына Башҡорт ака де мия драма
теат ры гас тролдәр менән бар һа, спек таклдәр һәр

ва ҡыт ан шлаг менән үтә. 30 йыл элек тә шулай ине,
бө гөн дә. Хәтеремдә, ҡа сан дыр Венер Ка ма лов тың
клип тары Та тарстан да бик популяр бул ды. Миңә
ҡал һа, барыһы ла тех но логия мәсьәләһенә бәйле.
Уны дөрөҫ хәл итә һәм үҙе беҙҙең продукцияны ал -
ға һөрә белергә ге нә кәрәк.

– Бөгөн Башҡортостандың төрлө райондарын-
да кино төшөрөү менән мауыҡҡан кешеләр бар.
Был хаҡта ниҙәр әйтерһегеҙ?

– Был дөрөҫ юл. Хатта “Мосфильм”ды Мәс -
кәү ҙән ситкә сығарырға кәрәк кеүек тойола ми ңә.
Сөнки унда тормош иҫ киткес ҡиммәт, юл дарҙа
һәр ваҡыт тығын. Актерҙарҙы килтереү ауыр
мәсьә лә. Беҙҙә лә киностудия Өфө лә түгел, ә
ҡай ҙалыр ситтә, ығы-зығынан алыҫта төҙөлһә,
отош  лораҡ булыр һымаҡ. Ә үҙ эш тә рен башла -
ған, республиканың төрлө төбәгендә шәхси ки -
нос тудияһын булдырған егеттәргә һоҡланырға
ғына ҡала. Хәҙер бит ошо өҫ тәл артында ултырып
та кино төшөрөргә мөм кин. Комьютерың, каме-
раң һәм иң мөһиме – белемең булһын.

– Әҙәм аяғы баҫмаған утрауға юлланырға ту -
ра килһә, үҙегеҙ менән нимәләр алыр һәм нин дәй
фильм төшөрөр инегеҙ?

– (Йылмайып). Әлләсе. Йөктөң ауырлығы ни сә
килограмға саҡлы булырға тейеш?

– Иң кәрәкле өс әйбер…
– (Уйлана). Т-ә-әк… Һыу аҫты маскаһын, ноут -

бук һәм… Өсөнсөһөн әйтә алмайым. Уны һы тәҡ-
димдәр өсөн асыҡ килеш ҡалһын. 

– Әйткәндәй, камера алырға оноттоғоҙ, әл лә
уның кәрәге булмаҫмы?

– Кәрәге булмаҫ. Сөнки оператор әленән-әле
ка мера кнопкаһына баҫырға тейешле ябай тех-
ник түгел бит. Беҙҙе кәүҙәләнештең, сағылыштың
ре жиссеры, тиҙәр. Картинаны та машасы беҙҙең
күҙ ҙәр аша күрә.

– Эштән буш ваҡытығыҙҙы нисек үткәрәһегеҙ?
– Йыш ҡына ял көндәрендә, байрамдарҙа эш -

ләр гә, башҡаларҙың графигына яраҡла шыр ға ту -
ра килә. Буш ваҡытымды һөйөклө хә ләл ефетем
Йә милә (Авт: Ф. Ғәскәров исемендәге дәү ләт
ака демия халыҡ бейеү ҙәре ансамбле со лис т ка -
һы Йәмилә Бик бае ва), биш айлыҡ ҡына Мә ликә
ҡы ҙым һәм Сың ғыҙ улым янында үткәрергә тыры-
шам. Улыма 14 йәш. Йыш ҡына минең ме нән
съем каларға сыға. Ышаныслы ярҙамсым ул. Ә
сту диям үҙ өйөмдә – сарлаҡта урынлашҡан. Де -
корация лар, актерҙар, съемка павильоны – ба -
рыһы ла шунда.

– Ниндәй сифаттарығыҙ тормошта әленән-әле
ҡамасаулап ҡуя?

– Тиҙ ҡыҙып барыусанмын. Ҡайһы берҙә ҡа -
тыраҡмын да шикелле. Йәнә, күп ашайым (йыл-
мая). Шуға ла был йәһәттән утрауҙа бу лып ҡайтыу
һис тә ҡамасауламаҫ ине. Хәйер, бы ның өсөн генә
лә түгелдер. Ижадсыға сикләүҙәр файҙаға ғына.

– Яратҡан ризығығыҙ?
– Һайланып йөҙәтмәйем. Ҡатыным һәм әсәйем

әҙер ләгән бөтә ризыҡтарҙы ла тәмләп-тәмләп,
рәх мәттәремде уҡый-уҡый ашайым. 

– Республика хоккей командаһының ялҡынлы
көйәрмәне тип атарға буламы һеҙҙе?

– Комментатор Азамат Моратов хоккей ко ман -

да һының гимнын ижад иткән икән. Ми нең клип тө -
шө рөүемде һорағайнылар. Риза лаш тым. Бө гөн шу -
ны үҙҙәренә тапшырырға тип торам. Эш ба ры шын -
да шул музыкаға, ун да ғы эстетикаға кү ңелем менән
үтеп индем. Шу лай ҙа өмөтөгөҙҙө аҡ ламам, ахы -
ры, спорт ты яратам, әммә үҙемде кө йәрмән тип
атай алмайым. Киреһенсә, кеше күп булған ер ҙән
сит кә китергә тырышам. Кол лек тивист тү гелмен,
хат та ниндәйҙер кимәлдә ҡы ра ғайыраҡмын да.

– Һуңғы тапҡыр һеҙҙе нимә өсөн тәнҡитләне-
ләр?

– (Уйлана). Хәҙер әйтәм. Әһә, иҫкә төштө. Бө -
гөн генә аҡсаны күп һорайһың тигән дәғүә бел -
дер ҙеләр.

– Һеҙҙеңсә, башҡорт киноһын ниндәй яҙ мыш
көтә? Аңлайым, һеҙ күрәҙәсе түгел, әммә был йү -
нә лешкә ниндәйҙер кимәлдә өлөш ин де реү ҡу лы -
ғыҙ ҙан килә… 

– Ҡасандыр Әнүәр Нурмөхәмәтов менән
1812 йылғы Ватан һуғышына бәйле проект тө шө -
рөү өсөн заявка биргәйнек. Быға рөхсәт бар бө -
гөн. Айсыуаҡ Йомағолов яҡын арала шул әйбер-
гә тотонорға ниәтләй, шикелле. Ул фильм өсөн
аҡ саны ла арыуыраҡ бүлмәкселәр икән, тип
ишет кәйнем. Әлбиттә, Мәскәү ҙе ке һымаҡ түгел
ин де. Шулай ҙа, бәлки ошо проектҡа Мәскәүгә
кит кән белгестәрҙе ҡайтарып булыр, тигән өмөт
бар. Ысынлап та, киноның киләсәге хаҡында кү -
рәҙәлек ҡыла алмайым. Ә бына үҙ теләктәремде,
тәҡдимдәремде еткерер инем. Республикала нә -
фис фильмдар хаҡында ғына түгел, ә сериалдар
төшөрөүҙе яйға һалыу тураһында ла етди уйла-
нырға кә рәк тер. Беҙҙең аудитория өсөн ул ҙур
һорау ме нән ҡулланыласаҡ жанр. Һәм, ғөмүмән,
та ма шасыны милли фильмдар менән тәьмин итеү
бу йынса аныҡ план булдырылырға тейеш.  Улар -
ҙы тейешле кимәлдә финанслау мәсьәлә һе лә күҙ
уңынан ысҡындырылмаһын ине. Бюд жет үтә ҙур
бул маһа ла ярай. Үҙ тәжрибәмдән бе ләм, аҡсаға
аҡ са тартыла ул. Әгәр ҙә Пре зи дент идеяны үҙ
гран ты менән күтәрә икән, ар табан тағы ла кем-
делер был проект өсөн аҡ са бирергә күндерергә
мөмкин. Иң мөһиме, башланғыс кәрәк. Фильм -
дар төшөрөү буйынса аныҡ план булһа, әйтәйек,
йы лына ике се риал, өс документаль фильм һәм
бер-ике йән һү рәт төшөрөү (быларҙы миҫал өсөн
ге нә әй тәм) күҙҙаланғанда ла республика аҡ са -
һы на бе лем алған белгестәр ғаиләләре менән
ҡай тып төшөр һәм артабанғы тормоштарын тыу -
ған яҡтарында ҡороп ебәрер ине. Әл биттә, ижад,
сце нарийҙар, проекттар менән генә сик ләнеп
ҡалырға ярамай. Республикала фильм етештереү
мәсьә ләһен яйға һалыу ха ҡын да ла уйланырға
кәрәк. Ул эшкә һәләтле бул һын.

– Бәлки “Шоңҡар”ҙың тоғро дуҫтарына ла
ниндәйҙер тәҡдимдәрегеҙ булыр…

– Тормошта һәр нәмәгә әҙер тороу кәрәк
(йыл мая). Хатта әҙәм аяғы баҫмаған утрауға юл -
ланырға ла. Шуға ла һәр кем унда үҙе ме нән
нимә аласағы хаҡында уйланһын. Күр ҙе геҙ бит,
мин ул һорауға яуап бирергә әҙер тү гел инем… 

- Әңгәмәгеҙ өсөн рәхмәт! Уңыштар һеҙгә! 

Гөлшат ҠАҺАРМАНОВА әңгәмәләште.





Ваҡыттың ҡабатланмаҫ
мәл дәрен һәм тәбиғәттең
һоҡ ланғыс төҫтәрен фотоға
төшөрөргә яратам. Ҡыш тың
сатлама һыуыҡтарында йәм -
ле йәйҙең һүрәттәрен ҡарап
ултырыуы күңелгә үҙе бер
кинәнес бит.

Аш-һыу әҙерләүҙең яңынан-яңы төрҙәрен өйрә-
неү – яратҡан шөғөлөм. Унан тыш, шиғырҙар ижад
итәм, мәҡәләләр яҙам, бәйләм бәйләү серҙәренә тө -
шө нәм, бала тәрбиәләү буйынса китаптар уҡыйым.
Ике йәшлек улым Айнурҙы тәрбиәләп өйҙә ултыр -
ған ваҡытымдың бер минутын да бушҡа үткәрмәҫкә
ты рышам.

ÁÅЏЏÅŒ ÀØ-ЋÛÓ \

Салатты әҙерләү өсөн 100 г сыр, 1
бан  ка консерваланған персик, 4 йо -
морт ҡа, 2 кар туф, 200 г бешкән тауыҡ
ите, 1 баш һу ған, петрушка, самалап
ма йонез һәм тоҙ кә рәк.

Картуфты ҡабығында бешерергә.
Персикты һыуынан һарҡытып, бер

өлө шөн ваҡлап турарға, ҡалған яр ты -
һын түңә рәк ләп йоҡа итеп киҫергә.
Сыр ҙы эре ҡыр ғыс аша ҡырырға, йо -
морт ҡаны, картуфты, та уыҡ итен, һу -
ған ды ваҡлап турарға. Ваҡ лап туралған
бар ингредиенттарға майо нез ҡушып,
тоҙ өҫтәп яҡшылап бутарға һәм тә рилкә
ур таһына өйөргә. Ситенән сәскә таж -
да ры яһап, түңәрәкләп ҡырҡылған пер -
сик тарҙы теҙергә. Ваҡлап туралған пет -
руш  ка менән биҙәргә.

“СӘСКӘ” САЛАТЫ

Бының өсөн 0,5 кг бауыр, 2 кишер, 1
баш һуған, 1 йомортҡа, 1 ст. һөт, 1-2
тыр наҡ һарымһаҡ, он, тоҙ, борос,
үҫемлек ма йы, майонез кәрәк.

Бауырҙы йыуып, тышын һыҙырып ал-
ғас, ит турағыс аша үткәрергә. Йо морт-
ҡа, тоҙ, бо рос өҫтәп, һөт ҡойорға һәм
он ҡушып ҡай маҡ ҡуйылығында ҡамыр
туҡырға (ҡәҙимге ҡоймаҡтан ҡуйыраҡ
бу лырға тейеш). Табала үҫемлек майын
ҡыҙҙырып, аш ҡалағы менән ҡойорға
һәм ике яҡлап ҡыҙҙырырға.

Оҙонсалап туралған һуған менән
ваҡ ҡырғыстан үткәрелгән кишерҙе
айырым ҡыҙҙырырға.

Һарымһаҡты ваҡлап турап, майонез-
ға ҡушып бутарға.

БАУЫР
ҠОЙМАҠТАРЫ

ТӨМӘН ЯҠТАРЫ ҺЫЙЛАЙ

«ШОҢҠАР» – ЯРАТҠАН БАҪМАЛАРЫМ-
ДЫҢ БЕРЕҺЕ. БАШҠОРТОСТАНДАН СИТТӘ,
ТӨ МӘН ӨЛКӘҺЕНДӘ ЙӘШӘҮЕМӘ ҠАРАМАҪ-
ТАН, ЙЫЛ ДА ЯҘЫЛЫП, ҺӘР ҺАНЫН УҠЫП БА -
РАМ. ЖУРНАЛДА «БЕҘҘЕҢ АШ-ҺЫУ» ТИГӘН
РУБ РИКА БАШЛАНҒАС, ҮҘЕМ ЯРАТЫП ӘҘЕР -
ЛӘ ГӘН РИЗЫҠ ТӨРҘӘРЕН ЖУРНАЛ УҠЫУСЫ -
ЛАР ҒА ЛА ЕТКЕРЕРГӘ БУЛДЫМ.

БАЙРАМДАРҘА, ЯЛ КӨНДӘРЕНДӘ ҒАИЛӘ
ТА БЫНЫНЫҢ ТҮРЕН ТЫУҒАН ЯҒЫМ –  ӘБЙӘ -
ЛИЛ РАЙОНЫНЫҢ АШ-ҺЫУЫ БИЛӘЙ. ШУ ҒА -
ЛЫР МЫ, ДУҪТАР, ТУҒАНДАР МЕНӘН ЙЫЙЫ -
ЛЫШ ҠАНДА ТАБЫН АРТЫНДА ҮҘЕБЕҘҘЕ ТЫУ -
ҒАН ТӨЙӘККӘ ҠАЙТҠАНДАЙ ХИС ИТӘБЕҘ.
ӘЛШӘЙ РАЙОНЫНДА ЙӘШӘҮСЕ ҠӘЙНӘМ
РӘЗИФӘ НӘБИУЛЛИНА – АЛТЫН ҠУЛ ЛЫ АШ-
ҺЫУ ОҪТАҺЫ. УНАН ӨЙРӘНГӘН ӘЛ ШӘЙ
РАЙО НЫ КУХНЯҺЫ ЛА ЯҠЫН МИҢӘ.

ӘЛЕ ИҺӘ ТӘМЛЕ ЛӘ, ӘҘЕРЛӘҮГӘ ЕҢЕЛ ДӘ
БУЛ ҒАН ИКЕ РЕЦЕПТ ТӘҠДИМ ИТӘМ. АШ ТА -
РЫ ҒЫҘ ТӘМЛЕ, КҮҢЕЛДӘРЕГЕҘ КҮТӘРЕНКЕ,
КӘ ЙЕФТӘРЕГЕҘ КӨР БУЛҺЫН!



Ҡиммәттәрҙең серен сискәндәр юҡ.
Ваҡыт үлсәй, йәки – осраҡлыҡ...
Ошо ике ҡазый араһына
Һыялманым, табып уртаҡлыҡ.

* * *
Күпме генә теҙген шаҡарһаҡ та,
Ҡыҫҡартһаҡ та тышау араһын,
Ғүмеребеҙ үтеп китер инде –
Ығышырлыҡ юҡ бит сараһы.

Уянып та, ана, өлгөрмәйһең,
Мыжый башлай күпме мәшәҡәт.
Шул бер өйгә һаман өйәбеҙ бит,
Һәүетемсә йүнләп йәшәһәк: 

Йәһәтерәк кәрәк ҡыланырға,
Зирәгерәк кәрәк булырға...
Ә ғүмер ни – ышыҡта ла аулаҡ,
Бер сарсау ҙа етә һулырға...

Шаҡарып та тартҡан теҙгенебеҙ,
Әйҙә, шундуҡ шартлап өҙөлһөн,
Ә тышауҙы – нуҡта итәйек тә,
Толпарыбыҙ елеп һөйөнһөн!

Ғүмер берәү.
Һөйөү, ҡулың һонһаң,
Ҡосаҡ булып ҡаршы уҡталһын.
Ә хыянат ҡороҡ һелтәр булһа,
Бергә осҡан йөрәк туҡтаһын...

* * *
Ғүмер –
Бер һирпелгән ҡараш:
Һөйөү...
Ярһыу...
Тилмереү...
Яҙмышыңда былар булмай икән,
Һуҡыр килеш тилереү.

/ ÈËЋÀÌ

Инсур АРТУР

ҺАНДУҒАСҠА

...Мин һандуғас түгел – 
Йыр һағынған,
Гүйә, бер турғай ғына.
Һин – һандуғас!
Йырла!
Һинең өсөн
Мин кипкән ҡурай ғына.

* * *
Ҙур кеше тип миңә өндәшмәгеҙ,
Маһайырлыҡ буйҙар яҙмаған.
Һындарымды үлсәп ҡарағанда,
Бар, әлбиттә, минән ҡалғандар...

Дәрәжә лә бында үлсәм түгел,
Сөнки ул да күптән икеле.
Ул юғалыр (бәлки, һай ҡылыҡтан),
Таңда һүнгән йондоҙ шикелле.

Самаларҙың ҡайҙан тыуғандарын
Кемдәр белгән, ҡайҙа тотамдар?
Семтемдәр ҙә услам булып китә,
Ҡайсаҡ тамсы ла ҙур йотомдан...

Һағындыра ине бурандарҙа
Йәйҙә генә булыр сыуаҡтар:
Йән-йәмәғәт ятты яр буйында,
Сылатырлыҡ ҡына һыу аҡһа...

...Хыялдарҙан ашты быйылғы йәй:
Өтә генә ҡояш ал таңдан.
Ҡыҙыулығы – ҡурмас ҡыҙҙырырлыҡ,
Тән буҙарып яна, яраңдай.

Кем гонаһын икән кисерәбеҙ?
Ә сәскәләр ниҙә ғәйепле?
Шаурап кипте әрһеҙ кесерткән дә,
Беләме икән күктәр әҙәпте?!

Тамуҡта ла ундай дәһшәт юҡтыр –
Гонаһлыға һынау ҡуйырлыҡ.
Эй, Хоҙайым, Ерҙе ыҙалатма,
Ризыҡ үҫһен әҙәм туйырлыҡ!

Ә һин, Ҡояш, таңдан аяулы бул,
Көн шиңдереп, ҡапыл төн итмә.
Тик, яҙмышым, минең йөрәк янһа, 
Дөрләүҙәрҙән тыйып төнәтмә!

ТҮҘЕМ

Ил язаһын һынап үткәрәм бит,
Илем өсөн йөрәк һыҙлағас.
Көн ҡурҡһа ла күнеп бешегелә,
Ауыҙ ителә бит тыйған аш. 

Ауыр һүҙҙәр мине елгәрткәндә,
Кенәләрҙе һелтәп йылмаям.
Ошо мәлдә рәхмәт әйткәндәр бар,
Ошо мәлдә утҡа һыялам.

Күнегелә һабаҡ алыуҙарға
Аңғармаҫтан килгән бәләнән.
Ялтанмайса, күкрәк ҡуйғаным бар,
Уҡ сорғотмаҫ элек йәйәнән.

Йәндең үҙен тере яра иткән,
Зарыҡтырған мәл бар – һанһыҙлыҡ.
Йөрәгемде шул саҡ ҡанат итәм,
Тотоп ҡалһын, әйҙә, яңғыҙлыҡ.

* * *
Ғүмер буйы өттө гел бурыстар,
Семтем генә һәр саҡ аласаҡ.
Бирәсәкте йөктәй һалғанда ла,
Ҡосаҡ-ҡосаҡ тағы ҡаласаҡ.

Юҡ, көймәйем, 
Йәшәү мәғәнәһе
Бына шулай ятһа бизмәндә.
Көн балҡытыр, тимәк, хәлдәрем бар
Тандыр ғына йылдар тиргәндә.

Бәхетем бит – тормош һөйөнөрлөк,
Йомартлыҡ та кеүек самаһыҙ.
Йыуатһам да кемде – ул да бурыс –
Минең һүҙем етмәй ҡалмаһын.

* * *
Шулай була:
Иң кәрәкле мәлдә
Дуҫтар ғына түгел – таныш юҡ!
Һөрлөккәндәй осоп ҡыланыла, 
Ни тиһәң дә, һынай –
Яҙмыш шуҡ.

Танымаған кеүек бөтәһе лә,
Сүллектәһең кеүек бер үҙең.
Һөрәнеңдән, гүйә, фәтүә юҡ.
Иң ҡыйыны, дуҫҡай,  бул түҙем!

Түҙем...
Уға ғына һыйынғанда,
Таныш булмаған да ҡул һонор, –
Ҡыйын мәлең аңлап, 

егетлеккә
Өмөт утын яғып, нур ҡойор.

/ ÈÆÀÄ ÊÓÕÍßЋÛ

«ЯҘЫП ҠАРАУ»ҘАН
БАШЛАНҒАН ЮЛ

Үҙ ғүмерендә һәр кем бер генә тапҡыр булһа ла шиғыр йә хикәйә яҙып ҡа -
рай  ҙыр ул. Билдәле шағир-яҙыусыларҙың да ижад юлы тап шул «яҙып ҡа -
рау»ҙан баш ла на бит. Юҡһа үҙҙәрендәге һәләтте ҡайҙан белерҙәр ине?
ТӘС КИРӘ ДА  Я НО ВА  ны беҙ «Һуң ғы шырпы», «Ҡуш өйәңке», «Джоконда»
ке үек мауыҡ тыр ғыс повесть һәм хи кә йәләре аша беләбеҙ. Әҫәрҙәрендә ул
кү берәген йәш тәр пробле мала рын күтәрә, геройҙары менән бергә унан сы -
ғыу юлдарын эҙ ләй, йәштәргә был ҡатмарлы тор мошта әҙме-күпме үҙҙәрен
табырға, аң лар ға яр ҙам итергә ынтыла. Яҙыу сы ның оҫталығы ябай ғына сю -
жеттарҙы ла уй лан ды рырлыҡ, көйөндөрөрлөк, шулай уҡ һөйөндөрөрлөк, яҡ -
шылыҡҡа ын ты лыр лыҡ итеп бирә белеүендә.

Ә бына уның үҙе нең тормош юлы ниндәй икән?

/ ÈÆÀÄ ÊÓÕÍßЋÛ

ЙӘНТӨЙӘГЕМ – АЛТЫН БИШЕГЕМ

Мин Мәсетле районының Тимерәк ауылында
йә   шә йем, әммә Асҡын районында тыуғанмын. Ул
бы лай була: атайым һуғышҡа барып ҡайт ҡанда (ул
ат лы ғәскәрҙәргә Башҡортостандан ат тар алып
ба ра), ғаиләһе үлем сигендә көн кү рә. Һөй ләүҙәре
бу йынса, түрәләрҙең артыҡ ша шы нып, ха лыҡты ин -
тек тереп алған мәле була был. Бә хет тә ренә, Асҡын
ра йонында йәшәгән ту ған да ры быҙ саҡырып ала
әсә йемдәрҙе. Урыҫ ау ылына урын лаштырып, эш,
фа тир менән яр ҙам итәләр. Улар аяҡҡа баҫыуға,
мин тыу ған мын. Бик иманлы, шул хәтлем изге ке ше
ине атай-әсәйем. Бер ва ҡыт та ла ғәй бәт һөйләмә-
не, ке шенән көн ләш мә не, бер кем гә лә насарлыҡ
те  лә мәне, яман уйҙа бул ма ны лар. Биш намаҙҙа-
рын бер көн дә ҡал дыр ма ны лар. 

Тыуған яҡ, туған тел үҙенекен итә, әсәйемдең
урыҫ   тар араһында йәшәгеһе килмәй, атайымды
тыу  ған яҡтарға алып ҡайтып китә. Элек  баш ҡорт
мәк  тәбе ике генә ауылда: Ләмәҙтамаҡта һәм Ды -
уан-Мәсетлелә булды. Башҡорт-татар ҙар алыҫ
ауыл дарҙан да килеп уҡый торғайнылар. Мин Лә -
мәҙ тамаҡта унынсыны тамамланым. Үҙ телең дә
уҡыу, һүҙ ҙә юҡ, рәхәт, әммә уҡыр ға ингәндә ҡы -
йын лығын һиҙҙермәй ҡалмай ине. Русса изло же ние
яҙ ғанда һөйләмдәрҙе дө рөҫ кенә итеп тө ҙөй алмай
ин теккәнем хәтерҙә. Шу лай беренсе йыл да уҡырға
инә алманым. Тәү ҙә быға һис кенә лә көймәнем,
сөн ки ауылдан сығып китеүҙе шул тик лем ауыр ки -
сер ҙем. Фер маға эшкә урынлаштым. Ул ваҡытта
си бек ке нә, 40 килограмлыҡ ҡы на бер ҡыҙ бала
инем. Си лос аҡтара алмайым, бесән сығарып бул-
май – бе ләктәрем бау һымаҡ өҙө лөп кенә килә.
Фи  зик эш анһат түгел шул. Ошо мәлдә уҡырға ныҡ-
лап ҡарар иттем дә инде. Те ләк, маҡсат булғанда
ба рыһына ла өлгәшергә мөм кин, был юлы Өфө ҡа -
ла һының 2-се һанлы пе да гогия учи лищеһы студен-
ты булып киттем, уны уңыш лы ғы на тамамланым. 

ИЖАДҠА ТӘҮГЕ АҘЫМДАР

Ижадҡа 40 йәштәрҙә генә килдем. Бала саҡ та
нин  дәйҙер бер талпыныу булды ул, бер дәфтәр ши -
ғыр ҙар яҙғайным, ләкин уларҙы бер кем гә лә күр -
һәт мәнем дә, уҡытманым да. Ин ша ларҙы ла рус те -
ле нән дә, башҡорт теленән дә яҡшы ғы на яҙа инем,
хат та уҡытыусы йыш ҡына бөтә клас ҡа уҡып ишет -
те рә торғайны. Әммә ижад юлынан китергә бе ре -
һе лә кәңәш бир мәгән. Үҙемә ыша ны сым да бул  ма -
ған, кү рә һең. Йә атай-әсәйем оло ине, улар ҙың
маҡ саттары – намаҙ уҡыу, ми не лә шул юҫыҡ та кү -
рер гә те ләгәндәрҙер...

Шулай ҙа рус теле уҡытыусыһына үпкәмде бел -
 дер ҙем бер тапҡыр. “Һин бигерәк өндәшмәҫ ба  ла
бул дың. Дәрестәрҙә бик ҡатнашып та бар ма  ның,
үҙ донъяңда ғына йәшәнең”, – тине ул. Асы  лып
бар мағас, миңә үҙемде табышырға яр ҙам да итә
ал мағандарҙыр инде. 

Ни эшләптер гел эсем бошто. Түҙеп торғоһоҙ бу -
 лып китә ине. Ул ваҡытта хатта йәшәге килмәй, тор -
мо шом мәғәнәһеҙ, бушҡа ғына уҙған ке үек. Тө шөн -
көлөккә бирелеүемдең сәбәбен һуң лап ҡы на аңла-
ным, баҡһаң, ул үҙемде таба ал мауҙан булған
икән. Тормошта тотҡан урыным ул ғына түгеллеген
аң лап та, ни эшләргә кә рәк леген бел мәүҙән. Шу -
лай аңҡы-тиңке йөрө гән дә йәш ке нә бер уҡытыусы
класс сәғәтенә әки әт уҡырға са ҡыр ғайны. Быға тик-
лем дә кла сым дағы балаларға үҙем уйлап сығар -
ған әкиәт тәр ҙе һөйләй торғайным, уҡыусыларым
йот ло ғоп тыңлай ине. Был юлы ла балалар бик оҡ -
шат  ты яңы әкиәтемде. Ет мә һә, уҡытыусы ҡыҙ “ул
әки  әттәр яҙа” тип таныш тыр ғас, күңел үҫеп кит те.
Аҙаҡ уны журналға ебәр ҙем һәм баҫылып та сыҡ -
ты. Унда эшләгән Ве  нер Йәнбәковҡа рәхмәт: “Һеҙ
бит өлгөргән яҙыу    сы”, – тип шунда уҡ кү тә реп ал -
ды, иңемә ҡа нат ҡуй ҙы, үҙ-үҙемә ыша ны сымды арт -
тыр ҙы. Яҙы ша баш лағас, күңел тө шөн көлөгө ҡул
ме нән һы пы рып алғандай юҡҡа сыҡ ты. Йә шә үем -
дең мә ғә нә  һен таптым шулай итеп. 

ЯҘЫУСЫ ҺӘМ РӘССАМ

Мин 2-3 йыл рәсемдән дә уҡытып алдым. Бә лә-
кәй ҙән һүрәт төшөрөргә яраттым, шуға кү рә рә -
семгә лә яҙышыуға ҡараған кеүек етди ҡа ра ным.
Рәс самлыҡ донъяһы тураһында хәбәр ҙар булырға
ты рыштым, уҡыным, өйрәндем. Ошо осорҙа тыуҙы
ла инде “Джоконда” хикә йә һе. Донъя рәссамда-
рын былай ҙа яратам мин. Бигерәк тә Рафаэль
Сан ти ныҡ оҡшай, бик из ге кеше булған ул. Ана
шун дайҙар үҙҙәренең донъ яға булған ҡарашы аша
ке шегә йәшәү һу лы шы өрә. Шулай уҡ кешенең һу -
тын һурып тор ған рәссам-вампирҙар ҙа була.

“Тамыр” телеканалында радиотапшырыуҙарҙың өлкән мөхәр-
рире булып эшләгән Зөлфиә ҡыҙым минең тәүге редакторым да,
баһалаусым да, секретарым да…

Фран сиско Го йя ны алайыҡ, уның яратып портрет -
та рын эшләгән кешеләре үлеп торған. Ул үҙе һаң -
ғы рау бул ған, күҙенә тик шайтандар күренгән.
Шул шай тан дарҙы тө шөрә башлағас, күҙенә күре -
неү ҙән туҡ та ған дар. 

ГЕРОЙҘАРЫМ ҺӘМ СЮЖЕТ

Һуңғы яҙған “Яуап тотоу“ тигән хикәйәм үҙенән-
үҙе яҙылды, ге ройҙарым үҙ аллы эш итте. Әхи рә -
тем Гөлсирә бер сюжет тәҡдим иткәйне. Бо рон,
ата-бабалар бар ваҡытта, ауыл осонда бер йорт
ул тыр ған, бер ҙән-бер көндө шул ер аҫ ты на емере-
леп төш кән дә киткән. Өй башы, мөрйә һе генә кү -

ре неп ул тырған. Кешеләр ҡаҙып алыр ға уйлаған,
лә  кин мул ла рөхсәт бирмәгән. Ти мәк, Хоҙай шу лай
ҡуш  ҡан, уны ер йотто, тигән ул... 

Бармаҡтан һурып сығарылған әҫәр уңышлы ки -
леп сығалыр тип уйламайым мин. Ғәҙәттә, ер лек тән
алын ған ниндәйҙер бер фекерҙе, хатта бә лә кәй
генә фактты ҡуйыртаһың, үҫтерәһең. Әл лә ни сә яҙ -
мыш ты ҡушып, дөйөмләштереү ҙә яҙ ған әй бе рең де
көслө итә. Һуңынан төрлө де тал дәр ме нән ба  йы -
тыл һа ла, төп сюжет алдан уй ла нылған бу ла.

Яҙғандарымдың барыһы ла ысынбарлыҡ. “Мөғ   -
жи зәгә ышанам” тигән хикәйәм тулыһынса тор -
 моштан алынған. Бер ҡатын, балаһы үлгәс ни эш -
ләр гә белмәй ҡаңғырып йөрөгәндә, хажға ба ра.
Ғи бәҙәт ҡылған мәлдә күктән: “Нимә юғалт ҡан һың,
шу ны табып алырһың”, – тигән та уыш ише теп шул
тик лем ҡурҡа ул. Йөрәге ярылыр сик кә етә. Әл бит -
тә, яҙыусы булараҡ, һин улар ҙы үҙең сә күрһәтә -
һең. Уҡыусыға ҡайһылай ет кереү иж а ди һәләтең-
дән тора.

Яҙышыр өсөн билдәле ваҡытым юҡ. Бигерәк тә
таң мәлен яратам. Әҙерәк йорт эштәре ме нән бу -
лы  шаһың да, бер аҙ әҫәрҙәрең өҫтөндә эш ләп
ала  һың. Тышта, саф һауала йөрөп инә һең дә, йә нә
ул тыраһың. Беренсе тапҡыр эшлә гән дә рәхәт: ул
мәл дә мин сюжет артынан са бам, ваҡ детал дәр гә
иғ тибар итеп тормайым. Икен сегә күсереп яҙ ғанда
ин де ҡыйыныраҡ. Кү се реп тә ултыраһың, стил ө ҫ-
төн дә лә эшләйһең, ет мәгән деталдәре ту ра һында
ла уйлайһың. Ва ҡыт ты ла ала, башты ла ҡай ната.
Ре дакторҙар ҡуш һа, аҙаҡ тағы бер мәр тә бә ҡарап
сығаһың… 

ЙӘШЛЕК

Йәшлек иң бәхетле ваҡыт тиһәләр ҙә, бик ҡат -
мар лы осор ул. Эҙләнеүҙәр мәле. Йәшлек һоҡ лан -
 ғыс, әммә шул уҡ ваҡытта бының ҡәҙерен дә бел -
 мәй  һең, алтындай ғүмереңде бушҡа сарыф итә һең.
Шу ға күрә йәштәргә яҙғанда әсәй күҙ ле ге нән дә
сы ғып ҡарарға тырышам, яҙыусы күҙ ле ге  нән дә.
Улар ҙың әрәмгә киткән ғүмерҙәре әсен де  рә. Әҙ-
мәҙ булһа ла уҡымаҫтармы, фә һем алмаҫ  тармы
икән тигән уй менән тотонам мин ҡә ләм  гә. Яҙ мыш -
тарының яңылышлыҡта ры нан ҡур са  лау теләге этә -
рә улар тураһында яҙыр ға. 

“Ҡуш өйәңке” повесында телгә алған ағас беҙ -
ҙең ауыл эргәһендә ысынлап та бар. Ҙур, йы уан
бу  лып әллә ҡайҙан күренеп ултыра. Шул ағас тың
ҡе  үәтенә гел һоҡланып ҡарап йөрөй тор ғайным.
Энер  гетикаһы һәйбәт, барһаң, янынан китке лә
кил  мәй. Повестың яҙылыуына шул ағас сәбәпсе
бул  ды ла инде. Колхоздарҙың тар-мар ителеү осо -
ро һүрәтләнә әҫәрҙә. Ә ун да ғы колхоз пред се да -
те ле – хыял. Һәм ундай ке ше ләр һирәкләп булһа
ла ысынбарлыҡта бар ҙыр тип уйлайым. Унан, ҡай-
ҙа мөхәббәт – шунда хыя нат. Повестағы һал дат
об ра зына бәйле күп факт тар улымдың һөй лә гән дә-
ре нән алынды. Үҙең армияға барма ғас, ундағы

Минең ғаиләм: тормош иптәшем Рим; уның эргәһендә әлеге
көн  дә Сургут ҡалаһында донъя көткән, ЮХХДИ-ла эшләп йөрөгән
Ай сыуаҡ улым; “Башҡортостан” телерадиокомпания һының Юл -
даш каналында оператор булып эшләгән Азамат улым һәм Зөл -
фиә ҡыҙым.

Гөлфирә киленем, Азамат улым, ейәнем Тимерхан. 

тор  мошто еңел ге нә һүрәтләп тә булмай шул. Инде
ҡай  там ти гән дә гранатомет шартлап, машина
эсен  дә ип тәш тәренең һәләк булыуы, бут ҡа ға әй -
лән  гән кәүҙә лә рен илай-илай та шыу улы  ма ла рә -
хәт булма ған, шуға күрә был кү р е  неш  тәр ҙе һөйлә -
гән дә ба рыһын да яңынан ки сер  гән дәй булды. Ар -
мия бер нәмә лә эшләмәй, төш  кә саҡ лы йоҡлап үҫ -
кән   дәргә генә ҡот осҡос кү ренә. Иң дәрендә яуап -
лы  лыҡ тойоп үҫкәндәр иһә нин дәй ауыр лыҡ тар ал -
дын да ла бирешмәй, ныҡ бу ла. 

ЯҘЫЛМАЙ ҠАЛҒАНДАРЫ

Кис етһә, балаларым әкиәт һөйлә тип иҫте ки тә -
рә ине. Башта белгәндәремде һөйләнем. Унан рус
ха лыҡ әкиәттәренә күстек. Алтын әки әт тәр, кө мөш,
брон за... Улары ла бөттө бер за ман. Унан инде
үҙем уйлап сығара башланым. Хә ҙер улар ҙы ҡа -
ғыҙ ға ғына төшөрмәйем ниңәлер. Ҡа ма сауламаҫ
ине лә бит... 

Күп кенә ваҡ хикәйәләр ҙә уйлай торғайным.
Ула   ры ла тормошта булған хәл-ваҡиғаларға та я -
нып тыуа. Бер көн ейәнем Шамил: “Ҡартнәй, ки -
шер ниңә ҡаты икән, еләк йомшаҡ ҡына ла ин де?” –
тип һорап ҡуйҙы. Мин әйтәм: “Кишер ер аҫ тында
үҫә, ҡаты ерҙе этеп-төртөп сыға. Йом шаҡ ҡына
бул һа, нисек көсө етер ине һуң? Ә еләк һауала ғы -
на ултыра, уға бер ҡаршылыҡ та юҡ, шуға ул ауыҙ -
ҙа иреп кенә тора”. Бына бит, ваҡ-төйәк кеүек ке -
нә күренһә лә, балалар ға бик ҡы ҙыҡлы үҙе бер
әҙер тема. 

Үләнлектә бер ҡурсаҡ ята ине. Уның тураһында
ла әкиәт уйланым. “Башта ул магазинда тор ған.
Уны бай ғына бер ҡыҙыҡай һатып алған. Аҙаҡ уны
таш лап китә. Ҡурсаҡты ябай ғына ауыл ҡы ҙыҡайы
та бып ала. Әсәһе менән уға күл дәк тегәләр. Элек -
ке хужабикәһенә үпкәләп илап ятҡан ҡур саҡ “мин
яң ғыҙ түгел, минең әсәйем бар” тип шул тиклем
шат лана. Ҡыҙ ҙа бә хет ле, ҡурсаҡ та”. Уй ланым да,
та ғы яҙа алманым… 

ЙӘШТӘРГӘ ӘЙТЕР ҺҮҘЕМ 

Йәштәрҙең маҡсатлы булыуҙарын, был тор мош -
 та үҙҙәрен тиҙерәк табыуҙарын теләйем. Маҡ  са -
ты   ңа ынтылғанда ғына тормош йәмле, мә ғә нәле.
Ба  рыһына ла өлгәшер өсөн уйлы-фе кер ле булырға
кә   рәк, көн үтһенгә генә йөрөргә тү гел. Юҡһа үҙҙә -
ре  нә шул тиклем еңел ҡа ра ған да ры бар. Бигерәк
тә уҡыу йортон һайлағанда. Ул бит һинең киләсәк
тор  мошоңдо билдәләй. Тә ғә йен ләнешеңде тапһаң,
ижа   ди ҡомар, дәрт менән эш ләйһең эшеңде. Һәр
нә  мәне ижа ди итеп баш ҡа рыу әҙәбиәт йә сәнғәткә
ге нә ҡай тып ҡалмай бит ул. Хатта мал ҡарауҙа ла
са  ғыла был. Мә ҫәлән, мин уларға ла йән эйәһе,
хо  ҙайҙың бер мәхлүктәре итеп ҡарайым, улар ме -
нән һөй лә шәм, хөрмәт итәм үҙҙәрен. Шуға ҡар -
тым: ”Беҙ ҙең малдар ҙа ҡыҙыҡ инде, бүтән дәр ҙе ке -
нә оҡ ша маған”, – тип көлә. Ысынлап та, улар ба -

ры  һын да аңлап тора, аҡыллылар. Бе сә йе нә, та уы -
ғы  на хәт лем шундай. 

Йәнә ғаиләлә именлек һаҡларға ынтылырға кә -
 рәк. Өйҙә тыныслыҡ булмаһа, хатта икмәк тә уң -
май бит ул, аштың да тәме юғала. Кейемең дә, при -
чес каң да матур булырға мөмкин, әммә күҙ ҙә рең -
дән нур китә. Бына шуны аңлаһын ине ҡыҙ ҙар-егет -
тәр. Татыу, бер-береңде ҡәҙер итеп йә шәү гә ни
етә! Ир менән ҡатын һөйөшөү өсөн ге нә ҡауышмай
бит ул, улар бергә тормош кө төү, ба лалар үҫтереү
өсөн өйләнешә. Ә яҡшы ғү мер кисереү өсөн бер-
бе реңде аңлау, хөрмәт итеү мө һим.

Яҙыусыны Гөлнара ҒӘЙЗУЛЛИНА тыңланы.

Тормош юлында ниндәй генә ауырлыҡтар аша үтергә тура
килһә лә, беҙ уларҙы Рим менән иңгә-иң терәшеп бергә күтәрҙек.

Мин малдарға ла йән эйәһе, Хоҙайҙың бер мәхлүктәре итеп
ҡарайым, улар менән һөйләшәм, хөрмәт итәм…

ала йоҡоға талған мәл. Шулай ҙа
ара -тирә кемдеңдер улай-былай уҙ -
ға ны күренеп ҡала, ҡысҡырышҡан та -

уыш тар ишетелә, машиналар үтеп китә. Рус -
лан бөгөн эштән һуң ғына сыҡты, иртәгә була-
саҡ премьераға әҙерлек оҙаҡҡа һуҙылды шул.

Төнгө ҡалаға һоҡланып, уйҙарына бирелеп
кил гән егет шып туҡтаны. Алда, күпер осонда,
нин дәйҙер шәүлә күҙенә салынып ҡалды
уның. “Әллә күҙемә күренә инде” тип күҙен
ыу ғылап алды. Юҡ та. Ана бит, шәүлә тора.
Әм мә кем икәнен айырыуы ҡыйын. Ҡыҙмы,
әл лә егетме? Нишләп күперҙең иң ситенә баҫ -
ҡан? Шул ваҡыт шәүлә бер ҡулын ебәрҙе.
Баҫ ҡан урынында ҡатып ҡалған Руслан ҡапыл
ай нығандай булды. Шәүлә эргәһенә нисек ба -
рып баҫҡанын үҙе лә һиҙмәй ҡалды.

- Туҡта! – тип уның ҡулын тотоп өлгөрҙө.
Күперҙә ҡыҙ кеше ине. Ҡаушап ҡалды: “Йә

Хо ҙай… Кем ул? Нишләп мине туҡтатты? Йәнә
бер аҙым… һәм мин барлыҡ ҡайғыларымдан
ҡо толор инем… Ә бәлки… бәлки, Азаттыр?..”
ти гән уйҙар менән ҡыҙ Русланға боролоп ҡа -
ра ны. Азат түгеллеген аңлағас, һуңғы өмөтө
сел пәрәмә килде ҡыҙҙың. Нәфрәт менән егеткә:

- Ебәр! – тине лә алға үрелде. Руслан ҡыҙ -
ҙың ҡулын ысҡындырманы.

- Юҡ! Ебәрмәйем! Теләйһеңме, теләмәй -
һең ме, әммә бындай хата яһарға юл ҡуйма-
йым һиңә. Һинең ғүмерең хәҙер минең ҡу лым -
да… – тине егет.

Төнгө тынлыҡта Русландың аҙаҡҡы һүҙҙәре
та ғы ла ҡабатланғандай булды: “Һинең ғүме-
рең минең ҡулымда…” Бер минутҡа тынлыҡ
урын лашты. Уйламай, хатта ниндәйҙер иро-
ния менән әйтелгән һүҙҙәр егетте уйланырға
мәж бүр итте. “Ә бит, ысынлап та, был ҡыҙҙың
ғү мере минең ҡулымда. Әгәр ҙә уның ҡулын
ны ғыраҡ тотмаһам… йә яңылыш берәй һүҙ
әйт һәм… Юҡ. Был турала уйлау ҙа ҡурҡы-
ныс… Ул йәшәргә тейеш һәм йәшәйәсәк…”
Егеттең башынан йәшен тиҙлеге менән уйҙар

КҮПЕРҘӘ

Ҡ

Хикәйә

үт те, һәм Руслан ҡыҙҙың икенсе ҡулынан да
то топ алды. Бындай һүҙҙәрҙе көтмәгән ҡыҙ
юғалып ҡалды, бер нәмә тип тә яуап бирмәне.
Ә үҙе “Кем был егет? Нишләп ул миңә ярҙам
итә? Берәү булһа, үтер ҙә китер ине… Ә ул
ки леп өлгөрмәһә… тотоп ҡалмаһа…” тип  уй -
ла ны. Ҡулдарынан ҡаты итеп тотоуға ҡыҙҙың
уй ҙары өҙөлдө. Егеткә әйләнеп ҡараны. Рус -
лан ҡыҙҙы биленән  күтәреп алды һәм үҙенең
ҡар шыһына баҫтырҙы.

- Һин ни эшләйһең?! – тине бер ни аңлап
өл гөрмәгән ҡыҙ.

- Ошо һорауҙы мин бирергә тейеш инем,
һы лыу. Һин үҙеңдең ниндәй ҙур хата яһарға
йы йынғаныңды аңлайһыңмы? – егет ҡыҙҙың
күҙ ҙәренә тура ҡараны, тик ҡулдарын ебә -
рер гә ашыҡманы. 

- Һиңә барыбер түгелме? – тине ҡыҙ. Ә күҙ -
ҙә ренән йәш аға ине.

- Барыбер булһа, туҡтап та тормаҫ инем.
- Туҡтарға һине берәү ҙә мәжбүр итмәне!
- Шулаймы ни?
- Ебәр!
- Юҡ. Һин хата яһайһың… Нишләп?
- Арыным…
- Мин дә…
-  Ебәр…
- Бәлки… бергә….
- Нимә??? – ҡыҙ, әллә дөрөҫ ишетмәнемме

тип, егеттең күҙҙәренә тура ҡараны.
- Мин дә арыным, һин дә арығанһың… Ә

бәл ки, бергә… – Руслан ҡарашын күперҙән

аҫ ҡа, йылға ағымына төбәне. Ҡыҙ ни тип яуап
би рергә белмәне.

- Етәр… Ҡалдыр мине…
- Нишләп, бәлки, минең дә был донъя менән

хуш лашҡым киләлер? Тик бер үҙемә күңелһеҙ
ине… Ә хәҙер һин бар… тик миңә иртәгә
премь ерала ҡатнашырға кәрәк бит әле…

- Юҡ… – ошо һүҙҙәрҙе генә әйтә алды ҡыҙ.
- Нимә?
- Бөгөн дә, иртәгә лә түгел..
- Нишләп?
- Һин йәшәргә тейеш…
- Ә һин?
Егеттең һорауынан тертләп, ҡыҙ башын кү -

тәр ҙе…
- Тимәк, йәшәйбеҙ?
- Эйе. Ә хәҙер үтенәм, ҡалдыр яңғыҙымды, –

ти не ҡыҙ күҙ йәштәре аша. Руслан ни эшләргә
бел мәне, ҡыҙҙың ҡулын ебәрҙе лә:

- Ә һин?
- Юҡ, – тип бүлдерҙе ҡыҙ.
- Премьераға киләһеңме? – тип йылмайҙы

Рус лан.
- Килермен…
Кү перҙә ҡыҙ яңғыҙы ҡалды. “Артабан ни

эш ләргә?.. Ҡайҙа барырға?..“
Ҡыҙ ҡараңғылыҡ аша алда күренгән бәлә-

кәй генә яҡтылыҡҡа табан атланы.

Альбина ҠОТЛОГИЛДИНА,
З. Биишева исемендәге Стәрлетамаҡ дәү ләт

педагогия академияһының IV курс студенты.

ТОҒРО ЙӨРӘК

ирә-яҡ йәшелеккә күмелгән. Ҡоштар
һай рай, ҡайҙалыр тартай тартылдай,
быт былдыҡ бытбылдай, себендәр бе -

зел дәшә, гөлдән гөлгә күбәләктәр оса, тирә-
яғы нескә талдарға, зифа ҡамыштарға төрөн-
гән зәңгәр күлдә ҡыр өйрәктәре быжҡылдай. 

Ошоларҙың барыһына ла иҫе китмәй генә,
сәс кә-үләндәрҙе йыра-йыра, ҡарт аҡ бесәй

са быйҙарын эйәртеп сысҡан ауларға китеп
ба ра. Ул хужаларының нисек итеп үҙен бәлә -
кәс тәре менән ҡуша тоҡҡа һалып алып килеп
таш лауҙарын уйлай-уйлай атлауын дауам
итә. Ә сабыйҙары, әйтерһең бер ни булма -
ған, шаяралар, аунашып китәләр. Әсә әкрен
ге нә башын бороп, шелтәләгән кеүек итеп
бер мыраулай ҙа, тағы атлай. Бына ул бер

Нәҫер

Т

һом ғол ҡайын төбөнә килеп туҡтаны һәм ба -
ла л арын ҡосағына алып ятты: йоҡлаһындар,
ял итһендәр. Аслыҡ та үҙен һиҙҙерә: уға нисек
тә балаларын туйҙырырға кәрәк. Үҙ йүндәрен
үҙ ҙәре күрергә бәләкәйҙәр шул әле. Нисек
ке нә булһа ла, аҡ бесәй, бәлки, хужам килеп
алыр тигән өмөт менән йәшәне. Һәм уны ба ры
бер генә һорау борсоно: “Ни өсөн уларҙы
бын  да алып килеп ташланылар икән?” Ҡарт
бе  сәй тағы аҡланға сыҡты. Сабыйҙары шая -
ра, эх, ниндәй матур уның бәләкәстәре, ҡа-
рап туйғыһыҙ! Ул бер килке тере йомғаҡтары-
на һоҡланып ҡарап торҙо.

Шул саҡ аҡланда кемдәрҙеңдер һөй ләш -
кәнен ишетеп, бәлки, хужам килеп та ба ал -
май йөрөйҙөр, тип шул яҡҡа ыңғайланы.

Өс-дүрт кеше еләк йыя. Берәүһе үләндәр
ҡы бырлаған яҡҡа ҡарап ҡысҡырып ебәр ҙе:

- Абау, ҡарағыҙ әле, бесәй… балалары
ме нән!

Ул йүгереп барып бесәйҙе ҡулына алды ла
һый пап кире ергә төшөрҙө, бер-бер артлы
ба лаларын иркәләргә тотондо. Эй-й, уның ҡы -
ра ғайҙары, ыҫылдаған булалар бит әле. Бел -
мәй ҙәр шул улар кеше иркәләүен. Бесәй ке -
ше ләрҙең аяғы аҫтында мырылдап йөрөй
баш ланы. Ә бит уның хужалары иркәләү тү -

гел, янынан яңылыш тейеп үтеп китһәң дә
ти  беп йә ҡарғап уҙыр ине. Шул саҡ ке -

ше ләр ҡай ҙалыр йыйына башланы. Бесәй
ҡы уа нып китте, үҙенең эскерһеҙ, бер ҡат -
лы уй ҙары менән “алып ҡайталар” тип уй -
ла  ны. Юҡ! Алданды ҡарт бесәй. Са бый ҙа -
рын ма шинаға индереп ултырттылар, ә
ул… ҡал ды. Сабыйҙары уны эҙләп үҙәк
өҙ гөс итеп мы яулаша башланы. Әсә кү -
ңе ле түҙмәне, ма шинаның алдына һике-
реп мен де, бәләкәс тәрен иркәләргә,
ялап йы уа тырға те ләне, әммә уның ҡы -
тыр шы тел дә ре йомшаҡ сабыйҙарына тү -

гел, шыма, ҡа ты быя ла ға ғына тейҙе. Бы -
на машина ҡуҙ ғалды, ҡарт бесәй йы -
ғылып төштө һәм машина уның ярты
би ленән тапап уҙ ҙы. Ул хатта ҡыс ҡы -
рыр ға ла өлгөрмәне. Инә бесәй күҙ -

ҙә рен зәңгәр күккә төбәп тынып ҡал ды,
уй ҙа ры буталды. Күк йөҙө уның өҫтө нә
ауып килгән кеүек бу лып, ҡып-ҡы ҙыл төҫ -
кә инде, тыны ҡыҫылды. Ул ҡапыл терт ләп

то рорға итте, әйтерһең, уны са быйҙары
эҙ ләй, әйтерһең, уларҙың аша  ғы һы килгән, әй -
тер һең, улар эргәһендә ша я ра… Юҡ, юҡ!..
Уның кескәйҙәрен алып киттеләр.

Нисә тапҡыр телгеләнеләр уның йөрәген?
Ни сә тапҡыр күҙ алдында сабыйҙарын юҡ и т -
те ләр? Тере килеш һыуға һалыуҙары, туп раҡ -
ҡа күмеүҙәре, көнө буйына мыяулап, ашарға
һо рап, һалҡын келәттә бикле ятҡан сабыйы…
әле лә хәтерендә… Түҙҙе әсә йөрәге, түҙҙе.
Шу ға ҡарамаҫтан, нисек тоғро хеҙмәт итте ул
ху жаларына. Ә бөгөн килеп… Бына, инде һуң -
ғы ҡыуанысы булған сабыйҙары тағы юҡ! Нин -
дәй матур, ниндәй йомшаҡ ине уның бәләкәс -
тә ре. Был юлы, үҙенең ҡартайыуын да иҫкә
алып, хужалары уны балалары менән бергә
ошо ергә алып килеп ташлап китте. Ху жа ла -
ры ның рәхмәте ошомо икән ни?..

Йәнә бер тапҡыр күҙен асып күккә төбәне
лә аҡ бесәй, тынып ҡалды… Йәне йәннәткә ос -
то… Ҡояшты болот ҡапланы, сәскәләр башын
эй ҙе, ҡоштар, бөжәктәр тынып ҡалды. Күк йө -
ҙөн телеп йәшен йәшнәп ебәрҙе. Бер гонаһ -
һыҙ ҡарт аҡ бесәй шулай яҡты донъя менән
хуш  лашты.

Гүзәл ҒӘЗИЗОВА, 
Баймаҡ районы Өмөтбай ауылы

урта мәктәбе уҡыусыһы.

уң ерҙә алыҫлаша барған
итек шаҡылдауы әрнеү-шаң-
дау булып оҙаҡ яңғыраны.

Ни  сә мә йылдар йөрәкте өйкәгән үҙ-
ара мөнә сә бәт бына шулай көтмә -
гән  дә хәл ителде. Һәм Сәйҙә, ниһа-
йәт, тәүге тапҡыр тынысланып еңел
һу  лап ҡуйҙы.

…Барыһы ла бынан ун дүрт йыл
элек баш лан ды. Күршеләрендә генә
йә  шәгән Тәғзимә апай, оҙаҡ ауыры -
ған  дан һуң, ҡыштың сатлама бер һы -
уыҡ төнөндә яман шеш ауырыуы нан
донъя ҡуйҙы. Уның тормош иптәше,
элек тән үк эсергә яратҡан Ғәлиулла
ағай, ҡайғы һыл тауы менән бөтөн-
ләй айыҡманы. Улдары Юлай оҙон
аҡ  са артынан Себер тарафтарына
ки  теп олағыу сәбәпле, әсәһен ерлә -
шер  гә ҡай та алманы. Хәйер, уға был
хаҡ  та хәбәр итеү се лә булмаған-
дыр, сөн ки бер кем дә аныҡ ҡына
адресын белмәй ине. Ҡыҙҙары Гөл -
на  раның мәктәпте тамамлап, ме ду -
чи ли ще  ла уҡып йөрөгән сағы.

Күрше булараҡ, ерләү мәшәҡәт -
тә  ре ту лы һын са Зөлфәт менән Сәй-
ҙә нең өҫтөнә төштө лә ҡуйҙы. Аҡ са -
ға ҡытлыҡ кисергән туғандары ила -
шып оҙатыуҙа ғына ҡатнашты. Иҫе -
рек ата һы менән бер өйҙә ҡалмаҫ
өсөн, Гөлнара улар ҙа ҡунырға рөх-
сәт һораны. Сәйҙә, әл бит тә, ҡыҙҙы
йәл ләп, уның теләгенә ҡаршы кил -
мә  не. Ҡабат уҡырға киткәнендә лә
яр  ҙам ит теләр. Артабан Гөл на ра -
ның ка  никул ва ҡыт тарын күберәк
күр ше лә  рендә үткәреүе ғә ҙәти күре-
неш кә әй ләнде. Ғәлиулла ағай ҙың
айыҡ көн  дәре һирәк булғанға күрә,
ҡы ҙы ҡайт   ҡан араларҙа ул уны күр -
мә не ти  ерлек.

Уҡып бөтөп, күрше ауылға эшкә
урын  лаш ҡас та, ялдарында төп өйө
итеп Сәйҙәләргә ҡайт ты. Бер көндө

“кә  ңәш тоҡсайы” ҡу ша маты та ғыл -
ған Дилбәр исемле ҡарсыҡ ҡа тын  ды
ҡа рауыллап тороп йәнәшә ат ланы. 

- Ҡыҙым, Гөлнараға ярҙам итеүе-
геҙ сауап лы эш, ләкин өйөңә бик
йыш юлатма. Йәш бул һа ла, күҙе-
ҡа  шы уйнап тора, бәлә бул ма ғайы.

- Юҡҡа борсолаһығыҙ, Дилбәр
апай, – ти не Сәйҙә. – Зөлфәт уны
һы лыуы кеүек күрә.

- Һине яратып, яҡын күреп кенә
әй теүем. Ир-ат ҡатын-ҡыҙ үргән ау -
ға йыш эләгеүсән, ҡал ғанын үҙең ҡа -
ра, – тине әбей ҡоро ғына.

Был һүҙҙәрҙе ысынға алмаһа ла,
Сәй   ҙә нең күңелендә юшҡын ҡалды.
Бы нан ары ул Гөл нара ингән ваҡыт -
тар  ҙа һалҡынлыҡ күр һәт  те. Зөлфәт
тә, ҡыҙ йорттарына килеп инеү ме -
нән, һылтау табып сығып китеү яғын
ҡа  раны. Тиҙҙән был сәйер ҡылыҡҡа
яуап табылды.

Ямғырҙар йышайыу сәбәпле, кар-
туф алыр ға һуңлап киттеләр. Шуға
кү  рә лә ял кө нө нөң матур тороуы нан
фай ҙаланып, иртә ме нән картуф яла -
 нына килделәр. Зөлфәт ҡа ҙа бар  ҙы,
ә Сәйҙә менән Гөлнара кар туф  ты
биҙ рәләп ташып, таратып һал   ды. Яр -
ты баҡ са ны үткәйнеләр, көт  мә гәндә
ҡыҙ эсен тотоп ер гә сү гәләне.

- Нимә булды, һылыу?
Гөлнара хафаланып Сәйҙәгә ҡа -

ра  ны, унан ҡарашын Зөлфәткә кү -
сер  ҙе. Зөлфәт кө рә ген ташланы ла
тоҡ артынан китте.

Ҡыҙ башын аҫҡа эйҙе.
- Мин ауырлы, апай.
Сәйҙә ағарынып китте. Дуҫлашып

йө  рөгән еге те лә юҡ кеүек ине лә
ба  һа. Әллә көслә не ләрме икән?..
Юҡ, юҡ булмаҫ.

- Кем ул? – тип һораны Сәйҙә үҙ
та уышын үҙе танымай.

- Һорама, апай.

ӘСӘ БӘХЕТЕ
Нәҫер

Т

Әйтергә теләмәүен күргәс, ҡатын
был ту ра ла башҡаса һүҙ ҡуҙғатма-
ны. Ләкин ауылда бындай хәлде йә -
ше  реп буламы ни? Гөл  нараның ҡа -
пыл тигәндәй эсе ҡал ҡып сығыуын
күр  гән ҡатын-ҡыҙ ара һын   да шыш-
быш башланды. Тиҙҙән ҡо  лаҡтан-ҡо -
лаҡ ҡа күсеүсе ҡотһоҙ хә  бәр Сәй ҙә -
гә лә килеп ишетелде: бу  ласаҡ ба -
ла ның атаһы – Зөлфәт! 

Киске аштан һуң һауыт-һабаны
йыу ғас, ҡа тын иренә табан боролоп:

- Дөрөҫмө ошо хәбәр? – тип һо -
ра ны. Тор мош иптәшенең бер генә
һү  ҙе бөтә имеш-ми меш тәрҙе туҡта-
тыр, ялған ғәйбәткә сик ҡу йыр, ти -
гән өмөт йәшәй ине уның күңелен-
дә. Әм   мә Зөлфәттең яуабы Сәй ҙә -
нең бө  тә ышанысын селпәрәмә кил -
тер ҙе.

- Дөрөҫ, Сәйҙә. Минең яҡтан ха -
та бул ды. 

Зөлфәт ҡарашын иҙәнгә төбәне.
Ҡа  тын ба шына һуҡҡандай иҫәңге-
рәп, урындыҡҡа сүк те. Уның Зөл фә -
те? Гөлнара менән? Ҡа сан? Нисек?
Ни өсөн ул белмәгән? Ул устары ме -
нән йөҙөн ҡаплаған килеш байтаҡ
бә  үелеп ултырҙы. Ире, ниндәй генә
һүҙ ҙәр әйтһә лә, ҡатынының үҙен ғә-
фү итә алмауына тө шөн дө. Сәйҙә
уны ҡыуманы. Тик ике арала күҙ гә
кү  ренмәҫ быяла барлыҡҡа килде. 

Зөлфәт китмәне. Ҡатынының ғәфү
итеүен һо раны, тик уның ялбарыу
һүҙ  ҙәре һалҡын, нәф рәт тулы ҡа -
раш  ҡа осрап, кире ҡаҡлыҡты. Сәй ҙә
бер һүҙ ҙә ишетергә теләмәне.
Урам   да уларҙы ғәйепләп йәки яман-
лап һүҙ йөрөт мә не. Кемдәрҙеңдер
үҙен йәлләп башлаған йы уатыу хә -
бәр  ҙәрен дә ҡырҡа туҡтатты.

Гөлнараның ҡыҙы донъяға килгәс,
Сәйҙә ире менән бөтөнләй һөйләш-
мәҫ булды, хат та Зөлфәттең бер-ике
мәр  тәбә ҡыҙмаса ҡай ты уын да күр -
мә  мешкә һалышты. Ошоғаса бер
ҡы  йыҡ аҫтында йәшәгән, бер-бе ре -
һе өсөн йөрәктәрен ярып бирергә
әҙер ике йән ят кешеләргә әүерелде. 

…Тәүге ике көндә Зөлфәт Гөл на-
ра  ларҙың өйө нән сыҡманы. Сәйҙә,
ни  сек кенә йөрәге әр немәһен, һыр

бир мәҫкә тырышты. Ире кис һуң ғы-
на ҡайтып диванға ауҙы, ә иртәге -
һен таң менән сығып китте.

Сәйҙә йоҡо бүлмәһенән иҙән таҡ-
та  ларының шығырлауын, Зөлфәттең
ауыр һулап ҡу йы уын тыңлап байтаҡ
ят  ты. Күңелен бушлыҡ со л ғап алды.
Ирек һеҙҙән күҙҙәрен йәш т о ма ла -
ны. Үҙе нең әсә бәхетенән мәхрүм
бу  лыуын, ә Зөл фәттең үҙ ба ла һын
һө йөргә теләүен аң лай ине. Ар та -
бан нисек йәшәргә? Ул үҙен Зөл -
фәт тең тормошонда артыҡ итеп той -
ҙо.

Сәйҙә күп илауҙан шешеп ҡыҙар -
ған күҙҙә ре н усы менән ҡаплап бер
аҙ ултырҙы ла, көндәге күне гел гән
хә рәкәт ме нән өй эштәрен башҡар -
ҙы. Та ма ғы на аш бармаһа ла, көс-
ләп тигәндәй үҙен сәй эсергә мәж-
бүр итте. Унан кер йы уыу ма ши на -
һын да йыйылған кер  ҙәргә ҡарап
тор  ҙо ла, Зөл фәт тең ке йемдәрен
айы рып иҙән гә ыр ғыт ты. Был ҡыла -
ны шынан үҙенә ҡы йын бу лып китте.

- Булһын, – тине ул тамағындағы
тө  йөрҙө йо топ. – Минең өсөн ул хә -
ҙер сит кеше. – Ҡа тындың йөрәге
һыҙ  л аны. Сәйҙә бер нисә йыл элек
бул  ған ваҡиғаны иҫләне.

…Ҡыштың матур бер көнө ине.
Ул, шат лы ғын тиҙерәк Зөлфәткә ет -
ке  рер гә теләп, атламай, оса ғына.
Тор  мош ниндәй матур! Ҡо яш та йым-
йым кил гән ҡар бөртөктәре донъяға
саф  лыҡ бөркә, атлаған һайын шы -
ғыр лаған ҡар үҙенә генә хас көй сы -
ға рып йәнгә моң өлә шә.

Сәйҙә әсә буласаҡ! Ошонан да
ҙур бәхет ба р мы икән донъяла?! Ул
Зөл  фәттең ҡыуа ныс тан уны күтәреп
алып, бүлмә буйлап өй рөл тәсәген,
ша  шып биттәренән, күҙҙәренән үбә -
сә  ген алдан уҡ белеп тора, шуға ла
ирек  һеҙ ҙән йылмая ине.

Шул уҡ төндө күп ҡан юғалтыуҙан
хәл  һеҙ лән гән Сәйҙәне “тиҙ ярҙам”
ма  шинаһы да уа ханаға алып китте.
Зөл  фәткә баланы һаҡлап ҡалыу
мөм кин түгел, әсәнең ғүмере ҡыл өҫ -
төн  дә, тинеләр. Бүтәнсә балаға уҙа
ал  мая са ғын раҫланылар.

- Яҙмыш беҙгә шундай һынау бир -

гән икән, тимәк, бер-беребеҙ өсөн
йә шәрбеҙ, – тип ты ныс лан ды рыр ға
ты  рышҡайны ҡатынын Зөл  фәт… Бө -
тә һе лә һин уйлағанса ки леп сыҡ  май
икән. Ул ирендәрен ҡым тып теш ләне
лә, иренең кейем дә рен ҡа  бат тан
кер йыуыу ма ши на һы на таш  ла ны.

…Йоҡларға йыйынған Сәйҙәне
Зөл  фәттең ишек шаҡыуы тертләтте.
Ошо хәлдәрҙән һуң ни сек уның яны -
на инергә баҙнат итәлер?! Ул йән
асы  уы менән ишекте асып, уға нәф -
рәт  ле ҡа рашын төбәне:

- Нимә кәрәк һиңә?
Зөлфәт уға тилмереп ҡараны.
- Һинең менән һөйләшергә ине.
- Һөйләшеүҙең хәҙер кәрәге юҡ. –

Сәй  ҙә йо ҡо бүлмәһенә йүнәлгән
ире  нең юлына ар ҡы ры төштө. Зөл -
фәт, ҡарашын ҡайҙа төбәргә бел -
мәй, ҡу лын ҡаушырҙы.

- Сәйҙә… Тыңла мине… Үҙемде
аҡ  ламайым. Беҙҙең арала һөйөү хи -
се юҡ. Яңы лыш тым. Ғәфү ит.

Сәйҙә, ҡалтыраныуын һиҙҙермәҫ-
кә тырышып, тәҙрә янына килде. Ире
һөйләүен да уам итте:

- Беләм, һиңә еңел түгел. Һуңғы
ва  ҡытта ғәй бәт менән ауыл тулды.
Бе  ләһеңме, Гөл на ра ҡаты ауырый.
Та биптар баланан һуң өҙ лөк кән, ти -
ҙәр. Уны дауаханаға һалалар, әм мә
ба  ланы ҡалдырырға урын юҡ. Ярҙам
ит, зин һар… Ун биш көнгә генә.

Сәйҙә ғәжәпләнеүҙән дуғаланған
ҡа  шын яҙып иренә ҡараны.

 - Гөлнара ауырый тиһеңме?
- Эйе. Ошоғаса баланы мин ҡа -

ра ным, тик ҡу лымдан килерҙәй тү -
гел. Ет мәһә, Ғәлиулла ағай иҫерек.

Сәйҙә Зөлфәткә бер һүҙ ҙә өн -
дәш мәйенсә үҙ бүлмәһенә инеп кит те.

Иртәгеһен ул күршеләренең өйө -
нә килде. Яр ты бүлмәне биләгән
урын  дыҡ өҫтөндә сәң гел дәк элеүле
то ра. Бер яҡ мөйөштә Гөлнара ята.
Ул тағы ла нығыраҡ ябыҡҡан. Йон со -
ған күҙ ҙәре эскә батып һүрәнләнгән.
Йә ш әсә ҡау шауҙан, ҡурҡыуҙан
ҡал  ты  ранған тәнен ҡуҙ ғатып, хәлһеҙ
генә урындыҡтан ҡалҡынды. Сәй ҙә
уны йы уатыуҙан тыйылды. Ул берсә
ят һы нып, берсә ҡыҙыҡһынып сәңгел -

дәк кә яҡын  лаш ты. Бала ҡул-аяҡта-
рын туҡтау һыҙ сәбә лән дереп имер-
гә эҙләй ине. Сәйҙәгә ошо кес кәй
генә яҡлау сы һыҙ йән эйәһе сикһеҙ
йәл тойолдо. Ба ланың уның алдында
ниндәй ғә йе бе бар?

- Исеме кем?
- Гөлназ.
…Гөлнараны дауахананан ике

аҙ  на нан һуң да сығарманылар. Сәй -
ҙә эше нә барып от пускыһын оҙай -
тыу  ҙа рын һораны. Тәүге көн дәрҙә
бик ауыр ға тура килһә лә, ул аҡ рын -
лап ба ла ҡарау серҙәренә төшөнә
бар  ҙы. Үҙен кеше һүҙенән аралап,
бер кем дән дә кәңәш һораманы.
Гөл наз ила һа, уның ме нән бергә
ила ны, йоҡ лаған мәлендә эшен бө -
тө рөп ҡа лыр ға тырышты. Ҡыҙға та -
мам эйәләшкән ҡатын уны ҡосағына
ҡы ҫып бә үелт  кән дә: “Ниңә мин һи -
нең әсәйең тү гел икән?” – тип бы -
 шыл даны. 

Зөлфәт тә ҡатынында булған үҙгә -
реш  те күр  мәй ҡалманы. Уның сабый
янын да булы шы уын ҡырҙан ғына кү -
ҙәт  те. Ярҙам кәрәк саҡ та эргәһендә
бул  ды. Ләкин үҙ-ара һөй ләш мә не ләр. 

Тиҙҙән Гөлнара дауахананан
ҡайт  ты һәм ҡы ҙын алырға килде.
Сәй  ҙә, ниндәйҙер өмөт ме нән, хәл -
һеҙ  леге йөҙөнә бәреп сыҡҡан йәш
ҡа  тынға төбәлде.

- Әле нығынып бөтмәгәнһең бит.
Ба  ла мин дә ҡалһын. 

Гөлнара тупаҫ тауыш менән:
- Атаһы ҡарашыр, – тине. Шул

саҡ  та ғына Сәй ҙә Гөлнараның Зөл -
фәт те нисек тә булһа үҙе янында то -
тор  ға тырышыуын аңланы. Бы на
уның күршеһенең мәрхәмәтлек, из -
ге  лек тә ренә рәхмәте! Ләкин Зөлфәт
баш ҡаса күр ше гә инмәҫ булды.
Уның ҡарауы, Сәйҙә үҙе нә урын та -
ба алманы. Уға бер туҡтауһыҙ Гөл -
наз илай кеүек тойолдо. Көнөнә әл -
лә ни сә тапҡыр ишек алдына сығып
тың  лап та ҡа ра ны. Шәмбегә ҡа ра -
ған төн яҡынлашыуға ба ла илауы
айы рым-асыҡ ишетелде. Сәйҙә йоҡ -
лай ал май туҡтауһыҙ бүлмәнең иҙә-
нен та  паны. Ахырҙа түҙмәй ал яҡҡа
сыҡ  ты. Зөл фәт өнһөҙ ҡараш менән

ҡа  ты нын күҙәтте. Сәй ҙәнең күңелен-
дә ниндәй ҡойон уйнағанын аңлай
ине ул. Ҡатын уңлы-һуллы бәрге лән -
де лә, шәп-шәп аҙымдар менән Гөл -
на ра  лар ҙың өйөнә табан атланы.
Ба ла илап, яр һыу ҙан ҡып-ҡыҙыл бу -
лып, тим гел таптар ме нән ҡаплан -
ғай ны. Сәй ҙә Гөлназды тыныслан ды -
рыр ға ты рышып, күкрәгенә ҡыҫты:

- Гөлнара, бала ас бит?
Гөлнара һыңҡып илап ебәрҙе.
- Мин яңғыҙым ғына яфаланырға

те йешме ни?
Икенсе бүлмәнән Ғәлиулла ағай -

ҙың асыулы тауышы ишетелде.
- Ә кем өсөн таптың һуң? Зөл фәт -

те Сәй ҙә нән айыртып алыр өсөнмө?
- Атай, ҡыҫылма! Һинән бер ни ҙә

һора май ҙар бит.
Сәйҙә аптырап Гөлнараға ҡараны.
- Ысынлап та, бары тик шуның

өсөн генә тап тыңмы?
Ҡыҙ өндәшмәне.
Тағы ла аҙна-ун көндәй ваҡыт үт -

те. Бер көн дө Зөлфәт иртәләп ҡайт-
ты ла, Сәйҙәне ал ғы яҡҡа саҡырып
сы ғарҙы.

- Гөлнара баланы йәтимдәр йор -
то на би рер гә ниәтләй, – тине ул. –
Эш кә сығам, ти.

Сәйҙә уға моңһоу ҡарашын төбә-
не. Ир үҙе нең иң яҡын, иң ҡәҙерле
ке шеһенә күпме ға заптар килтере -
үе нә, әрнеү уттарында яныр ға мәж-
бүр итеүенә әсенде. Шундай саҡ та
ла Сәйҙәнең кешелекле булып ҡала
бе  ле үе нә һоҡланды. Уны ҡосағына
ҡы ҫып йы уат ҡы һы, ғәфү үтенгеһе
кил де.

Һүҙһеҙ ҡараштарҙа тойғолар тә -
рән леген аңлатҡан һағыш ята ине.  

- Баланы әгәр ҙә минеке итеп юл -
лай ал һаң, барыһына ла ризамын, –
ти не Сәйҙә тын лыҡты боҙоп. – Һин
уның атаһы, хаҡың бар, тик мин
бын да ҡала алмайым.

Зөлфәт менән Гөлнара араһында
нин дәй һөй ләшеү булғандыр – бил дә -
 һеҙ, ләкин улар ике аҙна эсендә йорт-
йыһаздарын һатып, ауыл дағы ғәй -
 бәткә һуңғы нөктә ҡуйып, күсеп кит   те.
Сәйҙә үҙе өсөн иң ҡәҙерле йән гә әй -
лән гән сабыйҙы күкрәгенә ҡы  ҫып,

артабанғы яҙ мыштарын Зөл фәт кә
тапшырып, һуңғы мәр  тәбә үҙ ҙә  ренең
өйөнә боролоп ҡараны ла, йәш  ле
күҙҙәрен йүргәк араһына йә шер   ҙе.

* * *
…Зөлфәт иртә менән урман эше

бу йынса сы ғып китте, Гөлназ әле
мәк тәптән ҡайтма ған. Ҡыйыуһыҙ ғы -
на ишек ҡағыуға туҡмас йә йеп тор -
ған Сәйҙә:

- Инегеҙ, асыҡ, – тип саҡырҙы.
Үҙе инеүсе не сәләмләргә тип борол-
до ла, көтөлмәгән ҡу наҡты кү реү -
ҙән, уҡлауын төшөрөп ебәрҙе. Гөл -
на ра! Гөлнара нимәнән һүҙ баш-
лар ға бел мәй, ә Сәйҙә осрашыуҙы
яҡшыға-яманға юрар ғамы тип, бер
ни сә минутҡа һүҙһеҙ ҡал ды лар.

Ахыр Сәйҙә үҙен ҡулға алды.
- Уҙ әйҙә, – тине ул ҡоро ғына.
Үҙе иҙәнгә төшкән уҡлауҙы эйе-

леп алды ла табаҡтағы һыуҙа сай -
ҡат ты. Ҡоро сепрәк ме нән ҡорот -
ҡан сы һөртөп, он менән һыпыр ҙы.
Гөл нара аяҡ кейемдәрен сисеп, өҫ -
төн һал ғас, тәҙрә янындағы ултыр -
ғыс ҡа яҡынланы.

- Нисек йәшәйһегеҙ, Сәйҙә апай, –
тине ул өй эсен күҙҙән үткәреп.

- Аллаға шөкөр, зарланмайым. –
Ҡа тын ҡа баланып туҡмасын йә йеп
бөт тө лә ашъяу лыҡ ҡа киптерергә
һал ды. Сәйгүнгә һыу тултырып газ ға
ҡуй   ҙы. Үҙе эске ҡалтыраныу менән
Гөл     нараның сираттағы һорауын
көт тө.

- Мин һеҙгә яуызлыҡ теләп килмә-
нем. – Ты ныс ҡына әйтелгән әлеге
һүҙ ҙәрҙән һуң Сәй ҙә нең өҫтөнән
ауыр йөк төшкәндәй булды. Ул, ни-
һайәт, күршеһенең йөҙөнә күтәре-
леп ҡа раны.

Ҡыҙҙың биттәре түңәрәкләнеп,
ҡул баштары, кәүҙәһе тулыланып ма -
турланған, һылыу ҡа тынға әүерелгән.
Күҙ ҡараштарының Гөл наз ды ҡына оҡ -
шаш булыуына Сәйҙә тертләп ҡуй ҙы.

- Гөлназ мәктәптә, йәмғиәт эштә-
ре буйынса йөрөй, – тине ул.

Гөлнара ҡарашын һыуытҡыс ба -
шын дағы фо тоһүрәткә күсерҙе. Ҡа-
ра диңгеҙгә барған саҡ та өсәүләп

төш кәйнеләр.
- Ҡайһылай ҙурайған, – тине ул

көн сөл та уыш менән. – Урамда күр -
һәм, танымаҫ инем. 

Сәйҙә өндәшмәй генә өҫтәл әҙер -
лә не, үҙе йәш ҡатындан күҙен алма-
ны. Ниндәй маҡсат менән килгән?
Гөл наз ҡайтһа, кем тип та ныш ты -
рыр? Башында бер-бер артлы һо -
рау ҙар ҡайнаны. Ул Гөлнараны өҫ -
тәл янына са ҡыр ҙы.

- Һеҙҙән һуң мин дә ауылды таш-
лап сығып кит тем, – тип һүҙ башла-
ны Гөлнара ҡайнар сәй гә өрә-өрә. –
Ҡа лала эшкә урынлаштым, ке йәүгә
сыҡ тым. Улыма алты йәш була инде.
Ирем һәйбәт, тик ғәрсел кеше. Гөл-
наз ту ра һын да белмәй. Өс йыл элек
ата  йым да донъя ҡуй ҙы. Себерҙәге
Юлай ағайым ҡайтып кит те. Уның да
үҙ ғаиләһе, үҙ тормошо. Ауыл да ғы
өй буш тора хәҙер. Ә һеҙҙең йортто
ҙу райт  ҡандар, ҡырҙан ғына ҡарап
уҙ ҙым. 

Гөлнараның һүҙҙәре элекке ва-
ҡи ғаларҙы хә терләтте, күңелен һыҙ-
латты. Ул ваҡытта Зөл фәт ғаиләһен
ауыл дағы ғәйбәттән, мыҫ ҡыл лы ҡа-
раштан һаҡлап ҡалыр өсөн ҡабалан
ғы на өйөн һатты ла, яңы адресты иң
яҡын ке  шеләренә генә әйтеп, ауыл-
дан сығып кит кәй неләр шул.

- Беҙҙең адресты кем бирҙе?
- Журналда һине маҡтап яҙған

мә ҡәләне уҡы ным. Унда райондың
да, ауылдың да исе ме яҙылған.

Ысынлап та, бынан ике ай са ма -
һы элек уның хаҡында журналға яҙ -
ғайнылар. Урман ху жалығында эш -
ләү се Сәйҙәгә күптәр шыл ты ратып
ҡотлау һүҙҙәре еткерҙе.

- Ошонан һуң үҙемә урын таба
ал майым. Тә үәккәлләнем дә юлға
сыҡ тым. Иремә өй ту ра һындағы
мәсь әлә менән үҙ ауылыма ба рам,
тип ялғанланым. – Китәйем инде.

- Гөлназды көтмәйһеңме ни?
- Юҡ. Бәлки беҙгә осрашырға яҙ -

ма ғандыр. Күр һәм, тыйыла алмам,
ила рмын. 

Гөлнара кейемен алды ла Сәй ҙә -
гә табан бо ролдо.

- Сәйҙә апай, мин үҙем ғаиләле

бул ғас ҡы на һиңә ни тиклем ғазап
кил тергәнемде аң ла ным. Ғәфү ит ми -
не, зинһар өсөн.

Уның күҙҙәрендә эркелгән йәш -
тәр гә ҡа рап, Сәйҙә түҙмәне, ҡатын-
ды ҡосаҡлап алды.

- Гөлназ ҡыҙым өсөн рәхмәтлемен
һи ңә. Мин һине күптән кисергәнмен.

Гөлнара күҙ йәштәре аша күңел -
һеҙ генә йыл майҙы.

- Борсолмағыҙ, нисек кенә йөрә-
гем әр не һә лә, мин башҡаса һеҙҙең
ты ныслығығыҙҙы бо ҙоп йөрөмәйә -
сәк мен. Хуш, һау бул, Сәйҙә апай.
Рәх мәт һиңә барыһы өсөн дә.

Сәйҙә Гөлнараны оҙата сыҡты ла,
ул күҙ ҙән юғалғансы ҡарап торҙо.

- Әсәй, ниңә урамға сығып көтөп
то  ра һың? Һуңлабыраҡ ҡайтам, тип
әйт тем дә ин де. 

Гөлназ әсәһен ҡосаҡлап битенән
үп те.

- Киләһе аҙнала әҙәби кисә була.
Ми ңә “Ке ше тормошонда изгелек-
тең әһәмиәте” те маһы эләкте. 

Ул хәбәрен һөйләй-һөйләй әсә -
һен өй яғы на ыңғайлатты. Сәйҙә ҡы -
ҙы ның ҡыуаныслы-кө йөнөслө һүҙҙә-
рен тыңлаған һайын, бөгөнгө көнгә
тиклем оҙата килгән борсоулы уйҙа -
ры  ның аҡрынлап таралыуын, ҡурҡыу
той  ғо һо ноң юғалыуын тойҙо. Гөлназ
ха ҡына ул Зөл фәтте кисерҙе, тыуған
тө йәген ташлап, бө төнләй ят ергә
ки леп йәшәй башланы, бар лыҡ ту -
ған дарынан, дуҫтарынан ваз кис те.

Дөрөҫ эшләнеме? Был һорау уны
оҙаҡ яфа ланы. Баланы әсәһенән айы -
 рып, үҙенә го наһ алманымы? 

Әммә Сәйҙә бөтә һөйөүен, әсә-
лек наҙын Зөл фәттең икенсе ҡатын-
дан тыуған балаһына бүләк итте.
Бер ҡасан да иренә үткән ва ҡи ғалар
ту раһында һөйләмәне, үпкә һүҙҙә-
рен әйтмәне.

“Әсәй!” тигән һүҙҙе ишетеү өсөн
уға күп ме хурлыҡ, кәмһетелеүҙәр
аша үтергә тура кил де. Бөгөн Сәйҙә
үҙе нең ошо бәхеткә ла йыҡ лы булы-
уы на инанды.

Ниндәй бөйөк көс икән ул – Әсә -
лек.

Эйе, тормош яҡшыра тиһәк тә, заманға яраҡ-
лашып йәшәү өсөн көндән-көн күберәк аҡса
та лап ителә. Аҙыҡ-түлеккә, кейем-һалымға,
коммуналь хеҙмәтләндереүгә хаҡтарҙың көн
һа йын артыуына шаһит булғас, “сит илдә бай
ту ғандарың табылмаҫмы?”, йә “бәхетле лотерея
эйә һенә әүерелеп булмаҫмы?” тип йышыраҡ
хыял лана башлайһың. Халыҡтың ошондай мә ле
ме нән файҙаланып ҡалырға ашыҡҡан мут әҙәм -
дәр ҙә йоҡлап ятмай. Былай ҙа эш хаҡынан эш ха -
ҡы на тиклем осон-осҡа саҡ ялғап йәшәгән кеше-
ләрҙе кәкре ҡайынға терәтеп, кеҫә ҡалынайта.

Ямғырҙан һуң ҡалҡып сыҡҡан бәшмәктәр ке -
үек күбәйгән шәхси банкылар тураһында әйтеп
тор майыҡ. Сөнки улар барыһын да закон бу -
йын са эшләй. Хәйер, банкыларҙың ниндәй про-
центтар менән эш итеүҙәрен үҙ елкәһендә та ты -
ғандар яҡшы белә. Утыҙ мең һум алып, етмешәр
мең һум ҡайтарыуы еңелдән түгел шул. “Баш ҡа -
са кредит алмайым” тип ант итһәләр ҙә, күптәр,
кә мәләре ҡомға килеп терәлгәс, ҡабаттан шу -
ларға йүгергәнен һиҙмәй ҙә ҡала. 

Шулай ҙа бөгөн һүҙем процентҡа аҡса би -
реү селәр тураһында. Ҡапыл ғына аҡса кәрәк

ПРОЦЕНТҠА АҠСА АЛЫУ
ЙӘКИ КИПМӘГӘН КҮҘ ЙӘШТӘРЕ ТУРАҺЫНДА

ле яңыраҡ ҡына мул итеп аҡса ебәргәйнек, тағы һораған. Балаңды уҡы-
там тиһәң, аҡсаңды әҙерләп кенә өлгөр инде. 
– Түләүле бүлеккә урынлаштырҙыңмы әллә?

– Юҡ та, сессия мәлендә зачетка араһына аҡса ҡыҫтырыу ғәҙәти күренешкә әй -
ләнгән бит. 
– Күпме кәрәк һуң?
– Биш меңдән кәм түгел.
– Хәҙер кешенән аҡса алыуы еңел түгел бит ул. Процентҡа ғына эҙләп ҡара-
маһаң...

- Ә

булған осраҡта ҡайҙа барырға белмәй аптыра-
нып йөрөүселәргә ярҙам ҡулы һуҙған “мәрхә-
мәтле” кешеләр күбәйә хәҙер.

Кредитын түләй алмаған Таһир ағай ҙа про-
центҡа аҡса биреүсегә мөрәжәғәт итә. “Тиҙ
ара ла ҡайтара алмайым”, – тиеүенә, тегеһе-
нең: “Ярай, хәҙер иҡтисади көрсөк – кешенең
аҡ саһы юҡ. Ике ай көтөрмөн”, – тигән һүҙҙәре
күңеленә май булып ята. Унан теге кеше Таһир
ағайға паспортын алып килергә ҡуша. “Мин һи -
ңә хәҙер 20 мең һум аҡса бирәм. Әммә аҡсам-
ды кире ҡайтарыу өсөн залог кәрәк. Хәҙер һи -
нең исемгә кредитҡа телевизор  юллайбыҙ.
Уның тәүге түләүе өсөн аҡсаны ошо 20 мең һум
эсе нән аласаҡбыҙ. Сираттағы айҙа ла кредитты
үҙең түләйһең. Был минең һиңә биргән аҡсаның
про центы буласаҡ. Ике айҙан һуң аҡсаны ҡай-
тараһың һәм кредитты минең исемгә күсерә-
беҙ”, – ти процентҡа аҡса биреүсе.

Шул рәүешле Таһир ағайҙың ҡулына 20 мең
һум урынына 15 мең һум аҡса килеп эләгә. Аҡ -
са биреүсе ҡиммәтле телевизорҙы машинаһы-
на тейәй ҙә, китеп тә бара. Ә Таһир ағай ки лә -
һе айҙан үҙенең кредитынан тыш, телевизор
өсөн дә аҡса түләй. Унан процентҡа биреүсе
ме нән осрашып 20 мең һум күләмендәге буры-
сын ҡайтара. Тик телевизор өсөн алынған кре-
дит тураһында һүҙ сығыу менән, тегеһе: “Әйҙә,
ир тәгә төштән һуң осрашырбыҙ. Паспортым
ауыл да ятып ҡалған”, – тип ҡабаланып китеп
ба ра. Һәм юҡҡа сыға. Уны эҙләү, телефонына
шыл тыратыу ҙа ыңғай һөҙөмтә бирмәй. Хәҙер
инде Таһир ағайға үҙенең кредитынан тыш теге
әҙәмдең телевизоры өсөн дә түләргә аҡса
эҙләргә тура килә. Үҙ ҡулы менән имзаһын ҡу -
йып, паспортын күрһәтеп алған телевизор ҙан
ул хәҙер баш тарта ла алмай бит. Барыһы ла
за конлы рәүештә эшләнгән. 

Ләлә апай улының туйына аҡса еткерә ал -
май аҙаплана. Балаһын атайһыҙ үҫтергән. Бу -
ла саҡ ҡоҙа-ҡоҙағыйҙары алдында кәм-хур бул-
ғыһы килмәгәндер инде. Шуға күрә уға ла про-
центҡа аҡса биреүселәрҙе эҙләргә тура килә.
“Бан кыларға барып ҡараным. Унда көтөргә,
до кументтар юлларға кәрәк ине. Ә миңә аҡса
бына бөгөн үк кәрәк булды”, – тип уфтана Ләлә
апай хәҙер.

Ул үҙенең исеменә компьютер алырға риза-
лаша. Кешене кәкре ҡайынға терәүҙә шымарып
бөткән әҙәмдәр апайҙы еңел генә алдап,
барыһына ла күндерәләр ҙә 35 мең һум уры-
нына 27 мең һум аҡса тоттороп китәләр. Ләлә
апай, банк компьютер өсөн түләү талап итә
баш лағас, тәүҙә эштең етдилегенә төшөнөп ет -
мәй. Унан ваҡытында түләмәгән өсөн штраф та
һа лынғас, барыһын да асыҡларға була. Уның
күҙ йәштәре аша: “Компьютер өсөн түләргә те -
йеш икәнлегемде белмәнем. Минең ғәйебем
юҡ. Йортомдо барып ҡарағыҙ, минең компью-
терым юҡ, ул миңә кәрәкмәй ҙә!” – тиеүен бер
кем дә тыңларға теләмәй. Сөнки кредит уның

исе менә юлланған, килешеүгә апайҙың ҡултам -
ға лары ҡуйылған. Шуға күрә хәҙер Ләлә апай -
ға туйға туғандарынан, таныштарынан йыйған
бу рысын ҡайтарыуҙан тыш, әллә ҡайҙа осҡан
ком пьютер өсөн дә түләргә тура килә. “Ярай,
баҡ сала үҫтереп алған йәшелсәм, киптергән
емеш-еләк бар. Иттең нимә икәнлеген онотор -
ға тура килде. Ә бит шул кешеләрҙе яуапҡа ла
тарт тыра алмайым. Улар минең аҡсаһыҙлыҡтан
ап тыраныуым менән файҙаланып, тишек кәмә-
гә ултырттылар. Хәҙер туғандарым ҡунаҡҡа са -
ҡыр һа ла барырға тартынам, сөнки һәр бе ре -
һенән бурысҡа аҡса алғанмын. Ул әҙәмдәр
ошондай гонаһҡа батып нисек тыныс йә шәй -
ҙәр ҙер?!” – тип үҙенә тынғы тапмай Ләлә апай.

Ундай кешеләрҙең ояттың, выждан ғазабы-
ның нимә икәнен дә белмәүҙәрен ябай кеше-
ләр, бигерәк тә ололар, аңлай алмай шул. Шу -
лай, йәмәғәт, “процентҡа аҡса бирәм” тип ха -
лыҡты алдаусыларҙың күбәйеүен онотмаһағыҙ
ине. Ә иң ҡурҡынысы – хатта ҡан туғандарының
да бер-береһен шулай итеп төп башына ултыр-
тыуы, бурысҡа батырыуы. Шуға күрәлер инде
“Үҙеңдән башҡа бер кемгә лә ышанырға яра-
май!” тигән һүҙҙәр беҙҙең замандың девизына
әүерелде.

Тағы бер ғаиләнең балаһын дауалау өсөн
про центҡа аҡса алып, фатирһыҙ тороп ҡалыуы
күңелде тетрәндерҙе. Операция яһатыу өсөн
уларға Мәскәү йә Санкт-Петербург ҡалаһына
юл ланырға кәрәк була. Әммә аҡса таба ал -
май ҙар. Операцияны тиҙ арала эшләтеү талап
ителгәс, улар банкыға түгел, ә процентҡа аҡса
би реүсегә мөрәжәғәт итә. Был кешенең үҙҙәре-
нең алыҫ туғаны булыуы уларҙа ышаныс уята.
Һө ҙөмтәлә йәш ғаилә фатирһыҙ тороп ҡала.
Әл биттә, судтан судҡа йүгергәндә фатирҙы
ҡай тарыу мөмкинлеге бар ине. Ошондай мәлдә
урамда тороп ҡалған йәш әсәнең аҡылы, са -
быр лығы, таҙа, саф күңеле тетрәндерҙе. “Иң
мө һиме – операция уңышлы үтте. Сабыйыбыҙ
һа уыға башланы. Бының өсөн фатирымды тү -
гел, йәнемде лә бирергә әҙер инем. Аҡса табып
би реүебеҙҙе көтмәй, фатирҙы тартып алған ке -
шегә бер үпкәм дә юҡ. Уның аҡсаһы беҙҙең ба -
ла быҙҙы ҡотҡарырға ярҙам итте. Бәхетле йә -
шәһен”, – тине ул. 

Эйе, кемдеңдер ҡыйын хәлдә тороп ҡалыуы
ме нән файҙаланған кешеләр бар. Шуға ла
про центҡа аҡса алыуҙың ниндәй ҡурҡыныс
эҙем тәләргә килтереүен онотмай, аҡыл менән
эш итеп өйрәнһәк ине. Еңел рәүештә алып бул -
ған аҡсаны ҡайтарыуы ауыр икәнлеген аңларға
ваҡыт, дуҫтар. 

Процентҡа аҡса биреүселәрҙән отолған Лә -
лә апай һәм уның кеүектәрҙең әлегә кипмәгән
күҙ йәштәре ҡасан да булһа онотолор, ә оят -
һыҙ рәүештә кеҫә ҡалынайтыусылар барыбер
тейешле язаһын алыр әле... 

Гүзәл ИҪӘНГИЛДИНА.

Бер ағай һөйләгән ваҡиға хәтерҙә. “Ба ҙар -
ҙа ҡаҙы һатып торам. Оло йәштәге инәй килеп
тауарымды һайлай. Тиҙерәк һатыу маҡсатын-
да мин дә маҡтайым инде. Алырға булды. Биш
йөҙ һумлыҡ сығарҙы, тик минең ҡайтарырға
аҡ сам тулыңҡыраманы. Һөт, май тәҡдим итәм.
Ҡал ған аҡсаһына инәйем тағы бер ҡаҙы алыр -
ға ризалашты. Ҡыуанып киттем, рәхмәт әйтеп
ауыҙ йырып тороп ҡалдым… Табышымды баш -
ҡа аҡсалар янына һалып торһам… бына һи ңә,
аҫтына ғына “ялған аҡсалар банкы” тип яҙыл-
маһынмы?! Киттем артынан йүгереп, тик таба
алманым… Ҙур ҡалала мине көтөп тора ти…
Тик ошонан һуң миңә һабаҡ булды”, – ти. 

Беҙҙең менән дә булғайны шундай ҡыҙыҡ
хәл. Әхирәтемдең туйында ҡыҙ һатабыҙ. Бер
ишек өсөн 300 һум тотторҙолар, тик ул суве-
нир аҡса булғанын ҡараңғыла аңғармағанбыҙ
ҙа. Иртәгәһе көнөнә генә белеп ҡалдыҡ. Иҫ тә -
лек итеп алып ҡайттым. Оҙаҡ йөрөнө ул ке -
ҫәм дә, нимә эшләтергә белмәйем. Йөҙ һумын
ҡус тыма бирҙем, йөҙ һумын юғалттым, йөҙ һу -
мы стенкала ятып ҡалды, ә мин уҡыуға киттем.
Бер көн атайым Магнит ҡалаһына барырға
йы йынғанда күҙе әлеге аҡсаға төшкән. Һалып
ал ған. Сувенир икәнен белмәгән дә инде. Ав -
то буста водителгә һонғас, ул алып ҡараған да
ки ре ҡайтарған. Ярай әле тауыш ҡуптарып
тор маған да, ярай әле атайымдың тағы аҡ са -
һы булған, тапҡан аҡсаһына ғына ышанып
юл ға сыҡмаған. Ҡайтҡас әсәйем менән миңә
әҙе рәк эләкте инде, тик беҙ көсләп бирмәгән
бит, үҙе алған. Ҡустыма биргән аҡса менән
дә шулайыраҡ хәл булған, был юлы атайым
уры нына инәйем автобуста “ялған аҡса” ме -
нән иҫәп ләшергә йыйынған, тик насар ниәт
ме нән түгел, ә белмәйенсә…

Эйе, тәү ҡарашҡа ысын аҡсанан ялғанын
айырып та булмай. Бер үк ҙурлыҡта, бер үк
һү рәт, тик “билет банка России” урынына
“би лет банка приколов” тип яҙылған, икенсе
яғын да, аҫта “түләүҙәр өсөн ҡулланылмай”
тип иҫкәртелгән. Уларҙы һәр киоскынан те -
ләгән кеше һатып ала: долларын теләйһеңме,
евромы әллә һумлыҡтармы – барыһы ла бар.
Был аҡсалар насар уй менән дә сығарылма -
ған, бары сувенирҙар ғына, банкнотта серия,
но мерҙар ҙа юҡ, шуға уйлап табыусыны
яуап лылыҡҡа тарттырып та булмай. Әммә
еңел юл менән генә байырға теләүселәребеҙ
бында ла йоҡлап ятмағанын онотабыҙ шул. 

Бер пенсионер әбейҙе лә анһат ҡына төп
ба шына ултырта еңел аҡса артынан ҡы уыу -
сы лар. Туҡталышта бер йәш егет ерҙән йо -
мар ланып бөткән биш меңлек “табып” ала.
Эр гәһендә торған пенсионер әбей бөтәһен
дә күреп тора. “Уңайһыҙланған” егет уға бү -
ле шергә тәҡдим итә. Әбей башта ризалаш-

маһа ла, нисектер күндерә уны йәш кеше. Үҙе
яҡындағы магазинға ваҡлатырға инеп китә.
Тиҙ генә кире әйләнеп килә лә, магазинда ваҡ
аҡса булмауына һылтана. Оло кешегә “йомро
баш”: “Яртыһын миңә бир ҙә, мин һиңә биш
меңлекте бирәм”, – тип тәҡдим итә. Пенсио -
нер ҙың үҙе менән 1700 һум аҡсаһы ғына бу -
ла. “Мәрхәмәтле” егет шуға ла ризалашып,
тиҙ арала юҡҡа сыға. Бәхетле ҡарсыҡ, байып,
тәм лекәстәр алып һыйланырға хыялланып, ма -
га зинға килгәс кенә алданғанын белеп ҡала.
Һа тыусы аҡсаһын кире ҡайтарғас, бер тине лә
ҡал маған әбей хоҡуҡ һаҡлау органдарына
мө рәжәғәт итә. Күрһәтмәләрендә егеттең тә -
пә шерәк буйлы, 25-30 йәштәр тирәһендә
икән леген генә әйтә ала. Аферисҡа РФ Енәйәт
ко дексының 159-сы статьяһы буйынса енәйәт
эше асыла, тик һаман эҙенә төшә алмайҙар.
Егет те ғәйепләмәй ҙә ҡарсыҡ, үҙен әрләй.
”Буш сырҙың ҡапҡанда ғына икәнлеген һаман
аңламайым”, – ти ул.

“Уйынсыҡ” аҡсаларҙың иң беренсе ҡорба-
ны таксист була. Һуң ғына, ҡараңғы төшкәс
бер ҡыҙ ултыра. Һораған урынына алып бар -
ғас мең һумлыҡ менән иҫәпләшә. Ҡалған аҡ -
са ны алып, төшөп китә. Бары 2 сәғәт үткәс ке -
нә таксист купюралағы яҙыуҙы күреп, алдан -
ға нын аңлай. 

- Яҡында ғына милиция бүлексәһен күреп
ҡалдым да инеп ғариза яҙҙым. Барыбер тап-
манылар, – ти ул.

Тотолғандары ла була икән. Үҙен социаль
эш се итеп танытып, пенсионер әбейгә 3000
пре мия бирергә ингән була ул. 5000 һумлыҡ-
ты һуҙғас, ҡарсыҡ ҡалған аҡсаны ҡайтара, тик
ва ҡытында аҡсаның сувенир икәнлеген күреп

ҡа ла һәм хоҡуҡ һаҡлау органдарына мөрә-
жәғәт итә. Ҡыҙыу эҙҙәр буйынса аферисты
ҡул ға ала лар. Әле уға ҙур күләмдә штраф ҡа -
рал ған.

Магазиндарҙа аферистар күберәк йөҙ
һум лыҡтар менән эш итә икән. Сөнки эрерәк
ку пюраларҙы һатыусылар тикшереп ҡарап
ала, ә йөҙ, илле һумлыҡтарҙы йомарланған
ки леш тә башҡалары янына оҙата.

Бындай миҫалдарҙы әллә күпме килтерергә
бу ла. Кемдер ысынлап алдау маҡсатында ҡул-
ланһа, кемдер белмәҫкә лә мөмкин. Иң мөһи-
ме, аҡса менән эш иткәндә уяулыҡты юғалт-
маҫҡа кәрәк. Шулай ҙа аферистар тоҙағына
эләк тегеҙ икән, был аҡсанан ошо уҡ юл менән
ҡо толғансы милицияға мөрәжәғәт итергә ашы -
ғығыҙ. Бындай шаярыуҙарҙы яратҡандар өсөн
дә 3 йылға тиклем иректән мәхрүм ителеү ҡа -
ралғанын иҫкәртке килә.

Альбина САДЫҠОВА.

8 Һин миңә аҡсаны нимәгә тотонғаныңды әйт, мин һиңә ҡайҙан алғаныңды әй тер мен.

8 Кеше кеҫәһендәге аҡсаны һанау һәйбәт түгел, ә ҡыҙыҡ.

8 Ялған аҡсаның ысынынан бер генә айырмаһы: тәүгеһе өсөн ултырталар.

8 Кешене склероз иткең киләме – уға аҡса бир.

8 Бөтәһенә лә оҡшарға мин аҡса түгел.

8 Үҙемә осһоҙ машина алырға мин бай түгел.

8 «Тарих ҡабатлана» тип дөрөҫ әйтәләр икән, бына минең тағы ла аҡсам юҡ.

8 Бәлә килдеме – көшәлегеңде ас.

8 Тормош һәм аҡса тураһында ул бөткәс кенә уйланабыҙ.

ТОРМОШТОҢ ТӨП РОМАНЫ

ОСКАР УАЙЛЬДТЫҢ: “ҮҘЕҢӘ ҠАРАТА МӨ ХӘБ -
 БӘТ – ҒҮМЕР БУЙЫНА ҺУҘЫЛҒАН РОМАН”, – ТИ -
 ГӘН ҺҮҘҘӘРЕ БАР. БЫҒА “ӘГӘР ҘӘ УЛ ТОЙ ҒО
ҠАСАН ДА БУЛҺА УЯНҺА” ТИП ӨҪТӘРГӘ ГЕ НӘ
ҠАЛА. Ә ҮҘЕБЕҘҘЕ БӘХЕТЛЕ ИТЕП ТО ЙОР ҒА
ҺӘМ ТОРМОШТАН ҠӘНӘҒӘТЛЕК АЛЫП ЙӘ -
ШӘР ГӘ ТЕЛӘҺӘК, БЫЛ ХИС МОТЛАҠ БАШЛА -
НЫР ҒА ТЕЙЕШ.

КҮП ҠАТЫНДАР ҮҘҘӘРЕН ЯРАТАБЫҘ ТИ, Ә
ТӘЖ РИБӘ КҮРҺӘТЕҮЕНСӘ, ЙЫШ ОСРАҠТА
УЛАР ХАТАЛАНА.

ҮҘЕҢӘ ҠАРАТА БУЛҒАН ЫСЫН МӨХӘББӘТ
ТОЙ ҒОҺОН КИСЕРЕР ӨСӨН СӘЛӘМӘТ ТОР-
МОШ АЛЫП БАРЫУ, ФИЗИК ӘҮҘЕМЛЕК, ДӨ -
РӨҪ ТУҠЛАНЫУ ҺӘМ ҮҘЕҢДЕ ҠАРАП ҠЫНА
ЙӨ РӨТӨҮ, КЕШЕГӘ КӘРӘКЛЕ ТӨП ИХТЫЯЖ -
ДЫ ҠӘ НӘҒӘТЛӘНДЕРЕҮ МӨМКИНЛЕКТӘРЕ-
НЕҢ БУ ЛЫУЫ ҒЫНА ЕТМӘЙ. ӘММӘ БЫЛ ҺА -
НАП ҮТЕЛ ГӘНДӘР – ҮҘЕҢӘ ҠАРАТА МӨХӘБ-
БӘТ УЯ ТЫУ ҒА ТАБАН ӘҺӘМИӘТЛЕ АҘЫМ.

ҮҘЕҢДЕ ЯРАТМАЙҺЫҢ, ӘГӘР:

- һирәкләп булһа ла һын-ҡиәфәтеңде, хол ҡоң до,
ҡылыҡтарыңды тәнҡитләһәң (быға альтер на тива –
төплө анализ һәм хәлде яҡшыртыуға бу лыш лыҡ
иткән һығымталар);

- ваҡыттың күп өлөшөн күңел ятмаған, йөҙәткес
эш кә бүлһәң;

- мораль һәм матди ҡәнәғәтлек килтереүсе эш
ме нән шөғөлләнмәһәң һәм булмышыңды билдәләү
өсөн көс һалмаһаң;

- йылдар буйы проблемалы мөнәсәбәттәргә
түҙ еп йәшәһәң;

- башыңда негатив уйҙарҙың өҫтөнлөк итеүенә
юл ҡуйһаң (улар уңышҡа һәм сәскә атыуға бер ни -
сек тә булышлыҡ итә алмай);

- башҡаларҙың (яҡындарыңдың, туғандарыңдың)
уңы шы өсөн үҙеңдең теләктәреңде, ҡыҙыҡһыныу -
ҙа рыңды ҡорбан итһәң;

- үҙҡиммәтеңде һәм уникаллегеңде аңламаһаң;
- бүтәндәрҙән ваҡытыңды, иғтибарыңды һәм яҡ -

шы лығыңды артыҡ файҙаланырға, үҙеңде кәмһе -
тер гә, тәнҡитләргә юл ҡуйһаң;

- үҙеңдең эшеңде, хеҙмәтеңде тейешенсә баһа -
ла  маһаң;

- көсөңә, мөмкинлектәреңә һәм үҙ-үҙеңә ыша н -
ма һаң;

- талантыңды, ижади һәләтеңде, көслө яҡтарың-
ды үҫтермәһәң;

- ваҡытыңды бушҡа уҙғарһаң;
- үҙеңә иң ҡиммәтле йән эйәһе тип ҡарамаһаң;
- дәртһеҙ һәм ҡәнәғәтһеҙ йәшәһәң, йәшәү сифа-

тын яҡшыртыу өсөн бер нәмә лә эшләмәһәң.
Үҙеңде һөйөү менән тулыландырһаң, ул тышҡа

аты лып сығып, тормошобоҙҙоң барлыҡ өлкәһенә,
эр гә-тирәләгеләргә тарала, ә аҙаҡ артып, кире әй -
лә неп ҡайта. Шуға ла үҙеңде яратып, үҙеңә генә
тү гел, ә аралашҡан кешеләргә,  һине уратып алған
дон ъяға яҡтылыҡ өләшәһең.

Үҙеңә булған ҡарашыңды, фекерҙәреңде, ҡы -
лыҡ тарыңды яйлап ыңғай яҡҡа үҙгәртеү менән үҙе -
ңә ҡарата хөрмәт тойғоһо, үҙбаһа барлыҡҡа килә.
Бер үк ваҡытта һине уратып алған донъя ла үҙгәрә.
Әгәр кеше үҙен хөрмәт итә икән, уны башҡалар ҙа
хөр мәт итәсәк. Был – ҡанун.

Бала, үҫмер сағығыҙҙың нисек үтеүенә, хәҙерге
мәл гә тиклем тормошоғоҙҙоң ниндәй булыуына
ҡа рамаҫтан, үҙегеҙҙе хәҙер яратырға өйрәнергә
мөм кин.

НИСЕК ЯРАТЫРҒА ӨЙРӘНЕРГӘ?

Үҙеңде мотлаҡ яратырға кәрәк. Әммә яратыуҙы
ғо рурлыҡ, һауаланыу, эрелек, тәкәбберлек менән
бу тарға ярамай. Үҙ-үҙеңә ғашиҡлыҡ бүтәндәрҙе
һан ға һуҡмау, уларға кәмһетеп ҡарау менән бер,
ә үҙеңде яратыу башҡаларға ихтирамлы булыу ме -
нән ярашып йәшәй.

Бүтәндәр тарафынан үҙ шәхесегеҙҙе хөрмәт ит -
тереүгә ынтылығыҙ. Бының өсөн иң тәүҙә үҙегеҙ ҙе
тәнҡитләүҙән тыйылығыҙ.

Үҙегеҙҙе ҡыуандырығыҙ. Таныштарығыҙға ҡы -
ҙыҡ лы коллаж эшләргә яратаһығыҙмы? Төшөрөгөҙ!
Ял көндәре оҙағыраҡ йоҡлағығыҙ килһә, рәхим
ите геҙ, йоҡо туйҙырығыҙ. Әхирәттәрегеҙ, иптәш тә -
р е геҙ менән осрашығыҙ, ял итегеҙ, үҙегеҙҙе ҡа ра ғыҙ.

Хаталаныуҙан ҡурҡмағыҙ. Башҡаларҙың ха та -
һы на ҡарап фәһем ал тиһәләр ҙә, ғәмәлдә, үҙең -
дең башыңдан үтмәйенсә аңламайһың. Ха та лар –
тор мош тәжрибәһен туплауҙың айырыл ғы һыҙ өлө -
шө. Шуға ла, тәүәккәлләгеҙ!

Ҡылған ҡылыҡтарығыҙ өсөн үҙегеҙҙе ғәфү ите-
геҙ. Хата, үпкә, кәмһетелеү кеүек йөктәрҙе үҙегеҙ -
ҙә йөрөтһәгеҙ, алға китеш булмаясаҡ. Көн башын-
да уҡ күңелегеҙгә ятҡан йыр-көйҙәр менән кәйефе -
геҙ ҙе күтәрегеҙ. Бәләкәй саҡтағы кеүек карауатта
һи кереп йә бейеп алығыҙ. Тормош – ул хәрәкәт.

Көҙгө алдында һөйләшегеҙ. Иртән тороп, көҙгө
ал дына баҫаһың да: “Мин һине яратам. Һин бәхет-
ле булһын өсөн мин нимә эшләй алам?” тигән һо -
рау бирергә мөмкин. Бынан һуң эске тауышығыҙға
ҡо лаҡ һалығыҙ. Тәүҙә яуап ишетелмәҫкә мөмкин,
сөн ки һеҙ үҙегеҙҙе һәр саҡ әрләргә генә күнеккән -
һе геҙ.

Көндөҙ, мәҫәлән, берәй күңелһеҙ хәл килеп
тыу  һа, көҙгөгә килеп: “Мин барыбер һине яратам”
тиергә кәрәк. Әгәр яҡшы нәмә булһа, рәхмәт әй -
тергә онотмағыҙ. Көҙгөгә ҡарап шулай уҡ үҙ е геҙ ҙе
ғәфү итә, башҡаларҙан ғәфү үтенә алаһығыҙ. Үҙен
ярата алмаған кешеләр, ғәҙәттә, ғәфү итә бел мәй:
тап шул ғәфү итеүгә һәләтһеҙлек үҙеңде яра тыуға
кәртә булып тора ла инде. Ә ғәфү итеп, ҡа ра уйҙа-
рҙан арынғас, ауыр йөктән ҡотолоу ме нән бергә
үҙеңә лә юл асыла.

Беҙ башҡаларҙы үҙгәртә алмайбыҙ, шуға ла
улар ҙы тыныслыҡта ҡалдырыу зарур. Уларға бүл-
гән энергияны үҙегеҙгә йүнәлткәндә, һеҙ үҙегеҙ үҙ -
гә рәсәкһегеҙ, һөҙөмтәлә, эргә-тирәләгеләрегеҙ
һеҙ гә башҡаса мөнәсәбәттә буласаҡ. Әгәр бөтөн-
ләй үҙгәрергә теләмәгән насар кеше осраһа, үҙе -
геҙ ҙе яратыуығыҙ аша ғына уның менән арал а -
шыу ҙан баш тарта алырһығыҙ.

Ҡыҫҡаһы, бөгөндән үк үҙегеҙгә ҡарата булған
фе керҙәрҙе үҙгәртегеҙ, яҡшы мөнәсәбәт булдыры -
ғыҙ. Үҙегеҙ тураһында тик ыңғай уйҙа булығыҙ,
сөн  ки уйҙар тормошҡа ашыусан. 

Чарли Чаплин:

«ҮҘЕМДЕ ЯРАТА БАШЛАҒАС…» 

Ғазапланыу менән һағыштың на мы -
ҫы ма ҡаршы йә   шәүҙе иҫкәртеүсе бил -
дә генә булғанын үҙемде яра   та баш -
ла  ғас ҡына аңланым. Бөгөн мин бе -
ләм: ул “ДӨРӨҪЛӨК” тип атала.

Үҙемде ярата башлағас, кеше үҙе
әҙер булмаҫ элек һәм ваҡыты етмәҫтән
ал да теләктәренең тор мош  ҡа ашырыуын көсләп
та ғып, берәүҙе ныҡ итеп үп  кәләтергә мөмкин икә-
нен аңланым. Бөгөн мин уны “АСЫЛЫУ” тип атайым.

Үҙемде ярата башлағас, икенсе төрлө тормош -
ҡа ынтылмай башланым һәм уратып алған бар  лыҡ
нә мә мине камиллашырға саҡырғанын күрҙем.
Был – “ӨЛГӨРӨҮ”.

Үҙемде ярата башлағас, ниндәй генә хәл булма -
һын, үҙ ваҡытында дөрөҫ урында булыуымды һәм
ба рыһы ла кәрәкле мәлдә килеп сығыуын а ң ла  ным.
Шу ға ла тыныс була алам. Хәҙер уны “ҮҘ-ҮҘЕ  ҢӘ
ЫША НЫС” тип аңлайым.

Үҙемде ярата башлағас, ваҡытымды ур  лауҙан
һәм киләсәккә ғәйәт ҙур пландар ҡороу ҙан туҡта-
ным. Бөгөн мин тик шатлыҡ һәм бәхет алып килгән,
кү ңелем ятҡан нәмәләр менән генә шө ғөлләнәм,
был үҙ сиратында яҡшы кәйеф алып ки лә. Уларҙы
үҙем дең ысулдарым буйынса һәм өйрәнгән ритмда
ғы на эшләйем. Бөгөнгө күҙ лек тән ҡарағанда был –
“ЯБАЙ ЛЫҠ”.

Үҙемде ярата башлағас, мине аҫҡа һөйрәгән,
һау лығыма зыян килтергән һәм үҙемдән алыҫлаш -
тыр ған бар нәмәнән – аҙыҡтан, кешеләрҙән, әй -
бер  ҙәрҙән, хәлдәрҙән ҡотолдом. Тәүҙә мин уны
дө рөҫ (ғәҙел) эгоизм тип атағайным, бөгөн “ҮҘ-
ҮҘЕҢ ДЕ ЯРАТЫУ” тип ҡарайым.

Үҙемде ярата башлағас, хаҡлымын ти еү ҙән баш
тарттым, шунан алып аҙыраҡ хаталанам. Хәҙер
бе ләм, ул – “БАҪАЛҠЫЛЫҠ”.

Үҙемде ярата башлағас, үткәндәр менән йә шәү -
ҙән һәм киләсәкте ҡайғыртыуҙан туҡтаным. Бөгөн
мин тик хәҙерге менән йәшәйем. Был “ТОР МОШ -
ҠА АШЫУ” тип атала.

Үҙемде ярата башлағас, аҡылымдың кәйефемде
бо ҙа алыуын һәм шуның арҡаһында ауырып китеү
их тималлығына төшөндөм. Ә уны йөрәгем менән
бер ләштергәйнем, зиһенем ҡиммәтле кәңәшсемә
әүе релде. Бөгөн мин был берләшмәне “ЙӨ РӘК -
ТЕҢ ТӘРӘН АҠЫЛЫ” тип атайым.

Беҙгә башҡаса бәхәстәрҙән, үҙеңә йә бүтәндәр-
гә осраған проблемаларҙан ҡурҡырға ярамай.
Хат  та йондоҙҙар ҙа бәрелешә, һөҙөмтәлә яңы
донъя барлыҡҡа килә. Бөгөн мин беләм: “БЫЛ –
ТОР МОШ”.

Ләйлә ЗАКИРОВА әҙерләне.

өй гәнеңә тәҡдим яһауҙы
ҡыҙ ҙың «ҡулын һорау»

тип атау Көнбайыш Евро па ла
барлыҡҡа килгән. Имеш, кемдер
ҡыҙға тәҡдим яһағанда уға бир-
сәткә бүләк иткән. 

«Ҡулды һорағанда» элек-
элек тән тәҡдим яһаған ир-егет
үҙе һайлаған ҡатын-ҡыҙын мәң -
ге яратырға, ҡыуанысында ла,
йы уанысында ла бергә булыр ға
һәм тоғ ро булып ҡалыуына ла
ант итер гә тейеш булған. 

Әммә тәҡдим яһар алдынан,
үҙе нең, шулай уҡ ҡыҙҙың ысын
мө хәббәт утында ҡайнауҙарына
ина нырға һәм дә тойғоларына
ыша ныу талап ителгән. 

ӨЙЛӘНЕҮ – етди аҙым, уны
яһар алдынан күп кенә йәшәйеш
һорауҙарына ҡағылыу мотлаҡ
булған. Бөгөн дә шулай.

Мәҫәлән: 
– ваҡытын дөрөҫ файҙалана

бе  ләме?
– һөйгәне өсөн ба ры һы   на ла

әҙер ме, ба ры һын да үтә    йә сәк -
ме?

– ҡыҙыҡһыныуҙа ры ту ра -
 һын да йә  ре менән бү  ле -

шәме?

– ҡыҙға ҡа ра та йы лы ҡа раш -
та мы?

– ир-егет бәхәстән һуң бе -
рен се бу лып ғәфү үте  нер ме?

Әгәр ҙә көслө зат һорауҙар -
ға “эйе” һүҙе менән яуаплаһа,
ти мәк һөйгән йәрен һис шикһеҙ
бә хетле итәсәк.

Ҡатын-ҡыҙҙың тәҡдимде ҡа -
бул итергә, кире ҡағырға, йә
бул маһа бер аҙ уйланырға ха ҡы
бар… Ләкин ир-егет үҙ тәҡдиме-
нә ниндәй ҙә булһа яуап көтә.
Ул шул уҡ ваҡытта тәҡдимдең ки -
ре ҡа ғылыуына ла әҙер булыр ға
те  йеш. Ысын ир-егет үҙенең ки -
ре хис -тойғоларына ирек ҡуй-
май, һөй гәненең ҡарашы менән
ки   ле шә. Ә аҡыллы ҡатын-ҡыҙ
бер ва ҡытта ла ир-егеттең на мы -
 ҫы нан көлмәй, ысын дуҫҡа һа -
 най. Шу лай итеп, нескә зат уға
тоғ ро ло ғо ноң ныҡлығын һәм мө -
 хәб бә те нең сафлығын иҫбат лар -
 ға тағы ла бер мөмкинлек би рә.

Төньяҡ Европала үткән бы уат -
тар ҙа үҙ һөйөүеңде белдереү,
тәҡ дим яһау иң мөһим төшөнсә-
ләр ҙең береһе булып һаналған.
Еге те һөйгән йәренә ата-әсәһе,
ту ғандары, дуҫтары оҙатыуында
кил гән. Ҡыҙ менән егетте бер
ми нутҡа ғына ҡалдырыу ҙа ҙур
го наһ һаналған. Егет тәҡдимен
яһап, ҡыҙ ризалығын бирһә,
баш ҡа кеше был ҡыҙҙы һора -
тыр ға килергә тейеш булмаған.
Бө гөнгө көндә хәлдәр башҡаса-
раҡ: ҡатын-ҡыҙ башта кейәүгә
сы ғырға ризалыҡ биргән осраҡ-
та ла һуңынан үҙ ҡарашын үҙ -
гәр тә ала. 

Хәҙерге ваҡытта «ҡул һо рау»
йо  лаһы һәр халыҡта ғына тү гел,
ә төрлө кешелә төрлөсә баш ҡа -
ры ла. Һауала, һыу аҫтында…
уға тик фантазия ғына кәрәк.

«СӘСТӘРҘЕ

СӘСКӘ БӘЙЛӘЙЕК»

Һ

Украина һәм Белоруссия
ил дәрендә егет ризалыҡты ҡыҙ -
ҙың атаһынан һорай.

Ә Азия илдәренә килгәндә, мә -
ҫәлән, Японияла егеттең ата -
әсә һе ҡыҙҙың ата  -әсәһенә  ки  леп
ҡыҙҙарын биреүҙәрен һо рай.

Һиндостанда иһә йола көс -
лө. Унда улдарына тап килгән
ҡыҙ ҙы егеттең ата-әсәһе һай-
лай. Шу лай уҡ ҡыҙҙың да ата-
әсәһе ини циатива күрһәтә ала.
Һинд тар ҙа йәше етеп кейәүгә
сыҡма ған ҡыҙ нәҫеленә һәм дә
ата-әсә һенә мәсхәрә килтерә
тип һа нала. Никахлашыу көнөн
ас тро лог төҙөй, ул ир-егеттең
һәм ҡа тын-ҡыҙҙың йондоҙнамә -
һе нән сы ғып, тантана көнөн
бил дәләй. Ә инде никахлашыу
мәж лесендә йәштәр булмай,
улар ҙың ата -әсәләре, йә булма -
һа оло йәш  тәге туғандары ара -
һын да ғы на үтә.

Латин Америкаһы илдәрендә
«ҡул һорау» инициативаһын
ҡатын-ҡыҙ күрһәтә. Мәҫәлән,
Мексикала ҡыҙ кеше 13-15
йәш тә үк кейәүҙе үҙе һайлап
ҡуя. Туйға тиклем, күпме ге нә ва -
ҡыт араһы үтмәһен, һай лан   ған -
дан баш тартырға ярама ған.

Бразилиялағы ҡайһы бер
һинд ҡәбиләләре ҡыҙҙары оҡ -
шат ҡан кешеһенә һауыт менән
бут ҡа алып килә. Әгәр ҙә егет
бут ҡанан баш тарта икән, ти -
мәк, ҡыҙ тәҡдименә ризалашма -
уы на ишаралаған, әгәр бер ни -
сә ҡалаҡ ауыҙ итһә – уйланырға
ва ҡыт һорауы, ә инде бөтөргән-
се ашауы бер һүҙһеҙ «эйе» ти -
гән де аңлатҡан.

Филиппин утрауҙарында
ҡо ҙалашыу – үҙенсәлекле күре-
неш. Унда иһә егет тәҡдимен
һөң гө аша белдергән, йәғни
һөң гөнө һөйгәненең кәртәһенә
таш лаған. 

Финджанда «ҡул һорау»
тәр тибе беҙҙекенә оҡшашыраҡ.
Егет ҡыҙҙың ҡулын атаһынан
«һо рай». Ата-әсәһенә ҡиммәт-
ле, йә затлы әйбер килтерелә. 

Ә инде Яңы Гвинеяға кил -
гән дә, тәҡдим тәмәке тартыу
аша яһала. Егет тәмәке эсенә
үҙе нең сәсен һалып, яртыһына
тик лем тартҡас, әсәһенә бирә, ә
ул килененә тоттора. Ҡыҙҙың тә -
мә кене бөтөргәнсе тартыуы –
ри за лыҡ билдәһе.

Азат ҒӘЛИУЛЛИН.

Ҡыҙ баланы йәштән кейәүгә биреү башҡорттарҙа борондан кил-
гән йола. Йыш ҡына ул хатта ҡыҙҙың ризалығынан тыш башҡарыл -
ған, күп осраҡта был хаҡта уның әсәһенә лә әй телмәгән. Ырыу сы -
лыҡ осоронда барлыҡҡа килгән был йо ла ырыу-ҡәбиләләр араһын-
да ғы мөнәсәбәттәрҙе нығытыу маҡсатында ла файҙаланылған. Шу -
ға күрә үҙ ырыуың дан ҡыҙ алыу ғәйепкә һаналған. 

Бишек туйы үткәс, ир бала атҡа менерлек, ҡыҙ бала бә лә кәй кү -
нәктәр менән көйәнтә күтәрерлек булып, ун йәш тәргә еткәс,
“һыр ға-алҡа” туйы үткәрелә. Был туй ға ир баланың ата-әсәһе
ки лен буласаҡ ҡыҙ өсөн һыр ға-алҡа алып килә. Әлеге күркәм
йо ла йылдар үткәс ни ках туйы – ике йәш йөрәктең өйләнеше -
үен рәсми ләш тереү менән тамамланып ҡуя. Әммә ошо ара -
ла ике яҡтың да матди хәле башҡа төҫ алһа, йәки   егеттең
аға  һы үлеп, ул еңгәһенә өйләнергә тейеш булһа, “би шек”,
“һыр ға” туйҙарындағы килешеүҙәрҙең үҙгәргән йә ки бөтөнләй
үтәл  мәгән осраҡтары ла күҙәтелгән. 

БАШҠОРТТАРҘА
ҡыҙ алыу йолаһы

Яуап: Һеҙ эш биреүсене ике аҙна алдан
яҙ ма рә үештә иҫкәртеп, хеҙмәт килешеүен өҙә
ала һы ғыҙ. Әгәр эш биреүсе һеҙҙең эштән
китеү ту ра һын дағы ғаризаға ҡул ҡуймай икән,
ға риза яҙғандан һуң ике аҙна үтһә, һеҙҙең эш -
кә сыҡ маҫҡа хо ҡу ғығыҙ бар. Һуңғы эш кө нө -
гөҙ ҙә эш биреүсе һеҙ ҙең хеҙмәт кенәгәгеҙҙе,
эш менән бәйле башҡа до кумент та рығыҙҙы
би рергә те йеш. Бының өсөн ға риза яҙыр ға кә -
рәк була.

Әгәр ике аҙна эсендә ғаризаға ҡул ҡу йыл -
ма һа, хеҙмәт килешеүе өҙөлмәһә һәм һеҙ эшкә
йө рөү ҙе туҡтатмаһағыҙ, хеҙмәт килешеүе үҙ
кө сөндә ҡала.

Һорау: Күптән түгел атайыбыҙ яҡ -
ты донъянан китеп барҙы. Беҙ өс ба -
ла һы – вариҫтары ҡалдыҡ. Ике туған
ми раҫҡа дәғүә итмәйбеҙ, уның кесе
ту ғаныбыҙға ҡалыуына ризабыҙ. Үҙе -
беҙҙең был ниәтебеҙҙе ниндәйҙер
документ аша иҫбат итергә тейешбеҙ-
ме йәки бер нәмә лә эш ләр гә кәрәк-
мәйме?

Яуап: Вариҫтарҙың береһе икенсе вариҫ-
тың (әгәр ул үлгән атайығыҙҙың васыяты менән
ми раҫтан мәхрүм ителмәһә) файҙаһына мираҫ
ҡа бул итеүҙән баш тарта ала (Гражданлыҡ ко -
дек сының 1158-се статьяһы). Бының өсөн ми -
раҫ тың асылыу урыны буйынса нотариусҡа ға -
риза бирергә кәрәк (Гражданлыҡ кодексының
1159-сы статьяһы). Ти мәк, мираҫтан баш тар-
тыу тураһындағы ниәтегеҙ до кументта күрһәте-
лергә һәм нотариуста теркәлергә тейеш.

Һорауҙарға юрист
Гөлсәсәк ТУҠТАМЫШЕВА
яуап бирә

Һорау: Телефон һатып алдым. Өс
мәр тәбә төҙәтергә бирергә тура кил -
де. Уны ни сә тапҡыр төҙәттерә алам?
Мин әлеге те лефонды яңыһына алыш-
тырып би реү ҙә рен талап итә аламмы?
Гарантия ваҡыты үтмәгән.

Яуап: Гарантия ваҡыты үтмәгән осраҡта
һа тып алын ған тауарҙы төҙәтеү һанына сиклә -
мәләр за кон да күрһәтелмәгән. Тимәк, был ва -
ҡыт эсендә күп ме төҙәтеү талап ителә, шул тик-
лем мөрәжәғәт итә алаһығыҙ.

Һеҙ түбәндәге хоҡуҡтарға эйә (“Ҡул ла -
ныусы лар хоҡуҡтарын яҡлау тураһындағы” РФ
За коны ның 18-се статьяһының 1-се пункты):

– тауарҙы төҙәтеп биреүҙәрен йәки уны тө -
ҙә теү өсөн сарыф ителгән аҡсағыҙҙы ҡайта -
рыу ҙарын;

– үҙ хаҡынан түбән хаҡҡа һатыуҙарын;
– шул уҡ маркалы (модель, артикул) тауарға

алыш тырыуҙарын;
– хаҡын иҫәпләп (перерасчет цен) башҡа

мар калы (модель, артикул) шул уҡ тауарға
алыш ты рыу ҙарын талап итә алаһығыҙ.

Был хоҡуҡтарҙан тыш, һеҙҙең, тауарҙың си -
фат һыҙ булыуына һылтанып, һатып алыуҙан
баш тартырға һәм тауар өсөн түләнгән аҡса -
ғыҙ ҙы ҡайтарыуҙарын талап итергә хоҡуғығыҙ
бар.

Булған хоҡуҡтарығыҙҙың тик береһен гаран-
тия ва ҡыты осоронда ғына талап итә алаһығыҙ.
Бының өсөн тауарҙағы етешһеҙлектәрҙең һеҙ
уны һатып ал ғанға тиклем булыуын иҫбатларға
тура киләсәк.

Һорау: Бер ай элек эштән китеү
тура һын да ғариза бирҙем, тик хужа
уға ҡул ҡуй май һәм ҡул ҡуймауының
сәбәптәрен дә аңлатмай. Ни эшләргә?

/ ÞÐÈÄÈÊ ÊÎÍÑÓËÜÒÀÖÈß

«ҠАЛЪЯ» – ИТТЕҢ МАЙЛЫ
ҒЫНА ӨЛӨШӨ УЛ

БАШҠОРТ РОК-ТӨРКӨМӨН БӨ -
ГӨН БЕЛМӘГӘН, ИШЕТМӘГӘН

ЙӘШ ТӘР БАР МЫ ИКӘН? БАРҘЫР, СӨНКИ УН ҺЫҘ
МӨМ КИН ТҮГЕЛ. ИМАНЫМ КАМИЛ, АНА, БӨТӨН
ДОНЪЯ ҒА БИЛДӘЛЕ КВАРТЕТ – ИНГЛИЗДӘР ҘЕҢ
«БИТЛЗ» ТӨРКӨМӨН ДӘ БӨТӘҺЕ ЛӘ БЕ ЛЕП БӨТ-
МӘЙ. ӘЛ БИТТӘ, БАШҠОРТТОҢ «ҠАЛЪЯ»ҺЫ МЕ НӘН
ЙЫЛДАР, БЫУЫНДАР ҺЫ НАУЫ АША ҮТКӘН ДЖОН
ЛЕННОН ҺӘМ УНЫҢ ЕГЕТТӘРЕН ТАП ОШО ЮҪЫҠТА
САҒЫШТЫРЫУ БӨТӨНЛӘЙ УРЫНҺЫҘ. ӘММӘ, ӘЙ -
ТЕР ГӘ ТЕЛӘГӘНЕМ, НИНДӘЙ ГЕНӘ ИЖАД ТӨ РӨ БУЛ-
МАҺЫН, ӘГӘР УЛ КҮ ҢЕЛ ТҮРЕНӘН УР ҒЫ ЛЫП СЫҒА
ҺӘМ УНЫ ҺӨ ЙӨҮСЕЛӘР БАР ИКӘН, ТИМӘК, ЙӘ -
ШӘҮ ГӘ, ҮҘ ИТЕҮСЕЛӘРЕН АРТАБАН ҠЫ УАН ДЫРЫРҒА
ХАҠЫ ЛА БАР.

«ҠАЛЪЯ» РОК-ТӨРКӨМӨ ҠАПЫЛ ҒЫ НА БАР -
ЛЫҠ ҠА КИЛМӘНЕ. ҒӨМҮМӘН, ТӨРКӨМДӨҢ
БЕР ӨРӨҮҘӘН ТУПЛАНЫУЫ ЛА МӨМКИН
ТҮ ГЕЛ. УРТАҠ ЭШ АЛЫП БА РЫУ СЫ ЕГЕТ-
ТӘРҘЕҢ БЕР-БЕРЕҺЕНӘ КҮ НЕҮЕН,
ДОНЪЯҒА, ИЖАДҠА ҠАРАШТАР -
ҘЫҢ, ТУЛЫҺЫНСА БУЛМАҺА ЛА,
ТАП КИ ЛЕҮ КӘРӘКЛЕГЕН ГЕНӘ
ИҪӘПКӘ АЛ ҒАН ОСРАҠТА
ЛА. ЯРАР, БЫЛ ТУ РА ЛА ЛА ҺҮҘ
БУЛЫР. Ә ӘЛЕГӘ ЯҢЫНАН-
ЯҢЫ БЕ ЙЕК ЛЕКТӘР ЯУЛАЙ БА -
РЫУСЫ «ҠАЛЪЯ»НЫҢ ЛИ ДЕ РЫ
ФӘНЗИЛ ӘҘЕЛ БАЕВ МЕ НӘН
ӘҢГӘМӘНЕ БАШЛАЙЫҠ.

«ҠАЛЪЯ»



– Фәнзил, күптән танышбыҙ. Уни вер си тет та
бер курста уҡыныҡ. Әммә нисек кенә ти һәң дә,
шул ваҡыттағы Фәнзилде бөгөнгөһө ме нән са -
ғыш тырыуы ауыр – икеһе ике төр лө. Һәм шул
ваҡыт та “Фәнзил “Ҡалъя” рок-төркөмөнөң лиде-
ры бу ласаҡ!” тиһәләр, ышанмаҫ инем. Ғөмүмән,
был даирә менән ҡыҙыҡһыныуың да тойолмай
торғайны.

– Юҡ, мин ул ваҡытта ла күберәк рок сти лен -
дә ге йырҙарға өҫтөнлөк бирә инем. “Би-2”,
“Сплин”, “25-й кадр” төркөмдәре баш ҡарыуын -
да ғы йырҙарҙы яратып тыңланым. Ҡыҙыҡһыныу
кө сәйә генә барҙы һәм бе ренсе курста гитараны
ныҡ лап үҙләштерергә тигән хыял менән яна баш-
ланым. Сөн ки гитара ҡылдарын сиртә белеү ки -
мә лем ҡәнәғәтләндермәй ине. Яҡшылап уйнарға,
йыр ларға өйрәнгән тәүге йырым да “Би-2” төр-
көмөнөң “Серебро”һы булды.

– Музыкаға һөйөү, йырсы булырға көслө те -
ләк ҡайҙан килә? Аңлауымса, ғаиләгеҙҙән был
юлды беренсе булып һин һайлағанһың.

– Атай-әсәйем бер ваҡытта ла профессиональ
му зыка менән шөғөлләнмәне. Әммә атайымдың
ҡу лынан баян төшмәне, шәп уй най ул. Сәхнә
тормошона килгәндә, уның менән бәләкәстән та -
ныш быҙ. Ниндәй генә йыр-моң конкурстары үт -
мә һен – бер ваҡытта ла ситтән ҡарап тороусы-
лар ролендә булманыҡ. Мәҫәлән, “Ирәндек моң-
дары”, Өфөгә килгәс, ҡурай байрамдарында,
сәсәндәр бәйгеләрендә лә ихлас ҡатнаша тор -

ғайныҡ. Ағайым Рөстәм менән әйтеш бәйгеләрен-
дә әйтешкәнебеҙ булды. Һәм быларҙың ба ры -
һын да ла атай-әсәйебеҙҙең роле ҙур, улар өгөт-
ләмәһә, ҡыйыулыҡҡа өйрәтмәһә, бәлки, сәхнәне
үҙ итмәҫ тә инек.

– Юғары уҡыу йортона “вундеркинд” ҡушама-
ты менән килеп инеүең әле булһа хәтерҙә. Шул
ваҡытта бергә уҡыған үҙеңдән өлкәнерәк студент
егеттәр-ҡыҙҙар – бө гөн гө дуҫтарың менән ҡыйы-
ныраҡҡа тура килмәнеме?

– (Көлә). Бында вундеркиндлыҡ юҡ ул. Әгәр,
әй тәйек, мәктәпте экстерн менән тамамлаған
бул һам, шул ваҡытта вундеркинд тип “үсекләргә”
булыр ине. Ә хәл былай булды: ағайыма берен-
се класҡа барыр ваҡыт еткәс мин дә, дүрт йәш-
лек бала, балалар баҡсаһына бармайым тип ны -
ҡыш ҡанмын. Шул ҡәҙәр ныҡ илағанмынмы икән,
кәм һетәләр тип, ҡыҫҡаһы, атай-әсәйемде “еңгән-
мен”. Минең өсөн айырым имтихан ойошторол -
ған, район мәғариф бүлексәһенән, мәктәптән
кил гәндәр. Һөҙөмтәлә, ағайым менән бер класта
уҡыныҡ. Бөгөн иһә был күренеште яҙмыштың бү -
ләге тип иҫәпләйем. Ҡыйынмы-юҡмы? Ул хаҡта
уйланғаным да булманы. Барыбер бәләкәй саҡта
урамда гел тиҫтерҙәрем менән уйнаным, синыф-
таштарым ғына өлкәнерәк булды.

– БДУ-ның Башҡорт филологияһы һәм журна -
лис тика факультетын тамамланың. Бөгөн һине кү -
берәген рок-йырсы тип беләбеҙ. “Их, сәнғәт юлын
һайлаған булһам...” тигән уйҙар йонсотмаймы?

– Уйланғаным булды, йә -
шермәйем. Сибайҙа йәшә-
гәндә биш йыл баян класы-
на йөрөгәйнем. Әммә үкен -
гән юҡ. Әгәр кире ҡайта-
рып булған булһа, гитара
класын һайлар инем, шул
ғына. Быны һуңынан, йәғни
гитара менән ныҡлап ҡы -
ҙыҡ һына башлағас атай-әсәй
ҙә таныны. Баян урынына һине
гитара класына йөрөтөргә кәрәк
булған тигәндәре бар.

– “Ҡалъя”. Йәш төркөм. Шуға ҡара-
маҫтан, бөгөнгө йәштәр араһында таныл -
ған дарҙың береһе. Төркөмдөң лидеры – Фән зил
Әҙелбаев. Уның өсөн “лидер” һүҙе нимәнән
ғибәрәт?

– Лидерҙы төркөмдө туплап, уға йүнәлеш күр -
һәтеп тороусы кеше тип аңлайым. Дөрөҫмө-юҡ -
мы, әммә һәр эштә, шул иҫәптән музыкаль төр-
көмдәрҙә лә, яуаплы бер кеше булырға тейеш.
Мин күберәген ойоштороу мәсьәләләре буйын-
са эш алып барам. Музыкаль йәһәттән гитарасы-
быҙ Раян Хөснуллиндың кәңәштәренә ҡолаҡ
һалабыҙ.

– Әйткәндәй, уҡыусыларҙы “Ҡалъя”ның соста-
вы менән таныштырманыҡ. “Ғәҙәттәгесә” килеп
сыҡ маһын өсөн, әйҙә, исемләп, вазифалап үтәйек.

– Төркөмөбөҙ, минең менән бергә иҫәпләгән-
дә, биш кешенән тора. Соло-гитарала – Раян
Хөс нуллин, лидер-гитарала – Марсель Әмә кә -
сов, бас-гитарала – Айрат Рәхмәтуллин һәм ба -
ра бандарҙа – Шәфҡәт Овизов. Шәфҡәтте күп-
тән түгел Роберт Юлдашев үҙенә саҡырып алды.

– Рок-музыка, сит илдәрҙә генә түгел, Рәсәйҙә
лә үҙ янына хөкүмәт алып барған сәйәсәт ҡанун-
дары менән килешмәгәндәрҙе туплаусы көс,
ағым булып торған. Бөгөн дә шундай күренеш
бар мы-юҡмы?

– Ысынлап та, тотороҡһоҙлоҡ ҡоторған заман-
дарҙа халыҡ рок-төркөмдәрҙең ҡыйыу сығышта-
рын үҙ иткән. Сөнки, еңел-елпе һүҙҙәргә һалын -
ған поп-музыка стилендәге йырҙар менән сағыш-
тырғанда, рок-йырсыларҙың ижадында ғәҙел
тормошҡа әйҙәү беренсе планда булған. Бөгөнгө
көнгә килгәндә, сәйәси шарттар бер ни тиклем
тыныс. Шулай ҙа рок-төркөмдәрҙең булмышына
хас проблемалар элеккеһе кимәлендә. Әҙер лек -
тәр, мәҫәлән, гараждарҙа башҡарыла. Ғөмүмән,
рок-музыка менән шөғөлләнеүҙе, төркөм туплау
эшен башлап ебәреүе генә ауыр. Ҡайҙан бергә-
ләп уйнар урын, инструменттар табырға тигән
мәсьә ләләр, әлбиттә, еңел хәл ителмәй. Сөнки

ба рабандар, гитаралар, бас-гитара, микшер
пульты, колонкалар – барыһы ла сығым талап
итә.

– “Ҡалъя” был проблемаларҙы нисек хәл итә?
– (Көлә). Өфөлә махсус рок-базалар (кирбес-

тән төҙөлгән автомобиль гараждары), шөкөр,
етерлек. Ҡуртымға биреләләр, сәғәтенә 150
һум. Гитараларыңды, барабандарыңды тейәйһең
дә китәһең.

– Төркөмдөң ғүмерен гараждарҙа үткәрергә
иҫәп тотаһығыҙмы, әллә йоҡларға ла ирек бир-
мәгән идеялар менән янып йәшәйһегеҙме?

– Хыялдар күп ул. Кешене шул йәшәтә лә. Иң
те ләгәнем – бөтөн башҡорт рок-төркөмдәрен,
рок стилен үҙ итеүсе йәштәрҙе бер майҙанға туп -
лап, барлыҡ проблемаларҙы уртаға һалып хәл
итер гә. Тейешле ойошмаларға берҙәм тауыш ме -
нән мөрәжәғәт итепме, нисек булһа ла, уртаҡ
рок-база, музыкаль инструменттар кеүек ябай
ғы на күренгән проблемаларҙы хәл итеү юлдарын
та бырға ине.

– Һуңғы һорау. Ни өсөн “Ҡалъя”?
– “Ҡалъя” – боронғо башҡорт һүҙе, иттең иң

тәм ле, иң майлы өлөшө тигәнде аңлата. Яңғы ра -
шы ла рокерҙарса. Исем ҡушыуға килгәндә,
баш ҡорт рогы клубында “Рок-төркөмөгөҙ булһа,
уға ниндәй исем атар инегеҙ?” тигән тема асҡай-
ным. Тәҡдимдәр күп булды. Әммә араларынан
нәҡ “Ҡалъя” тигәне оҡшаны.

– Рәхмәт, Фәнзил. “Шоңҡар” журналы уҡыу -
сы лары исеменән “Ҡалъя” төркөмө егеттәренә
ҡай нар сәләмдәребеҙҙе еткер. Ижадығыҙ һүрел-
мәһен һәм бар эшегеҙ, сәхнәгә сығышығыҙ баш -
ҡорт рок-йүнәлеше өсөн үҫеш булып әйләнеп
ҡайт һын!

– Үҙегеҙгә рәхмәт!

Ш. ЯУБАҪАРОВ.
Автор фотолары.

/ ŠÎÐÎÑ ÀÐЃÛÌÀŠ

БАШТАН УҠ БИЛДӘЛӘП
ҮТӘМ: БЫНДА ИЛЕБЕҘҘЕҢ ГИ -
ГАНТ ТАРЫ – “ВАЗ”, “ГАЗ” ҺӘМ
БАШҠАЛАРЫНА ҠАҒЫЛМАЯ-
САҠМЫН. ДӨРӨҪ ТӘ ТҮГЕЛДЕР,
ӘММӘ УЛАРҘЫҢ ҮҪЕШ КИСЕ-
РЕҮЕ ӨСӨН БӨГӨН НИНДӘЙ
ГЕНӘ САРАЛАР КҮРЕЛМӘЙ?
ДӘҮ ЛӘТ ТӘ ТӨРЛӨСӘ ЯРҘАМ
ИТӘ, СИТ ИЛ МАРКАЛАРЫ МЕ -
НӘН ДӘ ҠАТНАШТЫРЫЛА. БӘЛ -
КИ, ИҢ ЕҢЕЛЕ, УЛАРҘЫҢ БАР-
ЛЫҒЫ ТУРАҺЫНДА ОНОТОУ
УҢЫШЛЫРАҠ БУЛЫР, БАРЫБЫҘ
ӨСӨН ДӘ... ШУНҺЫҘ, МӘҪӘ-
ЛӘН, ШУЛ УҠ “ВАЗ”ОВСЫЛАР
БЕР УРЫНДА ТАПАНЫУҘАН, ҺА -
МАН ДА КЕМДӘР МЕНӘНДЕР
(ӘЛ БИТТӘ, СИТ ИЛ МАРКАЛА-
РЫ МЕНӘН) КИЛЕШЕҮ ТӨҘӨҮ
КӘ РӘКЛЕГЕ ТУРАҺЫНДА, ВА ҠЫ -
ТЫ МЕНӘН УН ЙЫЛДАН АШЫУ
КОН ВЕЙЕРҘАН АЛЫНМАҒАН
МА ШИНАЛАРЫНА ХАҠТАРҘЫ
АРТТЫРАМ ТИП ЯНАУҘАН БУ -
ША МАҪ ТА. ШУҒА КҮРӘ ҺҮҘ ҘӘ
ЯҢЫ ПРОДУКТ – «Ё-МОБИЛЬ»
ХАҠЫНДА. ӨМӨТ УЯТА УЛ.

Үткән йылдың һуңғы айы урта-
ларында уҡ илебеҙҙең баш ҡа ла -
һы Мәскәүҙә үҙенсәлекле күргәҙ-
мә үткәйне. Халыҡ өсөн ойошто-
ролһа бер хәл, юҡ, яңы, заманса
транспорт сараларын иң беренсе
бу лып күреү бәхете сәнәғәттең
төр лө тармаҡтарынан йыйылған
бел гестәргә тәтене. 2011 йылдың
2 ғинуарында ғына күргәҙмә ха -
лыҡ өсөн үҙ ишектәрен асты.

Унда “Ё-АВТО” проектының ав -
тор ҙары эштәренең тәүге “емеш-
тәре” менән таныштырҙы. Вата ны -
быҙ автосәнәғәте өсөн был ваҡиға
ысынлап та мөғжизәле күренеш
бул ды тип әйтеү хата булмаҫ. Ни -

һайәт, үҙ илебеҙҙә уйлап сыға -
рыл ған, рәсәйҙәр ҡулы менән эш -
лән гән, заман шарттарына яуап
би рерлек шәп дизайнлы өр-яңы
ма шиналарҙың өс төрөнә һоҡла-
на алдыҡ.

“Ё-АВТО” компанияһы проекты-
ның техник етәксеһе Александр
Син кевич машиналар менән яҡын-
дан таныштырғанда, уларҙың ба -
ры һы ла экологик яҡтан таҙа һәм
ҡа ла эсендә көндәлек файҙала-
ныу өсөн ҡулайлы булыуын – бен-
зин һәм газ менән эшләйәсәген
хә бәр иткәйне. Иң мөһиме шул:
са лонға инеп ултырған был ҙур
проекттың тәүге өлгөләре – “Ё-
мик ровэн”, “Ё-кросс-купе” һәм
ҡа ла эсендә ҙур булмаған йөктәр -
ҙе ташыу өсөн тәғәйенләнгән “Ё-
фургон” эшләтеп ҡаралған. Әммә,
бил дәләүҙәренсә, завод террито-
рияһында ғына әлегә. Закон бу -
йын са, ҡала урамдарына “тәгәр-
мәс баҫыр” алдынан һәр транс-
порт сараһының тейешле рөхсәт
алыуы – сертификация үтеүе кә рәк.

Әлбиттә, һәр эштә кешене ыша-
ныс йөрөтә һәм тәүҙә проект ав -
тор ҙары сертификация үтеү осоро
тип 2011 йыл башын билдәләгән
ине. Әммә, ваҡыт уҙыу менән, ҡа -
рар ҙары ла үҙгәреш кисерҙе. Күп -
тән түгел был машинаны етеште-
реүҙең төп идеологы – миллиар-
дер Михаил Прохоров сертифи-
кациялауҙың 2012 йылдың яҙында
бу ла сағын хәбәр итте. Тик Рәсәйҙә
тү гел, Европала. Ни өсөн? “Еңе ле -
рәк булһын өсөн”, – ти Прохоров.

ЗАВОД...

Петербург ҡалаһы эргәһендә
урынлашҡан Марьино ҡасабаһы
янында төҙөлә башлаған. Әммә
ысынбарлыҡ үлсәмдәренә һалып

ба һалағанда, әлегә әкиәттәге ке-
үек тойола. Сөнки бында һүҙ тик
бер Марьино ҡасабаһы тураһын-
да ғына бармай, ә ил төбәктәре
буй лап тараласаҡ йыйыу пред-
приятиелары селтәре хаҡында.
Бе ренсе заводты быйыл төҙөп бөт-
мәкселәр. Ҡеүәте тәүҙә – 10-20
мең, бер аҙ һуңыраҡ – 50 мең бе -
рә мек машина тәшкил итәсәк.
Ҡыҫ ҡаһы, яңы предприятие асырға
ниәтләүселәрҙең маҡсаты – Ford
Fo cus һәм Renault Logan кеүек киң
билдәле тауар етештереү.

ХАҠЫ, ДВИГАТЕЛЕ,
КОМПЛЕКТТАРЫ...

Кәм тигәндә – 320 000 һум, иң
юға рыһы 480 000 һум самаһы то -
расаҡ.

“Двигателгә ҡағылышлы, Се -
берҙән бер егет килде, үҙе менән
роторлы-лопастлы двигатель дә
то топ алған ине. Ул нисек итеп ци -
линдрҙарҙы поршендәргә ҡағыл-
май ғына эшләтеп булғанын күр -
һәтте. Тимәк, майҙы ла бер тапҡыр
ғына ҡойорға мөмкин буласаҡ.
Ап тыраныҡ, әлбиттә. Бөгөнгө көн -
дә ул беҙҙең партнер һәм һатыу -

ҙарҙан проценттарға ла эйә бу ла -
саҡ. Әгәр керамик поршень эш ләп
булһа, май ҡойоу бөтөнләй кә рәк
булмаясаҡ. Мөһим ваҡиға, тик
әлегә әкиәттәгесә яңғырай. Кон -
струкцияһында бер төркөм яңы -
лыҡ тар бар – барыһы ла па тент -
ланған”.

«Ё-мобиль» комплекттарының 90
проценты Рәсәйҙә етештереләсәк.

“Ни өсөн Рәсәй конструкторҙа-
ры ҡатнаш, йәғни гибрид – бензин
һәм газ менән эшләүсе машинаға
өҫтөнлөк биргән, ә, мәҫәлән, сит
ил дә киң популяр булған электро-
мобилдәргә түгел?” тигән һорауға
“Ё-АВТО” компанияһы тарафынан
бо йомға ашырылған проекттың
тех ник етәксеһе Александр Син ке -
вич “проект авторҙарының электро-
мобилдәргә ҡаршы булыуын” бел-
дергән. Уның әйтеүенсә, “әгәр бөтә
донъя автопаркын электромобил-
дәр менән алыштырһаҡ, донъяла
бы лай ҙа етмәгән электр энер гия -
һын ҡулланыуҙы дүрт тап ҡыр ға арт -
тырырға кәрәк буласаҡ. Ҡыҫ ҡа һы,
“киләсәк – гибридтар ҡу лында”.

СӘЛӘМ, ФРАНКФУРТ!

2011 йылдың сентябрендә
Франк фурт автосалонында “Ё-Ав -
то” компанияһы ё-мобилдең бө -
төн ләй яңы төрөн тәҡдим итмәксе.
“Франкфурт автосалонына әҙер-
лек алып барабыҙ һәм унда бө -
төн ләй футуристик автомобиль
тәҡ дим итәсәкбеҙ. Әммә платфор-
ма, идеология үҙгәреш кисермә-
йәсәк. Үҙгәреш күберәген дизайн -
ға ҡағыласаҡ”, – ти компанияның
ге нераль директоры Андрей Би -
рюков.

Йыл башында РФ Сәнәғәт
һәм сау ҙа министрлығы баш-
лығының урын баҫары Андрей
Де ментьев был проектҡа ҡа -
ра та яһаған баһаһында: «Дө рө -
ҫөн дә, миндә 2012 йылда вә ғә -
ҙә ителгән хаҡҡа машиналар -
ҙың етештерелеренә, үкенес-
кә ҡаршы, ышаныс тойғоһо
юҡ. Барыһы ла матур, йәмле,
тик ысынбарлыҡҡа тап кил-
мәй. Әлегә аҡ таптар өҫтөнлөк
итә, күп һорауҙарға яуаптар
юҡ», – тине. Халыҡта ла про-
екттың тормошҡа ашырына
ышаныусылар аҙ түгел. Әммә
бер генә нәмә: уларҙың күптә-
ре «АвтоВАЗ» етештергән
«Лада»ның иң популяр модел-
дәренең дә Рәсәйҙә сығымһыҙ
бизнес булыуынан сығып фе -
керләй. Мәҫәлән, Тольятти
пред приятиеһы 2010 йыл бу -
йынса әле булһа отчетын тап-
шырмаған, ә 2009 йыл буйынса
иһә, ул 50 миллиард һумлыҡ
юғалтыу кисергән.

«КИЛЕМҺЕҘ ПРОЕКТТАРҒА АҠСА ТҮКМӘЙЕМ», - ТИ
ПРОХОРОВ.

Миллиардер Михаил Прохоров үҙенең «сабыйы» – «Ё-мо -
биль» проектын коммерция йәһәтенән уңышлы буласаҡ тип
иҫәп ләй. “Прохоров аҡылдан яҙған, табыш килтермәгән проект -
тар менән булыша тигән ҡараштар йәшәп килә. Ышанығыҙ, мин
ки лемһеҙ проекттарға тотонмайым, ҡомарҙан тыш, әлбиттә.
Ҡыҫ ҡаса әйткәндә, был проект өҫтөндә эшләүсе төркөмдөң
мөм кинлектәре, интеллектуаль ресурсы бик ҙур. Башҡалар иҡ -
тисади кризис һөҙөмтәһендә алған «яраларынан» уңалғансы беҙ
шун дай проект эшләйәсәкбеҙ – хаҡ йәһәтенән дә, илгә файҙа
кил тереү буйынса ла алға китеш буласаҡ», – ти ул.



ИҪКЕҺЕ ҮҘ КӨСӨНДӘ ҠАЛА 

1 марттан Дәүләт автоинспек-
цияһы шоферлыҡ танытмаһының
яңы төрҙәрен бирә башланы.
ЮХХДИ етәкселәре иҫке доку-
менттарҙы яңыһына алмаштырыу
шау-шыу ҡуптарыр тигән фекерҙә
тү гел. Сөнки иҫкеләре ҡулланыу
ва ҡыты бөткәнсе ғәмәлдә буласаҡ.
Шу лай ҙа теләге булғандар иҫке
та нытмаһын яңыһына алмаштыра
ала. Айырмалары ниҙә икән, тиһә-
геҙ, яңы танытма – полиграфия йә -
һә тенән сифатлыраҡ, йәғни яҡшы
һаҡ ланған, штрих-кодлы пластик
кар та формаһында. ЮХХДИ хеҙ-
мәткәре өсөн дә күпкә уңайлыраҡ
ул: водитель тураһында мәғлүмәт-
тәрҙе махсус ҡорамал ярҙамында
тик шереү һәм кәрәк булған осраҡ-
та протоколға электрон рәүештә
ин дереү мөмкинлеген бирә. Ха ҡы -
на килгәндә, яңы танытма алғанда
тү ләнергә тейеш дәүләт пошлина -
һы 800 һум торасаҡ.

«ВОЛГА» ҠАЙТМАЯСАҠ

“ГАЗ” автозаводы вәкилдәре
“Volga Siber”ҙың бынан ары сыға-
рылмаясағы тураһында имеш-ми -
мештәрҙең буш хәбәр булыуын
бел дерә. «Ваҡытлыса ғына туҡта-
тылып торҙо. Дилерҙарҙан заказ-
дар килеү менән конвейерҙы “егә-
сәкбеҙ”, – ти улар. Шулай ҙа
элек ке «Волга»ларҙың кире ҡайты-
уына үтә өмөт итергә лә кәрәкмәй.
Сөн ки предприятие киләсәктә
“Volkswagen”, “Chevrolet” модел-
дәрен йыйыуҙы күҙ уңында тота.

Мәҫәлән, Түбәнге Новгородта
урын лашҡан заводта Рәсәй автоһә -
үәҫ кәрҙәренең һөйөүен яулап өл -
гөргән “Chevrolet Aveo” йыйыласаҡ.
Йылына 30-40 мең автомобиль
йыйырға ниәтләй “ГАЗ”овсылар.
Бығаса “Aveo”лар Кали нин град тың
“Автотор” предприятие һын да ҡул
ме нән тигәндәй йыйыла ине. Икен -
се төрлө әйткәндә, Рә сәй гә әҙер ки -
леш тиерлек килтерелә һәм ҡороп
ҡы на ултыртыла. Горький ав то за во -
дында иһә тулы цикллы етеш тереүҙе
ойоштороу кү ҙаллана.

Төп партнеры шулай ҙа “Volks -
wa gen” буласаҡ. Германия компа-
нияһы, Калугала йылына 150 мең
машина йыйыу көсөнә эйә завод
асһа ла, был ҡеүәт менән ҡәнәғәт
түгел. Улар йылына тағы ла 100
мең самаһы машина сығарырлыҡ
предприятие асыу тураһында хыял
итә.

ЗЫЯНДАН КИЛГӘН ФАЙҘА

Рәсәйҙең ЮХХДИ етәкселеге
шо ферҙарға аварияға осраған
хәл дә инспекторҙарҙы саҡыртып
тор май ғына, йәғни кәрәкле  доку-
ментты үҙ-ара килешеп төҙөү хо -
ҡуғы биргән зыян күләмен 100 мең
һумға тиклем арттырырға кәрәк
ти гән фекерҙә. Әле ул 25 мең һум
тәш кил итә. Ләкин шоферҙар,
зыян дың бәләкәй йә ҙур булыуына
ҡа рамаҫтан, инспекторҙарға мө -
рә жәғәт итеү яҡлы. Бындай күре-
неште машинаны йүнәтеүҙең ҡим-
мәтерәккә төшөү ихтималлығы ме -
нән аңлатырға мөмкин.

Белеү ҡамасауламаҫ: доку-
менттарҙы үҙ аллы төҙөү бер нисә
шарт үтәлгән осраҡта ғына мөм-
кин. Беренсенән, юл-транспорт
ва ҡиғаһында ике автомобилдең
ге нә зыян күреүе мотлаҡ. Өсөнсө
ма шина “ҡатнашһа”, ЮХХДИ инс -
пекторын саҡыртырға тура килә-
сәк. Икенсенән, аварияға эләккән
кешеләрҙең һаулығына зыян кил-
мәгән булырға тейеш. Өсөнсөнән,
аварияла ҡатнашҡандарҙың кем-
дең ғәйепле булыуын үҙ-ара киле-
шеп асыҡлауы, бер-береһенә дә -
ғүә белдермәүе мөһим.

Әгәр документты үҙ аллы тул -
тыр ғандан һуң машинағыҙҙы ре -
монт лау тейешенән ҡиммәтерәккә
төш һә, страховка компанияһы 25
мең һумын ғына түләйәсәк. Ә
зыян ды ҡаплатыу маҡсатында аҡ -
са ның ҡалған өлөшөн аварияла
ғә йепле булған шоферҙан алыу
өсөн уны судҡа биреүҙән башҡа
са ра юҡ лы ғын иҫегеҙҙән сығар-
мағыҙ.

Р. СӘЛИМОВ,
Фото: www.auto.mail.ru

АВТОЯҢЫЛЫҠТАР:

БЕЙЕК ҮКСӘЛӘ – ИР-ЕГЕТ

Заман аяҡ кейеменең актуаль
де тале булған үксәләрҙең бар -
лыҡ ҡа килеү тарихы Боронғо
Мы сыр иле менән бәйле. Тәүге
аяҡ кейеме лә XII быуатта ошо уҡ
ил дә барлыҡҡа килә.  Уны күн,
замш (йомшаҡ күн) материалдан
тү гел, ә папирустан әҙерләйҙәр.
Ҡул ланыу хоҡуғына тик фараон
һәм уның ярандары ғына эйә бу -
ла (аңлауығыҙса, иң тәүге аяҡ ке -
йе ме ҡатын-ҡыҙ өсөн түгел, ир -
ҙәр өсөн уйлап табылған). Фа ра -
он дың ҡатыны ярандар иҫәбенә
ин мәү сәбәпле, ялан аяҡ йөрөргә
мәж бүр була. 

Ә беренсе үксәле аяҡ кейеме
ябай халыҡ – ер һөрөүсе ҡолдар
өсөн тәғәйенләнә. Баҡтиһәң,
улар йомшаҡ ерҙән йөрөүҙе
еңел л әштерә, эшләгәндә өҫтәмә
этә ргес ролен үтәй икән. 

Боронғо Грек илендә театр -
ҙар ҙа эллинист осорон һүрәтләү
өсөн платформалар ҡулланыла.
Ул ҡоролманың бейеклеген кә -
рәк кән кимәлгә үҙгәртергә мөм-

кин. Трагик герой ролен башҡар -
ған актер (улар мотлаҡ ир-егет
бу ла) шул платформаға баҫып,
им ператор юғарылығына – тер -
һәк бейеклегенә күтәрелә. 

Көндәлек аяҡ кейемдәре шы -
ма табанлы була. Әммә улар һы -
бай йөрөүселәр өсөн үтә уңай -
һыҙ: аяҡтарҙың өҙәңгелә ныҡлы
то роуын тәьмин итә алмай. Шуға
кү рә Урта быуаттарҙа һыбайлы-
лар өсөн махсус бейек үксәле
итек тәр әҙерләнә башлай. Үк сә -
ләр аяҡтарҙы өҙәңгенән шыуып
ки теүенән һаҡлай. Барокко осо -
рон да француз офицерҙары ара -
 һында ла үксәләр киң таралыу
яулай. Улар ботфорттар – бе йек
үксәле күн итектәр кейә баш лай. 

Һуңғараҡ, һылашып торған
три котаж ойоҡтар модаға ингәс,
бот форттарҙы башмаҡтар алыш -
ты ра. Улар формаһы буйынса
хә ҙер ге заман ирҙәр туфлийын
хә тер ләтә. 

Шул уҡ осорҙа ҡатын-ҡыҙҙар
10 һәм унан да бейегерәк санти-

АТЫН-ҠЫҘҘЫ ҒЫНА ҮК -
СӘ ЛЕ АЯҠ КЕЙЕМЕНДӘ

КҮ РЕРГӘ КҮНЕККӘНБЕҘ. УЛ
МА ТУРЛЫҠ, НӘЗӘКӘТЛЕЛЕК-
ТЕ БИЛДӘЛӘП КЕНӘ ҠАЛ-
МАЙ, Ә БЕЙЕК БУЛМАҒАН
ҺЫ ЛЫУҘАРҒА БЕР НИСӘ САН -
ТИ МЕТРҒА “ҮҪЕРГӘ”, ҺОМҒО -
ЛО РАҠ КҮРЕНЕРГӘ ЯРҘАМ
ИТӘ. ТИК ЗАМАН МОДАҺЫ-
НА КҮҘ ҺАЛҺАҢ, УНДА ИР-
ЕГЕТ ТӘРҘЕҢ ДӘ ҮКСӘЛЕ ТУФ -
ЛИ ҘАРЫ УРЫН АЛЫУЫН КҮ -
РЕР ГӘ БУЛА. БЫЛ, ҠАТЫН-
ҠЫҘ ҘАРҘЫҢ КҮЛДӘК, САЛ-
БАР, ГАЛСТУКТАРҘЫ УҢЫШ-
ЛЫ ҠУЛЛАНҒАН КЕҮЕК, ИР -
ҘӘР ҘЕҢ ДӘ ҮКСӘЛӘР МЕ -
НӘН “ЭШ ИТЕРГӘ” ӨЙРӘНЕҮ
ТЕ ЛӘ ГЕ МЕ, ӘЛЛӘ КИРЕҺЕН-
СӘ, ҮҘ ХО ҠУҠТАРЫН ҠАЙ -
ТА РЫУ МЫ?

Ҡ
«КАБЛУК» ҺҮҘЕ ТӨРӨК ТЕЛЕ-
НӘН ҮҘЛӘШТЕРЕЛГӘН. Ә УЛ
ҮҘ СИРАТЫНДА ҒӘРӘП ТЕЛЕ-
НЕҢ «KAB» ТИГӘН ҺҮҘЕНӘН
АЛЫ НЫП, «ҮКСӘ» ТИГӘН
МӘ ҒӘНӘГӘ ЭЙӘ. БЫЛ ТЕР-
МИН РУС ТЕЛЕНДӘ 1509
ЙЫЛ ҒЫ ЯҘМА СЫҒАНАҠТАР -
ҘА ОСРАЙ. 

«KABLUK»

метрлы “цоколи” тип исемләнгән
нә ҙек бейек үксәле туфли кейә
баш лай. Гүзәл заттарға бындай
аяҡ кейеменә өйрәнеү бик ауырға
төшә. Шуға ла уларға махсус та-
яҡ ҡа таянып йөрөргә тура килә.
Аҙаҡ ул таяҡ моданың айырыл ғы -
һыҙ бер өлөшөнә әүерелә.

Леонардо да Винчи был уңай -
һыҙ үксәне ябайлаштырырға тәҡ-
дим итә. Уның ниәте буйынса, үк -
сә ләр хәҙерге традицион форма -
ға оҡшаш булырға тейеш була.
Ҡыҙ ғанысҡа ҡаршы, улар халыҡ
та рафынан ыңғай ҡабул ителмәй.

Ир-егеттәр ҙә был яңылыҡтан
сит тә ҡала алмай. Үксәләр йыл-
дан-йыл бейегәйә бара. Хатта ко -
роль үксәләр хаҡында махсус
указ сығарырға мәжбүр була.
Указ ға ярашлы затлы нәҫелгә ҡа-
ра ған кешеләргә – бейек үксәлә, ә
ябай халыҡҡа унан түбәнерәктә -
рен дә йөрөргә рөхсәт ителә.  Йәғ -
ни был указ социаль тигеҙһеҙлек
күрһәткесенә нигеҙләнә. Әлбиттә,
иң бейек үксә король һәм уның
ғаи ләһе ағзаларына “тәтей”. Шул
уҡ ваҡытта “Ҡыҙыл үксә” указы
донъя күрә. Уның буйынса башҡа
ҡат ламдарҙан айырылыу билдәһе
булған төҫлө үксәгә дворяндар ғы -
на эйә була. 

1789 йылғы француз револю-
цияһы барлыҡ ҡатын-ҡыҙҙарҙы 50
йыл ға үксәнән мәхрүм итә. Ев ро-
пала стилде “ябайлаштырыу” кү-
ҙәтелә. Табип, доктор, философ-
тар һаулыҡ өсөн зыянлы һаналған

корсет һәм тар туфлиҙарға ҡаршы
асыҡ сығыш яһай. Һөҙөмтәлә,
урамдарҙа өҫтәренә еңел күлдәк,
аяҡ тарына үксәһеҙ сандалиҙар
ке йеп йөрөгән кешеләр күҙгә са -
лы на башлай. Аяҡ кейемдәре хә -
ҙер ге балет тапочкаларына  тар-
тым була. Әммә был “мода” яңы
император Наполеон Бонапарт-
тың күңеленә хуш килмәй. Ул үткән
мо даны ҡабаттан тергеҙеү өҫтөн-
дә эш башлай. Париж ҡатын-ҡыҙ-
ҙарына “корсет”ты ҡайтара, ә бы -
на үксәле аяҡ кейеме иғтибарҙан
сит тә ҡала. Сәбәбе шунан ғибә-
рәт: баҡтиһәң, һәр кем йәштән үк
ма тур бейеү серҙәрен белергә
һәм бал, кисәләрҙә күмәкләп кү-
ңел асырға тейеш булған. Ә бейек
туфли аяҡтарҙы талдыра, был
уңай  ҙан йоҡа күн табанлы ебәк
туф ли-тапочкалар өҫтөнлөк ала. 

Шулай итеп, бөгөнгә тиклем ир-
ат тар 2-4 сантиметрҙан артҡан
үк сәле туфли кеймәй. Әммә заман
модельерҙары бының менән хуш -
һын май. Улар ир-егеттәрҙең аяҡ
кейемдәренә яңы һулыш өрә.
Мәҫә лән, Марджан Педжоски
төр лө атлас банттар менән биҙәл-
гән 10 сантиметр бейеклегендәге
үк сәле аяҡ кейемен тәҡдим итә.
Уның фекеренсә, туфлиға бындай
де таль өҫтәү ҡыҫҡа буйлы ир-егет-
тәр ҙә үҙҙәренә ышаныс тойғоһо
тәр биәләргә ярҙам итәсәк. Руй
Ле онардес иһә көслө заттарҙың
йө рөштәрен (походка) яҡшыртыу,
буй-һынды дөрөҫ тотоу өсөн осло
баш лы шпилькалы туфли кейергә
тәҡ дим итә. Ә Рик Оуэнс, киреһен-
сә, ир затына тик ҡалын каблуктар
ғы на килешә тигән ҡараш менән
йә шәй. Iceberg, Dolce & Gabbana
и Жан-Поль Готье модаһы беҙҙең
ир уҙамандарын ҡалын табанға
(плат форма) баҫтыра. Тик әлегә
был үҙгәрештәр мода өлкәһендә
ге нә күҙәтелә. Һуңғы осорҙа тик
гү зәл заттарҙы ғына бейек үксәлә
кү рергә өйрәнгән күҙҙәребеҙгә
был күренеш сәйер тойола. Әммә
ха лыҡ психологияһы үҙгәрештәрҙе
ауыр ҡабул итеүгә ҡоролған. Мо -
да яңылығын да башта көслө кире
той ғо менән ҡаршы ала, ә аҙаҡ
өй рәнә. Тик әлеге моданы халыҡ
ни сек ҡабул итер? Ғөмүмән, ҡабул
итә алырмы? Әлегә билдәһеҙ. 

1. Аяҡ кейеме һатып алғас та,
шунда уҡ кейеп сығып китмәгеҙ.
Баш та уны һыу, бысраҡ, ҡар, тап
ул тырыуынан һаҡлаусы ҡатлам
ме нән тәьмин итергә кәрәк.

2. Иң тәүҙә аяҡ кейеменә ҡун -
ған саңды һыулы сепрәк менән
һөр төп алығыҙ. Аҙаҡ һеңеүенән
туҡ тағансы туфли төҫөнә тап кил-
гән (!) крем яғығыҙ. Әгәр төҫтөң
ту ра килеүенә шикләнәһегеҙ
икән, уны күренмәгән ергә һөр-
төп ҡарағыҙ. 

3. Аяҡ кейемен иртән урамға
сы ғыр алдынан түгел, ә кистән та -
ҙар тырға кәрәк. Сөнки крем буя -
ған дан һуң барлыҡҡа килгән һаҡ -
лау сы ҡатлам яҡшылап кибеп өл -
гө рөргә тейеш. Бының өсөн кә -
мен дә 10-12 сәғәт талап ителә.
Аҙаҡ аяҡ кейемегеҙҙе даими та -
ҙар тып торорға онотмағыҙ.

4. Тиҙ арала таҙартып алыу
өсөн етештерелгән экспресс-ял -
ты ратҡыстар менән файҙаланыу
кә ңәш ителмәй. Уларҙың ни ге -
ҙен дәге силикон саң, бысраҡты
үҙе нә һеңдерә. Хеҙмәт итеү ваҡы-
ты ла сикләнгән: 30 тапҡыр ҡул -
лан ғандан һуң алыштырырға кә -
рәк. Иң яҡшыһы – бал ҡорто ба -
ла уыҙынан әҙерләнгән тиҙ һе -
ңеү се крем файҙаланыу. Уның да
ҡа тыларын һайлағыҙ, сөнки улар -
 ҙың балауыҙ һәм май күләме
юғарыраҡ. 

5. Һыуланған туфли эсенә ты -
ғыҙ итеп гәзит йәки йоҡа ҡағыҙ
тул тырығыҙ. Әгәр тиҙ генә ҡоро-
топ алырға кәрәк икән, саң һур -
ҙыр ғыс йәки фен менән файҙала -
ныр ға мөмкин. Әммә был ысул
ме нән ныҡ мауыҡмағыҙ. Ә мах-
сус аяҡ кейеме киптергестәр ме -
нән 3 сәғәттән дә артыҡ ҡуллан -
ма ғ ыҙ.

6. Тар аяҡ кейеме киңәйһен
өсөн шулай уҡ гәзит тултырырға
бу ла. Әгәр ул да ярҙам итмәһә,
эсе нә 3 процентлы һеркә һөртөп
сы ғырға мөмкин. 

7. Аяҡ кейеменең өҫтө ныҡ ки -
беп киткән осраҡта уға вазелин,
гли церин, үҫемлек майы һөртөп
йом шартырға була.

8. Ботинка формаһын юғалт-
ма һын тиһәгеҙ, ағас итек ҡалы-
бын ҡулланығыҙ, сөнки пластмас -
та ры дымды һеңдермәй.

9. Туфли, ботинкаларҙы мот-
лаҡ ҡалаҡса менән генә кейегеҙ.

10. Аҡ төҫтәге күн аяҡ кейемен
губ ка йәки йомшаҡ щетка ярҙа -
мын да йыуыу порошогы менән
та ҙартығыҙ, аҙаҡ төҫһөҙ крем
яғы ғыҙ.

11. Төҫлө аяҡ кейеменә ултыр -
ған тапты сығарыу өсөн уны һу -
ған йәки лимон һуты менән һөр-
төү ҙә етә.

12. Ваҡыты-ваҡыты менән туф -
ли ҙарға глассаж яһап торорға
кә рәк. Был тәрбиә ысулына айы-
рым туҡталып китәйек.

Бөгөн ир-аттың классик стиленә ҡараған, үксәһе 2-4 сантиметр булған ғәҙәти туфли һәм бо тин -
калар киң ҡулланыла. Элек үксә күпселек ниндәй ҡатлам вәкиле икәнлегеңдең күрһәткесе бул һа,
әле иһә ул зауыҡлыҡ һәм бөхтәлек билдәһе. Матур костюм менән кейгән аяҡ кейеме лә те йеш -
ле кимәлдә булырға тейеш. Ә быға тик тәрбиә менән генә ирешергә мөмкин.

– бармаҡ менән туфлиҙың осон ялтыратыу, по -
ли ровкалау. Уны гуталин (составында балауыҙ бик күп булмаҫҡа тейеш)
һәм һыу яр ҙа мында ҡул менән шымарталар. Туфли артын шымартыуҙың
мә ғәнәһе юҡ, сөнки ул салбарҙың балағына ышҡылып боҙола.

Глассаждың техникаһы аҙ ғына гуталин менән һыуҙы аралаштырып
ыш  ҡыуҙан ғибәрәт. Һыу күндең тигеҙ булмаған урындарын йомшарта, ә
гу  талин бөгөлөш, ҡырылған ерҙәрен тигеҙләй. Аҙаҡ күн тығыҙлана, төр -
лө сыйылыуға, һыуға, һыныуға бирешмәй.

Тауар киҫәге менән бер тамсы гуталинды башта түңәрәк хәрәкәттәр
ме  нән, аҙаҡ буйлап 5-10 секунд самаһы ышҡығыҙ. Шунан һуң энә осо
ме нән һыу тамыҙып, тағы ышҡып сығығыҙ. Һыуҙы артыҡ күп ҡулланырға
яра  май, юҡһа, полировка тигеҙ килеп сыҡмай.

Ошо уҡ рәүештә бер нисә тапҡар ҡабатлағыҙ. Күҙ яуын алырлыҡ яңы
аяҡ кейеме әҙер.

АЯҠ КЕЙЕМЕН ТӘРБИӘЛӘҮ
БУЙЫНСА КӘҢӘШТӘР:

Филиә БУЛАТОВА әҙерләне.

ГЛАССАЖ

эниел Юм 1833 йылдың 20 мар -
тын да Шотландияла донъяға килә.
Ауы рыу ғына бала була, уны Кук

исем ле инәһе тәрбиәләп үҫтерә. Улар 1842
йыл да Америкаға күсеп китә. 10 йә шен дә
Дэн мистик әҙәбиәт менән мауыға баш лай.
Үҙе нең иң яҡын дуҫы Эдвин менән “ке мебеҙ
ал дан үлә, шул өсөнсө көндә икенсеһенә те -
ге донъяның барлығын иҫбатларға килә” тип
һөйләшеп тә ҡуялар. Оҙаҡламай Кук ғаи -
ләһе икенсе ҡалаға кү се нә. Көтмәгәндә яңы
урында, төндә Дэн үҙе нең карауаты эр гә -
һендә Эдвиндың яҡтырып торған кәүҙәһен
кү рә. Ул өс көн элек үлгән булып сыға…

Һуңғараҡ Дэндың ата-әсәһе лә Аме ри ка -
ға күсеп килә. Бер ваҡыт, 1850 йылда,  ауы-
рып ятҡан мәлендә егет ниндәйҙер тауыш
ишетә: “Сә ғәт ун икелә”. Карауат өҫтөндә
әсәһенең йөҙө лә күренеп ҡала. Ул ике
тапҡыр аң лашылмаған һүҙҙәр ҡабатлай ҙа
юҡ бу ла. Дэндың әсәһе шул көндө сәғәт ун
икелә үлеп ҡала…

Бер нисә айҙан һуң өйҙә ниндәйҙер сә -
йер туҡылдауҙар ишетелә, үҙенән-үҙе ме -
бель дәр күсә башлай. Урындағы рухани
“әруахтар өйҙә йәшәүселәр менән бәйлә-
нешкә инер гә теләй” тип белдерә. Шулай
итеп Дэниел медиум булып китә. Йәндәр ту-
ҡыл  дауҙар аша уның һорауҙарына яуап
бирә. Улар араһында егеттең үлгән әсәһе
лә ки  лә: ул улына ғүмеренең маҡсаты кеше -
ләр  гә ышаныу, уларҙы дауалау һәм уларға
йы  уаныс алып килеүҙә икәнен аңлата.

Дэндың инәһенә уның был шөғөлө оҡшап
ет мәй һәм егет өйҙән сығып китергә мәжбүр
була һәм спиритизм (әруахтар менән ара -
ла шыу) сеанстары үткәреү менән ма уы ға
баш лай.

Дэниел гел дә әруахтар менән һөйләшә.
Бер заман, унда мөһим нимәлер булырға
те йеш тип, уны икенсе бер ҡалаға саҡыра-
лар. Уны бер ир ҡаршы ала ла ҡаланың иң
кү ренекле ғаиләләренең береһенә ҡу наҡҡа
алып китә.

УЛ ӘРУАХТАР МЕНӘН
АРАЛАШҠАН

ТЕГЕ ДОНЪЯ, ҮЛГӘНДӘРҘЕҢ ЙӘНЕ, УЛАР
МЕ   НӘН БӘЙЛӘНЕШКӘ ИНЕҮ… ТӘН ЗЫМ БЫР -
ЛАП КИТӘ. БЕР ҠАРАҺАҢ, БЫЛ ӘКИ ӘТ КЕ ҮЕК,
ӘМ  МӘ… СӘЙЕР ХӘЛДӘР ҘӘ ЙЫШ ҠЫНА БУ -
ЛЫП ТОРА БИТ ӘЛЕ. АНОМАЛЬ КҮ РЕ НЕШТӘР
ӨЛ  К ӘҺЕН МАХСУС ӨЙРӘНЕҮ СЕ ЛӘР БАР.
БӘЛ  КИ, ЮҠҠА ТҮГЕЛДЕР? БӨ ЙӨК КҮРӘҘӘСЕ
ҺӘМ СИ ХЫРСЫ БУЛАРАҠ ДАН ЯУ ЛАҒАН ДЭ -
НИ ЕЛ ЮМДЫ ҒЫНА АЛАЙЫҠ. БЕЛ ГЕС ТӘР БЫ -
НА НИ СӘ МӘ ЙЫЛДАР ИН ДЕ УНЫҢ ИҪ КИТ -
КЕС ҺӘ ЛӘ ТЕНЕҢ СЕРЕНӘ ТӨШӨНӘ АЛ МАЙ.

Д

Өйҙә уның иғтибарын эргәһенән үтеп киткән
һоро күлдәкле әбей йәлеп итә. Тик һуңғараҡ
өйҙә бер ниндәй ҙә әбейҙең булмауы асыҡла-
на. Ә төшкө аштан һуң ул янында ҡыш тырлаған
һәм шым ғына өндәшкән тауыш ише  тә: “Мин
һеҙҙе борсорға теләмәгәйнем, тик минең ҡә -
бе рем өҫтөнә икенсе ҡәбер ҡуй ған дар һәм ми -
ңә хәҙер бик ауыр… Баҡсалағы ағас ты ла буш -
ҡа ҡырҡтылар!” Юм был хәлде өй хужаһы
Уорд Чениға һөйләй. Ул иһә бынан әл лә нисә
йылдар үлеп ҡалған әбейҙең үҙенең ту ғаны
булыуын һәм яңыраҡ ағаһының ағасты бы сып
таш лауын һөйләп бирә. Ә бына ҡәбер ту ра -
һында ул бер нәмә лә белмәй булып сы ға…

Иртән медиум менән Чени зыяратҡа бара-
лар. Зыярат һаҡсыһы әбейҙең ҡәбере өҫтөнә
бә ләкәй бер баланың ҡәберен ҡуйған булып
сы ға.

Рухтар Дэниел менән йыш ҡына үҙҙәре бәй -
лә  нешкә инә. Ҡайһы берендә улар хатта уның
яр ҙамы талап ителгән кешенең адресын да әй -
тә ләр. Ул күп кешене трансҡа инеп һауыҡтыра.

Сеанстар мәлендә туҡылдауҙар һәм күскән
ме белдән башҡа икенсе төрлө сәйер хәлдәр
ҙә күҙәтелә. Бер ваҡыт ниндәйҙер көс медиум-
ды өҫкә күтәреп, күпмелер ваҡыт баш түбән то -
топ тора. Ҡайһы берендә баяғы күренмәҫ көс-
төң төрлө әйберҙәргә тейеүе, ҡыңғырауҙы
шыл тыратыуы, ҡәләм менән яҙыуы күҙәтелә
һәм хатта му зыкаль инструментта ла уйнауы-
ның шаһиты бу лырға тура килә кешеләргә...

Юм университетта тәүҙә теоло гия ны,
аҙаҡ ме дицинаны өйрәнә. Әм мә,
һау лығы ҡаҡшау сә бәпле, уҡы уын
тамамлай алмай. Үҙе бәй лә неш -
кә ингән рухтар уға Ев ро паға ки -
тер гә кә ңәш итә. 1855 йылдың
ап релендә ул Англияға ки  лә һәм
сеанстарын башлай. Бель гия,
Гол л ан дия буйлап сә йә хәт ҡы -
ла. Бүтән спириттар ҙан айыр -
ма лы рәүештә, Юм үҙе дауа -
ла ған кеше ләр ҙән аҡ са һора-
май. Шулай ҙа уны ярат  мау -
сы лар, көнләшеүселәр, шар -
ла тан тип күр һә тергә ты ры -
шыу  сылар ҙа табыла. Хат та
бер ва  ҡыт, йорто янында һа -
ғалап то роп, арҡаһына кин жал
ме нән сәнсеп тә китәләр. Бә хе -
те нә, яраһы үлемесле булмай,
тиҙ ҙән һауыға.

1858 йылда ул графиня Александраны кә -
ләш итеп алып Петербургка күсә, улдары Гри -
ша тыуа. Әммә улар бергә оҙаҡ ғүмер итә ал -
май, ҡатыны ауырыуҙан үлеп ҡала. Вафатынан
һуң, ҡатынының йәне Юмға йыш ҡына килә, кә -
ңәш тәр бирә, юғалған әйберҙәрҙе табырға яр -
ҙам итә.

Ҡайһы бер “фокустарҙы” хатта парапсихо -
ло гия ла аңлата алмай. Мәҫәлән, ҡыҙған кү -
мер   ҙе оҙаҡ ваҡыт ҡулында тотоп тора алған,
шу лай уҡ ул яндарында булғанда, башҡалар
ҡыҙ ған күмергә тейһәләр ҙә, тиреләре ян ма -
ған… Тағы ла Юм үҙ теләге менән тән үлсәмен
үҙ гәртә алған: оҙонайып йә ҡыҫҡарып, йы уа -
на йып йә нәҙегәйеп, мускулдарын ҙурайтып йә
бә ләкәсәйтеп.

Дэниел Юм 1886 йылда үлеп ҡала. Ул спи -
ри туалистик темаға хеҙмәттәр яҙған, шулар -
ҙың иң билдәлеһе – “Спиритуализмдың яҡты -
лы ғы һәм күләгәһе” (1877). Был кеше әруах-
тар менән генә һөйләшеп ҡалмай, шулай уҡ
ки ләсәкте күрә, уй көсө менән генә әйберҙәр -
ҙе күсерә, ауырыуҙарҙы һауыҡтыра. Һәм бер
кем дә бер ҡасан да уның алдаҡсы булыуын иҫ -
бат лай алмай. Теге донъя көстәре тәьҫире яр -
ҙам итәме уға, әллә уникаль бүләктең хужаһы
бу лыуымы? Үкенескә ҡаршы, был шулай уҡ сер
бу лып ҡала...

Лилиә МОСТАФИНА әҙерләне.

Мексиканың баш ҡалаһы Мехиконың халҡы
яҡын са 9 миллион, ә бөтә алгомерацияның хал -
ҡы 19 миллиондан ашып китә. Шуның арҡаһын-
да эсәр һыуҙы бик күп ҡулланалар, ә был ҡала-
ның әкренләп ултырыуына килтерә. Эксперттар
билдәләүенсә, һуңғы 100 йыл эсендә ул 9 метр -
ға ер аҫтына төшкән. Мексика төбәктәрендәге
иҡ тисади мөшкөллөк арҡаһында баш ҡала туҡ-
тауһыҙ үҫә. Кешеләр эш һәм яҡшы тормош ар -
ты нан Мехикоға ағыла. Был эсәр һыуҙы ҡулла-
ныуҙың тағы ла артыуына һәм, әлбиттә, ҡала-
ның юҡҡа сыға барыуына килтерә. 

Миллиондан артыҡ кеше йәшәгән сал тарих-
лы һәм ярайһы ғына ҙур Неаполь – Италиялағы
Кам пания провинцияһының баш ҡалаһы. Матур
бер көндә уның ҡапыл ғына юҡҡа сығыуы ихти-
мал. Был Неаполдең Везувий вулканы итәгендә
урынлашыуына бәйле. Ә ул биш иң ҡурҡыныс
вул кан исемлеге араһында. Яҡынса 100 йылға
бер тапҡыр Везувий “уяна” һәм, һөҙөмтәлә, ла -
ва юлындағы бар нәмәне юҡҡа сығара. Һуңғы
көс лө вулкан 1944 йылда булған. Ул ваҡытта иҫ
кит кес күп халыҡ, өйҙәр ҡаза күргән. Шуға күрә
бе рәй мәл лава тулыһынса Неаполде юҡҡа сы -
ғар маҫ, тип һис кем ышаныс менән әйтә алмай.

БЫЛ ҠАЛАЛАР ТИҘҘӘН
БУЛМАЯСАҠ...

ИВИЛИЗАЦИЯНЫҢ ҮҘӘГЕ БУЛЫП ТОР ҒАН ҘУР-ҘУР ҠАЛАЛАРҘЫҢ БЫ ҒА
ТИК ЛЕМ ДӘ ЮҠҠА СЫҒЫП, ТА РИХТА ҒЫНА ТОРОП ҠАЛЫУ ОС РАҠ ТАРЫ
БИЛДӘЛЕ. БЫНЫҢ СӘБӘПТӘРЕ ТӨРЛӨ: ОҘАЙЛЫ ҠАТЫ ҺУҒЫШТАР,

ТӘБИҒӘТТӘГЕ КАТАСТРОФАЛАР (ТӘБИҒӘТТЕҢ АҘ ҒЫНА ВАҠЫТ ЭСЕНДӘ ЛӘ
БАР ЕР ШАРЫН ЮҠҠА СЫҒАРЫРҒА ҺӘЛӘТЛЕ ИКӘНЛЕГЕН ЯҢЫРАҠ ҠЫ НА
ЯПОНИЯ МИҪАЛЫНДА КҮҘӘТЕРГӘ ТУРА КИЛДЕ ИНДЕ), ИҠТИСАДИ ХӘЛ ДЕҢ
ҮҘГӘРЕҮЕ. ҮКЕНЕСКӘ ҠАР ШЫ, ХӘҘЕРГЕ АЛҒА КИТКӘН ЗАМАНДА ЛА ЮҒА-
ЛЫУ ҠУРҠЫНЫСЫ ЯНА ҒАН БИЛДӘЛЕ ҠАЛАЛАР БАР ӘЛЕ.

Туристарҙың яратҡан урыны – Венецияның
да әкренләп һүнә барыуы бер кемгә лә сер тү -
гел. Һаҙлыҡлы утрауҙарҙа урынлашҡан был ҡа -
ла йылдан-йыл һыу эсенә китә бара. Һуңғы 100
йыл эсендә генә 24 сантиметрға һыуға һеңгән.
Өй ҙәрҙең нигеҙҙәре серей, шунлыҡтан тарихи
би налар юҡҡа сыға. Әлеге мәлдә Венеция янын-
да диңгеҙ “яуынан” һаҡларлыҡ платиналар тө -
ҙөй ҙәр. Әммә улар ярҙам итерме? Быны алдан
кү ҙалларға һәм Италия инженер һәм архитек-
торҙарының талантына ышанырға ғына ҡала. 

Чикаго – халыҡ иҫәбе буйынса АҠШ-та өсөн-
сө урында тора, илдең сәнәғәт һәм кәйеф-са фа
үҙәге. Әммә был ҡаланың киләсәге хәүеф аҫ -
тында. Йәйгеһен унда бик ныҡ эҫе, ҡоро һа уа, ә
көҙгөһөн мул ямғырҙар башлана. Улар үҙ си -
ратында йыш ҡына урамдарға, өйҙәргә, ти мер
юлдарына зыян килтерә. Бындай тәбиғәт күре-
нештәре ҡала тормошонда эҙһеҙ үтмәй: ин -
фраструктура боҙола, иҡтисад яфа күрә, ту -
рис тарҙың килеүе һирәгәйә һәм унда йәшәүсе-
ләр яҡшыраҡ райондарға күсеү яйын күрә.

Әлеге теҙмәлә Америка ҡалаларынан бер
Чикаго ғына түгел. Детройт та юғалыу ҡурҡыны-
сы аҫтында. Әйләнә-тирә яҡтағы үҙгәрештәр,
тә биғәт катаклизмдары сәбәпсе түгел быға,
уның әкренләп юғалыу юлына быҫыуы халыҡ-
тың күпләп күсеп китеүендә. Ҡасандыр Детройт
АҠШ-тың иң ҙур һәм иң бай ҡалаларының бе -
ре һе булған һәм илдә генә түгел, бөтөн донъя
бу йынса автомобиль сәнәғәте үҙәге һаналған.
1950 йылдан башлап ҡала халҡының яртыһы
кәмегән. АҠШ автомобиль сәнәғәтендә оҙаҡҡа
һуҙылған иҡтисади көрсөк эшһеҙлеккә килтер-
гән һәм халыҡ башҡа ҡалаларҙан эш эҙләргә
мәжбүр булған. Шуға күрә Детройтты йыш ҡына
“үле ҡала” тип атайҙар.

Таиландтың баш ҡалаһы Бангкок диңгеҙ ки -
мә ленән 2 метр бейеклектә генә урынлашҡан.
Шул арҡала муссондар миҙгеле ваҡытында күп
урамдар һыу аҫтында ҡала. Ә ҡала һаман өҫкә
ҡа рай үҫеүен дауам итә. Бейек-бейек йорттар
тө ҙөлә, тимәк, халҡы ла арта, был грунт һыу ҙа -
рынан алынған эсәр һыуҙың күпләп талап ите-
леүен аңлата. Быларҙың барыһы ла Бангкоктың
йыл һайын биш сантиметрға ултырыуына бу -
лышлыҡ итә. Етәкселек ҡаланы ҡотҡарыу планы
өҫтөндә уйланмаһа, уның да берәй заман юҡҡа
сығыуы бар.

Г. ҒӘЙЗУЛЛИНА әҙерләне.

Гөлшат ҠАҺАРМАНОВА –
бүлек мөхәррире

Барлыҡ уңыштарығыҙ айыҡ феке-
регеҙгә һәм булдыҡлылығығыҙға бәй -
ле. Проблемалар үҙенән-үҙе ыңғай
хәл ителер тип көтөп ултырыу бер
нин дәй ҙә һөҙөмтә бирмәҫ, инициати-
ва күр һәтергә ваҡыт. Юлығыҙҙа яр -
ҙам ҡулы һуҙыусылар ҙа осрар, тик
улар һеҙҙе дөрөҫ юлға ғына алып сы -
ғыр, ә эште еренә еткереү һеҙҙең ты -
рыш лығығыҙ ҙан тора.

Һеҙгә май айында күп кенә хәл-ва -
ҡиғаларҙы кисерергә тура килер.
Улар көсөгөҙҙө күп алһа ла, һөҙөмтә -
һе ҡыуандырмай ҡалмаҫ. Ниһайәт,
күп тәнге хыялығыҙ ҙа тормошҡа ашыр.
Әммә үтә һауаланып, ғаиләгеҙ һәм ту -
ғандарығыҙҙы онотоп ебәрмәгеҙ. Һеҙ -
ҙең шатлығығыҙ менән ысын кү ңелдән
нәҡ улар ғына уртаҡлаша ала бит.

Был айҙа Игеҙәктәр ғәйбәтселәр
иғтибарынан ситтә ҡала алмаҫ, ахы -
ры. Һеҙҙең турала һүҙҙәр бер-бер
артлы таралып ҡына торор. Яман һүҙ -
ҙәр ҙең сығанағын асыҡ билдәләүе,
осо на сығыу ауырға төшөр. Шуға кү -
рә, йән тыныслығын һаҡларға теләһә-
геҙ, кешеләр менән аралашҡанда
артыҡ хәбәр һөйләүҙән тыйылығыҙ.

Үҙегеҙҙең сәйер ҡылыҡтарығыҙ ме -
нән күптәрҙе хайран ҡалдырырһығыҙ.
Хат та тирә-йүндәгеләр тарафынан
аң лау тапмауынан да ҡурҡмаҫһығыҙ.
Сөн ки Ҡыҫалалар, ниһайәт, тормош -
та рына яңылыҡ индерергә ҡарар итте.
Шуға уларҙы тәнҡитләргә, планда -
рына ҡыҫылырға ашыҡмағыҙ. Был һеҙ -
ҙең мөнәсәбәтегеҙгә ыңғай тәьҫир
итмәҫ.

Барлыҡ хәл-ваҡиғаларға бармаҡ
аша ҡарау хәлегеҙҙе мөшкөләйтер
ге нә. Быға тиклем ситтә ҡалып, үҙегеҙ -
ҙе ғәйбәттән һаҡлап ҡала алһағыҙ,
хә ҙер был фекерҙәштәрегеҙҙе, дуҫта -
ры ғыҙ ҙы юғал тыу менән янай. Шуға
би та раф лыҡ битлеген сисеп, үҙегеҙҙе
хәстәрләү са раларын күрергә кәрәк
булыр.

Май айында абруйығыҙ бермә-бер
артыр. Быға тиклем һеҙҙе иғти бар ға
алмаған “дуҫтарығыҙ” кәңәш ар тынан
тупһағыҙҙы бер генә тапамаҫ. Үткән
үпкәгеҙ ҡоллоғонан ысҡынып, һәммә -
һе нә лә ярҙам итергә ты ры шығыҙ. Үҙе -
геҙҙе яңы өлкәлә һынау өсөн дә ың ғай
осор. Бигерәк тә имтихан, тес тар ҙы
еңел бирерһегеҙ.

МАЙ АЙЫНА ЙОНДОҘНАМӘ

ҠУҘЫ

БУҒА

ИГЕҘӘКТӘР

ҠЫҪАЛА

АРЫҪЛАН

ҠЫҘ

Киң коммуникация, элемтә һәм мәҙәни мираҫты һаҡлау өлкәһен

күҙәтеү буйынса федераль хеҙмәт тарафынан теркәлгән.
Теркәү номеры: ПИ № ФС 77-30609.

Пландарығыҙ тормошҡа аша баш-
лар, әммә һөҙөмтәләре генә күҙалла-
уығыҙҙан бер аҙ тайпылыр. Был кә йе -
фе геҙҙе ҡырмаҫ, ә киреһенсә, нин -
дәйҙер яңы асыш яһарға этәрер. Мә -
ҫә лән, уйламаған өлкә менән ҡы ҙыҡ -
һы на башлауығыҙ йәки мауыҡтырғыс
шө ғөлгә әүрәүегеҙ ихтимал. Тотонған
эше геҙгә башкөллө сумып, осона сы -
ғыр һығыҙ.

Һеҙгә был арала ҙур ғына килем
тө шөүе ихтимал. Тик ҡыуанысығыҙҙан
уны шул уҡ көндө туҙҙырырға ашыҡ -
ма ғыҙ. Бигерәк тә ғаилә ағзаларының
фе керҙәренә ҡолаҡ һалыу ҡамасау-
ламаҫ. Бәлки, улар яңы идея тәҡдим
итер, һеҙҙе көтөлмәгән аҙымдарға
этәрер? Ғөмүмән, был айҙа ҡабалан
ҡабул ителгән ҡарарҙарҙан һаҡла-
нығыҙ.

Был айҙа әүҙем тормош алып ба -
рыр һығыҙ. Күңелегеҙгә ят ҡан эш менән
шөғөлләнә башлар һы ғыҙ. Та шып тор -
ған көс-ғәйрәтегеҙ ти рә-йүн дә ге ләрҙә
лә дәрт уятмай ҡалмаҫ. Хатта көт мәгән
кешеләр ярҙам ҡу лы һуҙырға те ләк
белдерер. Тик улар ға иғтибарлыраҡ
бу лығыҙ: араларында яуызлыҡ ҡы лыу -
сылары ла осрауы мөмкин.

Әгәр май айында сәйәхәт ҡылырға
ниәтләйһегеҙ икән, ул һис шикһеҙ
хәл-ваҡиғаларға һәм ҡаршылыҡтарға
бай булыр. Үҙ көсөнә ышанысын ҡай-
тарырға теләгән Һыуғоярҙар өсөн
был иң яҡшы мөмкинлек. Ай аҙағында
бик иғтибарлы булығыҙ: яңы һөнәр үҙ -
ләш терергә форсат сығыр, уны ҡул-
дан ысҡындырмағыҙ. 

Майҙы тыныслыҡ айы тип иғлан ит -
һә геҙ ҙә, барыһы ла уйлағанса ғына
бар маҫ, күрәһең. Тынғыһыҙ дуҫтары -
ғыҙ, коллегаларығыҙ һеҙҙе “тартҡыла-
уын” туҡтатмаҫ, моғайын. Улар яңы
идеялар, пландар, тәҡдимдәр менән
йыш мөрәжәғәт итеп торор. Шуға кү -
рә һеҙгә ялығыҙҙы файҙалы эштәр ме -
нән аралаштырып, алтын урталыҡты
табырға тура килер.

Тәүәккәллерәк булығыҙ. Икенсе
план да ҡалыуҙан ҡотолорға ваҡыт.
Юғи һә, бөтә затлы, татлы нәмәләр
сит ҡулдарға эләгер, ә һеҙгә булғаны
ме нән ҡәнәғәтләнергә тура килер.
Шу ға ла көс туплап, яңы перспектива-
лар эҙләргә, тормошоғоҙға үҙгәреш-
тәр индерергә тырышығыҙ.

ҺЫУҒОЯР

БАЛЫҠ

ЫЛАҠ

УҠСЫ

САЯН

ҮЛСӘҮ

